
ᐊᐅᓚᑦᑎᔩᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᔩᓂ ᐅᒡᔪᒃ 

(ᓇᑦᑎᓕᒃ) 

ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, ᐊᖓᔪᖅᑳᖅ ᐲᑕ 

ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ, ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:31ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ): ᖁᔭᓐᓇᒦᒃ, 

(ᑐᓵᔨᑎᒍᑦ) ᐃᖅᓱᒃᑏ. ᐱᒋᐊᓚᐅᓐᖏᓐᓂᑦᑎᓐᓂ 

ᐊᐱᕆᔪᒪᕙᕋ ᒥᔅᑕ ᓂᖏᐅᖓᓐ ᑐᒃᓯᐊᕐᓂᒃᑯᑦ 

ᒪᑐᐃᖅᓯᖁᓪᓗᒍ.  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

(ᑐᓵᔨᑎᒍᑦ) ᐱᒋᐊᓚᐅᓐᖏᓂᑦᑎᓐᓂᑦ ᑖᒃᑯᐊ 

ᑎᑎᖅᑲᐃᑦ ᐅᖃᓕᒫᕈᒪᔭᒃᑲ ᐱᓚᐅᖅᑕᒃᑲ ᓄᓇᕗᑦ 

ᑲᒥᓯᓇᖓᓂ. ᐃᒪᐃᓕᖓᔪᐃᑦ: 

 

ᐱᓪᓗᐊᑕᓄᑦ ᑐᓴᒐᒃᓴᖅ 

 

ᐅᖃᖅᑎ, ᐅᖃᐅᔾᔨᔪᒪᕗᖓ ᐊᑐᓕᖁᒐᒃᑭᑦ 

ᒪᓕᒐᓕᐅᕐᕕᒻᒧᑦ ᓄᓇᕗᒥ ᐊᖏᖅᑕᐅᖁᓪᓗᒋᑦ ᐅᑯᐊ 

ᒪᓕᒐᒃᓴᐃᑦ ᐱᖓᔪᐊᓐᓂᒃ ᑲᑎᒪᓂᖃᖅᑎᓪᓗᒋᑦ 

ᐱᖓᔪᐊᓐᓂᒃ ᒪᓕᒐᓕᐅᖅᑏᑦ: 

 

 ᒪᓕᒐᒃᓴᖅ 47, ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 3, 2012-2013; 

 

 ᒪᓕᒐᒃᓴᖅ 48, ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 1, 

2013-2014; ᐊᒻᒪᓗ 

 

 ᒪᓕᒐᒃᓴᖅ 49, ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2013-2014. 

 

ᑎᑎᕋᖅᑐᖅ ᐊᑎᓕᐅᖅᑐᓂᐅᒃ, 

 

ᐃᑦᓇ ᐃᓚᐃᔭᔅ 

ᑲᒥᓯᓇ ᓄᓇᕗᒥ. 

 

ᑐᓐᖓᓱᒋᑦᑎ ᑕᕝᕗᖓ ᑲᑎᒪᓂᕐᒧᑦ, 

ᓄᖅᑲᖓᑦᑎᐊᓚᐅᖅᑐᒃᓴᐅᕗᓯ. 

 

ᑕᐃᒪ ᐱᒋᐊᓚᐅᓐᖏᓂᑦᑎᓐᓂ ᑖᒃᑯᐊ 

ᐅᓂᒃᑳᕆᔪᒪᓂᐊᖅᑕᒃᑲ ᐆᒥᖓ 

 

ᑕᐃᒪ ᑲᑎᒪᔩᑦ ᐃᖅᑲᐅᒪᓂᐊᖅᑐᑦ 2012-ᒥ 

ᓄᓇᕗᒥ ᐃᑲᔪᖅᓯᒪᓂᕐᒧᑦ ᐃᓕᑕᕆᔭᐅᔾᔪᑎᓂᒃ ᒥᔅᑕ 

ᓵᓕ ᐸᓂᒍᓂᐊᖅ ᐊᒻᒪᓗ ᕿᓐᓄᐊᔪᐊᖅ ᐋᓯᕙᒃ. 

 

ᒥᔅᑕ ᐸᓂᒍᓂᐊᖅ ᑐᓂᔭᐅᓚᐅᖅᓯᒪᔪᖅ ᑕᕝᕙᓂ 

ᑲᑎᒪᕕᒻᒥ ᓯᑎᐱᕆ 20-ᑎᓪᓗᒍ. 

 

ᑖᒃᓱᒥᖓ ᑲᑎᒪᓂᖃᓚᐅᖅᑎᓪᓗᑕ ᐅᑭᐊᒃᓵᖅ 

ᑭᓐᖓᕐᓄᐊᓚᐅᖅᓯᒪᕗᖓ ᐱᖃᑎᒋᓪᓗᒍ ᑲᒥᓴᓇ 

ᐃᓚᐃᔭᔅ ᑐᓂᔭᐅᓂᐊᖅᑎᓪᓗᒍ ᐃᓕᓴᕆᔭᐅᔾᔪᑎᒥᒃ 

ᒥᓯᔅ ᐋᓯᕙᒃ.  

 

ᒪᓕᒐᓕᐅᖅᑏᑦ ᐅᖃᐅᑎᔪᓐᓇᑕᒃᑲ 

ᑐᓂᔭᐅᓂᕆᓚᐅᖅᑕᖓ ᐊᒃᓱᐊᓗᒃ ᐅᕙᓐᓄᑦ 

ᐃᑉᐱᓐᓇᑦᑎᐊᓚᐅᕐᒪᑦ ᑕᐃᑲᓃᓚᐅᖅᑐᓄᓪᓗ. 

 

ᑕᐃᒪ ᖃᐅᔨᖅᑰᓚᐅᖅᑐᓯ ᒥᓯᔅ ᐋᓯᕙᒃ 

ᐃᓅᔪᓐᓃᓚᐅᕐᒪᑦ ᑖᒃᓱᒥᖓ 

ᐃᓕᓴᕆᔭᐅᔾᔪᑎᑖᕐᓂᖓᑕ ᑭᖑᓂᑦᑎᐊᖓᒍᑦ. 

ᖃᐅᔨᒪᔪᖓ ᒪᓕᒐᓕᐅᖅᑎᓕᒫᑦ ᐃᖅᑲᐅᒪᓂᐊᕐᒪᑕ 

ᑖᔅᓱᒪᐅᑉ ᐊᒥᓱᓂᑦ ᐱᓕᕆᑦᑎᐊᖅᓯᒪᔭᖏᓐᓂᒃ 

ᐊᒻᒪᓗ ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᖓᓄᑦ  



ᐊᐃᑉᐱᖅ, ᕕᕝᕗᐊᕆ 26, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓂᒃᑲᐅᓯᖃᕐᓂᐊᖅᑐᖅ ᒥᓯᔅ ᐋᓯᕙᒃ 

ᐃᓅᓯᕆᓚᐅᖅᑕᖓᓂᒃ ᓈᒻᒪᒃᓯᑉᐸᑦ.  

 

ᖁᕕᐊᓱᒃᐳᖓ ᑖᒃᑯᐊ ᐅᖃᐅᓯᒃᓴᓐᖑᖅᑎᑕᐅᓯᒪᔪᑦ 

ᓄᓇᕗᒻᒥ ᐃᓕᓴᕆᔭᐅᔾᔪᑎᒧᑦ 

ᒪᑐᐃᖅᑕᐅᒃᑲᓐᓂᓚᐅᕐᒪᑕ ᑕᖅᑭᐅᓚᐅᖅᑐᒥ. 

ᑐᓴᒐᒃᓴᐃᑦ ᓂᕈᐊᒐᒃᓴᓐᖑᖅᑎᑦᑎᖃᑦᑕᕐᓂᕐᒧᑦ 

ᑕᕝᕙᓂ ᒪᓕᒐᓕᐅᕐᕕᒻᒥ ᐱᑕᖃᖅᑐᖅ 

ᖃᕆᓴᐅᔭᒃᑯᓪᓗ ᐱᔭᐅᔪᓐᓇᕆᓪᓗᑎᒃ. 

ᓂᕈᐊᒐᒃᓴᓐᖑᖅᑎᑦᑎᓂᖅ ᒪᑐᓂᐊᖅᑐᑦ ᒪᐃ 17-ᒥ 

ᐊᕐᕌᒍᕐᒥ ᐊᒻᒪᓗ ᑎᓕᐅᖅᐸᒃᑲ ᓄᓇᕘᒥᐅᓕᒫᑦ 

ᓂᕈᐊᒐᒃᓴᓐᖑᖅᑎᑦᑎᖁᓪᓗᒋᑦ 

ᐃᓕᓴᕆᔭᐅᔪᒥᓇᖅᑐᓂᑦ. 

 

ᒪᓕᒐᓕᕆᔨᐅᖃᑎᒃᑲᓗ ᐊᒻᒪ ᓄᓇᕗᒻᒧᑦ 

ᐃᓕᓴᖅᓯᓂᕐᒧᑦ ᑲᑎᒪᔨᕋᓛᑦ ᓂᕆᐅᑉᐳᒍᑦ 

ᓂᕈᐊᒐᒃᓴᓐᖑᖅᑎᑕᐅᓂᐊᖅᑐᓂᑦ ᓄᓇᕗᒥᐅᖑᔪᓄᑦ 

ᐊᒻᒪ ᓂᕆᐅᑉᐳᖓᑦᑕᐅᖅ ᐊᕐᕌᒎᓂᐊᖅᑐᒥ 

ᑭᒃᑰᒻᒪᖔᑕ ᓇᓗᓇᐃᖅᑕᐅᓛᕐᓂᖏᓐᓂᒃ. 

 

ᑲᔪᓯᓂᐊᓕᕐᒥᔪᒍᑦ ᑲᑎᒪᔾᔪᑎᒃᓴᑎᓐᓄᑦ. 2. 

ᒥᓂᔅᑕᐃᑦ ᐅᓂᒃᑳᖏᑦ. ᒥᓂᔅᑕ ᑮᓇᐅᔭᓕᕆᓂᕐᒧᑦ, 

ᒥᓂᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 223 - 3(3): 

ᖃᐅᔨᒃᑲᐃᓂᖅ ᑮᓇᐅᔭᓕᕆᓂᕐᒧᑦ 

ᒪᑐᐃᕈᑕᐅᓂᐊᖅᑐᒥᒃ (ᐲᑕᓴᓐ)  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᓐᓄᓴᒃᑯᑦ ᓄᓇᕗᒻᒥᐅᑦ, ᐱᓗᐊᖅᑐᒥᒃ 

ᓂᕈᐊᖅᑎᒃᑲ ᐃᖃᓗᑦᑑᑦᑎᐊᒥᐅᑦ. 

 

ᐅᖃᖅᑏ, ᑐᓴᖅᑎᑦᑎᕗᖓ ᒪᓕᒐᓕᐅᕐᕕᒻᒥ 

ᐱᖓᔪᐊᓐᓂ ᕕᕝᕗᐊᕆ 27, 2013-ᒥ 

ᑮᓇᐅᔭᖅᑑᑎᒃᓴᓂ ᐅᖃᐅᓯᖃᓛᕋᒪ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 
 

ᐊᖓᔪᖅᑳᑉ ᐅᖃᐅᓯᖓ 224 - 3(3): 

ᐊᖅᑯᑎᓕᐅᕐᓂᖅ ᐃᓐᓇᕐᓄᑦ 

ᐃᓕᓐᓂᐊᕐᕕᐊᓗᒻᒥᒃ 

ᐱᔭᕇᕈᑎᑖᕈᓐᓇᖅᓯᖁᓪᓗᒋᑦ ᓇᓗᓇᐃᒃᑯᑕᖅ 

(ᐋᕆᐊᒃ) 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᓯᕗᓕᖅᐹᒥᒃ ᑕᐃᒃᑯᐊ 

ᑐᓐᖓᓱᒃᑎᑦᑎᐊᖁᕙᒃᑲ ᐃᖃᓗᓐᓂ ᑲᓇᓐᓇᖓᓂ 

ᓂᕈᐊᖅᑕᐅᕕᒋᓯᒪᔭᒃᑲ ᓄᓇᕗᒻᒥᐅᓕᒫᓪᓗ. 
 

ᐅᖃᖅᑎᑦᑎᔩ, ᐊᒥᒐᖅᓯᓯᒪᒐᑦᑕ ᒫᓐᓇᐅᔪᖅ 

ᐃᓕᓐᓂᐊᑦᑎᐊᖅᓯᒪᔪᓂᒃ ᐃᖅᑲᓇᐃᔭᖅᑎᒃᓴᓂᒃ 

ᓄᓇᕗᒻᒥ. ᐅᐸᓗᖓᐃᔭᖅᐸᓪᓕᐊᒐᑦᑕ 

ᑐᓐᖓᓱᒃᑎᑦᑎᓛᕐᓂᑎᓐᓂᒃ ᐱᓕᕆᐊᒃᓴᖏᓐᓂᒃ 

ᑮᓇᐅᔭᓂᒃ ᐅᔭᕋᓐᓂᐊᖅᑐᓕᕆᓂᕐᒧᑦ 

ᐱᕙᓪᓕᐊᑎᑦᑎᓂᕐᒨᐊᖓᔪᓂᒃ. ᓄᓇᕗᒻᒥᐅᓂᒃ 

ᐃᓐᓄᖃᑦᑕᓛᖅᐱᑖ ᐃᖅᑲᓇᐃᔮᓂᒃ 

ᓴᓇᔭᐅᕙᓪᓕᐊᑎᓪᓗᒋᑦ ᐊᐅᓚᑎᑕᐅᓕᖅᑎᓪᓗᒋᓪᓗ 

ᐅᔭᕋᓐᓂᐊᕐᕖᑦ, ᐅᕝᕙᓘᓐᓃᑦ ᐊᓯᐊᒎᕐᕕᒃᓴᖃᓐᖏᓪᓗᑕ 

ᑎᑭᑎᑦᑎᖃᑦᑕᕆᐊᖃᓛᖅᐱᑖ 

ᐃᓕᓐᓂᐊᖅᑎᐊᖅᓯᒪᔪᓂᒃ ᐃᖅᑲᓇᐃᔭᖅᑎᓂᒃ ᓄᓇᕗᑦ 

ᓯᓚᑖᓃᓐᖔᖅᑐᓂᒃ? 
 

ᖃᐅᔨᒪᒐᑦᑕ ᓄᓇᕗᒻᒥᐅᓂ ᓄᓇᓕᓕᒫᑦᑎᐊᑦ 

ᐃᖅᑲᓇᐃᔭᕈᒪᔫᒐᓗᐊᑦ ᑭᓯᐊᓂ 

ᐱᔪᓐᓇᕐᓂᖅᑖᖅᓯᒪᓐᖏᓗᐊᖅᐸᒻᒪᑕ ᐃᓚᖏᑦ 

ᐃᖅᑲᓇᐃᔮᖅᑖᕈᑎᒃᓴᒥᓐᓂᒃ. 

ᖃᓄᐃᓕᒋᐊᕈᑎᖃᖅᑎᓪᓗᑕ ᑐᕌᒐᑦᑎᓐᓂᒃ ᑕᒪᑦᑕ 

ᒐᕙᒪᒋᔭᕗᑦ ᐃᑲᔪᖅᐸᓪᓕᐊᔪᖅ ᐊᒥᓱᓂᒃ 

ᓄᓇᕗᒻᒥᐅᓂᒃ ᐱᔭᕇᕈᓐᓇᑦᑎᐊᖁᓪᓗᒋᑦ 

ᐃᓕᓐᓂᐊᕐᕕᐊᓗᒻᒥ. ᐱᓕᕆᕕᑦᑎᓐᓂ ᐋᖅᑭᒃᓱᐃᕗᒍᑦ 

ᓄᑖᒥᒃ ᐱᓕᕆᔾᔪᑎᐅᓛᖅᑐᒥᒃ ᐃᓐᓇᕐᓄᑦ 

ᐱᔭᕇᕈᑕᐅᔪᓐᓇᖁᓪᓗᒋᑦ ᓄᓇᕗᒻᒥ 

ᐃᓕᓐᓂᐊᕐᕕᐊᓗᖕᒥᓯᐅᑎᓂᒃ ᐊᑎᖃᖅᑐᒥᒃ, 

“ᐊᖅᑯᑎᓕᐅᕐᓂᖅ ᐃᓐᓇᕐᓄᑦ ᐃᓕᓐᓂᐊᕐᕕᐊᓗᒻᒥᒃ 

ᐱᔭᕇᕈᑎᑖᕈᓐᓇᖅᓯᖁᓪᓗᒋᑦ” ᓇᓗᓇᐃᒃᑯᑕᖅ. 
 

(ᑐᓵᔨᑎᒍᑦ) ᐅᖃᖅᑏ, ᐊᖅᑯᑎᒃ ᐊᑐᓃᓕᖓᓂᐊᖅᑐᖅ 

ᐃᓕᓐᓂᐊᖅᑐᓄᑦ, ᒪᓕᓪᓗᒍ ᐃᓅᑉ ᐊᑐᖅᓯᒪᔭᖏᓐᓂᒃ 

ᐃᓕᓐᓂᐊᖅᓯᒪᓂᖓᓂᓪᓗ. ᐃᓚᖃᑐᐃᓐᓇᕆᐊᓕᒃ 

ᐃᓕᓴᕆᔭᐅᒍᓐᓇᕐᓗᑎᒃ ᓯᕗᓂᐊᒍᑦ 

ᐃᓕᓐᓂᐊᖅᓯᒪᔭᖓᓐᓂᒃ, ᑎᑎᕋᕈᓐᓇᕐᓂᖓ, ᐃᓐᓇᕐᓄᑦ 

ᐃᓕᓴᐃᓂᖅ ᐊᒻᒪᓗ ᐃᓱᓕᒃᓯᓂᕐᒥ ᐃᓕᓐᓂᐊᕐᕕᐊᓗᒻᒥ 

ᐃᓕᓐᓂᐊᕈᑎᓂᑦ. ᐊᖅᑯᑎᒃ ᐱᔪᓐᓇᑎᑦᑎᓂᐊᖅᐳᑦ 

ᐃᓐᓇᕐᓂᑦ ᐃᓕᓐᓂᐊᖅᑐᓂᑦ ᐊᖑᒻᒪᑎᖁᓪᓗᒋᑦ 

ᐃᓕᓐᓂᐊᕐᕕᐊᓗᒻᒥᒃ ᐃᓱᓕᒃᓯᒍᑕᐅᔭᕆᐊᖃᖅᑐᓂᑦ 

ᑕᕝᕘᓇᓗ ᐸᐃᑉᐹᖅᑖᕐᓗᑎᑦ. ᐸᐃᑉᐹᖁᑎᖃᓕᕐᓗᑎᑦ, 

ᐊᒥᓲᓂᖅᓴᐃᑦ ᓄᓇᕗᒥᐅᑦ 

ᐃᓕᓐᓂᐊᒃᑲᓐᓂᕈᓐᓇᖅᓯᓕᕋᔭᖅᑐᑦ ᐃᓕᓐᓂᐊᕕᔾᔪᐊᓂ 

ᓯᓚᑦᑐᓴᕐᕕᓐᓂᓪᓗ ᑲᓇᑕᓕᒫᒥ 

ᓇᓕᕌᕈᑎᖃᑦᑎᐊᓂᖅᓴᐅᓕᕐᓗᑎᓪᓗ ᑕᒪᑐᒨᓇ. 

ᐅᖃᖅᑏ, ᐊᖅᑯᑎᒃ ᐱᒻᒪᕆᐅᕗᖅ ᒐᕙᒪᖁᑎᑦᑎᓐᓄᑦ 

ᐃᑲᔫᑎᖃᕐᓂᐊᖅᑐᓂᓗ ᑖᕗᓐᖓᓕᒫᖅ 

ᐊᔪᖅᓴᖅᑐᖃᓐᖏᓂᖅᓴᐅᖁᓪᓗᒍ. ᓄᓇᕗᒥᐅᑦ 

ᐊᒥᓲᓂᖅᓴᒃᑲᓐᓃᑦ ᐱᔪᓐᓇᖅᓯᑎᑕᐅᓕᕐᓂᐊᖅᐳᑦ 

ᐃᖅᑲᓇᐃᔮᒃᓴᓄᑦ ᒐᕙᒪᒃᑯᓐᓂ 

ᐊᓐᖑᑎᔪᓐᓇᖅᓯᖁᓪᓗᑕ ᓄᓇᑖᕈᑎᑎᒍᑦ 

ᐊᖏᖅᓯᒪᔭᑦᑎᓐᓂᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐊᒻᒪ 

ᓴᓐᖏᑦᑎᑦᑎᒍᑎᖃᕐᓗᓂ ᓄᓇᕗᒻᒥ 

ᐃᖅᑲᓇᐃᔭᖅᑎᖃᕐᓂᑎᓐᓂᑦ 

ᑮᓇᐅᔭᓕᐅᕈᑎᒋᔭᕗᓪᓗ ᐱᕙᓪᓕᐊᑎᑕᐅᓗᓂ 

ᑭᖑᕚᖑᓂᐊᖅᑐᓄᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ 

ᐋᕆᐊᒃ. 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐊᖏᕐᕋᖃᓐᖏᑦᑐᓕᕆᓂᕐᒧᑦ, ᒥᓂᔅᑕ ᐃᐊᓪ. 

ᐅᔾᔨᕈᓱᒃᑎᑦᑎᒋᐊᕐᓂᖅ ᓄᓇᕗᒥᐅᑦ 

ᐊᖏᕐᕋᖃᓐᖏᑦᑐᖅᑕᖃᕐᓂᖏᓐᓂᑦ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᓐᓄᓴᒃᑯᑦ ᐃᖃᓗᐃᑦ 

ᐱᓇᓐᓇᖓᓃᑦᑐᑦ, ᑐᓐᖓᓱᓪᓕᑦ ᐊᒻᒪᓗ ᖁᔭᓐᓇᒦᒃ 

ᓂᕈᐊᖅᑕᐅᖃᑎᒋᓯᒪᔭᒃᑲ ᑕᒪᐅᓐᖓ 

ᑎᑭᒋᐊᖃᓚᐅᖅᑐᑦ ᑐᓐᖓᓱᑦᑎᕙᒃᑲ. 

 

ᐅᖃᖅᑏ, ᐊᒥᓱᑦ ᐊᖏᕐᕋᖃᓐᖏᑦᑐᑦ ᓄᓇᕗᒻᒥ 

ᐊᒥᓱᓐᖑᖅᐸᓪᓕᐊᓂᖏᑦ ᑖᓐᓇ ᐅᔾᔨᕐᓇᖃᑦᑕᕐᒪᑦ. 

1,200-ᖑᓕᖅᑐᑦ ᖃᐅᔨᒪᔭᕗᓪᓕ ᓄᓇᓕᒻᒥᐅᑕᐃᑦ 

ᐊᖏᕐᕋᖃᓐᖏᖃᑦᑕᕐᒪᑕ 

ᓇᒧᓐᖓᕐᕕᒃᓴᖅᓯᐅᖃᑦᑕᖅᑐᑦ ᐊᒻᒪᓗᑦᑕᐅᖅ 

ᐃᓚᖏᑦ ᐊᖏᕐᕋᒥᓂᒃ ᐃᓄᒋᐊᖃᑦᑕᖅᑐᑦ ᑕᒪᒃᑯᐊ 

ᐊᑦᓱᕈᓐᓇᖃᑦᑕᕐᖓᑕ ᑕᒪᒃᑯᓄᖓ ᑕᐃᒪᐃᒋᐊᓕᓐᓄᑦ 

ᐊᒻᒪᓗ ᐃᓪᓗᖃᑦᑎᐊᓐᖏᓐᓂᖅ ᑖᓐᓇ 

ᐅᔾᔨᕐᓇᖅᐸᑦᑐᓂ.  

 

ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᖃᐃᖁᕙᒃᑲ, 

ᐅᖃᖅᑏ, ᖃᔪᖅᑐᕐᕕᐅᓂᕋᖅᑕᐅᖃᑦᑕᖅᑐᖅ ᑕᐃᓐᓇ 

ᓂᕆᓐᓇᐅᓛᖅᑐᒥ ᓯᑕᒻᒥᕐᒥ ᒫᑦᓯ 7-ᐅᓕᖅᐸᑦ 

ᖃᐅᔨᕙᓪᓕᖁᓪᓗᒋᑦ ᑕᒪᒃᑯᐊ  

ᐊᒃᓱᕈᕐᓇᕐᓂᕆᖃᑦᑕᖅᑕᖏᑦ ᐊᖏᕐᕋᖃᓐᖏᓐᓂᐅᔪᖅ 

ᓄᓇᕗᒻᒥ, ᐱᓗᐊᖅᑐᒥ ᐃᖃᓗᓐᓂ. ᑕᐃᒪ ᑕᒪᓐᓇ 

ᑕᑯᑦᓯᐊᓛᕋᑦᓯᐅᒃ ᑭᓱᓂᒃ ᐱᓕᕆᕝᕕᐅᖃᑦᑕᖅᑐᖅ 

ᑕᐃᑲᓂ ᐊᒻᒪᓗ ᖃᓄᖅ ᐃᑲᔪᕐᓂᖃᖅᐸᒻᒪᖔᑦ 

ᑕᒪᐅᖓ ᓄᓇᓕᑦᑎᓐᓄᑦ.  

 

(ᑐᓵᔨᑎᒍᑦ) ᐅᖃᖅᑎᖅᑎᔩ, ᖃᔪᖅᑐᕐᕕᒃ 

ᒪᑐᐃᓚᐅᖅᓯᒪᔪᖅ 2009-ᒥ ᑕᐃᒪᓐᖓᓂᓪᓗ 

ᓂᕆᑎᑦᑎᓯᒪᕗᑦ 60,000-ᕌᖅᑐᒍ 

ᓂᕆᔭᒃᓴᖃᑦᑎᐊᖏᑦᑐᓄᑦ 

ᐊᖏᕐᕋᖃᑦᑎᐊᓐᖏᓐᓂᐅᓴᕙᒃᑐᓄᓪᓗ. 

ᖃᔪᖅᑐᕐᕕᐅᔪᖅ 60-ᓂᒃ 80-ᓄᑦ ᐃᓄᓂᑦ 

ᓂᕆᑎᑦᑎᕙᑉᐳᑦ ᐅᓪᓗᑕᒫᑦ ᐅᓪᓗᕈᕐᒥᑕᕐᓂᒃ, 

ᑕᓪᓕᒪᐃᖅᓱᖅᑐᒍ ᐱᓇᓱᐊᕈᓯᑕᒫᑦ ᐊᒻᒪᓗ 

ᐱᓇᓱᐊᕈᓯᐅᑉ ᓄᓐᖑᐊᓂ ᐅᓐᓄᖏᓐᓂ. 

 

ᐅᖃᖅᑎ, ᓄᓇᓕᓐᓃᑦᑐᑦ ᑎᒥᐅᔪᑦ ᓲᕐᓗ 

ᖃᔪᖅᑐᕐᕕᒃ, ᓂᕿᓂᒃ ᓄᐊᑦᓯᕕᒃ, ᓄᓇᕗᒻᒥ 

ᓂᕿᒃᑯᕕᒃ, ᑐᑭᓯᒋᐊᕐᕕᒃᑯᑦ ᐊᒻᒪᓗ ᑐᓐᖓᓱᐊᕕᒃ 

ᐊᒻᒪᑦᑕᐅᖅ ᒪᕐᕉᒃ ᐊᖏᕐᕋᖃᓐᖏᑦᑐᒃᑯᕖᒃ, ᓯᕗᒧᑦ 

ᐊᖏᕐᕋᕆᔭᐅᔪᖅ ᐊᕐᓇᓄᑦ ᓱᕈᓯᕐᓄᓪᓗ ᐊᒻᒪᓗ 

ᐅᖂᑕᖅ ᐊᖏᕐᕋᖃᕐᕕᒃ ᑲᔪᓯᔪᓐᓇᖏᑎᓪᓗᒋᑦ 

ᐃᑲᔪᖅᑐᖅᑕᐅᓐᖏᑐᐊᕈᑎᒃ ᓄᓇᓕᓐᓂ. 

 

ᑎᓕᐅᖅᐸᔅᓯ ᐃᑲᔪᖅᑐᐃᖃᑎᒋᔪᒪᓪᓗᓯ ᑕᒪᒃᑯᓄᖓ 

ᑎᒥᐅᔪᓄᑦ ᐱᑕᖃᕆᐊᖃᓪᓚᕆᒻᒪᑕ ᓄᓇᕗᒥᐅᓄᑦ 

ᐊᖏᕐᕋᖃᓐᖏᓗᐊᖅᐸᒃᑐᓄᑦ ᐊᒻᒪᓗ 

ᐃᓕᓴᕆᔭᐅᖁᓪᓗᒍ ᓄᓇᕘᑉ ᒐᕙᒪᒃᑯᖏᑦ 

ᐊᖏᖅᓯᒪᓂᖏᓐᓂᒃ ᐃᑲᔪᕈᒪᓂᕐᒥᒃ 

ᐱᓕᕆᖃᑎᒋᔭᑦᑎᓐᓂᑦ 

ᐊᖏᕐᕋᖃᓐᖏᑦᑐᓕᕆᑎᓪᓗᑕ. 

 

(ᑐᓵᔨᓄᖅᑲᖅᑐᖅ) ᐅᖃᖅᑎ, ᑖᒃᑯᐊᑦᑕᐅᖅ 

ᓄᐊᑦᑎᖃᑦᑕᓲᖑᒻᒪᑕ ᑮᓇᐅᔭᓂᑦ ᖃᓄᑐᐃᓐᓇᖅ 

ᒫᓐᓇ ᓂᐅᕕᐊᒃᓴᖁᑎᖃᖅᐸᒻᒥᒻᒪᑕ 

ᓇᓚᐅᑦᓵᕈᑎᓂᒃ, ᑕᐃᒫᑦᑕᐅᖅ 

ᒪᓕᒐᓕᐅᖅᑎᐅᖃᑎᒃᑲ ᓂᐅᕕᓛᖁᒻᒥᔭᒃᑲ 

ᑕᐃᒃᑯᓂᖓ ᓇᓚᐅᑦᑖᕈᑎᓂᒃ ᐃᑲᔪᕐᓂᐊᕐᒪᑕ 

ᑖᒃᑯᓂᖓ ᓂᕿᓂᒃ ᓄᐊᑦᑎᖃᑦᑕᖅᑐᓂᒃ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᐊᓪ. 2. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐃᓕᖅᑯᓯᓕᕆᓂᕐᒧᑦ,  



ᐊᐃᑉᐱᖅ, ᕕᕝᕗᐊᕆ 26, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3345 

ᒥᓂᔅᑕ ᐋᕆᐊᒃ. 

ᐅᖃᐅᓯᕗᑦ ᓴᓐᖏᔫᖏᓐᓇᖅᑎᓇᓱᓪᓚᕗᑦ - 

ᐃᓄᒃᑐᑦ ᐃᓄᐃᑦ ᐅᖃᐅᓯᖓᓐᓄᒃ 

ᐱᓇᓱᐊᕈᓯᒃ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᒋᑦᑎᐊᖅᐸᒃᑲ ᑲᖏᖅᑐᒑᐱᒻᒥᐅᑦ 

ᕿᑭᖅᑕᕐᔪᐊᕐᒥᐅᓪᓗ. ᐅᖃᖅᑎᑦᑎᔩ, ᑕᐃᒪ 

ᕕᕝᕗᐊᕆ 18-ᒥᒃ 22-ᒧᑦ ᓄᓇᕗᒻᒥ 

ᖁᕕᐊᓲᑎᖃᓚᐅᕋᑦᑕ ᐃᓄᐃᑦ ᐅᖃᐅᓯᖏᓐᓂᑦ 

ᓇᓪᓕᐅᓂᖅᓯᐅᖅᑐᑕ ᐊᒻᒪᓗ 

ᐃᓕᓴᕆᔭᐅᒃᑲᓐᓂᖅᑎᓐᓇᓱᑦᑐᒍ ᑖᓐᓇ 

ᑕᐃᒎᓯᖃᓚᐅᖅᑐᖅ “ᐅᖃᐅᓯᕗᑦ ᓴᓐᖏᑎᓪᓚᕗᑦ 

ᐃᓄᑦᑎᑐᑦ ᐅᖃᓪᓚᖃᑦᑕᕐᓗᑕ.”  

 

ᐱᒃᑯᒍᓱᑦᑎᐊᖅᐳᖓ ᑐᓴᖅᑎᑦᑎᔭᕆᐊᒃᓴ ᑖᒃᑯᐊ 

ᐃᓕᖅᑯᓯᓕᕆᔨᒃᑯᑦ ᐱᓕᕆᐊᖃᓚᐅᕐᒪᑕ 

ᐊᐅᓚᑦᑎᖃᑎᖃᓚᐅᕐᒪᑕᓗ ᑖᒃᑯᓂᖓ ᐃᓚᖃᖅᑐᑎᒃ 

ᓴᖅᑭᑎᑦᑎᓪᓗᑎᒃ ᕿᒥᕐᕈᐊᒐᓕᓐᓂᑦ ᐊᒥᐊᒐᒃᓴᓂᑦ, 

ᑕᒃᓯᖅᓱᕋᒃᓴᓂᑦ ᑖᒃᑯᐊ ᐅᓂᒃᑳᖅᑐᐊᓐᖑᐊᖑᓪᓗᑎᒃ 

ᐊᒻᒪᓗᑦᑕᐅᖅ ᓇᓪᓕᐅᑎᔪᖅᓯᐅᑎᓂᒃ ᕿᓪᓕᖅᑐᓂᒃ 

ᑐᓴᕋᓐᓈᒐᕐᒥᑦ ᓴᖅᑭᑦᑎᓚᐅᕆᓪᓗᑎᒃ. ᑖᒃᑯᐊ 

ᑐᕌᒐᖃᖅᑐᑦ ᓱᕈᓯᕐᓄᑦ ᐊᒻᒪᑦᑕᐅᖅ ᐊᖏᕐᕋᕆᔭᐅᔪᓄᑦ 

ᑭᒃᑯᑐᐃᓐᓇᕐᓄᑦ ᑐᕌᖓᓗᐊᓐᖑᐊᖅᑐᑎᒃ ᑖᒃᑯᐊ 

ᐅᐱᒍᓱᒃᑲᓐᓂᖁᓪᓗᒋᑦ ᐃᓄᐃᑦ ᐃᓕᖅᑯᓯᖓᓐᓂᑦ 

ᐊᒻᒪᓗᑦᑕᐅᖅ ᖃᓄᐃᑦᑑᓂᖏᓐᓂᑦ. 

 

ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᐃᓚᖃᓚᐅᖅᐳᑦ 

ᑕᒪᒃᑯᓂᖓ ᐱᓕᕆᖃᑎᒋᔭᑦᑎᓐᓂᑦ ᑖᒃᑯᐊ 

ᐱᖃᑎᒃᑲᓐᓂᕆᓪᓗᒋᑦ ᐊᓪᓚᕝᕕᖓ 

ᐅᖃᐅᓯᓕᕆᔨᒃᑯᓐᓄᑦ ᑲᒥᓴᓇᐅᔪᖅ ᐊᒻᒪᓗᑦᑕᐅᖅ 

ᐃᓄᐃᑦ ᐅᖃᐅᓯᖏᓐᓂᑦ ᐃᓄᐃᑦ ᑕᐃᒎᓯᓕᐅᖅᑎᒃᑰᔪᑦ 

ᑖᒃᑯᐊ ᐱᓕᕆᓚᐅᕐᒥᔪᑦ ᓰᐲᓰᒃᑯᓐᓃᑦᑐᑎᒃ ᑕᒪᒃᑯᐊ 

ᑕᐃᒎᓯᑐᖃᐅᔪᑦ ᑭᓱᑐᐃᓐᓇᕐᓄᑦ ᐱᓕᕆᐊᖑᓪᓗᑎᒃ.  

 

ᐅᖃᖅᑎᑦᑎᔩ, ᑖᓐᓇ ᐊᓂᒍᖅᓯᒪᓕᖅᑑᒐᓗᐊᖅ 

ᐱᓇᓱᐊᕈᓯᖅ ᒫᓐᓇᐅᔪᖅ ᑭᓯᐊᓂ ᓄᓇᕗᒻᒥᐅᖑᖃᑎᒃᑲ 

ᑎᓕᐅᖅᐸᒃᑲ ᑕᒪᓐᓇ ᐅᖃᐅᓯᖅ 

ᓴᓐᖏᑦᑎᓐᓇᓱᐃᓐᓇᖁᓪᓗᒍ ᐊᒻᒪᓗᑦᑕᐅᖅ ᖃᐅᑕᒫᑦ 

ᐅᓪᓗᑕᒫᑦ 365-ᓂᒃ ᐊᕐᕌᒍᓕᒫᒥᒃ ᐃᓄᑦᑎᑐᑦ 

ᐅᖃᓪᓚᖃᑦᑕᕐᓗᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑭᒡᒐᖅᑐᐃᔪᖅ  

ᕿᑭᖅᑖᓘᑉ ᓂᒋᖓᓄᑦ, ᒥᔅᑕ ᓯᐊᓪ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐅᐱᒋᔭᐅᓂᖓ ᕿᓐᓄᐊᔪᐊᖅ ᐋᓯᕙᒃ (ᓯᐊᓪ) 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᓇᖏᖅᓯᕗᖓ ᓂᓪᓕᕈᒪᕗᖓ ᐃᖅᑲᐅᒪᔪᒪᓪᓗᒍ 

ᕿᓐᓄᐊᔪᐊᖅ ᐋᓯᕙᒃ. 

 

ᐅᖃᖅᑎ, ᐱᒋᐊᕈᒪᕗᖓ ᑖᓐᓇ ᐃᖅᑲᐅᒪᔪᒪᓪᓗᒍ 

ᖁᕕᐊᓱᓚᐅᕋᒪ ᐃᕝᕕᓪᓗ ᑲᒥᓴᓇ ᐃᓚᐃᔭᓯᓗ 

ᓄᕕᐱᕆᐅᓚᐅᖅᑐᒥ ᑭᓐᖓᓄᐊᓚᐅᕋᔅᓯ 

ᑐᓂᔭᐅᑎᓪᓗᒍ ᕿᓐᓄᐊᔪᐊᖅ ᐋᓯᕙᒃ ᓄᓇᕗᒻᒥ 

ᐃᑲᔪᖅᓯᒪᓂᕐᒧᑦ ᐃᓕᑕᕆᐅᔭᐅᔾᔪᑎᒥᒃ. 

 

ᑕᐃᒪ ᖃᐅᔨᒪᒐᕕᑦ ᒥᓯᔅ ᐋᓯᕙᒃ ᐃᓅᔪᓐᓃᓚᐅᕐᒪᑦ 

ᐊᕐᕌᒍᑦᑕ ᐱᒋᐊᖃᑖᕐᓂᖓᓂᒃ ᐃᓚᒋᔭᒥᓄᑦ 

ᐅᐸᒃᑕᐅᓯᒪᓪᓗᓂ. 

 

ᕿᓐᓄᐊᔪᐊᖅ ᐋᓯᕙᒃ ᑲᓇᑕᒥ 

ᐃᓕᑕᕆᔭᐅᓯᒪᓂᖅᐹᖑᖃᑕᐅᓚᐅᖅᑐᖅ 

ᑕᑯᒥᓇᖅᑐᓕᐅᖅᑎᐅᓂᖓᓂᒃ. ᐅᓄᖅᑐᓂᒃ 

ᐊᕐᕌᒍᓂᑦ ᐱᓕᕆᓂᖓᑎᒍᑦ, ᕿᓐᓄᐊᔪᐊᖅ ᐋᓯᕙᒃ 

ᐅᓐᓄᖅᑐᕐᓛᓗᓐᓄᑦ ᐃᓕᓴᕆᔭᐅᔾᔪᑎᑖᓚᐅᖅᐳᖅ. 

 

1967-ᒥ ᑖᓐᓇ ᑲᓇᑕᒥ ᐃᑲᔪᖅᓯᒪᓂᕐᒧᑦ 

ᐃᓕᓴᕆᔭᐅᓚᐅᖅᑐᖅ. 1982-ᒥ ᖁᑦᑎᓐᓂᖅᐹᒥᒃ 

ᐃᓕᓴᕆᔭᐅᓚᐅᖅᑐᖅ ᑕᕝᕙᓂ ᑲᓇᑕᒥ. 

 

ᐅᖃᖅᑎ, ᕿᓐᓄᐊᔪᐊᖅ ᐋᓯᕙᒃ ᐊᒃᓱᓪᓛᓗᒃ 

ᐱᒋᐊᓪᓚᒃᑲᓐᓂᕈᒪᓂᖃᖅᑎᑦᑎᓚᐅᖅᐳᖅ ᐊᒥᓱᓄᑦ 

ᒪᒃᑯᑦᑐᓄᑦ ᑕᑯᒥᓇᖅᑐᓕᐅᖅᑎᓄᑦ ᑭᓐᖓᕐᓂ 

ᐅᖓᑖᓂᓗ. ᐱᓕᕆᖃᑦᑕᖅᑕᖏᑦ ᓄᓇᕐᔪᐊᓕᒫᒥ 

ᐃᓕᓴᕆᔭᐅᓯᒪᓪᓗᑎᒃ ᑕᑯᑎᑦᑎᓯᐊᖅᐳᑦ ᐃᓄᐃᑦ 

ᐱᒃᑲᐅᓂᖏᓐᓂᒃ ᑭᓇᐅᔾᔪᓯᖏᓂᓪᓗ. 

 



ᐊᐃᑉᐱᖅ, ᕕᕝᕗᐊᕆ 26, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ, ᖁᕕᐊᓱᓚᐅᖅᐳᖓ 

ᐃᓚᐅᔪᓐᓇᓚᐅᕆᐊᔅᓴᖅ ᑕᐃᑲᓂ 

ᐃᖅᑲᐅᒪᔭᐅᑎᓪᓗᒍ ᕿᓐᓄᐊᔪᐊᖅ ᐋᓯᕙᒃ 

ᑕᖅᑭᐅᓚᐅᖅᑐᒥ ᑭᓐᖓᕐᓂ. ᑖᒃᑯᐊ ᓄᓇᓕᐅᔪᑦ 

ᐃᖅᑲᐅᒪᓚᐅᖅᑐᑦ ᐊᒃᓱᓪᓛᓗᒃ 

ᐃᑲᔪᖃᑦᑕᖅᓯᒪᓂᖓᓂᒃ ᐊᒻᒪᓗ 

ᐃᖅᑲᐅᒪᔭᐅᓂᒃᓴᖓᓄᑦ ᐊᒻᒪᓗ ᓯᕗᓂᒃᓴᖅᑎᓐᓄᑦ 

ᐃᖅᑲᐅᒪᔭᐅᖃᑦᑕᕐᓂᐊᖅᑐᓂ. 

 

ᐅᖃᖅᑎ, ᐃᓕᓴᖅᓯᖃᑕᐅᔪᒪᕗᖓ ᒪᓕᒐᓕᐅᕐᕕᒻᒥ 

ᕿᓐᓄᐊᔪᐊᖅ ᐋᓯᕙᒃ ᐃᖅᑲᐅᒪᔭᐅᖁᓗᒍ. 

ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 3. 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᒥᑦᑐᕐᒧᑦ 

ᒪᓕᒐᓕᐅᖅᑎ, ᒥᔅᑕ ᑕᐹᕐᔪᒃ.  

ᐱᒃᑯᒋᔭᐅᓂᖓ ᐃᒃᓯᕋᕐᔪᐊᒃᑯᓐᓂ ᐊᑖᑕᒋᔭᖅ 

ᑯᐊᑦᑭ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᑕᐃᒃᑯᐊ 

ᓂᕈᐊᖅᑎᒋᓯᒪᔭᒃᑲ ᐊᒥᑦᑐᕐᒥ, ᐃᓪᓗᓕᒻᒥ 

ᐱᓗᐊᖅᑐᒥᑦ ᑕᐅᑐᒃᑐᔅᓴᐅᒻᒪᑕ ᓴᓂᕋᔭᒻᒥᓪᓗᐊᓯᑦ 

ᐊᔪᖅᓯᐅᖅᑲᔪᕈᓘᓕᕐᒪᑕ 

ᐊᔪᖅᓯᐅᖅᑲᖃᑦᑕᕐᒪᑕᐃᒃᑯᐊ.  

 

ᐅᖃᖅᑎᑦᑎᔩ, ᓯᕗᓪᓕᕐᒥ ᖁᔭᓐᓇᒦᕌᓪᓚᓚᐅᕐᓚᖓ 

ᑖᓐᓇ ᐊᓐᓄᕌᖃᑎᒐ ᒥᓂᔅᑕᕆᔭᐅᔪᖅ 

ᐊᕙᑎᓕᕆᔨᒻᒧᑦ ᐃᓪᓗᓕᒻᒧᐊᕈᓐᓇᓚᐅᕐᒪᑦ 

ᓴᓂᕋᔭᒻᒧᓪᓗ ᑲᑎᒪᖃᑎᖃᕆᐊᖅᑐᖅᑐᕐᖢᓂ 

ᐆᒪᔪᕐᓂᐊᖅᑎᒃᑯᓐᓂᑦ, ᑕᑯᔪᒥᓇᖅᐸᒻᒪᑦ ᑕᒪᒃᑯᓂᖓ 

ᒥᓂᔅᑕᒋᔭᐅᔪᓂᑦ ᓂᕈᐊᕐᕕᒋᔭᑦᑎᓐᓄᑦ ᑎᑭᑎᓪᓗᒋᑦ.  

 

ᐅᖃᖅᑎᑦᑎᔩ, ᐆᒥᖓᓕ ᓇᖏᖅᓯᔾᔪᑎᖃᕈᒪᔪᖓ 

ᑕᕝᕙᓂ ᐃᓪᓗᓕᒻᒥ ᐱᓗᐊᖅᑐᒥ ᑭᒡᒐᑐᖅᑕᒃᑲ 

ᑖᒃᑯᓄᖓ ᐃᒃᓯᕋᕐᔪᐊᒃᑯᓐᓄᑦ ᑐᒃᓯᐊᕐᕕᖃᖅᑐᑦ 

ᑕᒫᓂ 700 ᒥᒃᓵᓃᕈᔪᒻᒪᑕ ᐊᒻᒪᓗ ᖁᕕᐊᓱᓚᐅᕋᑦᑕ 

ᑖᓐᓇ ᐃᒃᓯᕋᕐᔪᐊᕆᔭᕗᑦ ᐊᑖᑕ ᑑᓂ ᑯᐊᑦᑭ 

ᓂᕈᐊᖅᑕᐅᓯᒪᓕᕐᒪᑦ ᐊᑖᑕᑦᑎᐊᕌᓗᓐᖑᕐᓂᐊᖅᑐᓂ 

ᑕᒪᐅᖓ ᐃᖅᓯᕋᕐᔪᐊᒃᑯᑦ ᑐᑦᓯᐊᕐᕕᖓᓐᓄᑦ 

ᐊᑖᑕᑦᑎᐊᕌᓗᖃᕐᕕᐅᔪᒧᑦ. 

 

ᑖᓐᓇ ᖁᕕᐊᓲᑎᒋᓗᐊᖅᑕᕋ ᑕᕝᕙᓂ ᐃᓪᓗᓕᒻᒥ 

ᐊᒃᓱᒻᒪᕆᐊᓗᒃ ᐊᔪᕐᓇᖅᑐᖅᓯᐅᖃᑦᑕᖅᓯᒪᒻᒪᑕ 

ᐃᒃᓯᕋᕐᔪᐊᓄᑦ ᐱᓂᕐᓗᖃᑦᑕᖅᓯᒪᔪᓄᑦ ᑕᒪᒃᑯᓄᖓ 

ᐃᓅᖃᑎᒋᔭᑦᑎᓐᓄᑦ ᓄᓇᑦᑎᓐᓂ, ᐃᓪᓗᓕᒻᒥ 

ᐱᓗᐊᖅᑐᒥᑦ. ᒫᓐᓇ ᐊᒃᓱᕈᕐᓇᖅᑐᖅᓯᐅᕐᓂᐊᖅᑐᖅ 

ᓱᓕ, ᐊᒥᓱᓂᒃ ᓱᓕ ᐊᑦᑐᐃᔭᕆᐊᖃᕐᓂᐊᖅᑐᖅ 

ᒪᓕᑦᑎᒋᔭᒥᓂᑦ ᑕᒫᓂ ᓄᓇᕗᒻᒥ ᑕᒪᓐᓇ 

ᐊᓂᒍᖅᐸᓪᓕᐊᓂᖓᓂ 

ᐊᑲᐃᓪᓕᐅᕈᑕᐅᖃᑦᑕᓚᐅᖅᑐᖅ. ᑕᐃᓐᓇ 

ᐃᑲᔪᕐᓂᐊᖅᑕᕗᑦ, ᐃᒃᓯᓐᓇᔾᔮᓐᖏᑕᕗᓪᓗ 

ᐃᑲᔪᖅᓱᕐᓂᐊᖅᑕᕗᓪᓗ. 

 

ᑭᓯᐊᓂ, ᐅᖃᖅᑎᑦᑎᔩ, ᐅᖃᕈᒪᕗᖓ ᑕᐃᒃᑯᐊ 

ᑭᒡᒐᖅᑐᖅᑕᒃᑲ ᐅᖃᐅᑎᕙᒃᑲ ᑖᓐᓇ 

ᑑᓃᓚᕙᒃᑲᑦᑎᒍ, ᐊᑖᑕ ᑑᓂᐅᓐᖏᑦᑐᖅ 

ᑑᓃᓚᕙᒃᑲᑦᑎᒍ; ᑖᓐᓇ ᐱᓕᕆᑦᑎᐊᖁᓪᓗᒍ ᒫᓐᓇ 

40-ᕈᔪᖏᓐᓂᑦ ᐊᕐᕌᒍᖃᖅᑐᓂ 75-ᖑᖅᓰᓂᐊᕐᒥᒻᒪᑦ 

ᐊᑖᑕᑦᑎᐊᕌᓘᓗᓂ ᐊᑯᓂᐊᓘᓂᐊᖅᑐᒃᓴᐅᒻᒥᒻᒪᑦ 

ᒪᒃᑯᑦᑐᑯᓘᒻᒪᑦ. 

 

ᑕᐃᒪ ᐱᔭᒃᓴᖏᑦ ᐊᒃᓱᕈᕐᓇᕐᓂᐊᖅᑐᑦ ᖃᐅᔨᒪᔪᒍᑦ 

ᑭᓯᐊᓂ ᑭᒡᒐᖅᑐᖅᑕᒃᑲ ᐃᓪᓗᓕᒻᒥᐅᑦ ᓴᓂᕋᔭᒻᒥᐅᑦ 

ᑖᔅᓱᒥᖓ ᐅᐱᒍᓱᒍᒪᕗᒍᑦ ᐊᒻᒪᓗ ᐃᑲᔪᖅᓱᕈᒪᕗᒍᑦ 

ᑕᒪᒃᑯᐊ ᒪᒥᓴᖅᐸᓪᓕᐊᓂᕐᒧᑦ 

ᐊᑲᐃᓪᓕᐅᕈᑕᐅᖃᑦᑕᖅᑐᑦ ᓄᓇᕗᒻᒥ 

ᐋᖅᑭᑉᐹᓪᓕᕈᓐᓇᖁᓪᓗᒋᑦ ᐃᒃᓯᕋᕐᔪᐊᓂᑦ 

ᐱᓂᕐᓗᖅᑕᐅᖃᑦᑕᕐᓂᑯᐃᑦ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 3. 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑭᒡᒐᖅᑐᐃᔪᖅ 

ᖃᒪᓂᑦᑐᐊᕐᒧᑦ, ᒥᔅᑕ ᐊᐅᐸᓗᒃᑐᖅ.  

ᐃᓱᒪᒋᔭᖃᕐᓂᖅ ᓂᕈᐊᖅᑕᐅᔪᓕᕆᓂᕐᒥᒃ 

ᖃᒪᓂᑦᑐᐊᒥ (ᐊᐅᐸᓗᒃᑐᖅ) 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ 

ᐃᓱᒪᒋᓯᒪᔭᕐᓂᒃ ᓂᕈᐊᖅᑕᐅᔪᓕᕆᕐᓂᒥᒃ  



ᐊᐃᑉᐱᖅ, ᕕᕝᕗᐊᕆ 26, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3347 

ᖃᒪᓂᑦᑐᐊᕐᒥ. ᐅᖃᖅᑎ, ᖃᒪᓂᑦᑐᐊᕐᒥᐅᑦ 

ᐊᓯᖏᓪᓗ ᓄᓇᕗᒻᒥ ᓄᓇᓖᑦ ᓂᕈᐊᖅᑐᓕᕆᓂᒃᑯᑦ 

ᐱᔪᓐᓇᐅᑎᖃᕐᒪᑕ ᐊᕐᕌᓂ ᓄᓇᕗᒻᒥ 24-ᒋᔭᖓᓂ 

ᓄᓇᓖᑦ ᓂᕈᐊᕐᓂᖃᖅᑎᓪᓗᒋᑦ. 

 

ᐅᖃᖅᑎ, 500 ᐅᖓᑖᓂ ᓂᕈᐊᓚᐅᖅᐳᑦ 

ᖃᒪᓂᑦᑐᐊᕐᒥ ᒪᐃᔭᒧᑦ. ᐱᒃᑯᒋᔪᒪᕙᒃᑲ ᑕᐃᒃᑯᐊ 

ᓂᕈᐊᒐᒃᓴᐅᓚᐅᖅᑐᓕᒫᑦ 

ᓂᕈᐊᒐᒃᓴᐅᔪᒪᕈᓘᔭᓚᐅᕐᒪᑕ ᓄᓇᓕᓐᓂ. 

 

ᐅᖃᖅᑎ, ᐱᔨᑦᑎᕋᕈᒪᓂᖅ ᓯᕗᓕᖅᑎᐅᓂᒃᑯᑦ 

ᐃᒫᕈᓗᑐᐃᓐᓇᖅ ᐱᔭᐅᔭᕆᐊᖃᓐᖏᒻᒪᑦ. 

ᐃᑲᔪᖅᑐᕈᒪᕗᖓ ᓄᑖᖑᔪᓂᑦ ᓯᕗᓕᖅᑎᐅᓕᖅᑐᓂᑦ 

ᖃᒪᓂᑦᑐᐊᕐᒥ ᕼᐋᒻᓚᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ 

ᓇᓗᓇᐃᒃᑲᓐᓂᕈᒪᓪᓗᒍ ᐊᖏᖅᓯᒪᓂᕐᓂ 

ᐱᓕᕆᖃᑎᒋᔪᒪᓚᐅᖅᓯᒪᔭᕐᓂᒃ ᓄᓇᓕᓐᓂᒥᐅᑕᓂᑦ 

ᖃᒪᓂᑦᑐᐊᖅ ᓄᓇᓕᑦᑎᐊᕙᐅᓂᖅᓴᐅᓕᖁᓪᓗᒍ 

ᐃᓄᖁᑎᓕᒫᖏᓐᓄᑦ. 

 

ᐅᖃᖅᑎ, ᓇᖏᖅᓯᖃᑦᑕᖅᓯᒪᕗᖓ ᑕᕝᕙᓂ 

ᒪᓕᒐᓕᐅᕐᕕᒻᒥ ᐅᖃᐅᓯᕆᔪᒪᓪᓗᒋᑦ ᐱᔭᕆᐊᖃᖅᑐᑦ 

ᓄᓇᓕᓐᓂ ᓲᕐᓗ ᒪᑯᓇᓂ ᐊᖏᔫᑏᑦ 

ᐱᕚᓪᓕᕆᐊᖅᑕᐅᔭᕆᐊᖃᕐᓂᖏᓐᓂᑦ, 

ᐱᕙᓪᓕᐊᔪᓕᕆᓂᕐᒥᒃ, ᐊᕙᑎᒥᒃ ᓴᐳᔾᔨᓂᕐᒥᒃ, 

ᐃᓅᓯᓕᕆᓂᕐᒧᑦ ᓯᕗᒧᐊᕐᓂᖅ, ᑮᓇᐅᔭᓕᕆᓂᑎᒍᑦ 

ᓴᖅᑭᔮᕐᓂᖅ ᐊᒻᒪᓗ ᓂᕈᐊᖅᑕᐅᓯᒪᔪᑎᒍᑦ 

ᑭᐅᔭᕆᐊᖃᕐᓂᖅ. 

 

ᐅᓪᓗᒥᒃᑲᓐᓂᖅ ᓈᒻᒪᓯᒃᐸᑦ ᓴᖅᑭᑎᑦᑎᓂᐊᕋᒪ 

ᐱᖁᔨᕗᖔᕈᑕᐅᓚᐅᖅᑐᒥᒃ ᕼᐋᒻᓚᒃᑯᑦ 

ᑲᑎᒪᔨᖏᓐᓄᑦ ᐱᓇᓱᐊᕈᓯᐅᓚᐅᖅᑐᒥ 

ᐱᔾᔪᑎᖃᖅᑐᒥᒃ ᓄᓇᓕᓐᓂ ᐊᖏᔫᑎᓂᑦ 

ᐱᔭᕆᐊᖃᖅᑐᓂᑦ. 

 

ᐅᖃᖅᑎ, ᓂᕆᐅᑉᐳᖓ ᑭᒡᒐᖅᑐᐃᓐᓂᐊᖅᖢᖓ 

ᓄᓇᓕᑦᑎᓐᓂ ᓯᕗᓪᓕᖅᐸᐅᔾᔨᔭᕆᐊᓕᓐᓂᑦ ᐊᒻᒪᓗ 

ᑎᑭᐅᑎᔭᐅᓇᓱᐊᖅᑐᓂᑦ ᐊᒻᒪᓗ ᑕᖅᑭᓂᑦ 

ᐊᒡᒋᖅᑐᓂ. 

 

ᐅᖃᖅᑏ, ᑕᒪᒃᑯᐊᓕᒫᑦᑎᐊᑦ ᐊᐱᕆᕙᒃᑲ 

ᒪᓕᒐᓕᐅᖅᑏᑦ ᐅᐱᒋᔪᒪᓪᓗᒋᑦ ᕼᐋᒻᓚᒋᔭᖏᑦ 

ᖃᒪᓂᑦᑐᐊᒥ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᑭᒡᒐᖅᑐᐃᔪᖅ ᓇᑦᑎᓕᒻᒧᑦ, ᒥᔅ ᐅᒡᔪᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 370 - 3(3): 

ᐊᕐᓇᐃᑦ ᖃᓄᐃᒐᔪᓐᓂᖏᑦ ᓄᓇᕗᒥ (ᐅᒡᔪᒃ) 

 

ᐅᒡᔪᒃ: ᖁᔭᓇᖅᑯᑎᑦ ᐅᖃᖅᑎᑦᑎᔩ. 

ᓂᐊᖅᑕᐅᓯᒪᕕᒋᔭᒃᑲᓗ ᐅᖅᓱᖅᑑᕐᒥᐅᓪᓗ 

ᑕᓗᕐᔪᐊᕐᒥᐅᑕᓪᓗ ᐅᓪᓗᒃᑰᖅᖢᒋᑦ. ᓄᑕᕋᕋᓗ 

ᐃᓐᖑᑕᕋᓗ ᐲᑎᒃᑰᑎ ᓇᓪᓕᐅᑎᒻᒪᑕᑦᑕᐅᖅ 

ᐅᓪᓗᒥᓪᓚᕆᒃ ᓇᓪᓕᐅᓂᖅᓯᐅᑦᑎᐊᖁᕙᒃᑲ 

ᓇᓪᓕᒋᕙᒃᑲ ᐅᓪᓗᖃᑦᑎᐊᖁᓪᓗᐊᖅᑕᒃᑲ. 

 

ᑖᒻᓇ ᐅᖃᕆᕋᓴᐅᑎᒋᓂᐊᖅᑕᕋ ᐊᕐᓇᐃᓪᓕ 

ᓯᓚᕐᔪᐊᖓᑦ ᓄᓇᕗᒥ (ᑐᓵᔨᑎᒍᑦ) ᐊᕐᓇᐃᑦ 

ᑕᑯᓐᓇᖅᑐᒋᑦ ᓯᓚᕐᔪᐊᒥ (ᑐᓵᔨᒃᑰᕈᓐᓃᖅᑐᖅ) 

ᐊᕐᓇᐃᑦ ᓇᑦᑎᓕᒻᒥᐅᑕᖅᑐᑦ, ᐊᕐᓇᐃᑦ 

ᓯᕗᒃᖠᐅᕙᒃᖠᓐᓇᖅᑯᑦ, ᑕᐃᒪᓐᓇᒃ ᑐᑭᖃᖅᑐᖅ. 

 

(ᑐᓵᔨᑎᒍᑦ) ᐃᓅᓂᕆᔭᐅᔪᖅ ᐊᕐᓇᓄᑦ ᓄᓇᕗᒻᒥ 

ᑕᐸᐃᓐᓇᑦᑎᐊᖅᑐᑦ. 

 

ᐃᓅᑯᑖᕐᓂᖅᓴᐅᓲᖑᕙᑉᐳᑦ ᐅᐃᒋᔭᒥᓂᑦ 

ᐸᐃᕆᒃᓯᕙᒃᑐᓂᓗ ᐃᕐᖑᑕᕆᔭᒥᓂᑦ 

ᐃᓐᓇᐅᓕᖅᑐᓂᓪᓗ ᐊᓪᓛᑦ ᕿᑐᕐᖓᒥᓂᑦ. 

 

ᐊᕐᓇᖅ ᓴᐃᒻᒪᖅᓴᐃᔨᐅᖃᑦᑕᕆᐊᖃᓲᖑᕗᖅ 

ᐃᓐᓇᐅᓕᖅᑐᓂᑦ ᕿᑐᕐᖓᒥᓄᑦ 

ᐋᓐᓂᖅᑎᕆᖃᑦᑕᐅᑎᑎᓪᓗᒋᑦ. 

 

ᐊᕐᓇᖅ ᐅᐸᑦᑕᕐᕕᐅᖏᓐᓇᐅᔭᖅᑕᖅᐳᖅ ᐃᓚᒌᑦ 

ᐱᔾᔪᑕᐅᓕᕌᖓᑕ. 

 

ᐊᕐᓇᕐᓗ ᐱᓂᕐᓗᖅᑕᐅᖏᓐᓇᐅᔭᖅᐸᒃᑭᕗᖅ 

ᖁᓄᔪᓐᓂᐊᕐᓂᒃᑯᑦ ᓄᑕᖅᑲᐅᓪᓗᓂ 

ᐃᓅᓱᒃᑑᑎᓪᓗᒍᓘᓐᓃᑦ ᐊᒻᒪᓗ 

ᓇᒻᒪᐃᓐᓇᕆᐊᖃᖅᐸᒃᑐᓂ ᑐᓐᖓᕕᒋᔭᐅᓕᕋᒥ 

ᖃᑕᓐᖑᑎᒋᓕᖅᑕᒥᓄᑦ. 

 

ᐊᕐᓇᐃᓪᓗ ᑐᖁᑕᐅᓗᐊᖃᑦᑕᕆᕗᑦ ᓄᓇᕗᒻᒥ 

ᐊᐃᑉᐸᒥᓄᑦ, ᐸᐃᕆᒃᓯᔨᐅᕙᒃᑐᓂᓗ ᕿᑐᕐᖓᒥᓄᑦ  

ᐊᖓᔪᖅᑳᖑᓪᓗᓂᓗ ᐊᒻᒪᓗ ᐋᓐᓂᖅᑎᕆᓲᖅ 

ᐊᐃᑉᐸᖓ ᑎᒍᔭᐅᑐᐊᕌᖓᑦ 

ᐃᑲᔪᕆᐊᖃᖅᑎᑕᐅᓇᓂᓗ. 

 

ᒪᓕᒐᓕᐅᖅᑎᐅᓪᓗᖓ ᓇᑦᑎᓕᒻᒧᑦ ᐅᐱᒋᕙᒃᑲ 

ᐊᕐᓇᐃᑦ ᓴᓐᖏᔫᓂᖏᑦ ᓄᓇᕗᒻᒥ ᐊᒻᒪ 

ᐊᔪᐃᓐᓈᕐᕕᒋᔪᒪᓪᓗᓯ ᓂᐱᖃᖃᑕᐅᖁᓪᓗᓯ 

ᐃᓱᒫᓘᑎᒋᔭᔅᓯᓐᓂᑦ ᒪᓕᒐᓕᐅᖅᑎᖁᑎᒋᔭᑦᑎᓐᓂᑦ 

ᐃᑲᔫᑎᒃᓴᓄᑦ ᐱᔨᑦᑎᕋᐅᑎᒃᓴᓄᓪᓗ 

ᑭᖑᕚᖑᓂᐊᖅᑐᓄᑦ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑭᒡᒐᖅᑐᐃᔪᖅ 

ᑲᖏᖅᖠᓂᐅᑉ ᐅᐊᓐᓇᖓᓄᑦ, ᒥᔅᑕ ᑰᓕ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 371 - 3(3): 

ᓇᓄᐃᑦ ᐊᑦᑕᓇᖅᑐᒦᓐᖏᑦᑐᑦ (ᑰᓕ) 

 

ᑰᓕ: ᖁᔭᓐᓇᒦᒃ ᐅᖃᖅᑏ, ᑲᖏᖅᖠᓂᕐᒥᐅᑦ 

ᐅᓐᓄᒃᓴᒃᑯᑦ. ᑕᐅᕙᓂ ᓯᓚᒃᓴᐅᔪᐊᓘᖅᑰᒻᒪᑦ ᐊᒻᒪ 

ᑕᒫᓂ. 

 

ᐅᖃᖅᑏ, ᓂᑯᕕᔾᔪᑎᒋᔭᕋ ᑖᓐᓇ ᓱᓕ ᑕᐃᔪᒪᓪᓗᒍ 

ᓇᓄᐃᑦ ᒥᒃᓵᓄᑦ, ᐱᓗᐊᖅᑐᒥ ᐅᓇ 

ᐳᐃᒍᖅᑕᐅᖁᓐᖏᑦᑎᐊᖅᖢᒍ ᓄᓇᕗᒻᒥ 

ᐃᓕᖅᑯᓯᖃᕋᑦᑕ ᐊᕙᓐᖔᓗᒃ ᐃᓕᖅᑯᓯᐅᔪᒥᑦ 

ᓂᕐᔪᑏᑦ ᒥᒃᓵᓄᑦ. ᒪᓕᒐᖅᑕᓕᐅᒐᓗᐊᖅ ᓄᓇᕗᒻᒥ 

ᑖᒃᑯᐊ ᐅᖓᑖᓂᓕ ᒪᓕᒐᖃᕋᑦᑕ ᓂᕐᔪᑎᓂᒃ 

ᐅᐱᒍᓱᒋᐊᖃᕋᑦᑕ, ᐱᓗᐊᖅᑐᒥᑦ ᓇᓄᕐᓂᑦ ᐃᓄᐃᑦ 

ᐃᓕᖅᑯᓯᕆᒻᒪᔾᔪᒃ ᒪᓕᒐᖃᖅᖢᑕᓗ. ᑖᓐᓇ ᓱᓕ 

ᐃᓕᖅᑯᓯᕗᑦ ᐊᑐᓚᖓᔭᕗᑦ ᐱᓗᐊᖅᑐᒥᑦ 

ᐊᖑᓇᓱᒃᑏᑦ. 

 

ᖃᓪᓗᓈᑦ ᐅᖃᖃᑦᑕᖅᑑᒐᓗᐊᑦ ᓂᕐᔪᑏᒡᒎᖅ 

ᓄᖑᓕᕐᒪᑕ ᓇᓄᐃᑦ ᕿᒥᕆᔭᐅᖃᑦᑕᓚᐅᕐᓕᑦ 

ᑭᓯᐊᓂᓕ ᐃᓅᓯᑦᑎᓐᓂ ᐅᖃᐅᑎᔭᐅᔪᒍᑦ ᐃᓐᓇᕐᓄᑦ 

ᐊᕙᓐᖔᓗᒃ, ᓂᕐᔪᑏᑦ ᕿᒥᕆᔭᐅᖃᑦᑕᖏᓪᓗᑎᒃ.  

ᑖᓐᓇ ᓱᓕ ᒪᓕᓚᖓᔭᕗᑦ ᐃᓄᒃᑎᒍᑦ ᒪᓕᒐᖃᕋᑦᑕ. 

ᑕᐃᒪᐃᓕᐅᕈᑦᑕ ᓂᕆᑎᑦᑎᓇᓱᒃᑯᑦᑕ 

ᐅᓗᕆᐊᓇᖅᑐᒦᓐᓂᐅᔭᕐᒪᑕ ᐃᓄᐃᑦ, ᑖᓐᓇ 

ᐱᔾᔪᑎᒋᓪᓗᒍ. 

 

ᐅᖃᖅᑏ, ᑕᐃᔪᒪᖅᑲᐅᒐᒃᑯ ᐅᓗᕆᐊᓇᖅᑐᒦᓐᖏᒻᒪᑕ 

ᓇᓄᐃᑦ ᓄᓇᕗᒻᒥ. (ᑐᓵᔨᑎᒍᑦ) ᑖᓐᓇ ᓱᓕᖕᒪᑦ 

(ᑐᓵᔨᑎᒍᑦ ᓄᖅᑲᖅᑐᖅ) ᓇᓄᐃᑦ 

ᐊᒥᓱᓐᖑᖅᐹᓪᓕᕐᒪᑕ, ᑖᓐᓇ ᐱᔾᔪᑎᒋᓪᓗᒍ 

ᓂᓪᓕᕈᒪᖅᑲᐅᒐᒪ ᑕᒪᒃᑯᐊ ᐅᖃᖃᑦᑕᖅᑑᒐᓗᐊᑦ 

ᓇᒡᓕᒍᓱᒃᑏᑦ ᓇᓄᐃᒡᒎᖅ ᐊᑦᑕᕐᓇᖅᑐᒦᓕᕐᒪᑕ 

ᓂᕆᑎᑕᐅᓚᐅᕐᓕᑦ. ᑭᓯᐊᓂ ᐃᓄᐃᑦ ᐃᓕᖅᑯᓯᖓᑦ 

ᓈᓚᓚᖓᔭᕗᑦ ᓱᓕ ᐊᕙᓐᖔᓗᒃ ᐱᒋᐊᕐᓂᑯᑦ, 

ᓂᕐᔪᑏᑦ ᕿᒥᕆᔭᐅᖃᑦᑕᖏᓪᓗᑎᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓖ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᓂᔅᑕ ᑕᑉᑑᓇ 

ᖁᕐᓗᖅᑐᕐᒧᑦ ᒪᓕᒐᓕᐅᖅᑎ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 372 - 3(3): 

ᖁᕐᓗᖅᑑᒥ ᐊᕐᓇᐃᑦ ᑲᑎᓐᓂᖏᑦ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ, 

ᓄᓇᕗᒻᒥᐅᑦ ᐊᒻᒪᓗ ᐅᓪᓛᒃᑰᖅᐸᒃᑲ ᖁᕐᓗᖅᑑᒥᐅᑦ. 

ᓇᖏᖅᓯᕗᖓ ᐃᓕᓴᕆᔪᒪᓪᓗᒋᑦ ᖁᕐᓗᖅᑑᒥ 

ᐊᕐᓇᐃᑦ ᑲᑐᔾᔨᖃᑎᒌᖏᑦ ᐱᒋᐊᖅᑎᓯᒪᒻᒪᑕ 

ᓄᓇᓕᓐᓂ ᑲᑎᒪᑎᑦᓂᐊᕐᓂᖏᓐᓂᒃ ᑕᐃᔭᐅᔪᒥᒃ 

ᐃᓅᓂᖅ, ᐃᓪᓚᖃᑦᑕᕐᓂᖅ ᐊᒻᒪ ᓇᓪᓕᓐᓂᖃᕐᓂᖅ. 

ᑕᕝᕘᓇ ᑲᑎᑎᑕᐅᓚᐅᖅᐳᑦ ᐊᕐᓇᐃᑦ ᖁᕐᓗᖅᑐᒥᐅᑦ 

ᐅᑭᐅᖃᖅᑐᑦ 13-ᓂᒃ ᐅᖓᑖᓄᓪᓗ. 



ᐊᐃᑉᐱᖅ, ᕕᕝᕗᐊᕆ 26, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᓇᐃᑦ ᑲᑎᑕᐅᔪᓐᓇᖁᓪᓗᒋᑦ ᑕᒪᒃᑯᐊ ᐊᕐᓇᐃᑦ 

ᐊᔪᓐᖏᓐᓂᖏᓐᓂᒃ ᖃᐅᔨᒪᓂᖏᓐᓂᓪᓗ 

ᐅᐱᒍᓱᖁᓪᓗᒋᑦ ᐊᒻᒪᓗ ᓄᓇᖅᑲᑎᒌᑎᒍᑦ ᑭᓯᐊᓂ 

ᐊᓯᔾᔩᓂᖅ ᐱᒋᐊᖅᑕᐅᔪᓐᓇᕐᒪᑦ ᑭᓯᐊᓂ 

ᓄᓇᖃᖅᑑᔪᓄᑦ. ᑲᑎᒪᓂᖅ ᑐᓐᖓᕕᖃᓚᐅᖅᐳᖅ 

ᐊᓯᔾᔨᕐᓂᖅᑕᖃᕈᓐᓇᕐᒪᑦ ᑭᓯᐊᓂ 

ᓄᓇᓕᓐᓂᒥᐅᑕᐅᓪᓗᑕ ᐱᒋᐊᖅᑎᑦᑎᒍᑦᑕ. 

 

ᐅᖃᖅᑎ, ᖃᐅᑕᒫᑦ ᐱᒋᐊᕈᑎᖃᖃᑦᑕᓚᐅᖅᐳᑦ 

ᓂᕆᑎᑕᐅᓪᓗᑎᑦ ᐊᑭᓕᖅᓱᖅᑕᐅᓐᖏᑦᑐᓄᑦ ᐊᒻᒪᓗ 

ᐊᕐᓇᒧᑦ ᐅᓂᒃᑲᐅᔾᔭᐅᓪᓗᑎᑦ ᖃᐅᔨᒪᔭᒥᓂᒃ 

ᐊᑐᖅᓯᒪᔭᒥᓂᓪᓗ ᐅᖃᐅᓯᖃᖅᐸᓪᓕᐊᓪᓗᑎᓪᓗ 

ᖃᓄᖅ ᐃᓚᒌᑦ ᐱᓲᖑᒻᒪᖔᑕ ᐊᓯᖏᓐᓂᓪᓗ 

ᐃᓅᖃᑎᒌᑉᐸᒻᒪᖔᑕ ᓄᓇᓕᓐᓂ. 

 

ᖃᐅᑕᒫᓪᓗ ᐅᖃᖃᑎᒌᒍᑕᐅᔪᐃᑦ 

ᓂᐱᓕᐅᖅᑕᐅᕙᓚᐅᖅᐳᑦ ᐸᕐᓇᐅᑎᓕᐊᖑᓪᓗᑎᓪᓗ 

ᖁᕐᓗᖅᑑᒥᐅᑦ ᐊᕐᓇᐃᑦ ᑲᑐᔾᔨᖃᑎᒌᖏᓐᓄᑦ 

ᐅᑭᐅᖑᓂᐊᖅᑐᓄᑦ ᑕᓪᓕᒪᓄᑦ ᖁᓕᓄᓪᓗ. 

 

ᑭᖑᓪᓕᖅᐹᖓᓂᒃ ᐅᓪᓗᖓᑕ ᑲᑎᒪᓂᖓᓂ 

ᓂᕆᕕᔾᔪᐊᕐᓂᖃᓚᐅᖅᐳᑦ. 

 

ᒫᓐᓇ ᖁᔭᓐᓇᒦᕈᒪᔪᖓ ᑭᒃᑯᓕᒫᑦᑎᐊᓂᑦ 

ᑕᐃᑲᓃᖃᑕᐅᓚᐅᖅᑐᓂᑦ ᐅᖃᓪᓚᖃᑕᐅᓚᐅᖅᓯᒪᔪᑦ 

ᐊᒻᒪᓗ ᖁᔭᓐᓇᒦᕈᒪᔭᒃᑲ ᑕᐃᒃᑯᐊ ᐊᕐᓇᐃᑦ 

ᖁᕐᓗᖅᑐᕐᒥᐅᑦ ᓲᕐᓗ ᑕᐃᒪᓐᓇᐃᑦᑐᒥᑦ 

ᐸᕐᓇᐃᔪᓐᓇᓚᐅᕐᒪᑕ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᑉᑑᓇ. 

ᒪᓕᒐᓕᐅᖅᑏᑦ ᐅᓂᒃᑳᖏᑦ. ᑭᒡᒐᑐᖅᑐᖅ ᐃᖃᓗᐃᑦ 

ᐱᓇᓐᓇᖓᓄᑦ, ᒥᔅ ᐃᐊᓪ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 373 - 3(3): 

ᓄᑖᖅ ᑭᒡᒐᖅᑐᖅᑎᒋᔭᖏᓐᓄᑦ ᐊᓪᓚᕝᕕᒃ 

(ᐃᐊᓪ) 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, ᐅᑲᖅᑏ. 

ᐊᓯᐅᔪᓰᓚᕙᒃᑲ ᐊᒻᒧᐊᓕᖅᑎᓪᓗᒍ ᑭᒡᒐᖅᑐᖅᑎᒃᑲ 

ᐃᖃᓗᐃᑦ ᐱᓇᓐᓈᓂ.  

 

ᐅᖃᖅᑏ, ᑖᒃᑯᐊ ᐊᒥᓱᑦ ᑕᑯᔭᖅᑐᓚᐅᕐᒪᑕ 

ᐳᓛᕆᐊᖅᑐᑎᓪᓗ ᒪᑐᐃᖔᖅᑎᑎᓪᓗᖓ ᑖᒃᓱᒥᖓ 

ᓄᑖᒥᒃ ᐊᓪᓚᕝᕕᒐᓂᒃ, ᑭᒡᒐᖅᑐᕐᕕᒋᔭᕋᓂᑦ ᑕᒫᓂ 

ᐃᖃᓗᓐᓂ. ᑕᐃᒃᑯᐊ ᑭᒡᒐᖅᑐᖅᑎᒋᔭᒃᑲ 

ᑐᓴᖅᓯᒪᓐᖏᑦᑐᐃᑦ ᓱᓕ ᑐᓴᖅᑎᑦᑐᒪᓪᓗᒋᑦ 

ᐊᓪᓚᕝᕕᒋᓕᖅᑕᕋ ᓅᔅᓯᒪᓕᕐᒪᑦ ᑕᕝᕗᖓ ᐃᖃᓗᐃᑦ 

ᐱᖓᓐᓇᐅᑉ ᑕᕝᕙᓂᓪᓗᐊᖅ. ᒫᓂ ᐃᓪᓗᖓᑕ 

ᓈᓴᐅᑎᖓ 783. 

 

ᑐᓐᖓᓱᑦᑎᑉᐸᒃᑲᓗ ᐅᖃᖅᑏ, ᑖᒃᑯᐊ 

ᓂᕈᐊᖅᑎᒋᓯᒪᔭᒃᑲ ᖃᖓᑐᐃᓐᓇᖅ 

ᑭᒡᒐᖅᑐᕈᓐᓇᖃᑦᑕᕋᒃᑭᑦ 

ᑭᒡᒐᖅᑐᖅᑕᐅᔪᒪᖃᑦᑕᕐᓂᖏᓪᓗ ᓇᑯᕐᒦᖅᑐᒋᑦ. 

ᐊᒻᒪᓗᑦᑕᐅᖅ ᐃᖅᑲᐃᑎᑦᑎᔪᒪᓪᓗᖓ ᑖᒃᑯᓂᖓ 

ᑭᒡᒐᖅᑐᖅᑎᒋᔭᒃᑲᓂᑦ ᖃᖓᑐᐃᓐᓇᖅ 

ᐅᖄᓚᒍᓐᓇᕐᒪᑕ ᐅᐸᓪᓗᑎᓪᓘᓐᓃᑦ ᑕᑲᓄᖓ. 

ᑖᒃᑯᓄᖓ ᑐᑭᓯᒋᐊᕈᓐᓇᖃᑦᑕᖅᑐᐃᑦ ᒐᕙᒪᒃᑯᑦ 

ᑭᓱᓂᒃ ᐊᑐᐃᓐᓇᐅᑎᑦᑎᒻᒪᖔᑕ 

ᐸᐃᑉᐹᖅᑕᖃᐅᖅᑐᓂᓗ ᑐᑭᓯᒋᐊᕐᕕᐅᒍᓐᓇᖅᑐᓂᒃ 

ᑕᑲᓄᖓ. 

 

ᐃᖃᓗᐃᑦ ᐱᖓᓐᓈᓃᑦᑐᑦ ᑖᒃᑯᐊ ᑭᒡᒐᖅᑐᖅᑎᒋᔭᒃᑲ 

ᖃᖓᑐᐃᓐᓇᖅ ᐳᓛᕆᐊᖁᕙᒃᑲ 

ᐃᓱᒫᓗᔾᔪᑎᖃᖅᐸᑕᓗ ᖃᓄᑐᐃᓐᓇᖅ ᓄᓇᕗᑦ 

ᒐᕙᒪᒃᑯᖏᑦᑕ ᒥᒃᓵᓄᑦ. ᑕᕝᕗᖓᕈᓐᓇᖏᒃᑯᔅᓯ 

ᓇᖕᒥᓂᖅ, ᑕᐃᑯᖓ ᐃᒡᓗᖓ 723, ᒪᒥᐊᓇᖅ 

ᑕᐃᒫᓐᖑᓐᖏᑦᑐᖅ ᑕᐃᓐᓂᖅᑲᐅᒐᒃᑯᑦ 

ᐃᒡᒑᑦᓯᒪᓐᖏᓐᓇᒪ. 723 ᐃᒡᓘ ᓈᓴᐅᑎᖓ, 

ᐃᖃᓗᐃᑦ ᐱᖓᓐᓈᓄᑦ ᑖᓐᓇ ᑭᒡᒐᖅᑐᐃᕕᐅᔪᖅ. 

ᐅᖄᓚᐅᑎᖓᑦᑕᐅᖅ ᑖᓐᓇ ᓇᓗᓇᐃᕈᒪᓪᓗᒍ, 867-

979-5807. ᖁᔭᓐᓇᒦᖅᐸᒃᑲ ᑕᐃᒃᑯᐊ 

ᖃᐃᖃᑦᑕᓚᐅᖅᑐᐃᓐ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 



ᐊᐃᑉᐱᖅ, ᕕᕝᕗᐊᕆ 26, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅ ᐃᐊᓪ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐊᕐᕕᐊᓄᑦ, ᒥᔅᑕ ᓯᐅᑦᓴᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 374 - 3(3): 

ᑑᒑᓖᑦ ᑰᑕᖏ ᐊᒡᒍᑐᖅᑕᐅᓂᖏᑦ 

ᐊᕐᕕᐊᓄᑦ (ᓯᐅᑦᓴᒃ) 

 

ᓯᐅᑦᓴᒃ (ᑐᓵᔨᒃᑯ): ᖁᔭᓐᓇᒦᒃ ᐅᖃᖅᑏ. 

ᐅᕙᖓᑦᑕᐅᖅ ᐅᓐᓄᓴᒃᑰᑦᑎᕈᒪᓪᓗᒋᓪᓗ 

ᐊᕐᕕᐊᕐᒥᐅᑦ. 

 

ᐅᖃᖅᑏ, ᐅᓪᓗᒥ ᓂᑯᕕᑦᑐᖓ ᖃᐅᔨᑎᑦᑎᒍᒪᓪᓗᖓ 

ᐊᖑᓇᓱᐊᖅᑏᑦ ᑕᐃᑲᓂ ᐊᕝᕕᐊᓂ ᑲᑎᒪᔨᖏᑦ 

ᐊᒃᓱᕉᑎᖃᖅᓯᒪᖕᒪᑕ ᑲᔪᓯᑎᑦᑎᐊᓚᐅᖅᑕᒥᓄᑦ.  

 

ᐅᖃᖅᑏ, ᑕᐃᑲᓂ ᐊᕐᕕᐊᕐᒥᐅᑦ ᑐᒃᓯᕋᖃᑦᑕᓚᐅᕐᒪᑕ 

ᐊᑐᖃᑦᑕᖅᓯᒪᓪᓗᑎᓪᓗ ᑑᒑᓕᓐᓂᑦ 

ᕿᓚᓗᒐᕈᓐᓇᐅᑎᒃᓴᓂᑦ ᑭᕙᓪᓕᕐᒥ ᐊᒻᒪ 

ᕿᑭᖅᑖᓗᒻᒥ.  

 

ᐱᓇᓱᐊᕈᓯᐅᓚᐅᖅᑐᒥ, ᑕᐃᒪ ᑕᐃᒃᑯᐊ 

ᐊᖑᓇᓱᐊᖅᑎᑦ ᑲᑎᒪᔨᖏᑦ ᐊᒃᓱᕈᖅᖢᑎᒃ 

ᐃᑲᔪᖅᑕᐅᓪᓗᑎᓪᓗ ᑭᕙᓪᓕᖅ ᐆᒪᔪᓕᕆᔨᖏᓐᓄᑦ 

ᑰᑕᑖᓚᐅᕐᒪᑕ ᑕᓪᓕᒪᓂᒃ ᕿᓇᓗᒐᕐᓂᒃ ᑐᒑᓕᖕᓂᒃ. 

ᑖᒃᑯᐊ ᐊᕐᕕᐊᕐᒥᐅᑦ ᐊᖑᓇᓱᐊᖅᑏᑦ 

ᑰᑕᖃᕈᓐᓇᕐᓂᐊᓕᖅᑐᑦ ᑕᓪᓕᒪᓂᒃ ᑕᐃᒪᓐᓇ 

ᑐᒑᓕᖕᓂᒃ ᕿᓇᓗᒐᕐᓂᒃ ᐊᕐᕌᒍᑕᒫᑦ 

ᕿᓚᓗᒐᖃᑦᑕᕈᓐᓇᕐᓂᐊᓪᓗᑎᒃ. ᖁᔭᓐᓇᒦᒃ 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᓯᐅᑦᓴᒃ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐊᑯᓪᓕᕐᒥᐅᑕᖅ, ᒥᔅᑕ ᓂᓐᖓᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 375 - 3(3): 

ᐃᓄᒃᑎᑐᑦ ᐅᓪᓗᖅᓯᐅᑎᒧᑦ ᑕᐃᒎᓯᓕᐅᕐᓂᖅ 

(ᓂᓐᖓᖅ) 

ᓂᓐᖓᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓐᓄᒃᓴᒃᑯᑦ 

ᑲᑎᒪᔨᐅᖃᑎᒃᑲ. ᐅᕙᑦᓯᐊᖅ ᐅᖃᓪᓚᖅᑲᐅᒻᒪᑦ 

ᐅᖃᐅᓯᓕᕆᓂᒻᒧᑦ ᐊᒻᒪ ᐱᖅᑯᓯᒻᒧᑦ ᒥᓂᔅᑑᔪᖅ, 

Hᐋᓄᕋᐳ ᐋᕆᐊᒃ. ᖁᔭᓐᓇᒦᖅᐸᕋ, ᐅᖃᐅᓯᕗᑦ 

ᓴᓐᖏᑎᓪᓚᕗᑦ, ᐊᑏ. ᑕᒫᓂ ᓄᓇᔾᔪᐊᒻᒥ ᓯᓚᔾᔪᐊᒻᒥ 

ᐃᓕᓴᕆᔭᐅᓯᒪᔭᕆᐊᖃᕋᑦᑕ ᑕᒫᓂ 

ᓄᓇᕘᒥᐅᑕᐅᔪᑎᒍᑦ. 

 

ᐅᑉᓗᖅᓯᐅᑎᓂᒃ ᑎᑎᕋᖅᓯᒪᔪᖃᕌᖓᑦ 

ᖃᓪᓗᓈᑑᖅᑐᖅ ᓯᑎᐱᕆᐅᒻᒪᑦ, ᐃᓄᒃᑎᑐᑦ ᓯᑕᒻᒪ 

ᑎᑎᕋᖅᓯᒪᕙᒃᖢᓂ ᐃᓄᒃᑎᑐᑦ. ᐊᒻᒪᓗ ᐅᑐᐱᕆ, 

ᐅᓇ ᐅᒃᑐᕙ-ᓚᓯᒪᒻᒪᑦ ᐅᕙᓂ ᓇᓗᓇᐃᒃᑯᒻᒥ. 

ᐃᓄᒃᑐᑦᑕᐅᖅ ᐅᒃᑐᕙᓚᓯᒪᓪᓗᓂ, ᐃᓄᐃᑦ 

ᐅᖃᐅᓯᑐᖃᒻᒥᓂᒃ ᑕᐃᒎᓯᖃᕋᓗᐊᒻᒪᑕ ᑕᖅᑭᓄᑦ 

ᑐᕌᖓᔪᓂᒃ, ᐅᖃᖅᑎᑦᑎᔩ. ᐅᐱᓐᖔᒃᑯᑦ, 

ᐅᑭᐊᒃᓵᒃᑯᑦ, ᐅᑭᐅᒃᑯᑦ, ᐊᖑᓇᓱᐊᓐᓂᖅ ᐊᑐᖅᖢᒍ. 

ᑖᒃᑯᐊ ᑕᖅᑮᑦ ᑎᑭᑉᐸᓪᓕᐊᔪᑦ ᐸᓐᓇᒍᑎᖏᑦ, ᓲᓪᓗ 

ᖃᕚᕕᒃ, ᐄᖏᖅᑰᖅᑐᖏᓐᓇ, ᖃᕚᕕᒻᒥ 

ᑕᐃᒍᖅᑕᐅᖅᑰᕐᒪᑦ. ᐃᓄᒃᑎᑐᑦ, ᐅᖃᖅᑎᑦᑎᔩ 

ᐅᓪᓗᖅᓯᐅᑎᑦ ᖃᓪᓗᓈᑐᑦ ᑕᐃᒎᓯᖏᑦ 

ᒪᓕᑐᐃᓐᓇᖏᓪᓗᒋᑦ ᐃᓄᒃᑎᑑᖅᑎᑕᐅᔭᕌᖓᒥᒃ 

ᐃᓄᐃᑦ ᐅᖃᐅᓯᓪᓚᑦᑖᖏᓐᓂᒃ ᑕᐃᒎᓯᓪᓚᑦᑖᖏᓐᓂᒃ 

ᒪᓕᖃᑦᑕᕆᐊᖃᑦᑕᕋᓗᐊᒻᒪᑕ. ᑕᐃᒪᓕ ᐅᕙᑦᓯᐊᕈ 

ᐊᐱᖅᓱᓐᓇᖅᓯᑉᐸᑦ, Hᐋᓄᕋᐳ ᒥᓂᔅᑕ ᐋᕆᐊᖅ 

ᐊᐱᕆᓂᐊᖅᐸᕋ.  

 

ᑕᒪᓐᓇ ᓄᓇᕘᒥ ᒥᓂᔅᑑᓂᓂ ᐊᑐᓪᓗᒍ ᑖᓐᓇ 

ᓴᖅᑭᑎᑉᐸᓪᓕᐊᔪᓐᓇᒻᒪᖔᒍ, ᐅᖃᐅᓰᑦ ᑕᖅᑭᓂᒃ 

ᒪᓕᒃᑐᑦ ᐃᓄᐃᑦ ᖃᐅᔨᒪᔭᑐᖃᖏᑦ 

ᐊᑐᖅᐸᓚᐅᖅᑕᖏᑦ ᐊᑐᓪᓗᒋᑦ 

ᑎᑎᕋᖅᓯᒪᔪᓐᓇᖃᑦᑕᕐᒪᖔᖏᑕ. ᓲᓪᓗ 

ᐃᒪᓐᓇᑐᐃᓐᓇᐅᓐᖏᑦᑐᖅ, ᓯᑕᒻᒪ; ᒫᔾᔨ. 

ᑕᐃᒪᓐᓇᐅᓐᖏᑦᑐᖅ, ᐃᓄᐃᑦ ᖃᐅᔨᒪᔭᑐᖃᖏᑦ 

ᒪᓕᓪᓗᒋᑦ. ᖁᔭᓐᓇᒦᒃ ᐅᖃᖅᑎᑦᑎᔩ 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᑲᑎᒪᔾᔪᑎᒃᓴᖅ 3, ᒪᓕᒐᓕᐅᖅᑏᑦ ᐅᖃᐅᓯᖏᑦ, 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑕ ᐃᐊᓕᐊᑦ. 



ᐊᐃᑉᐱᖅ, ᕕᕝᕗᐊᕆ 26, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 376 - 3(3): 

ᐅᐱᒍᓱᓐᓂᖅ ᑯᐃᓐ ᐃᓕᓴᐱ II ᑕᐃᒪᓐ 

ᔫᐱᓖ ᓇᓗᓇᐃᒃᑯᑕᖅᑖᖅᑐᓂᒃ ᐊᒻᒪᓗ 

ᑲᒥᓯᓇᐅᑉ ᐃᓕᑕᕆᔭᐅᔾᔪᑎᑖᖅᑐᓂᒃ 

ᖁᑦᑎᒃᑐᕐᒥᐅᓂᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᒃᑯ): ᖁᔭᓐᓇᒦᒃ ᐅᖃᖅᑏ. 

ᐅᐱᒍᓱᒻᒪᕆᑉᐳᖓ ᐅᓪᓗᒥ ᓂᑯᕕᒍᓐᓇᕋᒪ 

ᓂᕈᐊᖅᑎᖁᑎᒃᑲ ᐃᓕᑕᖅᓯᒍᒪᓪᓗᖓ ᐊᐅᓱᐃᑦᑐᒥ, 

ᖃᐅᓱᐃᑦᑐᒥ ᐃᒃᐱᐊᕐᔪᒻᒥᓗ.  

 

ᐅᖃᖅᑏ, ᐸᕐᓇᒃᐸᓪᓕᐊᓪᓗᑕ ᐅᑭᐅᒥᑦ 

ᑲᑎᒪᓂᑦᑎᓐᓄᑦ, ᐃᒃᐱᐊᕐᔪᒻᒥᒃ 

ᐳᓚᕋᕈᓐᓇᖅᓯᓚᐅᕋᒪ ᐊᐅᓱᐃᑦᑐᒧᑦ 

ᖃᐅᓱᐃᑦᑐᒧᓪᓗ. ᐳᓛᖅᑎᓪᓗᖓ ᑕᒪᒃᑯᐊ 

ᓂᕈᐊᖅᑎᖁᑎᒃᑲ ᓄᐃᑎᑦᑎᒍᓐᓇᓲᖑᕗᑦ 

ᐃᓱᒫᓘᑎᒋᔭᒥᓂᒃ ᐅᕙᓐᓄᑦ, ᐃᓚᖏᓪᓗ 

ᐅᖃᐅᓯᕆᓂᐊᖅᑐᒋᑦ ᑲᑎᒪᓂᑦᑎᓐᓂ ᑕᕝᕙᓂ.  

 

ᐅᖃᖅᑏ, ᐱᓗᐊᖅᑐᒥ ᐊᔾᔨᐅᖏᑦᑑᓚᐅᖅᐳᖅ 

ᑲᒥᓯᓇ ᐃᐊᑦᓇ ᐃᓚᐃᔭᔅ ᐳᓚᕋᓚᐅᕐᒪᑦ 

ᖁᑦᑎᒃᑐᕐᒥᐅᓄᑦ ᑯᐃᓐ ᐃᓕᓴᐱ 2 

ᓇᓪᓕᐅᓂᖅᓯᐅᕐᓂᖓᓄᑦ ᐊᒻᒪ ᑲᒥᓴᓇᐅᑉ 

ᐃᓕᓴᕆᔭᐅᔾᔪᑎᖏᓐᓂᑦ ᑐᓂᓯᔨᐊᖅᑐᖅᓯᒪᓪᓗᓂ. 

 

ᐅᖃᖅᑏ, ᖃᐅᔨᒪᔪᒃᓴᐅᒐᕕᑦ ᓄᓇᕗᒻᒥᐅᑕᒐᓴᐃᑦ 

ᓂᔭᐅᓯᒪᖕᒪᑕ ᐅᔭᒥᖕᓂᑦ ᑯᐃᓐ 

ᓇᓪᓕᐅᓂᖅᓯᐅᕐᕕᖓᓂ ᐊᕐᕌᒎᓚᐅᖅᑐᒥ 

ᐃᑲᔪᖅᓯᒪᓂᖏᓐᓄᑦ ᐊᔾᔨᒌᓐᖏᑦᑐᓂᑦ 

ᖃᓄᑐᐃᓐᓇᖅ. ᖁᕕᐊᓱᒃᐳᖓ ᑖᒃᑯᐊ 

ᐃᓕᑕᕆᔭᐅᒍᑕᐅᔪᑦ ᑖᒃᑯᐊ ᓂᕈᐊᕈᑕᐅᓯᒪᓪᓗᑎᑦ 

ᓄᓇᕗᒻᒥ ᑲᑐᔾᔨᖃᑎᒌᓄᑦ ᑭᒃᑯᑐᐃᓐᓇᕐᓄᓪᓗ.  

 

ᐅᖃᖅᑏ, ᖁᓖᑦ ᑖᒃᑯᐊ ᖁᑦᑎᒃᑐᕐᒥᐅᑦ ᑕᐃᒪᓐᓇ 

ᑯᐃᓐ ᓇᓪᓕᐅᓂᖅᓯᐅᕈᑎᖓᓂ: 

 

 ᖄᐱᒃ ᐊᑕᒍᑦᑎᐊᖅ ᐃᒃᐱᐊᕐᔪᖕᒥᐅᖅ; 

 ᓕᐅᕆ ᐊᐅᓪᓚᓗᒃ ᐊᐅᓱᐃᑦᑐᕐᒥᐅᖅ; 

 ᐱᐅᔪᖅ ᐃᓄᒍ ᐃᒃᐱᐊᕐᔪᒻᒥᐅᖅ; 

 ᓵᒻᓴᓐ ᐃᓄᒍ ᐃᒃᐱᐊᕐᔪᒻᒥᐅᖅ; 

 ᓴᐃᒪᓐ ᐃᓪᓚᐅᑦ ᖃᐅᓱᐃᑦᑐᒥᐅᖅ; 

 ᕗᕋᐃᓐ ᒪᐃ ᐃᒃᐱᐊᕐᔪᒻᒥᐅᖅ; 

 ᐊᓵᕐᔪᒃ ᓂᖏᐅᖅ ᐊᐅᓱᐃᑦᑐᒥᐅᖅ; 

 ᓘᑎ ᐱᔭᒥᓂ ᐊᐅᓱᐃᑦᑐᕐᒥᐅᖅ; 

 ᓘᑎ ᐸᓪᓗᖅ ᖃᐅᓱᐃᑦᑐᒥᐅᖅ; ᐊᒻᒪᓗ 

 ᔩᒥ ᖄᐱᒃ ᐊᐅᓱᐃᑦᑐᒥᐅᖅ.  

 

ᐅᖃᖅᑏ, ᑖᒃᑯᐊ ᓂᕈᐊᖅᑎᒃᑲ ᐱᑎᑕᐅᓚᐅᕐᒪᑕ 

ᑲᒥᓯᓇᐅᑉ ᐃᓕᑕᕆᔭᐅᒍᑎᒋᔭᖏᓐᓂ ᐅᑯᐊ: 

 

 ᓈᓐᓯ ᐊᒪᕈᐊᓕᒃ; 

 ᐸᐅᓗᓯ ᐊᑕᒍᑦᑕᖅ; 

 ᐃᓅᑎᖅ ᒪᓂᒃ; 

 ᒫᑎᐅ ᒫᓂᒃ; 

 ᐱᓕᑉ ᒫᓂᒃ ᓄᑲᖅᑎᖅ; 

 ᓴᕈᒥ ᒫᓂᒃ; 

 ᒫᑎᐅ ᓄᓐᖓᖅ; ᐊᒻᒪᓗ 

 ᓵᒥᓴᓐ ᓯᒥᐅᓂ. 

 

ᑖᒃᑯᐊ ᒪᓕᒐᓕᐅᖅᑎᖃᑎᒃᑲ ᐅᐱᒍᓱᖃᑎᒋᔪᒪᕙᒃᑲ 

ᑖᒃᑯᐊ ᑯᐃᓐ ᓇᓪᓕᐅᓂᖅᓯᐅᕐᕕᖓ 

ᐃᓕᑕᕆᔭᐅᓚᐅᖅᑐᓂᒃ ᑲᒥᓯᓇᐅᑉ 

ᐃᓕᑕᕆᔭᐅᔾᔪᑎᒋᔭᖏᓐᓂᓪᓗ. ᖁᔭᓐᓇᒦᒃ ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

3. ᑲᑎᒪᔨᑐᐃᓐᓇᐃᑦ ᐅᖃᐅᓯᖏᑦ. ᑲᑎᒪᔨᐅᔪᖅ 

ᐅᖅᑯᕐᒥᐅᓂ, ᒥᔅᑕ ᐋᕆᐊᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 377 - 3(3): 

ᕿᓂᖅᑕᐅᓚᐅᖅᑑᒃ ᓇᓂᔭᐅᓚᐅᖅᑑᒃ 

ᕿᑭᖅᑕᕐᔪᐊᕐᒥ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᖁᔭᓕᔪᒪᓪᓗᖓ 

ᓇᖏᖅᓯᔪᖓ ᑕᐃᒃᑯᓄᖓ ᕿᑭᖅᑕᕐᔪᐊᒥ  



ᐊᐃᑉᐱᖅ, ᕕᕝᕗᐊᕆ 26, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᖏᓐᓇᖅᑐᖃᖅᑎᓪᓗᒍ ᐱᓕᕆᓚᐅᖅᑐᓂᒃ. 

ᑕᐃᒃᑯᓂᖓ ᐋᖅᑭᒃᓱᐃᓚᐅᖅᑐᓂᒃ 

ᐸᖅᓴᐃᔪᖃᕐᓂᐊᖅᑎᓪᓗᒍ ᐸᖅᓴᐃᔨᐅᔪᑦ, 

ᓄᓇᓕᖕᓂᓗ ᐸᖅᓴᐃᔨᓂᒃ ᐃᑲᔪᖅᑐᑦ, 

ᐃᑲᔪᑐᐃᓐᓇᓚᐅᖅᑑᒐᓗᐊᑦ ᑕᐃᒃᑯᐊ 

ᖁᔭᒋᑦᑎᐊᕈᒪᓪᓗᒋᑦ ᐊᒻᒪᓗᑦᑕᐅᖅ, 

ᖁᕕᐊᓱᑦᑎᐊᖅᑐᖓ ᑕᐃᒃᑯᐊ ᐱᖏᒋᔭᐅᓚᐅᖅᑑᒃ 

ᒪᕐᕉᒃ ᐊᖑᑏᒃ ᓇᓂᔭᐅᓯᒪᖕᒪᑎᒃ ᐃᓅᑎᓪᓗᒋᑦ 

ᖃᓄᐃᓗᐊᖅᑎᓐᓇᒋᖏᓛᒃ, ᑕᒪᓐᓇ 

ᖁᕕᐊᒋᑦᑎᐊᖅᑑᒋᒐᒃᑯ. 

 

ᐊᒻᒪᑦᑕᐅᖅ, ᐃᖅᑲᐃᑎᑦᑎᒃᑲᓐᓂᕈᒪᒋᓪᓗᖓ 

ᓄᓇᕗᒻᒥᐅᓂᒃ ᑕᒪᐅᖓ ᓄᓇᒧᑦ ᓇᒧᑐᐃᓐᓇᖏᓛᒃ 

ᐊᓯᕙᕐᓂᐊᖅᑐᑦ ᐊᖑᓇᓱᒋᐊᕐᓂᐊᖅᑐᑦ 

ᑐᓴᐅᒪᑎᑦᑎᔾᔪᑎᓂᑦ ᓈᒃᓴᖃᑦᑕᒃᑲᓐᓂᕐᓕᑦ 

ᐊᒻᒪᑦᑕᐅᖅ ᑕᒪᒃᑯᐊ ᐊᑐᐃᓐᓇᕆᔭᐅᖕᒥᖕᒪᑕ 

ᑐᓴᖅᑎᑎᔾᔪᑏᑦ SPOT-ᖑᓂᕋᖅᑕᐅᔪᑦ ᑕᐃᒃᑯᐊ 

ᓄᓇᓕᓕᒫᓂ ᐊᑐᐃᓐᓇᐅᖕᒪᑕ. ᐄ, 

ᐃᖅᑲᐅᒪᔭᐅᖃᑦᑕᕐᓕᑦ ᑕᒪᒃᑯᓄᖓ 

ᐊᐅᓪᓚᕐᓂᐊᖅᑐᓄᑦ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐋᕆᐊᒃ. 3. 

ᑲᑎᒪᔨᑐᐃᓐᓇᐃᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᑦᑎᓐᓄᑦ 

ᐱᒋᐊᒃᑲᓐᓂᕐᒥᓗᑕ. 4. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. ᑎᑎᕋᖅᑏ.  

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ* 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 462 - 

3(3): ᐃᓕᓐᓂᐊᕕᓐᓂ ᐃᑲᔪᖅᑎᓄᑦ 

ᐱᓕᒻᒪᖅᓴᐃᓂᖅ (ᑎᑎᕋᖅᑎ) 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 474 - 

3(3): ᓄᓇᕗᑦ ᒐᕙᒪᒃᑯᑦ 

ᒪᓕᒐᒃᓴᓕᐊᕆᔪᒪᓂᐊᖅᑕᖏᑦ (ᑎᑎᕋᖅᑎ) 

 

*ᑕᑯᒍᑦ ᐅᐃᒍᓯᒪᔪᖅ ᑎᑎᖅᑐᒐᓕᐊᓂᑦ ᑭᐅᔾᔪᑎᓄᑦ 

ᐊᐱᖅᑯᑕᐅᓚᐅᖅᑐᓄᑦ ᐅᖃᐅᓯᒃᑯᑦ 462-3(3) ᐊᒻᒪ 

474-3(3) ᑎᑎᕋᕐᕕᒻᒧᐊᖅᑕᐅᓯᒪᔪᒧᑦ. 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑭᐅᔾᔪᑎᒋᔭᐅᔪᑦ ᐊᐱᖅᑯᑎᓄᑦ 462 ᐊᒻᒪ 474 

ᐊᐱᖅᑯᑕᐅᓚᐅᖅᑐᑦ 2012 ᐅᑭᐊᒃᓵᖓᓂ 

ᒪᓕᒐᓕᐅᖅᑏᑦ ᑲᑎᒪᓂᖓᓂ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑎᑎᕋᖅᑏ. 5. 

ᐃᓕᑕᕆᔭᐅᓂᖏᑦ ᐳᓛᕆᐊᖅᓯᒪᔪᑦ. ᓯᕗᓕᖅᑎ, 

ᐄᕙ ᐋᕆᐊᒃ.  

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᖁᕕᐊᓱᑦᑎᐊᖅᐳᖓ ᑖᒃᑯᓂᖓ ᐃᓕᓴᖅᓯᔪᓐᓇᕋᒪ 

ᒫᓃᑦᑐᓂᒃ. ᖁᔭᓐᓇᒦᒃ ᖃᐃᒐᔅᓯ ᑕᐃᒃᑯᐊ ᑕᐅᕙᓂ 

ᐃᒃᓯᕚᖅᑐᑦ.  

 

ᐃᓕᓴᕆᔪᒪᓪᓗᒋᑦ ᓄᓇᕗᑦ ᓯᕗᓂᒃᓴᒧᑦ ᑲᑎᒪᔨᐅᔪᑦ 

ᐊᒻᒪᓗ ᐃᓕᓴᐃᔨᖏᑦ ᑖᒃᑯᐊᖑᕗᑦ ᑯᕆᔅᑎ 

ᓯᓐᑭᓕᐅ, ᐱᕐᓇᑎ ᑏᓐ, ᕇᑕ ᓯᑐᕆᒃᓚᓐ, ᐃᒪᓕ 

ᖄᐱᒃ, ᐳᔾᔪᑦ ᑖᓐᓇᒎᖅ ᐃᒃᓯᕙᐅᑕᐅᓕᕐᒪᑦ 

ᐅᐱᒋᕙᕋ, ᑕᐃᓯ ᒪᒃᑖᓄᑦ, ᐊᒻᒪ ᓰᓱᓪ ᓚᐃᔪᓪ 

ᐊᒻᒪᑦᑕᐅᖅ ᑖᒃᑯᐊᒃ ᒪᕐᕉᒃ ᐃᓕᓴᐃᔨᖏᑦ 

ᐊᑯᓂᒻᒪᕆᐊᓗᒃ ᐃᓕᓴᐃᔨᐅᓯᒪᔫᒃ ᐱᒋᐊᕐᓂᖓᓂ 

ᑕᐃᑲᓂ ᒧᓕ ᕼᐊᓐᓴᓐ ᐊᒻᒪ ᒧᕆ ᐋᖓᔅ. 

ᑐᓐᖓᓱᑦᑎᐊᕆᔅᓯ ᑕᕝᕗᖓ ᐊᒻᒪᓗ ᖁᔭᓐᓇᒦᒃ 

ᖃᐃᒐᔅᓯ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᒋᑦᑎ 

ᑕᕝᕗᖓ ᐊᒻᒪᓗ ᖁᔭᓐᓇᒦᒃ ᖃᐃᒐᔅᓯ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐊᒻᒪ 

ᑐᓐᖓᓱᒋᑦᑎ ᒪᓕᒐᓕᐅᕐᕕᖕᒧᑦ. 5. ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᑦ. ᒥᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐅᓐᓅᓚᐅᖅᑐᒥ 

ᓂᕆᒋᐊᖅᑐᖅᓯᒪᓚᐅᕋᑦᑕ ᑐᓴᕈᑕᐅᓚᐅᖅᑐᒥᒃ  



ᐊᐃᑉᐱᖅ, ᕕᕝᕗᐊᕆ 26, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᖃᑎᒌᖕᓂᖏᑦ Nunavut Sealink and 

Supply-ᑯᑦ, ᓴᒃᑯᒃᑯᑦ, ᕿᑭᖅᑖᓗᒃᑯᑦ ᐊᒻᒪ 

ᐃᓚᒌᓴᒃᑯᑦ. ᐃᓕᑕᕆᔪᒪᔭᕋ, ᐅᖃᖅᑎ, ᐅᓪᓗᒥ ᒥᔅᑕ 

ᐅᐊᒍᐃ ᐅᕇ, ᕗᕆᓐᑰᐃ ᐅᕋᐃᔨᐊᐃ, ᐱᐅᓪ ᓚᐃᐊᓪ 

ᐊᒻᒪᓗ ᒥᐊᓕ ᓂᕐᓗᖓᔪᖅ ᑕᕝᕙᓂ 

ᐳᓛᕆᐊᖅᓯᒪᔪᑦ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐊᒻᒪᓗ 

ᑐᓐᖓᓱᒋᑦᑎ. 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᑲᖏᖅᖠᓂᕐᒥᐅᓪᓗ ᑎᑭᕌᕐᔪᐊᕐᒥᐅᓪᓗ 

ᐅᓪᓗᒃᑰᖅᐸᒃᑲ ᐊᓯᖏᓪᓗ ᓄᓇᓕᖕᓂ ᑐᓵᔪᑦ 

ᑕᐅᑐᒃᑐᓪᓗ. 

 

ᐃᓕᑕᕆᔪᒪᑉᓗᒋᑦ ᑲᖏᖅᖠᓂᕐᒥᐅᑖᒃ ᒪᕐᕉᒃ, ᐳᓇᑕᑦ 

ᑏᓐ, ᑐᓐᖓᓱᒋᑦ ᑕᒫᓃᑦᑐᓐᓇᕋᕕᑦ, ᐊᒻᒪ ᖃᖏᐊᕋ 

ᐳᔾᔪᒃ ᑯᓱᒐᖅ ᐃᓕᓴᕆᖃᓯᐅᑎᔪᒪᑉᓗᒍ. ᖁᔭᓐᓇᒦᒃ 

ᐅᖃᖅᑎᑦᑎᔨ, ᑐᓐᖓᓱᒃᑎᑕᐅᓕᑦ 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ 

ᐊᒻᒪᓗ ᑐᓐᖓᓱᒋᑦᑎ. 5. ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᑦ. ᒥᔅᑕ ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᑰᒑᕐᔪᒥᐅᑕᒥᒃ 

ᐅᐃᓂᐸᐃᒥ ᓄᓇᖃᓕᖅᑐᒥᒃ ᐃᓚᒌᓴᑯᓐᓄᑦ 

ᐃᖅᑲᓇᐃᔭᖅᑐᒥᒃ ᐃᓕᑕᖅᓯᔪᒪᕗᖓ, ᒥᐅᕆ 

ᓂᕐᓗᖓᔪᖅ, ᑐᓐᖓᓱᒋᑦ ᑕᒫᓂ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐊᒻᒪᓗ 

ᑐᓐᖓᓱᒋᑦᑎ. 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ. 

ᒥᔅᑕ ᐊᐅᐸᓗᒃᑐᖅ 

ᐊᐅᐸᓗᒃᑐᖅ: ᖃᒪᓂᑦᑐᐊᕐᒥᐅᑕᐃᑦ 

ᑕᕝᕙᐅᕗᑏᖅᐸᒃᑲ, ᐃᓅᓱᒃᑐᓪᓗ ᒪᒃᑯᒃᑐᓪᓗ 

ᐃᓐᓇᐃᓪᓗ. 

 

ᐅᖃᖅᑎᑦᑎᔩ, 1992 ᐃᓕᓐᓂᐊᒑᓂᓚᐅᖅᓯᒪᒐᒪ 

ᑕᐃᑲᓂ ᑲᖏᖅᖠᓂᕐᒥ. ᑕᐃᒪᓐᖓᑦ 

ᐃᓕᓐᓂᐊᒃᑲᓐᓂᓚᐅᕋᒪ ᓄᓇᕗᑦ ᓯᕗᒃᓴᕕᒻᒧᑦ 

ᐃᓕᓐᓂᐊᕆᐊᓚᐅᖅᓯᒪᒐᒪ ᑖᓐᓇ 

ᖁᔭᓕᔾᔪᑎᒋᓯᒪᑦᑎᐊᕐᓂᐊᕋᑉᑯ 

ᑐᓐᖓᕝᕕᒋᑦᑎᐊᓚᐅᖅᓯᓕᕋᑉᑯ ᑕᐃᒪᓐᖓᑦ 

ᐃᓕᓐᓂᐊᒐᓕᓚᐅᖅᓯᒪᒐᒪ ᑕᐃᑲᓂ 1992-

ᖑᓕᖅᑎᓪᓗᒍ ᓄᓇᕗᑦ ᓯᕗᓂᒃᓴᕗᒻᒥ. 

ᐃᓕᑕᕆᔭᐅᕌᓂᒃᑑᒐᓗᐊᖅ ᒧᐊᓕ ᕼᐋᓐᓴᓐ ᑕᒫᓃᑉᐸᑦ 

ᖁᕕᐊᓇᖁᓂ ᐃᓕᓐᓂᐊᖃᑎᒋᓚᐅᖅᓯᒪᒐᒃᑯ 

ᐃᓕᓐᓂᐊᖅᑎᑦᑎᐊᓚᐅᖅᓯᒪᒐᒥ ᑖᓐᓇ ᑐᓐᖓᕕᒋᑉᓗᒍ 

ᑕᒫᓃᒍᑎᒫᓕᖅᓯᒪᒐᑉᑯ ᒪᓕᒐᓕᐅᕐᕕᒻᒥ ᑖᒃᑯᓂᖓ 

ᐃᓕᓐᓂᐊᑦᑎᐊᓚᐅᖅᓯᒪᒐᒪ 

ᐃᓕᓐᓂᐊᖅᑎᖃᑦᑎᐊᓚᐅᖅᖢᖓ. ᒨᕆ ᐊᐃᓐᒐᔅ 

ᐊᐅᓪᓚᖅᓯᒪᓚᐅᖅᑑᒐᓗᐊᖅ ᓄᖅᑲᖔᓚᐅᖅᖢᓂ. 

 

ᑭᓯᐊᓂ ᑕᐃᒪᓐᖓᑦ 

ᐃᓕᓴᐃᖏᓐᓇᒥᐊᖃᑦᑖᓚᐅᕐᒪᑦᑕᐅᖅ ᐃᓅᓱᒃᑐᓄᓪᓗ 

ᒪᒃᑯᒃᑐᓄᑦᑕᐅᖅ ᐆᒃᑐᖁᔨᕙᒃᐳᖓ ᑕᐃᑯᖓ ᓄᓇᕗᑦ 

ᓯᕗᓂᒃᓴᕗᒻᒧᑦ ᐃᓕᓐᓂᐊᑦᑎᐊᓇᖅᑎᑦᑑᒐᒥ ᑖᒃᑯᓂᓐᖓ 

ᐅᔾᔨᕆᓐᓇᖅᖢᓂᕐᓗ ᑐᐸᐅᒪᓐᓇᖅᖢᓂᓗ 

ᐃᓕᓐᓂᐊᕐᓇᖅᖢᓂ ᑖᒃᑯᓂᖓ ᖃᓄᖅ ᐃᓄᓐᓄᑦ 

ᐊᑦᑐᐊᖓᓂᐊᕐᒪᖔᖅ ᐱᓕᕆᐊᕆᔭᖏᑦ. 

ᑎᒥᒋᔭᐅᔪᐃᑦᑕᐅᖅ ᑐᓐᖓᓱᓐᓂᐊᖅᐳᓯ ᑕᒫᓂ. 

ᒪ’ᓇᐅᔪᑎᑦ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐊᐅᐸᓗᒃᑐᖅ 

ᐊᒻᒪᓗ ᑐᓐᖓᓱᒋᑦᑎ. 5. ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᑦ. ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎᑦ ᐅᖃᖅᑎᑦᑎᔨ. ᑖᒻᓇᑦᑕᐅᖅ 

ᑐᓐᖓᓱᖁᕙᕋ ᓯᓯᐅᓪᓗ ᓇᓗᒐᓐᓇ-ᓚᐃᐊᓪ, 

ᑖᒃᑯᓂᖓ ᑲᑎᒪᔨᐅᖃᑕᐅᒻᒪᑦ ᓯᕗᓂᒃᓴᒃᑯᓐᓄᑦ 

ᑐᓐᖓᓱᖁᑦᑎᐊᖁᕙᕋ ᐊᒃᑳᓪᓗ ᐅᕿᑦᑐᖅ ᑖᓐᓇᓗ 

ᑯᕆᔅᑏᓐ ᓯᓐᑭᓕᐊ ᓇᒻᒥᓂᒻᒪᕆᒃ ᐃᓚᒋᒐᒃᑭᑦ 

ᓇᓪᓕᒋᓪᓗᒋᓪᓗ ᑐᓐᖓᓱᑦᑎᐊᖁᕙᒃᑲ ᑕᕝᕙᓂ 

ᐃᒡᓗᒥ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ ᐊᒻᒪᓗ 

ᑐᓐᖓᓱᒋᑦᑎ. 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ. 

ᒥᔅ ᐃᐊᓪ. 



ᐊᐃᑉᐱᖅ, ᕕᕝᕗᐊᕆ 26, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐃᓕᓴᕆᔪᒪᓪᓗᒍ ᐱᖃᑎᐊᓗᒐ ᐱᐅᓪ 

ᓚᐃᐊᓪ, ᑐᓐᖓᓱᒋᑦ ᐊᒻᒪᓗ ᐃᓕᓴᕆᓪᓗᒋᑦ ᐊᒥᓱᑦ, 

ᐃᓕᓴᕆᔪᒪᓪᓗᒍᓗ ᒪᕐᕉᒃ Desgagnés Transport-

ᒦᖔᖅᑑᒃ, ᐅᐊᒍᐃ ᐅᕇᔅ, ᐊᖓᔪᖅᑳᕆᔭᐅᔪᖅ 

ᐊᒻᒪᓗ ᐊᖓᔪᖅᑳᖓᑕ ᑐᖏᓕᖓ ᑮᓇᐅᔭᓄᑦ 

ᐊᖓᔪᖅᑳᖑᔪᖅ ᕗᕌᑯᐊ ᕈᐊᔩ. ᒪᒥᐊᓇᖅ 

ᐅᖃᑦᑎᐊᓐᖏᒃᑯᒃᑯ. 

 

(ᑐᓵᔨ ᓄᖅᑲᖅᑐᖅ) ᑖᓐᓇᓗ ᐃᓪᓗᕋ, ᐳᓇᑕᑦ ᑏᓐ 

ᐃᓕᑕᕆᑎᓪᓗᒍ. 

 

ᑖᓐᓇ ᑭᒡᒐᖅᑐᖅᑎᓐᓃᑉᐸᓪᓚᐃᓐᖏᑦᑑᒐᓗᐊᖅ ᑕᒫᓂ 

ᐃᖃᓗᓐᓂᒥᐅᖅ ᓵᓐᑐᕋ ᐃᓅᑎᖅ ᑐᓄᓐᓃᑦᑐᖅ 

ᐃᓕᑕᕆᒋᕙᕋ. 

 

ᕿᕕᐊᕐᓇᓵᕋᒪ ᐊᒥᓱᑦ ᐃᓕᑕᕆᔭᕋᓗᐊᒃᑲ 

ᑕᐃᔪᓐᓃᕋᒃᑭᑦ ᒪᒥᐊᑐᐃᓐᓇᖅᐳᖓ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 5. 

ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᒥᔅᑕ ᐅᓲᑖᐱᒃ.  

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ 

ᐸᓐᓂᖅᑑᕐᒥᐅᖑᖃᑎᒃᑲ, ᓄᓇᕗᒻᒥᐅᓪᓗ ᐅᕙᓐᓂᑦ 

ᖃᐅᔨᒪᔪᖅ.  

 

ᒫᓐᓇᑦᑕᐅᖅ ᐅᖃᖅᑎᑦᑎᔩ, ᐃᓕᓴᖅᓯᔪᒪᕗᖓ 

ᓄᓇᖅᑲᑎᒋᔪᓐᓃᖅᑕᕋᓗᐊᒃᑲ 

ᓄᓇᖅᑲᑎᒥᓂᕆᒐᒃᑭᑦᑕᐅᖅ ᐃᓛᒃ 

ᐸᓐᓂᖅᑑᕐᒦᓐᖓᕐᒥᒻᒪᑕ. ᓯᕗᓪᓕᖅ ᐃᒪᓕ ᖄᐱᒃ 

ᐊᒻᒪᓗ ᕇᑕ ᔅᑐᕆᒃᓚᓐᖑᕙᓪᓚᐃᔪᖅ ᐊᑎᖓ, 

ᐅᖃᑦᑎᐊᖏᒃᑯᒃᑯ ᒪᒥᐊᓇᖅ. ᑖᒃᑯᐊ ᐃᓕᓴᕆᔮᒃᑲ  

ᓄᓇᖅᑲᑎᒥᓂᕆᒐᒃᑭᒃ ᑖᒃᑯᐊᑐᐊᓪᓗ ᖃᐅᔨᒪᓪᓗᒋᒃ 

ᑕᕝᕙᓂ ᐳᓛᖅᑐᓂᒃ ᑖᒃᑯᐊᓕᒫᑦ 

ᑐᓐᖓᓱᑦᑎᑕᕋᓗᐊᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᑐᓐᖓᓱᒋᔅᓯ ᐳᓛᕆᐊᖅᓯᒪᔪᑦ. 5. ᐳᓛᕆᐊᖅᓯᒪᔪᓂᒃ 

ᐃᓕᑕᖅᓯᓂᖅ. ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᑖᒃᑯᐊ ᐃᓕᑕᕆᔭᐅᕌᓂᒃᓯᒪᔫᒐᓗᐊᖅ 

ᒪᕐᕉᐃᖅᑎᖅᑐᒍ ᐃᓕᑕᕆᔪᒪᔭᕋ, ᒥᔅᑕ ᐱᐊᓪ ᓚᐃᐅᓪ 

ᐊᖓᔪᖅᑳᖅ ᐃᖃᓗᑦᑑᑦᑎᐊᕐᒥ ᑯᐊᐸᒃᑯᓐᓂ, ᐊᕐᕌᒍᑦ 

40 ᐅᖓᑖᓄᑦ ᓴᖅᑭᔮᖅᓯᒪᓕᖅᑐᖅ, 

ᓴᓐᖏᓛᖑᖃᑕᐅᓪᓗᓂ ᑯᐊᐸᓂᑦ ᓄᓇᕗᒻᒥ 

ᓄᓇᑦᑎᐊᕐᒥᓗ. 

 

ᐅᖃᖅᑏ, ᐊᒻᒪᓗᑦᑕᐅᖅ ᐅᖃᕈᒪᓪᓗᖓ ᐱᐊᓪ ᑖᓐᓇ 

ᐃᓕᑕᕆᔭᐅᒍᑎᑖᓚᐅᕐᒪᑦ ᑲᓇᑕᒥ 

ᐃᓕᑕᕆᔭᐅᒍᑎᒥᑦ ᐊᒻᒪᓗ 

ᒪᓕᒐᓕᐅᖅᑎᐅᖃᑦᑕᖅᓯᒪᓪᓗᓂ. ᓄᓇᕗᒻᒥᒃ ᐊᒻᒪ 

ᓄᓇᑦᓯᐊᕐᒥᐅᓂᒃ ᑭᒡᒐᖅᑐᐃᖃᑦᑕᖅᓯᒪᕗᖅ. ᐊᒻᒪᓗ 

ᐃᓕᑕᕆᔭᐅᓯᒪᕗᖅ ᐱᓕᕆᓂᖓᓄᑦ 

ᑲᓇᑕᒥᐅᑕᐅᔪᓄᑦ ᐅᑭᐅᖅᑕᖅᑐᒥᐅᑕᐅᔪᓄᓪᓗ. 

ᑐᓐᖓᓱᒋᑦ ᐳᓛᕐᕕᒻᒧᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 

ᐊᒻᒪᓗᑦᑕᐅᖅ ᐅᕙᖓ ᐱᐅᓪᑕᐅᖅ ᐃᓕᑕᕆᒍᒪᔭᕋ 

ᐳᓛᕆᐊᖅᓯᒪᔪᖅ. ᓯᕗᓪᓕᖅᐹᒥ ᑕᑯᒋᐅᓚᐅᖅᓯᒪᔭᒋᑦ 

ᐱᓕᕆᖃᑎᒋᓪᓗᑎᑦ ᐃᓚᒌᓴᒃᑯᑦ ᓇᒻᒥᓂᖃᓐᓂᕐᒥᒃ 

ᐱᕙᓪᓕᐊᔭᐃᓂᕐᒥᒃ ᑲᑎᒪᔨᖏᓐᓂᒃ 90-ᐅᑎᓪᓗᒋ. 

ᑐᓐᖓᓱᒋᑦ. 

 

ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᑦ. ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᕙᖓᑦᑕᐅᖅ ᓂᑯᕕᑦᑐᒪᖅᑲᐅᒐᒪ 

ᒪᓕᒐᖃᕋᓗᐊᖅᑐᑕ ᐊᑕᐅᓰᕐᓗᑕ  



ᐊᐃᑉᐱᖅ, ᕕᕝᕗᐊᕆ 26, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᑕᖅᓯᖃᑦᑕᖁᔭᐅᓪᓗᑕ ᑭᓯᐊᓂ ᖁᔭᓐᓇᒦᒃ 

ᒫᓃᒍᓐᓇᕐᒪᑕ ᐊᒥᓱᑦ, ᐱᓗᐊᖅᑐᒥᑦ ᐅᑭᐅᖅᑕᖅᑐᒥ 

ᑯᐊᐸᓕᕆᔨᒃᑯᑦ. 

 

ᑖᓐᓇᑦᑕᐅᖅ ᓂᓪᓕᐅᑎᒋᒍᒪᖅᑲᐅᒐᒃᑯ ᐱᓕ ᓚᐃᐅᓪ 

ᐃᒻᒥᓂᒃ ᓂᕈᐊᖅᑕᐅᓂᑯᒻᒪᕆᐊᓘᒻᒪᑦ 

ᑐᑎᓚᐅᖅᓯᒪᓇᑕ ᓱᓕ ᓄᓇᑦᑎᐊᕐᒥ 

ᒪᓕᒐᓕᐅᕐᕕᒻᒧᑦ, ᐅᕙᑦᑎᓐᓂ ᓯᕗᓪᓕᐅᓪᓗᓂ 

ᑕᐃᑯᖓ ᓂᕈᐊᖅᑕᐅᓚᐅᖅᓯᒪᒻᒪᑦ. ᑖᓐᓇ 

ᐅᐱᒋᑦᑎᐊᖅᐸᕋ ᑕᒫᓃᒻᒪᑦ. 

 

ᑖᓐᓇᓗ ᓴᓂᐊᓂᑦᑎᐊᖓᓃᑦᑐᖅ ᒐᐃᕗᕆᐅᓪ 

ᓇᔭᖓ, ᑐᓐᖓᓱᑦᑎᐊᕆᑦᑎ. 

 

ᐊᒻᒪᓗ ᐃᓕᑕᕆᒃᑲᓐᓂᕈᒪᖅᑲᐅᒐᒃᑯ ᐃᑲᔪᖅᑎᒐ 

ᑕᒫᓃᒻᒪᑦ ᑲᖏᖅᖠᓂᕐᒥ ᐊᒻᒪᓗ ᑲᖏᖅᖠᓂᕐᒥᐅᑦ 

ᖃᐅᔨᒪᖁᓪᓗᒋᑦ ᖃᖓᑐᐃᓐᓇᑦᑎᐊᖅ 

ᐱᔭᕆᐊᑐᒐᓗᐊᖅᐸᑦ ᐱᕐᓇᑎ ᑏᓐ 

ᐊᐱᕆᔭᐅᒍᓐᓇᖅᑐᖅ ᐃᑲᔪᕆᐊᖁᔭᐅᓗᓂ, 

ᖃᐅᔨᑎᖃᑦᑕᕐᒫᖓ, ᐊᒻᒪᓗ ᑐᓐᖓᓱᑦᑎᐊᕆᑦᑎ. 

 

ᓄᓇᕗᑦ ᓯᕗᓂᒃᓴᕗᑦ ᐅᖃᐅᑎᔪᒪᑐᐃᓐᓇᕐᖢᒋᑦ 

ᐆᒥᖓ, ᑲᑎᒪᔨᒃᓴᖃᕆᐊᖃᕐᒪᑦ ᓄᓇᕗᑦ 

ᒐᕙᒪᒃᑯᖏᑦ ᓯᕗᓂᑦᑎᓐᓂ ᑕᒪᐃᒃᑯᓂᖓ 

ᓴᓇᓇᓱᓐᓂᐊᖅᐳᓯ, ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ, ᒥᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊᑦᑕᐅᖅ 

ᓄᓇᖅᑲᑎᒋᓚᐅᖅᓯᒪᔭᕋᓗᐊᒃᑲ ᐃᓕᓴᕆᔪᒪᒻᒥᒐᒃᑭᑦ 

ᑖᒃᑯᓂᖓ ᐃᖃᓗᒻᒥᐅᑕᓂᑦ 

ᐃᓕᓴᕆᔭᐅᕙᓪᓕᐊᓐᖏᒻᒪᑕ, ᓖᔅ ᕙᓚᕈᑎ, ᓲᓴᓐ 

ᐃᓄᐊᕋᖅ ᐊᒻᒪᓗ ᓵᓐᑐᕋ ᐃᓅᑎᖅ 

ᐃᓕᓴᕆᔭᐅᖅᑲᐅᒻᒥᔫᒐᓗᐊᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᕆᐊᒃ. 5. 

ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᑲᔪᓯᓗᑕ  

ᑲᑎᒪᔾᔪᑎᒃᓴᑦᑎᓐᓄᑦ. 6. ᐊᐱᖅᑯᑏᑦ ᐅᖃᐅᓯᒃᑯᑦ. 

ᑲᑎᒪᔨᐅᔪᖅ ᖃᒪᓂᑦᑐᐊᕐᒧᑦ, ᒥᔅᑕ ᐊᐅᐸᓗᒃᑐᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 483 - 3(3): ᐃᒥᐊᓗᓐᓄᑦ ᒪᓕᒐᐃᑦ 

ᓄᓇᕗᒻᒥ (ᐊᐅᐸᓗᒃᑐᖅ) 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑮᓇᐅᔭᓕᕆᓂᕐᒧᑦ ᒥᓂᔅᑕᒧᑦ ᐊᐱᖅᑯᑎᖃᖅᑐᖓ. 

 

ᐅᑭᐊᔅᓵᒥ ᑲᑎᒪᑎᓪᓗᑕ ᓴᖅᑭᑎᑦᑎᓚᐅᕐᒪᑦ 

ᑭᖑᓪᓕᖅᐹᒥ ᐅᓂᒃᑳᒥᒃ ᐊᑐᓕᖁᔭᓂᓪᓗ ᓄᓇᕗᒻᒥ 

ᐃᒥᐊᓗᓕᕆᓂᕐᒧᑦ ᒪᓕᒐᕐᒥᒃ ᕿᒥᕐᕈᔨᒃᑯᓐᓄᑦ. 

ᑕᒪᓐᓇ ᐅᓂᒃᑳᖅ ᐊᒥᓱᓂᑦ ᐃᓱᒪᓇᖅᑐᓂᑦ 

ᐊᑐᓕᖁᔨᑦᑕᖃᖅᐳᖅ ᐃᒥᐊᓗᒻᒧᑦ ᒪᓕᒐᐃᑦ ᒥᒃᓵᓄᑦ 

ᓄᓇᕗᒻᒥ. 

 

ᐅᖃᖅᑏ, ᐊᑐᓕᖁᔭᖓᑦ ᐃᓚᒋᕙᐅᒃ ᒐᕙᒪᒃᑯᑦ 

ᓄᑖᒥᒃ ᐃᒥᐊᓗᓕᕆᓂᕐᒧᑦ ᒪᓕᒐᕐᒥᒃ ᓴᖅᑮᖁᓪᓗᒋᑦ. 

ᒥᓂᔅᑕᐅᔪᖅ ᐱᓕᕆᐊᖃᕐᓂᐊᖅᐹ ᑕᒪᑐᒥᖓ 

ᐊᑐᓕᖁᔭᒥᒃ ᒪᓕᒐᓕᐅᖅᑏᑦ 

ᓄᖅᑲᓚᐅᓐᖏᓐᓂᖏᓐᓂ ᓯᑎᐱᕆᒥ ᑕᕝᕙᓂ 

ᐊᕐᕌᒍᒥ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋᓗ ᒥᔅᑕ ᐊᐅᐸᓗᒃᑐᖅ. 

ᓯᕗᓪᓕᖅᐹᒥ ᖁᔭᓐᓇᒦᕈᒪᓪᓗᖓ ᑖᒃᑯᓂᖓ 

ᑲᑎᒪᑎᑦᓯᖃᑦᑕᓚᐅᖅᑐᓂᒃ ᓄᓇᕗᒻᒥ ᐃᒥᐋᓘᑉ 

ᒥᔅᓵᓄᑦ 25-ᓄᑦ ᓄᓇᓕᓐᓄᑦ.  

 

ᐅᖃᖅᑏ, ᐊᒥᓱᒻᒪᕆᐅᓚᐅᕐᒪᑕ ᑕᒪᒃᑯᐊ 

ᐊᑐᓕᖁᔭᓕᐊᑦ. ᕿᒥᕐᕈᔭᐅᕙᓪᓕᐊᓯᕗᑦ 

ᑲᑎᒪᔨᕋᓛᓄᑦ ᓇᓪᓕᐊᖏᑦ 

ᐃᑲᔪᖅᑐᕈᓐᓇᕋᔭᕐᒪᖔᑦᑎᒍ ᓇᓪᓕᐊᓪᓗ 

ᕿᒥᕐᕈᒃᑲᓐᓂᕆᐊᖃᒻᒪᖔᑦᑎᒍ. ᐃᓚᖏᑦ  

ᖃᓄᖅᑑᕈᑎᒋᔪᓐᓇᖅᑕᕗᑦ ᐊᔪᕐᓇᖏᑦᑐᒥᒃ. 

ᑭᓯᐊᓂᓕ ᓂᕆᐅᓐᓂᖃᕐᕋᑦ ᓄᑖᒥᒃ ᓄᓇᕗᒻᒧᑦ 

ᐃᒥᐊᓗᓕᕆᓂᕐᒧᑦ ᒪᓕᒐᖃᓕᕋᔭᕐᓂᖓᓂᒃ 

ᐊᔪᕐᓇᖅᑰᕐᓂᐊᖅᑐᖅ ᑖᒃᑯᐊ ᒪᓕᒐᓕᐅᖅᑏᑦ 

ᓂᕈᐊᖅᑕᐅᓯᒪᓂᖏᓐᓂ. ᐃᓚᖏᓐᓂᒃ 

ᐋᖅᑭᒋᐊᕈᑎᑕᖃᕈᓐᓇᑐᐃᓐᓇᕆᐊᓕᒃ 

ᐃᒥᐊᓗᓕᕆᓂᕐᒧᑦ ᒪᓕᒐᕐᒧᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑖᒃᑯᐊ ᓂᕈᐊᖅᑎᒃᑲ ᖃᒪᓂᑦᑐᐊᕐᒥ ᑕᒪᑐᒥᖓ 

ᑐᓴᕈᒪᔫᒐᓗᐊᑦ ᖁᕕᐊᓱᒃᑲᔭᖅᑐᑎᓪᓗ. 

 

ᒫᓐᓇ ᐃᒥᐊᓗᓕᕆᓂᕐᒧᑦ ᒪᓕᒐᐅᑉ ᐊᑖᓂ 

ᐃᒥᐊᓗᒻᒥᒃ ᐃᓕᓴᕿᓂᕐᒧᑦ ᑲᑎᒪᔨᕋᓛᑕᖃᕈᓐᓇᕐᒪᑦ 

ᓄᓇᓕᓐᓂ ᓂᕈᐊᖅᐸᑕ ᐱᔪᒪᓗᑎᑦ. ᑖᒃᑯᐊ 

ᑲᑎᒪᔨᕋᓛᑦ ᐃᓛᓐᓂᒃ ᐊᑭᓖᑎᑦᑎᖃᑦᑕᕐᒪᑕ 

ᐃᒥᐊᓗᒃᑖᕈᓐᓇᐅᑎᓄᑦ ᑎᑭᓴᐃᒍᓐᓇᐅᑎᓄᓪᓘᓐᓃᑦ 

ᐃᒥᐊᓗᒻᒥᒃ. ᑕᒪᒃᑯᐊ ᑮᓇᐅᔭᑎᒍᑦ 

ᓴᖅᑭᔮᑦᑎᐊᖁᓪᓗᒍ, ᒥᓂᔅᑕ ᐅᖃᕈᓐᓇᖅᐹ ᑕᒪᒃᑯᐊ 

ᐃᒥᐊᓗᓕᕆᓂᕐᒧᑦ ᑲᑎᒪᔨᕋᓛᑦ ᐊᓪᓚᒐᖏᑦ 

ᑕᒻᒪᖅᓯᒪᔪᖅᓯᐅᖅᑕᐅᕙᒻᒪᖔᑕ? ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᖅᐸᕋ ᒥᔅᑕ ᐊᐅᐸᓗᒃᑐᖅ 

ᐊᐱᕆᒻᒪᑦ. ᒥᔅᑕ ᐊᐅᐸᓗᒃᑐᖅ ᐅᖃᖃᑖᕐᒪᑦ 

ᓄᓇᓕᓐᓂᒥᐅᑕᐃᑦ ᓇᓗᓇᐃᖅᓯᕙᒻᒪᑕ 

ᑲᑎᒪᔨᕋᓛᖃᕈᒪᒍᑎᑦ ᐃᒥᐊᓗᓕᕆᓂᕐᒧᑦ 

ᓂᕈᐊᕐᓂᒃᑯᑦ. ᑖᒃᑯᐊᓗ ᕼᐋᒻᓚᒃᑯᑦ ᑲᑎᒪᔨᖏᓐᓄᑦ 

ᐊᐅᓚᑕᐅᕙᑉᐳᑦ.  

ᑮᓇᐅᔭᓕᕆᔨᒃᑯᑦ ᐊᐅᓚᓂᖃᓐᖏᓯᐊᖅᐳᑦ 

ᑕᒪᒃᑯᓂᖓ ᑮᓇᐅᔭᓕᕆᕙᒃᑕᖏᓐᓂᓪᓗ. ᑕᐃᒪ ᒥᔅᑕ 

ᐊᐅᐸᓗᒃᑐᖅ ᐅᖃᓪᓚᖃᑎᖃᕈᓐᓇᖅᑐᖅ 

ᒪᐃᔭᒋᔭᐅᔪᓄᑦ ᓄᓇᓕᓐᓂ ᑕᐃᒪᓐᓇ 

ᑲᑎᒪᔨᕋᓛᖃᖅᑐᓄᑦ ᖃᓄᖅ ᑕᒪᒃᑯᐊ ᑮᓇᐅᔭᑦ 

ᖃᐅᔨᓴᖅᑕᐅᕙᒻᒪᖔᑕ 

ᑕᒻᒪᖅᓯᒪᔪᖅᓯᐅᖅᑕᐅᕙᒻᒪᖔᑕᓘᓐᓃᑦ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑐᖏᓕᐊ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᓇᓗᓇᐃᖅᑕᐅᓯᒪᔭᕇᕐᒪᑦ ᓄᓇᓖᑦ ᑲᒪᕙᒻᒪᑕ 

ᐃᒥᐊᓗᓕᕆᓂᕐᒧᑦ ᑲᑎᒪᔨᕋᓛᓂᑦ, ᐊᒥᓱᑎᒍᑦ 

ᑕᒪᒃᑯᐊ ᑲᑎᒪᔨᕋᓛᑦ ᓂᕈᐊᖅᑕᐅᖃᑦᑕᕐᒪᑕ ᓄᓇᓖᑦ 

ᑲᑎᒪᔨᖏᑦ ᓂᕈᐊᖅᑕᐅᓕᕌᖓᑕ. ᑭᐅᔭᕆᐊᖃᕐᓂᖅ 

ᒪᓕᓪᓗᒍ, ᑕᒪᒃᑯᐊ ᓂᕈᐊᖅᑕᐅᔪᐃᑦ ᑕᖅᑲᒃᑯᓄᖓ 

ᓇᓗᓇᐃᖅᑕᐅᖃᑦᑕᕆᐊᖃᕋᓱᒋᔭᒃᑲ 

ᓴᖅᑭᖅᑎᑕᐅᓗᑎᓪᓗ ᒪᓕᒐᓕᐅᕐᕕᒻᒥ. ᒥᓂᔅᑕ 

ᐊᖏᕈᓐᓇᖅᐹ ᓄᑖᒥᒃ ᐃᒥᐊᓗᓕᕆᓂᕐᒧᑦ ᒪᓕᒐᕐᒥᒃ 

ᓴᖅᑭᖅᑎᑕᐅᔪᖃᓐᓂᕈᓂ ᒪᓕᒐᓕᐅᕐᕕᒻᒥ ᑕᒪᑐᒥᖓ 

ᐱᓕᕆᓂᖃᕋᔭᖁᓪᓗᒍ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᒪᒥᐊᓇᖅ ᑕᕐᕆᔭᐅᓯᐊᖅᑎᓐᖑᐊᖑᒐᑦᑕ 

ᓂᓪᓗᕈᓐᓇᖅᐸᒃᑐᒍᑦ ᑭᓯᐊᓂ ᐃᑭᑕᐅᒑᖓᑦ. 

 

ᐊᑐᓕᖁᔭᓕᐊᖅᑕᖃᒻᒪᑦ ᐃᒥᐊᓗᓕᕆᓂᕐᒧᑦ 

ᖃᐅᔨᓴᕆᐊᖅᑎᒃᑯᑦ ᐅᓂᒃᑳᓕᐊᖓᓐᓂ 

ᐃᒥᐊᓗᓕᕆᓂᕐᒧᑦ ᑲᑎᒪᔨᕋᓛᓕᕆᔪᓂᑦ ᐊᒻᒪ 

ᐃᓱᒪᖅᓴᖅᓯᐅᕋᓱᒃᑐᑎᒍ. ᒥᔅᑕ ᐊᐅᐸᓗᒃᑑᑉ 

ᐅᖃᐅᓯᕆᔭᖏᑦ ᐃᓱᒪᔅᓴᖅᓯᐅᕈᑎᒋᓂᐊᖅᑕᕗᑦ 

ᕿᒥᕐᕈᓕᕈᑦᑎᒍ ᐋᖅᑭᒋᐊᕈᑎᓂᑦ ᐃᒥᐊᓗᓕᕆᓂᕐᒧᑦ  

ᒪᓕᒐᕐᒧᑦ ᐅᕝᕙᓘᓐᓃᑦ ᓄᑖᒥᒃ ᐃᒥᐊᓗᓕᕆᓂᕐᒧᑦ 

ᒪᓕᒐᒃᓴᒥᒃ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. 

ᐱᖓᔪᐊᑦ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒦᖅᐸᕋ ᒥᓂᔅᑕᐅᑉ ᑭᐅᔾᔪᑎᒋᔭᖏᑦ ᑖᒃᑯᐊ 

ᐃᓱᒪᖅᓴᖅᓯᐅᕈᑎᒋᓂᐊᕐᓇᕋᕐᒪᒋᑦ ᑖᓐᓇ ᓄᑖᖅ 

ᐃᒥᐊᓗᓕᕆᓂᕐᒧᑦ ᒪᓕᒐᖅ ᓴᖅᑭᖅᑎᑕᐅᖁᓪᓗᒍ 

ᐊᒻᒪᓗ ᑕᒪᑐᒧᐊᖓᔪᐃᑦ 

ᐱᓕᕆᐊᖑᑦᑎᐊᖅᓯᒪᖁᓪᓗᒋᑦ. ᐃᓚᒋᕙᐅᒃ 

ᐃᒥᐊᓗᓕᕆᓂᕐᒧᑦ ᑲᑎᒪᔨᕋᓛᑦ 

ᐃᓕᓴᐃᔭᕆᐊᖃᕐᓂᖏᑦ ᓄᓇᓕᓐᓂᒥᐅᓂᑦ ᐃᒥᐊᓘᑉ 

ᐊᑐᖅᑕᐅᑦᑎᐊᕐᓂᖓᓂᒃ 

ᐃᒥᐊᓗᓗᐊᖅᑐᖃᕈᓐᓃᕆᐊᖁᓪᓗᒍ. ᒥᓂᔅᑕ 

ᐅᖃᕈᓐᓇᖅᐹ ᖃᓄᐃᑦᑐᓂᑦ ᑮᓇᐅᔭᖅᑕᖃᒻᒪᖔᖅ 

ᐃᓕᓐᓂᐊᕈᑎᑕᖃᒻᒪᖔᕐᓗ, ᐱᑕᖃᖅᐸᑦ, 

ᐃᒥᐊᓗᓕᕆᓂᕐᒧᑦ ᑲᑎᒪᔨᕋᓛᓄᑦ ᒫᓐᓇᒃᑯᑦ 

ᓄᓇᕘᒥ ᐱᓕᕆᔪᓐᓇᑦᑎᐊᖁᓪᓗᒋᑦ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᖅᐸᕋ ᒥᔅᑕ ᐊᐅᐸᓗᒃᑐᖅ. 

ᖃᐅᔨᒪᔭᐅᓗᒃᑖᕐᒪᑦ ᑖᒃᑯᐊ ᐃᒥᐊᓗᓕᕆᓂᕐᒧᑦ 

ᑲᑎᒪᔨᕋᓛᑦ ᐃᓱᒫᓘᑎᖃᖅᐸᒻᒪᑕ ᓄᓇᕗᒥ 

ᐃᒥᐊᓗᓕᕆᔨᒃᑯᑦ ᑮᓇᐅᔭᖃᖅᑎᑦᑎᕙᓐᖏᒻᒪᑕ. 

ᑕᒪᓐᓇ ᐅᖃᐅᓯᐅᕙᓚᐅᖅᑐᖅ ᐃᒥᐊᓗᓕᕆᓂᕐᒧᑦ 

ᖃᐅᔨᒋᐊᖅᑎᓄᑦ ᑲᑎᒪᑎᑦᑎᖃᑦᑕᑎᓪᓗᒋᑦ 

ᓄᓇᓕᓐᓂ ᐊᒻᒪ ᐱᓕᕆᐊᕆᓇᓱᒍᒪᓂᐊᖅᑐᑎᒍ. 

ᒫᓐᓇᒃᑯᑦ ᓄᓇᕗᒻᒥ ᐃᒥᐊᓗᓕᕆᔨᒃᑯᑦ 

ᑮᓇᐅᔭᖃᖅᑎᑦᑎᕙᓐᖏᓚᑦ ᐃᒥᐊᓗᓕᕆᓂᕐᒧᑦ 

ᑲᑎᒪᔨᕋᓛᓄᑦ. ᐊᒥᓱᑦ ᓇᒻᒥᓂᖅ ᑮᓇᐅᔭᓂᑦ 

ᑲᑎᖅᓱᐃᖃᑦᑕᕐᒪᑕ ᐊᐅᓚᒍᑎᒃᓴᒥᓂᒃ. ᖁᔭᓐᓇᒦᒃ 

ᐅᖃᖅᑎ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᖅᑐᐃᔪᖅ ᐊᑯᓪᓕᕐᒧᑦ, 

ᒥᔅᑕ ᓂᓐᖓᖅ. 

 

ᐊᐱᖅᑯᑦ 484 - 3(3): ᐃᓄᒃᑎᑐᑦ 

ᐅᓪᓗᖅᓯᐅᑎᓄᑦ ᑕᐃᒎᓰᑦ (ᓂᓐᖓᖅ) 

 

ᓂᓐᖓᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᐊᑦᑎᐊᖅ 

ᐅᖃᓪᓚᐅᑎᒋᖅᑲᐅᔭᕐᓂᒃ ᑕᐃᒃᑯᐊ ᑕᖅᑭᕗᑦ 

ᖃᓄᐃᑉᐸᑦ? 12 ᑕᖅᑮᑦ? 

 

ᐃᓄᒃᑎᑐᑦ ᐊᖑᓇᓱᐊᕐᓂᖏᑦ ᐃᓄᐃᑦ 

ᐊᐅᓪᓛᖃᑦᑕᕐᓂᖏᑦ ᐸᕐᓇᒍᑎᖏᓪᓗᑭᐊᖅ, 

ᐸᕐᓇᒍᑎᖏᑦ ᐅᐱᕐᖔᒥ, ᐸᕐᓇᒍᑎᖏᑦ ᐊᐅᔭᕐᒧᑦ 

ᑕᒪᑐᒥᓐᖓ ᒪᓕᒃᖢᑎᒃ ᐊᑎᖃᐅᕋᓗᐊᕐᒪᑕ, ᑕᖅᑮᑦ. 

 

ᐅᓪᓗᒥᓕ ᓯᑉᑎᒻᐳ ᐅᖃᐅᓯᒋᖅᑲᐅᔭᕋ ᓰᑕᒻᐳ 

ᑕᐃᕙᕗᑦ, ᐋᒐᔅ ᐋᒎᓯ, ᒪᓕᑐᐃᓐᓇᖅᖢᒋᑦ ᑕᒪᒃᑯᐊ 

ᑕᖅᑮᑦ. ᐊᐱᕆᔪᒪᖦᖤᖅᐸᕋ ᑖᓐᓇ ᒥᓂᔅᑐ, 

ᑕᒪᓐᓇᖃᐃ ᒥᓂᔅᑑᓂᓂ ᐃᓕᖅᑯᓯᓕᕆᔪᓄᑦ ᐊᒻᒪ 

ᐅᖃᐅᓯᓕᕆᔨᒧᑦ ᑕᐃᒎᓯᓕᕆᔨᒃᑯᓐᓄᑦ 

ᑲᒪᔨᐅᖅᑰᕐᒪᑦ. 

 

ᐊᑐᕐᓗᒍ ᐱᒋᐊᖅᑎᑉᐸᓪᓕᐊᔪᓐᓇᖅᐹ 

ᐃᑲᔪᕐᓂᖃᕈᓐᓇᕋᓗᐊᕐᒪᑦ ᐊᕙᓂ European 

Union. ᑕᐃᒃᑯᐊ ᐊᖑᓇᓱᐊᖅᑎᐅᒐᑦᑕ 

ᑐᑭᓯᕚᓪᓕᕐᓂᐊᕐᒪᑕ. ᐊᖏᔪᒥ ᑕᐅᑐᒋᐊᖃᕋᑦᑕ 

ᑕᒪᓐᓇ ᐃᓱᒪᒋᔭᕆᐊᖃᕋᑦᑎᒍ. ᑕᒪᓐᓇᖃᐃ 

ᑲᒪᒋᒐᔪᓐᓇᖅᐹ. ᖁᔭᓐᓇᒦᒃ ᐅᖃᖅᑎᑦᑎᔨ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒥᓂᔅᑕ ᐅᖃᐅᓯᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑎᔨ. ᖁᔭᓐᓇᒦᒃᑕᐅᖅ ᑕᐃᓐᓇ ᒥᔅᑐ 

ᓂᓐᖓᖅ ᑕᒪᑐᒥᖓ ᐊᐱᕆᒐᕕᑦ ᑕᒪᑐᒥᖓ 

ᐊᐱᖅᑯᑎᑦᑎᐊᕙᒃ. ᑖᒃᑯᐊ ᑕᖅᑮᑦ 

ᑕᐃᒎᓯᖃᖅᑎᑕᐅᖕᒪᑕ ᓄᓇᓕᖕᓂ, 

ᐊᒡᒍᖅᓯᒪᓂᖏᓐᓂ ᐱᓗᐊᖅᑐᒥ, ᓲᕐᓗ ᕿᑭᖅᑖᓗᖕᒥ 

ᐊᔾᔨᒋᓇᓂᐅᒃ ᑕᐅᓇᓂ ᑭᕙᓪᓕᕐᒥ ᑕᐃᔭᐅᒃᐸᑦ 

ᕿᑎᕐᒥᐅᓂᓗ ᑕᐃᔭᐅᒃᐸᑕ ᑖᒃᑯᐊ ᑕᐃᒎᓯᖃᐅᕐᒪᑕ 

ᐊᔾᔨᒌᓐᖏᑦᑐᓂᑦ ᒫᓐᓇᐅᔪᖅ. 

 

ᑖᒃᑯᐊ ᒐᕙᒪᒃᑯᑦ ᓴᖅᑭᑦᑎᔪᓐᓇᖅᑑᒐᓗᐊᖅ 

ᑕᒪᑐᒥᖓ ᐱᒋᐊᖅᑎᑦᑎᔪᓐᓇᖅᑑᒐᓗᐊᑦ ᑕᐃᒃᑯᐊ 

ᐊᑐᕐᓗᒋᑦ ᓴᖅᑭᑦᑎᒋᐊᖅ ᐊᐱᕆᒃᐸᑕ ᒥᓂᔅᑑᔪᒧᑦ 

ᐅᖃᐅᓯᓕᕆᓂᕐᒧᑦ ᐅᕙᓐᓄᑦ, ᓲᕐᓗ ᐊᐱᕆᒃᐸᑕ 

ᑕᐃᒎᓯᓕᕆᔨᒃᑯᑦ, ᑖᒃᑯᐊ ᐱᒋᐊᖅᑎᑦᑐᒪᓗᓂᒋᑦ. 

ᑖᒃᑯᓇᓐᖓᑦ ᑕᐃᒎᓯᓕᕆᔨᒃᑯᑦ ᑲᑎᒪᔨᖏᓐᓂᑦ 

ᐱᓕᕆᐊᖑᖅᑎᑦᑎᔪᓐᓇᕋᔭᖅᑕᕋ ᑕᒪᓐᓇ ᑕᖅᑮᑦ 

ᑕᐃᒎᓯᖏᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ ᑭᐅᕙᒻᒪ ᒥᓂᔅᑐ. ᑕᐃᒪᖃᐃ 

ᑖᒃᑯᐊ ᐅᖃᐅᓯᖏᑦ ᐊᔾᔨᒌᓐᖏᒻᒪᑕ ᕿᑎᕐᒥᐅᑦ 

ᑭᕙᓪᓕᕐᒥᐅᑦ ᕿᑭᖅᑖᓗᒻᒥᐅᑦ. ᐃᒻᒪᖄ 

ᐊᑕᐅᓯᓐᖑᔾᔫᒥᒋᐊᕐᓗᒍ ᓄᓇᕐᔪᐊᒥ 

ᐃᓕᑕᕆᔭᐅᓯᒪᔪᒪᒐᑦᑕ ᐱᔪᓐᓇᕐᓂᕗᑦ 

ᐊᔾᔨᐅᖏᑦᑐᒥᒃ ᐃᓅᓯᖃᕐᓂᕗᑦ. ᑕᒪᓐᓇᖃᐃ 

ᐱᓕᕆᐊᕆᔭᐅᒍᓐᓇᖅᐹ ᐊᑕᐅᓯᕐᒧᑦ 

ᐅᖃᐅᓯᖃᓕᕐᓗᑕ ᐱᔪᓐᓇᐅᑎᖃᓐᓂᐊᕋᑦᑕ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒥᓂᔅᑕ ᐅᖃᐅᓯᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑕᕝᕙᓐᖓᑦ ᑎᓕᔭᐅᒍᑦᑕ ᑕᐃᒃᑯᐊ 

ᑕᐃᒎᓯᓕᕆᔨᒃᑯᑦ ᐱᒋᐊᖅᑎᑦᑎᔪᓐᓇᖅᑐᖅ 

ᑕᒪᑐᒥᖓ, ᐃᓛᒃ ᐅᕙᓐᓄᑦ ᒥᓂᔅᑕ 

ᐅᖃᐅᓯᓕᕆᓂᕐᒧᑦ ᐊᑐᓕᖁᔭᓕᐅᕈᓐᓇᖅᑐᑦ ᐃᒫᒃ 

ᐃᒥᐊᑦᑐᒪᑦᑕᕋᓗᐊᖅᐳᒎᓐᓇᖅᑐᑦ ᑕᐃᒎᓯᓕᕆᔨᒃᑯᑦ. 

ᑕᐃᒃᑯᐊ ᐋᖅᑭᓱᐃᔪᒪᓕᕆᒍᑎᑦ ᑕᒪᑐᒥᖓ 

ᐋᖅᑭᓱᐃᒋᐊᕈᑎᖏᓛᒃ. ᐄ, ᑕᒪᓐᓇ 

ᐱᒋᐊᕈᓐᓇᖅᑐᖅ ᑕᕝᕙᓐᖓᑦ ᐃᓗᒥ 

ᐱᒋᐊᖅᑎᑕᐅᓗᓂ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᑐᒡᓕᐊᓂ ᐃᓚᒋᐊᕈᑦ, ᒥᔅᑕ ᓂᓐᖓᖅ.  

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᒥᓂᔅᑕ 

ᖁᔭᓐᓇᒦᖅᐸᕋ. ᐃᒻᒪᖃ ᑕᐃᒃᑯᐊᓗ ᐃᓐᓇᑐᖃᐃᑦ 

ᑭᕙᓪᓕᕐᒥ ᕿᑭᖅᑖᓗᒻᒥ ᕿᑎᕐᒥᐅᓂ ᑕᐃᒃᑯᐊᓗ 

ᐊᑐᒐᐅᒻᒫᕐᓗᑎᑦ ᐊᑐᒐᐅᓗᑎᑦ ᓲᖃᐃᒻᒪ 

ᐊᖏᖃᑎᒌᑉᐸᑕ, ᐊᖏᖃᑎᒌᒍᓐᓇᖅᑐᑦ 

ᓇᓗᓇᓐᖏᑦᑐᖅ ᐅᕙᑦᑎᓐᓂ ᐃᑲᔪᕋᓱᒋᐊᖃᕋᑦᑕ. 

ᐃᓐᓇᑐᖃᐃᓪᓗ ᑕᐃᒃᑯᐊᖃᐃ 

ᐃᓚᐅᑎᑦᑐᓐᓇᕋᓗᐊᖅᐸᖏᑦ ᐅᕝᕙᓘᓐᓃᑦ 

ᐊᐱᖅᓱᖅᑕᐅᑎᓪᓗᓂᒋᑦ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒥᓂᔅᑕ ᐅᖃᐅᓯᓕᕆᔨᒃᑯᓐᓄᑦ, ᒥᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᐃᒃᑯᐊ ᐃᓄᐃᑦ 

ᐅᖃᐅᓯᖏᓐᓂ ᑕᐃᒎᓯᓕᐅᖅᑎᐅᔪᑦ ᐃᓐᓇᑐᖃᖅ 

ᐊᑐᕈᓐᓇᖅᑐᑦ ᐊᒻᒪᑦᑕᐅᖅ ᑕᐃᒃᑯᓂᖓ ᑕᐃᑯᓇᓂ 

ᑲᑎᒪᔨᖃᕋᓱᖃᑦᑕᕋᑦᑕ ᑕᒫᖓᑦ ᐊᒡᒍᖅᓯᒪᓂᖏᓐᓂ 

ᓄᓇᕗᑦ ᐱᑕᖃᖅᑎᑕᐃᓐᓇᕆᒐᓱᑦᑐᒋᑦ ᕿᑭᖅᑖᓗᒃ, 

ᑭᕙᓪᓕᖅ, ᕿᑎᕐᒥᐅᑦ ᐊᒻᒪᑦᑕᐅᖅ ᑕᒫᓐᖓᑦ 

ᑲᑐᔾᔨᔪᒥᒃ ᑖᒃᑯᓂᖓ.  

 

ᑖᒃᑯᐊ ᑲᑎᒪᔨᖃᖅᑐᐃᑦ ᑲᑎᒪᔨᖏᑦ ᑕᐃᒪᐃᒻᒪᑕ 

ᐅᖃᐅᓯᖏᑦ ᐊᔾᔨᒌᓐᖏᑐᒡᒍᑎᐅᒻᒪᑕ ᑎᓖᓐᓇᖅᑕᕗᑦ  

ᑕᐃᒫᒃ ᐃᓐᓇᑐᖃᐃᑦ, ᐃᓐᓇᑐᖃᐃᓪᓗᑦᑕᐅᖅ 

ᑲᑎᒪᔨᖃᕆᓪᓗᑎᐅᖕᒪᑕ ᐊᒻᒪᑦᑕᐅᖅ ᓄᓇᓕᖕᓂ 

ᖃᐅᔨᒋᐊᒃᑲᓐᓂᕈᓐᓇᑎᐊᖅᐳᒍᑦ ᑕᒪᒃᑯᐊ ᖃᓄᖅ 

ᑕᐃᒎᓯᖃᖅᑎᑕᐅᒻᒪᖔᑕᓕ ᑕᖅᑭᐅᔪᑦ ᑕᒫᓂ 

ᓄᓇᑦᑎᓐᓂ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᕆᐊᒃ. 

ᑭᖑᓪᓕᖅᐹᒥ ᐃᓚᒋᐊᕈᑎ ᐊᐱᖅᑯᑎᒧᑦ, ᒥᔅᑕ 

ᓂᓐᖓᖅ.  

 

ᓂᓐᖓᖅ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪᓗ ᒥᓂᔅᑕ, 

ᖁᔭᓐᓇᒦᒃ. ᐃᒻᒪᖃ ᓴᓇᑦᑕᐃᓕ ᐱᖓᓱᓪᓗᑭᐊᖅ 

ᓯᑕᒪᓪᓗᑭᐊᖅ ᒫᓃᓐᓂᐊᕋᑦᑕ ᑕᐃᒃᑯᐊᖃᐃ 

ᑕᐃᒎᓯᓕᕆᔨᒃᑯᑦ ᐅᖃᓪᓚᖃᑎᒋᓚᐅᕐᓂᖅᐱᒋᑦ 

ᐱᓕᕆᔨᖏᑦᑕ ᑐᓴᖅᑎᕈᓐᓇᓂᐊᖅᐹᖓ ᒫᓂ 

ᐊᖏᕐᕋᐅᓂᐊᓵᖅᑎᓪᓗᑕ? ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒥᓂᔅᑕ ᐅᖃᐅᓯᓕᕆᓂᕐᒧᑦ, ᒥᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑕᐃᒃᑯᐊ ᐃᒃᓯᕙᐅᑕᐅᔪᑦ ᑕᕝᕙᓂ 

ᐃᖃᓗᖕᓂ ᐱᓕᕇᓐᓇᖃᑦᑕᕐᒪᑦ ᑕᒪᒃᑯᓂᖓ 

ᐱᓕᕆᐊᒃᓴᖏᓐᓂ ᑕᐃᒎᓯᓕᕆᔨᒃᑯᑦ.  

 

ᑲᑎᒪᓂᐊᕐᒪᖔᑕ ᒫᓐᓇᐅᔪᖅ 

ᑐᓴᖅᑎᑕᐅᓯᒪᓐᖏᒐᓗᐊᖅᑐᖓ ᐊᒻᒪᓗᑦᑕᐅᖅ 

ᑕᖅᑭᑦ ᑕᐃᒎᓯᖃᕈᓐᓇᕐᓂᐊᕐᓂᕋᕐᓗᒋᑦ 

ᐅᖃᕈᓐᓇᖏᑦᑐᖓ ᐱᓇᓱᐊᕈᓰᑦ ᐱᖓᓱᑦ ᐃᓗᐊᓂ 

ᑭᓯᐊᓂ ᐱᓕᕆᔪᓐᓇᕐᓂᐊᕐᒪᖔᑕ ᑭᐅᔪᓐᓇᓛᖅᐸᕋ 

ᑖᓐᓇ ᐊᐱᖅᓱᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ.  

ᐅᖃᐅᓯᒃᑯᑦ ᐊᐱᖅᑯᑏᑦ. ᓇᓄᓕᒻᒧᑦ ᒪᓕᒐᓕᐅᖅᑎ, 

ᒥᔅᑕ ᓂᖏᐅᖓᓐ.  

 

ᐊᐱᖅᑯᑦ 485 - 3(3): ᖃᓄᐃᓕᖓᓂᒃ 

ᐆᒪᔪᓕᕆᓂᕐᒧᑦ ᓱᕋᐃᓂᕐᒧᑦ 

ᐊᑭᓕᖅᑕᐅᓂᕐᒧᓪᓗ ᐃᑲᔫᑎᑦ (ᓂᖏᐅᖓᓐ) 

 

ᓂᖏᐅᖓᓐ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐊᐱᖅᑯᑎᒋᔪᒪᔭᒃᑲ ᑖᒃᑯᐊ ᑐᕌᖅᑎᒍᒪᓪᓗᒋᑦ 

ᒥᓂᔅᑕᕆᔭᐅᔪᒧᑦ ᐊᕙᑎᓕᕆᓂᕐᒧᑦ.  

 

ᔫᓐ 6-ᖑᑎᓪᓗᒍ ᐊᕐᕌᓂ 2012, ᒥᓂᔅᑕ 

ᓇᓗᓇᐃᖅᓯᓚᐅᖅᓯᒪᒻᒪᑦ ᑕᕝᕗᖓ ᐃᓪᓗᒧᑦ 

ᐅᑭᐊᔅᓵᖑᓕᖅᐸᑦ ᒪᕐᕉᓐᓂᒃ 

ᐃᓪᓗᕋᓛᖃᕐᕕᐅᖃᑦᑕᖅᑐᓄᑦ 

ᐃᑲᔪᖅᓯᔾᔪᑕᐅᔪᓐᓇᕋᔭᖅᑐᒥᒃ ᓯᖁᒥᑕᐅᖃᑦᑕᖅᐸᑕ 

ᓯᖁᒥᑕᐅᔪᖁᑎᖃᖃᑦᑕᕌᖓᑕ ᓇᓄᕐᓄᑦ ᐊᒻᒪ 

ᓯᖁᒥᑕᐃᔾᔭᐃᒡᒍᑎᔅᓴᖏᓐᓂᒃ 

ᓴᐳᕆᔭᐅᓯᒪᒃᑲᓐᓂᕈᑎᔅᓴᖏᓐᓂ 

ᐃᑲᔪᖅᓯᔾᔪᑕᐅᒐᔭᖅᑐᒥᒃ. ᑕᒪᓐᓇᓗ 

ᓇᓗᓇᐃᖅᓯᔾᔪᑕᐅᓚᐅᖅᓱᓂ ᐅᑭᐊᔅᓵᖅ ᐅᑐᐱᕆ 

16-ᖑᑎᓪᓗᒍ 2012.  

 

ᒥᓂᔅᑕ ᐊᐱᕆᔪᒪᔭᕋ ᑕᕝᕗᖓ ᐃᓪᓗᒧᑦ 

ᓇᓗᓇᐃᖅᓯᒍᓐᓇᕐᒪᖔᖅ ᐅᓪᓗᒥᒧᑦ ᐅᕝᕙᓘᓐᓃᑦ 

ᑕᕝᕗᖓ ᑕᖅᑭᒧᑦ ᑎᑭᔅᓱᒍ ᖃᔅᓯᓂᒃ 

ᐆᑦᑐᖅᓯᒪᔪᖃᓕᕐᒪᖔᑦ ᐃᑲᔪᖅᑕᐅᔪᒪᓯᒪᔪᓂᒃ 

ᐊᒻᒪᓗ ᖃᑦᑎᑦ ᐃᑲᔪᖅᓯᔭᐅᓯᒪᓕᕐᒪᖔᑕ 

ᓯᖁᒥᑕᐅᔨᐊᖃᖅᓯᒪᓂᑰᔪᑦ ᐃᓪᓗᕋᓛᕐᒥᓂᒃ 

ᐅᕝᕙᓘᓐᓃᑦ ᐃᓪᓗᕋᓛᖓᑕ ᐃᓗᐊᓂ 

ᓯᖁᖅᑐᖅᑕᐅᓂᑯᑦ?. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᒪᕐᕉᖕᓂᒃ ᑐᒃᓯᕋᖅᓯᒪᔪᖃᓚᐅᖅᓯᒪᔪᖅ 

2011-12 ᑕᐃᒪᐃᑦᑐᒧᑦ ᑕᐃᒃᑯᐊ 

ᐊᖏᖅᑕᐅᓯᒪᔪᐃᓐᓇᐅᓪᓗᑎᒃ. ᒫᓐᓇᒧᑦ 2012-13-ᒥ 

ᑐᒃᓯᕋᐅᑎᓂᒃ ᑎᑭᕝᕕᐅᓚᐅᖅᓯᒪᓐᖏᑦᑐᒍᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᒥ ᐅᐃᒍᒋᐊᕈᑏᑦ, ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᒻᒪᓗ 

ᖁᔭᓐᓇᒦᒃ ᒥᓂᔅᑕ ᑭᐅᔾᔪᑎᒋᕋᑖᖅᑕᖓᓄᑦ.  



ᐊᐃᑉᐱᖅ, ᕕᕝᕗᐊᕆ 26, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᑐᖅ ᑕᕝᕗᖓ 

ᐃᓪᓗᒧᑦ ᖃᓄᖅ ᑮᓇᐅᔭᖃᖅᑎᑕᐅᒻᒪᖔᑎᒃ ᑖᒃᑯᐊ 

ᒪᕐᕉᓕᖓᓯᒪᒻᒪᑎᖏᓛᒃ 

ᐃᑲᔪᖅᓯᔾᔪᑕᐅᔪᓐᓇᕋᔭᖅᑑᒃ? 

 

ᐊᒻᒪᓗ ᐅᓪᓗᒥᒧᑦ ᐅᖃᕋᑖᕐᒪᑦ ᒥᓂᔅᑕ 

ᐆᑦᑐᖅᑐᖃᖅᓯᒪᓐᖏᓐᓂᕋᖅᑐᒍ. ᑖᒃᑯᐊ 

ᑮᓇᐅᔭᖃᖅᑎᑕᐅᒻᒪᖔᑕ ᖃᓄᑎᒋ 

ᓄᓇᕗᒻᒥᐅᑕᐅᖃᑎᒃᑲ ᖃᐅᔨᒪᓂᐊᕈᑦᑕ ᑕᒪᑐᒧᖓ 

ᑐᒃᓯᕋᕈᒪᒐᔭᕐᓂᖅᐸᑕ ᑐᑭᓯᑎᑕᐅᔪᒪᒐᓗᐊᖅᑐᖓ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᐊᕙᑎᓕᕆᔨᒃᑯᑦ ᒥᓂᔅᑕᖓᓐ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐆᒃᑐᖅᓯᒪᔪᖃᕐᓂᕋᖅᑐᒍ 

ᐅᖃᓐᖏᑦᑐᖓ. ᐆᒃᑐᖅᓯᒪᔪᖃᕋᓗᐊᖅᐸᑦ, 

ᑎᑎᕋᖅᓯᒪᔪᖃᕋᓗᐊᖅᐸᑦ ᒫᓐᓇᒧᑦ 

ᑎᑭᕝᕕᐅᓚᐅᓐᖏᑦᑐᒍᑦ ᓱᓕ ᑕᒫᓂ ᐊᕐᕌᒎᔪᒥᑦ 

ᑕᐃᑯᖓ ᐊᒡᓚᒡᕕᑦᑎᓐᓄᑦ.  

 

ᑖᒃᑯᐊ ᒪᕐᕉᖕᒪᑎᖏᓛᒃ ᑐᒃᓯᕋᕐᕕᒃᓴᐅᔫᒃ ᑖᓐᓇ 

ᓴᐳᒻᒥᔭᐅᑎᒃᓴᐅᓇᓱᑦᑐᖅ ᑕᒪᒃᑯᓄᖓ ᐱᖁᑎᓄᑦ 

ᐃᒡᓗᕋᓛᓄᓪᓘᓐᓃᑦ ᐅᕝᕙᓘᓐᓃᑦ ᑕᒪᒃᑯᓄᖓ 

ᕿᖕᓂᐅᔭᐅᕙᒃᑐᓄᑦ ᑖᓐᓇ ᑲᒪᔨᖃᖅᑐᓂ 

ᑐᓴᖅᑎᑦᑎᕙᓪᓕᐊᔪᖅ ᑕᐃᓐᓇ ᑲᒪᔨᒋᔭᕗᑦ 

ᑕᒪᒃᑯᓂᖓ ᓄᓇᓕᖕᓂᑦ ᐊᒻᒪᓗᑦᑕᐅᖅ ᒐᕙᒪᒃᑯᑦ 

ᑲᑎᒪᔨᖏᓐᓂᑦ ᑮᓇᐅᔭᖅᑎᑕᐅᓪᓗᓂ.  

 

ᑖᓐᓇ $60,000-ᓂᒃ ᐊᕐᕌᒍᓕᒫᒧᑦ ᓄᓇᕗᒻᒧᑦ. 

ᐊᒻᒪᑦᑕᐅᖅ ᑕᐃᓐᓇ ᐊᐃᑉᐸᖓ ᑕᒪᒃᑯᓄᖓ 

ᓱᕋᐃᔭᐃᔪᖃᕐᓂᖅᐸᑦ ᑭᓱᑐᐃᓐᓇᖓᓂᑦ ᓂᕐᕈᑎᓄᑦ 

ᓲᕐᓗ ᓇᓄᕐᓄᑦ ᐱᓗᐊᖅᑐᒥ ᐊᒻᒪᓗᑦᑕᐅᖅ ᐊᒃᖤᓄᑦ 

ᑖᒃᑯᐊ ᑐᕌᖓᔪᓐᓇᕆᓪᓗᑎᒃ. ᑕᐃᒃᑯᐊ 

ᐱᔾᔭᐃᖅᑕᐅᓯᒪᒐᓗᐊᕐᓗᑎᒃ ᐱᖁᑎᖏᑦ 

ᓱᕌᔭᐅᓐᓂᖅᐸᑕ ᑐᒃᓯᕋᕈᓐᓇᕐᒥᒻᒪᑕ ᒐᕙᒪᒃᑯᓐᓄᑦ 

ᐊᕙᑎᓕᕆᔨᒃᑯᓐᓄᓂᓛᒃ, ᑖᓐᓇ  

ᑮᓇᐅᔭᖃᖅᑎᑕᐅᒋᓪᓗᓂ ᐊᕐᕌᒍᓕᒫᒧᑦ $40,000-

ᒥᒃ ᓄᓇᕗᓕᒫᒧᑦ ᑐᕌᖓᓪᓗᑎᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐊᐃᑉᐸᖓ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᒥᓂᔅᑕ ᑭᐅᔾᔪᑎᒋᕋᑖᖅᑕᐃᑦ. ᑖᒃᑯᐊ 

ᑐᑭᓯᐅᒪᑦᑎᐊᕋᓗᐊᕐᒪᖔᕐᒪ ᐊᐱᕆᔪᒪᓪᓗᑎᑦᑕᐅᖅ, 

ᑖᒃᑯᐊ ᓄᓇᓕᓐᓂ ᐆᒪᔪᓕᕆᔨᐅᓂᕋᖃᑦᑕᖅᑕᕗᑦ 

ᐊᖅᑯᓯᐅᑎᖃᑕᐅᓯᒪᔪᓐᓇᖅᐹᑦ 

ᑕᑕᑎᕆᐊᓕᓐᓂᓪᓘᓐᓃᑦ ᐅᕝᕙᓘᓐᓃᑦ 

ᐊᔾᔨᓕᐅᖅᑕᐅᓂᑯᓂᒃ ᓯᖁᒥᓯᒪᔨᐊᖃᖅᑐᕕᓂᕐᓄᑦ, 

ᑖᒃᑯᐊ ᐃᑲᔪᖅᓯᒍᓐᓇᖅᐹᑦ ᑖᒃᑯᓂᖓ 

ᐆᑦᑐᕐᓂᐊᖅᑐᓂᒃ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᐊᕙᑎᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐄ, ᑖᒃᑯᐊ ᐊᑐᐃᓐᓇᐅᑎᑦᑎᐊᖅᑕᕗᑦ 

ᐆᒪᔪᓕᕆᓂᕐᒧᓂᓛᒃ ᐱᓕᕆᔨᐅᔪᑦ ᓄᓇᓕᓐᓂ 

ᐊᒻᒪᑦᑕᐅᖅ ᑕᒪᒃᑯᐊ ᐊᖏᔪᖅᑳᖃᖅᑎᒻᒥᒐᑦᑎᒍ 

ᐊᐅᓚᑦᑎᔨᖃᖅᑎᒻᒥᒐᑦᑎᒍᐃᓛᒃ ᐊᕕᑦᑐᖅᓯᒪᔪᑦ 

ᓲᕐᓗ ᕿᑭᖅᑖᓘᑉ ᑕᑉᐹᓂ ᖁᑦᑎᓂᖅᓴᒥ ᑕᒫᓂᓗ 

ᕿᑭᖅᑖᓅᑉ ᓂᒋᐊᓂ. ᐊᒻᒪᓗ ᑕᒫᓂ 

ᐅᐸᑦᑕᐅᒐᐅᔪᓂᒃ ᓄᓇᓕᐅᔪᓂᒃ ᑕᐃᒫᒃ ᐃᑲᔪᖅᑎᖅ 

ᐊᖏᔪᖅ ᐊᐅᓚᑦᑎᔨᖃᕐᒥᒻᒪᑕ ᑕᒪᒃᑯᐊ 

ᑕᐃᒃᑯᐊᑦᑕᐅᖅ ᐃᑲᔪᕈᓐᓇᕐᒥᔪᑦ ᑕᒪᒃᑯᓂᖓ 

ᑐᒃᓯᕋᐅᑕᐅᑎᓪᓗᒋᑦ.  

 

ᑕᐃᒃᑯᐊ ᐆᒪᔪᕐᓂᐊᖅᑎᐅᔪᑦ ᐊᕙᑎᓕᕆᔨᐅᔪᑦ 

ᓄᓇᓕᓐᓂ ᐃᑲᔪᖃᑦᑕᖁᓪᓗᑎᒍ ᑎᓕᐅᖅᓯᒪᔭᕗᑦ 

ᐊᒻᒪᑦᑕᐅᖅ ᑐᒃᓯᕋᖅᑐᖃᖅᑎᓪᓗᒍ ᑕᐃᒃᑯᐊ 

ᓱᕋᑦᑕᐅᔪᕕᓂᕐᓂᒃ ᑕᑯᔭᖅᑐᕈᓐᓇᖅᑐᑎᒍ ᖃᓄᐃᓕ 

ᐃᒫᒃ ᖃᐅᔨᓴᕆᐊᖅᑐᕈᓐᓇᖅᑐᑦ 

ᑕᑯᓇᔭᕆᐊᖅᑐᕈᓐᓇᖅᑐᑦ ᓱᕋᖅᑕᐅᔪᕕᓂᕐᓂᑦ 

ᐱᖁᑎᒋᔭᐅᔪᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 



ᐊᐃᑉᐱᖅ, ᕕᕝᕗᐊᕆ 26, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐱᖓᔪᖓᑦ ᑭᖑᓪᓕᖅᐹᓪᓗ, ᒥᔅᑕ ᓂᖏᐅᖓᓐ.  

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. 

ᑭᖑᓪᓕᖅᐹᕆᓗᒍ ᑖᓐᓇ ᐊᐱᖅᓲᑎᒋᔪᒪᔭᕋ. ᑕᐃᒪ 

ᒥᓂᔅᑕ ᐅᖃᕋᑖᕐᒪᑦ ᐅᒪᔪᓕᕆᔩᒡᒎᖅ ᑕᐃᑯᖓ 

ᓯᖁᒥᑕᐅᔪᒥᓂᕐᒧᑦ ᓱᕋᑦᑕᐅᔪᒥᓂᕐᒧᓪᓘᓐᓃᑦ 

ᑕᑯᒋᐊᕐᓗᑎᑦ ᓇᓗᓇᐃᔭᐃᖃᑕᐅᔪᓐᓇᕋᔭᕐᒪᑕ. 

ᑕᐃᑲᓂ ᓇᓗᓇᐃᖅᓯᔾᔪᑎᒋᔭᖓ ᑖᓐᓇ ᐆᒃᑐᕈᒪᔪᖅ 

ᐊᔪᕐᓂᐊᕐᒪᖔᑦ ᑲᔪᓯᒍᓐᓇᔾᔮᖏᒻᒪᖔᑕ 

ᐆᒃᑑᑎᒋᔭᖏᑦ ᓇᓗᓇᐃᖅᓯᔨᐅᖃᑕᐅᖃᑦᑕᓂᐊᖅᐸᑦ 

ᐅᕝᕙᓘᕝᕙ ᐱᓕᕆᕕᒋᔭᕐᓄᑦ 

ᑎᑭᐅᑎᑦᑕᕐᓂᐊᕋᓗᐊᖅᐸᑦ ᐆᒪᔪᓕᕆᔨᐅᑉ 

ᓇᓗᓇᐃᔭᐃᓂᕆᔭᖓ ᓲᕐᓗ ᑕᕝᕙᑐᐊᖑᓐᖏᓪᓗᓂ? 

ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᐊᕙᑎᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑕᐃᒃᑯᐊ ᐃᑲᔪᕈᓐᓇᓂᕐᒥᓐᓂᓕᒫᒥᓂᒃ 

ᐃᑲᔪᖃᑦᑕᓂᐊᕐᖓᑕ ᐱᖏᔾᔪᑎᔅᓴᐅᖏᑦᑐᖅ 

ᐊᔪᕈᑎᔅᓴᑲᓐᓂᕐᓂᑦ ᑕᐃᒃᑯᐊ 

ᑕᑯᔅᓴᐅᑎᑦᑎᓇᓱᓐᖏᑎᐊᖅᑐᑦ ᐃᑲᔫᑎᔅᓴᑲᓂᕐᒥᒃ 

ᑕᑯᔅᓴᐅᑎᑦᑎᓇᓱᑦᑐᖅ ᑖᒃᑯᐊᓗ ᑐᒃᓯᕋᖅᑐᑦ 

ᐅᓂᒃᑳᖃᑦᑕᓂᐊᕐᒪᑕ ᑐᒃᓯᕋᕐᓗᑎᑦ ᑮᓇᐅᔭᓂᑦ 

ᑕᑕᑎᕆᓗᑎᓪᓗ ᑕᒪᒃᑯᓂᖓ ᐸᐃᑉᐹᓂᑦ ᐃᑲᔪᕐᓗᑎᑦ 

ᐅᓂᒃᑳᖏᓐᓂ ᑖᒃᑯᓂᖓ ᐃᓚᒋᐊᖅᓯᑲᓐᓂᕐᓗᑎᑦ. 

ᑕᐃᒃᑯᐊ ᐃᑲᔪᕋᓱᑐᐃᓐᓇᖅᑐᑦ ᑕᒪᒃᑯᓂᖓ 

ᑐᒃᓯᕋᖅᑐᓂᑦ ᐆᒪᔪᓕᕆᔨᐅᔪᑦ ᓄᓇᓕᓐᓂ. 

ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᑎᓕᒻᒧᑦ ᒪᓕᒐᓕᐅᖅᑎ, 

ᒥᔅ ᐅᒡᔪᒃ.  

 

ᐊᐱᖅᑯᑦ 486 - 3(3): ᑐᓴᒐᒃᓴᖅ ᖁᓪᓖᑦ 

ᐊᕐᓇᐃᑦ ᑲᑐᔾᔨᖃᑎᒌᖓᑕ ᑲᑎᒪᔨᖏᑦ 

(ᐅᒡᔪᒃ) 

ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) 

ᐊᐱᖅᑯᑎᒋᔭᕋ ᑐᕌᖅᑎᑦᑐᒪᔭᕋ ᐊᕐᓇᐃᑦ 

ᑲᑎᒪᔨᖏᓐᓄᑦ ᖁᓪᓕᑯᓐᓄᑦ ᒥᓂᔅᑕᕆᔭᐅᔪᒧᑦ.  

 

ᐅᖃᖅᑏ, ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᑦ 

ᑎᒥᓐᖑᖅᑎᑕᐅᓚᐅᖅᓯᒪᕗᑦ ᑕᖅᑳᓃᑦᑐᑦ 

ᐅᔾᔨᕈᓱᕚᓪᓕᕐᓂᐊᕐᒪᑕ ᐊᕐᓇᓄᑦ ᐊᒃᑐᐃᓂᖃᖅᑐᓂᒃ 

ᓄᓇᕘᓕᒫᒥ ᐊᒻᒪᓗ ᐊᕐᓇᐃᑦ ᐃᓱᒪᒋᔭᐅᓂᖏᑦ 

ᐊᓯᔾᔨᕐᓂᖃᖁᓪᓗᒋᑦ ᐊᔾᔨᒌᓕᖅᑎᑕᐅᔪᓐᓇᖁᓪᓗᒋᑦ 

ᐊᕐᓇᐃᑦ ᐃᓅᓯᕐᒥ. ᖃᐅᔨᒪᔪᔅᓴᐅᕗᔅᓯ 

ᐃᓱᒫᓗᒋᒻᒪᕆᒃᑲᒃᑯ 

ᐱᔨᑦᑎᕈᑎᖃᖅᑎᑕᐅᑦᑎᐊᖏᓐᓂᖏᑦ ᐊᕐᓇᐃᑦ 

ᐃᓚᔮᖏᓪᓗ ᐊᒻᒪᓗ ᐊᖏᕐᕋᕆᔭᓂ 

ᐋᓐᓂᖅᑎᕆᓂᖃᓗᐊᕐᓂᐊᓗᖓ ᓄᓇᕘᓕᒫᒥ. 

ᒫᓐᓇᒫᕈᓗᒃ ᓈᓴᐅᓯᕆᔩᑦ ᑲᓇᑕᒥ 

ᐅᓂᒃᑳᓕᐅᓚᐅᖅᐳᑦ ᐊᕐᓇᐃᑦ 

ᐋᓐᓂᖅᑐᖅᑕᐅᖃᑦᑕᕐᓂᖏᓐᓄᑦ ᓇᓗᓇᐃᕆᕗᖅ 

ᓄᓇᕗᒻᒥ ᖁᑦᑎᓂᖅᐹᖑᒻᒪᑦ 13-ᖏᖅᑐᒍ 

ᐅᓄᕐᓂᖅᓴᐅᓪᓗᓂ ᑲᓇᑕᓕᒫᖅ ᑕᑯᓐᓇᕐᓗᒍ.  

 

ᑖᓐᓇᖃᐃ ᒥᓂᔅᑕᕆᔭᖅ ᐅᕙᑦᑎᓐᓄᑦ 

ᑐᓴᖅᑎᑦᑎᔪᓐᓇᖅᐹ ᒫᓐᓇ ᒐᕙᒪᒃᑯᑦ ᖃᓄᖅ 

ᐃᑲᔪᕈᑎᖃᒻᒪᖔᑕ ᖁᓪᓕᒃᑯᑦ ᐊᕐᓇᐃᑦ 

ᑲᑎᒪᔨᖏᓐᓄᑦ ᐊᒻᒪᓗ ᓇᐅᒃᑯᑦ ᐃᑲᔫᑎᓂᒃ 

ᑐᕌᖅᑎᑦᑎᒻᒪᖔᑕ ᐋᓐᓂᖅᑐᖅᑕᐅᔪᓕᕆᓂᕐᒧᑦ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. 

ᒥᓂᔅᑕᕆᔭᐅᔪᖅ ᐊᕐᓇᐃᑦ ᑲᑎᒪᔨᖏᓐᓄᑦ, ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐅᖃᖅᑏ. 

ᑖᓐᓇ ᐊᐱᖅᑯᑎᑦᓯᐊᕚᓗᒃ. ᑖᒃᑯᐊ ᐊᕐᓇᐃᑦ ᖁᓪᓖᑦ 

ᓄᓇᕗᒻᒥ ᑲᑎᒪᔨᐅᖃᑦᑕᕐᒪᑕ ᓯᓚᑖᒍᑦ ᒐᕙᒪᒃᑯᑦ  



ᐊᐃᑉᐱᖅ, ᕕᕝᕗᐊᕆ 26, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᐱᓕᕆᐊᖃᖃᑦᑕᖅᓱᑎᑦ 

ᑎᓕᐅᕆᒋᐊᕈᑎᔅᓴᓂᒃ ᐅᕙᓐᓄᑦ ᒥᓂᔅᑑᓂᓐᓄᑦ 

ᐊᕐᓇᓄᑦ. ᑕᐃᒪ ᑕᒪᑐᒪ ᒥᔅᓵᓄᑦ 

ᑐᓴᖅᑎᑕᐅᓚᐅᖅᓯᒪᓪᓚᑦᑖᖏᓐᓇᒪ ᖃᓄᐃᓘᕐᒪᖔᑕ 

ᑕᒪᑐᒪᐅᑉ ᒥᑦᓵᓄᑦ. 

 

ᑭᐅᔭᐅᑎᑦᑐᓐᓇᕋᔭᖅᑕᒋᑦ ᐃᓕᓐᓄᑦ 

ᑐᓴᖅᑎᑕᐅᑎᑦᑐᓐᓇᕋᔭᖅᑕᒋᑦ 

ᐃᖅᑲᓇᐃᔭᖃᑎᖃᕆᐊᖃᓐᓂᐊᕋᒪ ᑖᒃᑯᓂᖓ 

ᒥᓂᔅᑑᖃᑎᓐᓂᒃ ᐱᖁᔭᕐᔪᐊᓕᕆᓂᕐᒧᑦ ᐊᒻᒪᓗ 

ᐃᓄᓕᕆᔨᒃᑯᓐᓄᑦ. ᑖᒃᑯᐊ ᐊᔾᔨᒌᓐᖏᒻᒪᑕ 

ᐱᓕᕆᐊᖃᕈᓐᓇᖅᑐᐃᑦ ᑕᒪᑐᒥᖓ 

ᑐᑭᓯᑎᑦᑎᒐᔭᖅᑯᖓ ᐃᓕᓐᓂᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎᑦ ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᒥᓂᔅᑕᖃᐃ ᐅᖃᕈᓐᓇᕐᐹ ᖁᓪᓕᒃᑯᑦ ᐊᕐᓇᐃᑦ 

ᑲᑎᒪᔨᖏᑦ ᒐᕙᒪᒃᑯᓐᓂᑦ ᐃᖅᑲᓇᐃᔭᖃᑎᖃᒻᒪᖔᑕ 

ᐅᑕᖅᑭᔅᓲᔭᖅᑕᐅᓕᖅᑐᒥᒃ ᐋᓐᓂᖅᑎᕆᓂᕐᒧᑦ 

ᐸᕐᓇᐅᑎᒃᓴᒥᒃ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᐊᕐᓇᐃᑦ ᖃᓄᐃᓕᖓᓂᖏᓐᓄᑦ, ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐅᖃᖅᑏ. ᐄ, 

ᑖᒃᑯᐊ ᖁᓪᓖᑦ ᒫᓐᓇ ᐱᓕᕆᔨᖃᒻᒪᑕ ᐊᒻᒪᓗ 

ᐱᓕᕆᔨᖃᓚᐅᖅᑑᒐᓗᐊᑦ ᓄᑖᖑᖃᑖᓚᐅᕐᒥᒻᒪᑕ. 

ᒫᓐᓇ ᐅᐱᕐᖔᖑᓂᐊᖅᑐᖅ ᑲᑎᒪᓕᕐᒥᑉᐸᑕ 

ᓇᓗᓇᐃᕆᒃᑲᓐᓂᕐᓂᐊᕐᒥᒻᒪᑕ 

ᐃᖅᑲᓇᐃᔭᖅᑎᑦᓴᒥᓐᓂᒃ ᐊᒥᒐᖅᓯᕈᔪᒻᒪᑕ. 

ᐃᖅᑲᓇᐃᔭᖃᑎᖃᕐᓗᑎᑦ ᑭᓯᐊᓂ ᒐᕙᒪᒃᑯᓐᓂᑦ 

ᑕᒪᒃᑯᓂᖓ ᐱᓕᕆᐊᖃᕈᓐᓇᕐᒪᑖᓚᔪᓐᓇᖅᑕᕋ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 

ᐊᐃᑉᐹᓂᒃ ᐃᓚᒋᐊᕈᑦ, ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎᑦ ᐅᖃᖅᑎᑦᑎᔩ. 

ᑭᐅᑦᑎᐊᖃᑦᑕᖅᑐᐊᓘᒻᒪᓪᓗ ᖁᔭᒋᕙᕋ. (ᑐᓵᔨᑎᒍᑦ) 

ᒫᓐᓇᕈᓘᓚᐅᖅᑐᖅ ᑐᓴᒐᒃᓴᑎᒍᑦ 

ᐅᖃᐅᓯᕆᔭᐅᓚᐅᖅᑐᖅ ᒪᓕᒃᖢᒍ 

ᓂᕈᐊᒐᒃᓴᓐᖑᖅᑎᑦᑎᔪᖃᖅᐸᓪᓕᐊᔪᓐᓇᖅᓯᓚᐅᖅᑐᖅ 

ᖁᓪᓕᒃᑯᓐᓄᑦ ᑲᑎᒪᔨᐅᖃᑕᐅᓂᐊᖅᑐᓂᑦ ᕕᕝᕗᐊᕆ 

18-ᒥᑦ 28-ᒧᑦ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ 

ᖃᔅᓯᑦ ᖁᓪᓕᒃᑯᓂᑦ ᐃᒃᓯᕚᖃᑕᐅᒻᒪᖔᑦ, ᐊᕐᓇ ᑭᓇ 

ᐊᖓᔪᖅᑳᕆᔭᐅᒻᒪᖔᖅ ᑖᒃᑯᓄᖓ ᑲᑎᒪᔨᓄᑦ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᐊᕐᓇᐃᑦ ᑲᑎᒪᔨᖏᓐᓄᑦ, ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐅᖃᖅᑏ. 

ᑖᓐᓇᐃᓛᒃ ᖃᐅᔨᒪᔭᕆᐊᖃᓪᓚᕆᓪᓚᑦᑖᖅᑕᕋᓗᐊᕋ, 

ᖃᐅᔨᒪᔭᕋᓗᐊᒃᑲ, ᐸᐃᑉᐹᒥᒃ 

ᖃᐅᔅᓯᔭᐅᓯᒪᓐᖏᑦᑎᐊᕋᒪ ᑕᒻᒪᕈᒪᓇᖓᓗ 

ᑭᓇᒃᑰᓂᖏᓐᓂᑦ. 

 

ᐅᓄᖅᑐᑦ ᑲᑎᒪᔨᑦᓴᐃᑦ ᑕᕝᕙᓂ ᐊᒥᓲᒻᒪᑕ ᐊᒻᒪᓗ 

ᒪᕐᕉᓐᓂᒃ, ᐄ, ᕿᓂᖅᑐᒍᑦ. ᒫᓐᓇ ᓯᑕᒻᒥᐅᓂᐊᖅᑐᒥ 

ᐃᓱᓕᓐᓂᖃᓐᓂᐊᖅᓱᓂ ᑖᒃᑯᓂᖓ ᐊᕐᓇᓂᑦ ᑕᒫᓂ 

ᓄᓇᕗᒻᒦᑦᑐᓂᑦ ᑐᓵᔪᓂᑦ ᑎᓕᐅᕆᒋᐊᒃᑲᓐᓂᖅᑐᖓ 

ᐊᓪᓚᕕᑦᑎᓐᓄᓪᓘᓐᓃᑦ ᑕᐃᒃᑯᓄᖓᓘᓐᓃᑦ ᖁᓪᓕᑯᑦ 

ᐊᓪᓚᕝᕕᖓᓐᓄᑦ. ᐊᕐᓇᐃᑦ ᑲᑎᒪᔨᖏᓐᓄᑦ 

ᓇᓗᓇᐃᕆᒋᐊᒃᑲᓐᓂᕐᓗᒋᑦ ᐸᐃᑉᐹᓂᑦ 

ᑕᑕᑎᕆᔾᔪᑎᑦᓴᓂᑦ ᑐᑦᓯᕋᕈᓐᓇᖅᑐᐃᑦ 

ᑲᑎᒪᔨᓐᖑᕈᒪᓐᓂᖅᐸᑕ. 

 

ᒫᓐᓇᒧᓄᑦ ᑐᓴᖅᑲᐅᒐᓗᐊᖅᑐᖓ ᐅᓄᖅᑑᓯᒪᔪᐃᑦ 

ᑕᐃᒫᒃ ᑲᑎᒪᔨᓐᖑᕈᒪᓯᒪᔪᑦ. ᑕᐃᒃᑯᐊ ᑲᑎᒪᔨᐅᔪᐃᑦ 

ᐊᕐᓇᐃᑦ ᑲᑎᒪᔨᖏᓐᓄᑦ ᑕᐃᒪ ᕿᒥᕐᕈᓇᕐᓂᐊᖅᑐᐃᑦ 

ᓯᑕᒻᒥᐅᕈᔪᒃᓯᒪᓕᖅᐸᑦ ᓇᓗᓇᐃᕆᓇᓱᓪᓗᑎᑦ  

ᓇᓪᓕᐊᑦ ᑎᓕᐅᖅᑕᐅᓂᐊᕐᒪᖔᖅ ᐅᕙᓐᓄᑦ 

ᐊᖏᖅᑕᐅᖁᔭᐅᓗᓂ, ᑖᒃᑯᓄᖓᓗ 

ᑲᑎᒪᔨᐅᖃᑎᒃᑲᓄᑦ ᐊᐅᓚᑦᓯᔨᐅᔪᓄᑦ ᑕᐃᒃᑯᐊ 

ᓇᓗᓇᐃᖅᑕᐅᔪᐃᑦ ᐊᖏᖃᑎᒌᒋᐊᖃᕈᒫᕐᒥᔪᒍᑦ. 

 

ᓂᕆᐅᑦᑎᐊᖅᑐᒍᑦ ᐊᔪᓐᖏᑦᑐᓂᑦ ᓄᓇᕗᒻᒥ ᐊᒻᒪ 

ᑎᓕᐅᕆᒋᐊᒃᑲᓐᓂᖅᑐᖓ ᐆᑦᑐᖁᔨᓪᓗᖓ ᐊᒥᓱᓂᑦ 

ᐊᕐᓇᓂᑦ ᐊᒥᓲᑎᓪᓗᒋᑦ ᐱᐅᒻᒪᑦ 

ᓇᓗᓇᐃᕐᕕᒋᔪᓐᓇᕐᓂᐊᕋᑦᑎᒍᑦ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎᑦ ᐅᖃᖅᑎᑦᑎᔩ. ᐄ, ᐊᕐᓇᐃᑦ 

ᐆᑦᑐᖃᑦᑕᕐᓕᑦ ᑲᑎᒪᔨᐅᖃᑦᑕᕐᓕᑦ ᓄᓇᖅᑲᑎᒥᓂᒃ 

ᐃᑲᔪᑦᑎᐊᖃᑦᑕᕐᓂᐊᕐᒪᑕ. 

 

(ᑐᓵᔨᑎᒍᑦ) ᐅᖃᖅᑏ, ᓄᓇᑦᑎᐊᒥᐅᑦ 

ᑲᑎᒪᔨᖃᕐᒥᔪᐃᑦᑕᐅᖅ ᐊᕐᓇᓄᑦ. ᐊᕐᕌᒍᓂᑦ 

ᖁᓕᐅᓕᖅᑐᓂᑦ ᒐᕙᒪᒃᑯᑦ ᑮᓇᐅᔭᖃᖅᑎᑦᑎᓂᖏᑦ 

ᐊᕐᓇᐃᑦ ᑲᑎᒪᔨᖏᓐᓄᑦ 30 ᐳᓴᐅᓗᐊᒥᒃ 

ᐃᓚᔭᐅᒃᑲᓐᓂᖅᓯᒪᕗᑦ. ᒥᓂᔅᑕ ᐅᓂᒃᑳᕈᓐᓇᖅᐹ 

ᓱᒻᒪᑦ ᐊᕐᓇᐃ ᑲᑎᒪᔨᖏᑦ ᑕᒫᓂ ᑮᓇᐅᔭᖁᑎᖏᑦ 

ᖁᕝᕙᐸᓪᓕᐊᖏᒻᒪᖔᑦ ᑕᐃᒫᒃ ᐊᑯᓂᐅᑎᒋᔪᖅᑕᐅᖅ 

ᑲᑎᒪᔨᐅᓯᒪᓕᕋᓗᐊᖅᑎᓪᓗᒋᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᐊᕐᓇᐃᑦ ᑲᑎᒪᔨᖏᓐᓄᑦ, ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐅᖃᖅᑎ. ᐄ, 

ᑖᓐᓇ ᓱᓕᔪᖅ ᑕᐃᒫᒃ ᐃᓱᒪᔪᐃᑦ ᓄᓇᓖᑦ 

ᐊᓯᖏᓐᓂᑦ ᐊᒻᒪᓗ 

ᐱᓕᕆᔨᖃᑦᑎᐊᖅᑐᐊᓘᓚᐅᕋᓗᐊᕐᖓᑕ ᓯᕗᓕᖅᑎᑦ 

ᑲᑎᒪᔨᖏᑦ ᑖᒃᑯᐊ ᖁᓪᓖᑦ ᐊᕐᓇᐃᑦ 

ᑲᑐᔾᔨᖃᑎᒌᖏᑦ. ᑭᓯᐊᓂ ᑕᕝᕙᓂ ᐊᕐᕌᒎᔪᒥ 

ᐊᕐᕌᓂᓗ ᐱᓕᕆᔨᖃᑦᑎᐊᓐᖏᑭᑕᒻᒪᑕ. ᒫᓐᓇᓗ 

ᐱᓕᕆᔨᑖᕋᓱᐊᓚᖓᓪᓗᑎᒃ ᓄᑖᒥᒃ 

ᑎᓕᔭᐅᓚᐅᑲᒃᑐᒥᒃ ᐊᐅᓚᑦᓯᔨᖃᒻᒪᑕ ᑲᑎᒪᔨᐅᔪᐃᑦ 

ᐊᒥᒐᖅᓯᒻᒪᑕ ᐊᐅᓚᑦᓯᔨᒋᔭᒥᓐᓂᒃ. 

 

ᑖᓐᓇ ᐃᓚᖓᒍᑦ ᐱᔾᔪᑕᐅᖅᑰᖅᑐᖅ 

ᑎᓕᐅᕆᒋᐊᒃᑲᓐᓂᖅᓯᒪᔭᕋᓗᐊᕗᑦ ᕿᒥᕐᕈᓇᖁᓪᓗᒋᑦ 

ᐊᓯᖏᓐᓂᒃ ᑕᒫᓂ ᐊᕕᑦᑐᖅᓯᒪᔪᒥ ᑲᓇᑕᒥ ᖃᓄᖅ 

ᐱᖃᑦᑕᖅᓯᒪᓂᑰᒻᒪᖔᑕᓕ ᑕᐃᒃᑯᐊ 

ᕿᒥᕐᕈᐊᕐᓗᑎᒍᑦ ᐊᔾᔨᒌᓕᕐᓂᖅᓴᐅᖁᓪᓗᑎᐅᒐᓗᐊᖅ. 

ᑭᓯᐊᓂ ᐸᕐᓇᓯᒪᖅᑳᕆᐊᖃᒻᒪᑕ ᑕᐃᒃᑯᐊ ᐊᒻᒪ 

ᑎᓕᐅᕆᒋᐊᖃᖅᑐᒍᑦ ᐃᒪᓐᓈᖅᑐᕈᒪᔪᒍᑦ ᐃᒫᒃ 

ᐱᓕᕆᒍᒪᔪᒍᑦ ᐃᒪᐃᓕᐅᕆᐅᖃᒻᒪᑕ ᑕᐃᒃᑯᐊ 

ᐊᕐᓇᐃᑦ ᐅᕙᑦᑎᓄᓪᓗ ᓇᓗᓇᐃᕆᒋᐊᖃᖅᑐᑎᑦ. 

 

ᑕᒪᓐᓇ ᓱᒃᑲᐃᑦᑑᒻᒪᑦ ᕿᓚᒥᑯᓗᒃ ᑕᕝᕙᑦᑕᐅᑎᒋ 

ᐱᔭᑦᓴᐅᖏᒻᒪᑦ ᐸᕐᓇᐸᓪᓕᐊᓂᕐᒧᑦ 

ᐃᓱᒪᓯᒪᓂᕆᔭᖏᑦ ᑕᒪᑐᒥᖓ 

ᓇᓗᓇᐃᕆᓯᒪᔫᒐᓗᐊᑦ, ᑭᓯᐊᓂ ᐸᕐᓇᒋᐊᖃᕐᓂᖓ 

ᑖᓐᓇ ᓯᕕᑐᔫᓚᖓᔪᖅ ᓱᓕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᖅᑐᐃᔪᖅ ᐊᒥᑦᑐᕐᒧᑦ, 

ᒥᔅᑕ ᑕᐹᕐᔪᒃ. 

 

ᐊᐱᖅᑯᑦ 487 - 3(3): ᑐᖁᖓᔪᓕᕆᔨᒻᒪᕆᐅᑉ 

ᑎᑎᕋᕐᕕᐊᑕ ᐱᓕᕆᓯᒪᔭᖏᑦ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᑖᓐᓇ 

ᐊᐱᖅᑯᑎᒐ ᑐᕌᖅᑎᓂᐊᕋᒃᑯ ᑖᔅᓱᒧᖓ 

ᐃᖅᑲᖅᑐᐃᓂᓕᕆᔨᒃᑯᓐᓄᑦ ᒥᓂᔅᑕᖓᓐᓄᑦ,  

ᑲᒪᖃᑦᑕᖅᑰᒻᒪᑦ ᑐᖁᖓᔪᓕᕆᔨᒃᑯᑦ 

ᒪᓕᒐᕐᔪᐊᖓᓐᓄᑦ. 

 

ᓯᑉᑎᒻᐳ 2012-ᖑᑎᓪᓗᒍ ᖁᕕᐊᓇᓐᖏᑦᑐᒥᒃ 

ᐊᖅᑯᓵᕐᕕᐅᓯᒪᒻᒪᑕ ᐃᒡᓗᓕᒻᒥᐅᑦ, ᑖᓐᓇ 

ᐃᒡᓗᓕᒻᒥᐅᑕᑯᓗᒃ ᑕᕝᕙᓂ ᐸᓖᓯᒃᑯᓐᓂ 

ᑎᒍᔭᐅᖅᑲᓪᓗᓂ ᐃᓅᔪᓐᓃᓚᐅᖅᓯᒪᒻᒪᑦ. 

 

ᐅᖃᖅᑎᑦᑎᔨ, ᑕᕝᕙᓂ ᒪᓕᒐᕐᔪᐊᖅ 

ᓇᓗᓇᐃᖅᓯᒪᓂᖓ ᐃᓛᒃᑰᖓᔪᒥᒃ 21(2) ᑕᕝᕙᓂ 

ᑐᖁᖓᔪᓕᕆᓂᕐᒧᑦ ᒪᓕᒐᕐᔪᐊᖅ ᐃᒪᓐᓇ 

ᓇᓗᓇᐃᖅᓯᒪᑦᑎᐊᕐᒪᕆᒻᒪᑦ, 

“ᖃᐅᔨᓴᖅᑕᐅᓪᓚᕆᒋᐊᖃᖅᑐᖅ ᒪᓕᒐᖅ ᐊᑐᖅᖢᒍ 

ᑕᒪᒃᑯᐊ ᓱᒧᑦ ᐱᔾᔪᑎᖃᖅᖢᒍ ᐃᓅᔪᓐᓃᓚᐅᕐᒪᖔᑦ 

ᐊᓄᓪᓚᒃᓰᕝᕕᐅᑉ ᐃᓗᐊᓃᓱᐊᖅᐸᑦ, 

ᐊᓄᓪᓚᒃᓰᕕᒻᒦᓚᐅᑐᐊᖅᐸᑦ ᐅᕝᕙᓘᓐᓃᑦ 

ᐃᑲᔪᖅᑕᐅᕕᒻᒦᓚᐅᑐᐊᖅᐸᑦ”.ᑖᒃᑯᓇᓂ ᒪᓕᒐᕐᔪᐊᑉ 

ᐃᓗᐊᓂ ᓇᓗᓇᐃᖅᓯᒪᒻᒥᒻᒪᑦ ᐃᓄᐃᑦ 

ᑐᓴᐅᒪᑎᑕᐅᔭᕆᐊᓖᑦ ᑕᐃᒪᐃᑦᑐᒥᒃ 

ᖃᐅᔨᓴᖅᑐᖃᕐᓂᐊᖅᑎᓪᓗᒍ ᐊᒻᒪ 

ᓈᓚᒋᐊᖅᑐᖁᔭᐅᔭᕆᐊᓖᑦ ᑕᐃᒪᓐᓇᐃᑦᑐᒥᒃ 

ᖃᐅᔨᓴᖅᑐᖃᕐᓂᐊᖅᑎᓪᓗᒍ. 

 

ᐅᖃᖅᑎᑦᑎᔨ, ᒥᓂᔅᑐᖃᐃ ᒪᓕᒐᓕᐅᕐᕕᒃ ᑖᓐᓇ 

ᐅᖃᐅᑎᔪᓐᓇᖅᐸᐅᒃ ᖃᑯᒍ ᑖᓐᓇ 

ᖃᐅᔨᓴᖅᑕᐅᔪᒫᕐᒪᖔᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᒪᓕᒐᓕᕆᔨᒃᑯᓄᑦ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐅᖃᖅᑏ, ᖁᔭᓐᓇᒦᕈᒪᔭᕋ 

ᒥᔅᑕ ᑕᐹᕐᔪᒃ ᑕᒪᑐᒥᖓ ᐊᐱᖅᑯᑎᖃᒻᒪᑦ. ᐄ, 

ᒪᒥᐊᓇᖅᑐᕐᔪᐊᒻᒪᕆᐊᓗᒃ ᑕᐃᒪᐃᑦᑐᖃᓚᐅᕐᒪᑦ 

ᐃᒡᓗᓕᒻᒥ, ᐃᓱᒪᒋᕙᕗᑦ ᑐᒃᓯᐅᑎᕙᕗᓪᓗ ᑕᐃᒃᑯᐊ 

ᐃᓚᐃᖅᑐᑦ ᐊᒻᒪᓗ ᐃᒡᓗᓕᒻᒥᐅᑦ. 

 

ᑕᒪᓐᓇ ᐅᖃᐅᓯᕆᔭᖓ ᐱᔾᔪᑎᒋᓪᓗᒍ 

ᖃᐅᔨᒪᔪᒃᓴᐅᓪᓗᓂᓗ ᐊᒻᒪ ᒪᓕᒐᓕᐅᕐᕕᒃ 

ᐅᖃᐅᑎᔪᒪᓪᓗᒍ ᑕᒪᓐᓇ ᐋᑐᐊ ᐸᓖᓯᒃᑯᖏᓐᓄᑦ 

ᖃᐅᔨᓴᖅᑕᐅᓯᒪᓚᐅᖅᑐᖅ. ᖃᐅᔨᒪᔭᒃᑯᑦ 

ᐱᔭᕇᖅᑕᐅᓯᒪᔪᖅ ᐅᓂᒃᑳᓕᐊᖅ 

ᐃᖅᑲᖅᑐᐃᔨᓅᖅᑕᐅᓯᒪᓕᖅᑐᓂᓗ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᕿᒥᕐᕈᔭᐅᔪᓐᓇᕐᓂᐊᕐᒪᑕ, 

ᑕᐃᒪᓐᓇᐃᓕᖓᔪᖅ ᒫᓐᓇ ᐅᓂᒃᑳᑦ. 

 

ᐊᒻᒪᓗ ᑐᖁᖓᔪᓕᕆᔭᐅᓂᐊᕐᓂᖓᓄᑦ, ᐅᓂᒃᑳᖅ 

ᐱᔭᕇᖅᑕᐅᑉᐸᑦ ᑐᖁᖓᔪᓕᕆᔨᐅᑉ ᕿᒥᕐᕈᒐᔭᖅᑕᖓ  

ᓇᓗᓇᐃᖅᓯᓗᓂᓗ ᑐᖁᖓᔪᓕᕆᔭᐅᒐᔭᕐᒪᖔᖅ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᑐᑭᓯᑦᑎᐊᖅᑰᔨᓐᖏᒻᒫᖓ ᑖᔅᓱᒪ ᒥᓂᔅᑕ. ᓯᑎᐱᕆ 

12-ᒥ ᑎᒍᔭᐅᖅᑲᔪᒥᒃ ᐃᓅᔪᓐᓃᖅᑐᖃᓚᐅᖅᓯᒪᖕᒪᑦ. 

ᑖᓐᓇ ᐊᐱᖅᑯᑎᒋᔭᕋ ᖃᐅᔨᓴᖅᑕᐅᓂᐊᕐᒪᖔᑦ. 

ᑖᓐᓇᓕ ᑭᐅᔾᔪᑎᒋᓵᖅᑕᖓ ᐸᓖᓯᒃᑯᓐᓄᑦ 

ᑐᖁᑕᐅᓚᐅᖅᓯᒪᔪᒥᒡᓕ ᑖᓐᓇ ᑭᐅᔾᔪᑎᖃᕐᒪᑦ. 

ᑖᓐᓇᓕ ᑲᒪᒋᔭᐅᖏᓐᓇᕐᓂᐊᖅᑐᖅ. 

ᐊᐱᕆᒃᑲᓐᓂᓚᐅᕐᓚᖓ, ᐅᖃᖅᑎᑦᑎᔩ, ᖃᑯᒍ ᑖᓐᓇ 

ᐊᓄᒡᓚᖅᓯᖢᓂ ᐊᓄᒡᓚᒃᓰᕕᖕᒦᖦᖢᓂ 

ᐃᓅᔪᓐᓃᓚᐅᖅᑐᖅ ᖃᐅᔨᓴᖅᑕᐅᓂᐊᕐᒪᖔᑦ 2012-

ᒥ ᐃᓅᔪᓐᓃᓚᐅᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᒪᓕᒐᓕᕆᓂᕐᒧᑦ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᒪᒥᐊᕝᕕᒋᕙᕋ ᒥᔅᑕ ᑕᐹᕐᔪᒃ. 

ᑖᔅᓱᒧᖓᐅᓐᖏᑦᑐᖅ ᐅᖃᐅᓯᖃᖃᑖᕋᒪ 

ᐱᓚᐅᖅᑐᒥᓂᕐᒥᒃ ᐃᒡᓗᓕᒻᒥ. ᐄ, ᓱᓕᑦᑎᐊᖅᑐᒥᒃ 

ᐅᖃᖅᐳᖅ. ᐱᔪᖃᓚᐅᕐᒪᑦ ᐃᓅᔪᓐᓃᖅᑐᖃᖅᑐᓂ 

ᐸᓖᓯᒃᑯᓐᓄᑦ ᑎᒍᔭᐅᓯᒪᔪᒥᒃ ᐃᒡᓗᓕᒻᒥ. ᓱᓕ 

ᖃᐅᔨᓴᖅᑕᐅᓇᓱᒃᐳᖅ, ᒪᓕᒃᑐᒋᑦ 

ᑎᑎᕋᖅᓯᒪᔪᖁᑎᒃᑲ ᒫᓂ, ᐊᒻᒪ 

ᑐᖁᖓᔪᓕᕆᔭᐅᓂᐊᖅᑐᓂ ᑕᐃᓐᓇ, ᑭᓯᐊᓂ ᖃᖓ 

ᐱᒋᐊᕋᔭᕐᒪᖔᖅ ᐅᖃᕈᓐᓇᓐᖏᑐᐃᓐᓇᖅᑐᖓ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᒻᒪᓗ 

ᖁᔭᓐᓇᒦᒃ ᒥᓂᔅᑕ. ᓲᕐᓗ 

ᖃᐅᔨᓴᖅᑕᐅᓕᖅᑐᒥᓂᐅᓐᓂᖅᐸᑦ, ᑕᐃᒪᖃᐃ ᑖᔅᓱᒪ 

ᕿᒪᓚᐅᖅᑕᖏᑦ ᐃᓚᑯᓗᖏᓪᓗ 

ᑐᑭᓯᑎᑕᐅᑦᑎᐊᕈᒫᕋᓗᐊᖅᐸᑦ, ᐃᓚᐅᔪᒫᕋᓗᐊᖅᐸᑦ 

ᖃᐅᔨᓴᖅᑕᐅᓕᖅᐸᑦ? ᑖᓐᓇ ᒪᓕᒐᕐᔪᐊᖅ ᐊᑐᖅᖢᒍ,  

ᑕᐃᒪᓐᓇ ᐅᖃᖅᓯᒪᖕᒪᑦ ᑕᑯᒃᓴᐅᔪᒃᑯᑦ ᑖᓐᓇ 

ᑲᒪᒋᔭᐅᔭᕆᐊᖃᕐᒪᑦ. ᑕᐃᒪᓐᓇᐃᑦᑐᒥᒃ ᑖᒃᑯᐊ 

ᑭᒡᒐᖅᑐᖅᑕᒃᑲ ᓂᕆᐅᖕᓂᐊᕐᒪᖔᑕ 

ᐊᐱᕆᒃᑲᓐᓂᖅᐳᖓ, ᐅᖃᖅᑎᑦᑎᔩ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᒪᓕᒐᓕᕆᓂᕐᒧᑦ, ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᖅᐸᕋᓗ ᒥᔅᑕ ᑕᐹᕐᔪᒃ 

ᐊᐱᕆᒃᑲᓐᓂᕐᒪᖓ. ᑕᐃᓐᓇ ᐅᓂᒃᑳᖅ 

ᐱᔭᕇᖅᑕᐅᑉᐸᑕ ᓴᖅᑭᑕᐅᓂᐊᖅᑐᑦ, ᓯᕗᓪᓕᕐᒥᒃ 

ᑕᑯᖅᑳᕐᓗᑎᒃ ᖃᑕᓐᖑᑎᖏᑦ. ᐅᓂᒃᑳᖅ 

ᓴᖅᑭᑕᐅᑉᐸᑦ ᓇᓗᔪᖓ ᓇᓗᓇᐃᖅᓯᒪᒐᔭᕐᒪᖔᖅ 

ᖃᖓ ᑐᖁᖓᔪᓕᕆᔭᐅᓂᖃᕋᔭᕐᒪᖔᖅ, ᑭᓯᐊᓂ 

ᐃᓅᔪᓐᓃᓚᐅᖅᑑᑉ ᕿᒪᒃᑕᖏᑦ 

ᑐᓴᖅᑎᑕᐅᓂᐊᖅᑐᐃᑦ ᐸᓖᓯᒃᑯᓐᓄᑦ ᐊᒻᒪ 

ᒪᓕᒐᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᐃᓛᒃ 

ᓂᕆᐅᒋᖅᑲᐅᔭᕋᓗᐊᕋ ᒪᓕᒐᕐᔪᐊᖅ ᐅᖃᖅᓯᒪᖕᒪᑦ 

ᖃᐅᔨᓴᖅᑐᖃᕐᓂᐊᖅᑎᓪᓗᒍ ᑐᓴᐅᒪᑎᑦᑎᔭᕆᐊᓖᑦ 

ᓄᓇᓕᖕᓂ. ᐅᖃᖅᑰᔨᓵᕋᕕᑦ ᑖᓐᓇᒎᖅ 

ᖃᐅᔨᓴᖅᑕᐅᕌᓂᑉᐸᑦ ᐃᓚᖏᑦ ᑐᓴᖅᑎᑕᐅᓂᐊᖅᐳᑦ. 

ᑖᓐᓇ ᒪᓕᒐᕐᓕ ᐅᖃᐅᓯᕆᓵᖅᑕᐃᓪᓗ 

ᐊᔾᔨᒌᓐᖏᒻᒪᑎᒃ. ᐃᓄᓕᒫᑦ ᑐᓵᑎᓪᓗᒋᑦ 

ᐊᐱᖅᓱᖅᑕᐅᔭᕆᐊᖃᕐᒪᑕ ᑕᐃᒃᑯᐊ 

ᖃᐅᔨᒪᓚᐅᖅᑐᑦ.  

 

ᐅᓇ ᐊᐱᖅᑯᑎᒋᔪᒪᔭᕋ, ᐅᖃᖅᑎᑦᑎᔩ, ᑖᓐᓇ 

ᑐᖁᖓᔪᓕᕆᔨ ᐱᔭᒃᓴᖃᕐᔪᐊᖃᑦᑕᕐᒪᑦ 

ᐊᒥᓱᑲᓪᓚᖕᓂᒃ ᖁᕕᐊᓇᓐᖏᑦᑐᐊᓗᖕᓂᒃ. ᑖᓐᓇᓗ  

ᒐᕙᒪᒋᔭᕗᑦ ᒫᓐᓇ ᐊᕐᕌᒍᑕᒫᖅᓯᐅᑎᒥᓂᒃ 

ᐅᖃᓕᒫᓂᒃ ᒫᓐᓇᒧᑦ ᑎᑭᖦᖢᒍ ᓱᓕ 

ᓴᖅᑮᓚᐅᖅᓯᒪᓐᖏᑦᑐᑦ ᑕᒡᕗᖓ ᒪᓕᒐᓕᐅᕐᕕᐅᑉ 

ᐃᓗᐊᓄᑦ ᐊᕐᕌᒍᑕᒫᑦ ᐅᓂᒃᑳᑦ. ᑕᒪᓐᓇ 

ᐱᕕᔾᔪᐊᕆᔭᐅᑎᓪᓗᒍ, ᐃᓛᓐᓂ ᐃᓱᒪᕙᒃᑲᑦᑕ ᑖᒃᑯᐊ 

ᓯᓚᐃᕐᕆᔭᐅᓕᓐᖏᒃᑲᓗᐊᕐᒪᖔᑕ ᐃᓄᐃᑦ. ᑕᒡᕘᓇ 

ᐃᓱᒫᓗᓐᓇᖅᐸᖕᒪᑦ.  

 

ᐅᖃᖅᑎᑦᑎᔩ, ᐅᓇ ᑭᖑᓪᓕᖅᐹᕆᓗᒍ 

ᐊᐱᕆᒋᐊᓪᓚᓚᐅᕐᓚᒍ: ᑕᒪᒃᑯᐊ ᑐᖁᖓᔪᓕᕆᔨᒃᑯᑦ 

ᐱᓕᕆᐊᕆᖃᑦᑕᖅᑕᖏᑦ ᐊᕐᕌᒍᑕᒫᑦ ᐅᓂᒃᑳᑦ 

ᐊᕐᕌᒍᑕᒫᖅᓯᐅᑎᓄᑦ ᑕᒡᕗᖓ ᐃᒡᓘᑉ ᐃᓗᐊᓄᑦ 

ᓴᖅᑮᖃᑦᑕᕈᓐᓇᖅᐹ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᑲᒪᒋᔭᓕᒃ ᒪᓕᒐᓕᕆᔨᒃᑯᓐᓂᑦ, ᒥᓂᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᐊᖏᓐᖏᑦᑐᖓ 

ᓴᖅᑭᑦᑎᓂᐊᕐᓂᕐᓂᕐᒥᒃ ᐊᕐᕌᒍᑕᒫᑦ ᐅᓂᒃᑳᒥᒃ 

ᑐᖁᖓᔪᓕᕆᔨᒃᑯᓐᓃᓐᖔᖅᑐᓂᒃ. ᖃᐅᔨᒪᓐᖏᓐᓇᒪ 

ᒪᓕᒐᑎᒍᑦ ᓴᖅᑭᑦᑎᖃᑦᑕᕆᐊᖃᕐᓂᕐᒥᒃ ᑕᐃᒪᓐᓇᒃ, 

ᑕᐃᒪᐃᑦᑑᒻᒪᑦ ᐃᒪᐃᓐᓂᐊᖅᑐᒎᓚᒍᓐᓇᓐᖏᑦᑐᖓ 

ᒫᓐᓇ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐸᖕᓂᖅᑑᒧᑦ, 

ᒥᔅᑕ ᐅᓲᑖᐱᒃ.  

 

ᐊᐱᖅᑯᑦ 488 - 3(3): ᖃᓄᐃᓕᖓᓂᖓ 

ᓄᓇᕗᒻᒥ ᐱᕙᓪᓕᐊᔭᐃᔨᒃᑯᑦ 

ᐱᒋᔭᐅᔾᔪᑎᖃᕈᓐᓃᖅᑎᑦᑎᓂᖓᑦ ᐸᓐᓂᖅᑑᒥ 

ᐃᖃᓗᓕᕆᔨᒃᑯᓐᓂ (ᐅᓲᑖᐱᒃ) 

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐄ, ᐅᓪᓗᒥ 

ᐊᐱᖅᑯᑎᒋᓂᐊᖅᑕᕋ ᑐᕌᖅᑎᒍᒪᔭᕋ ᒥᓂᔅᑕᐅᔪᒧᑦ 

ᑖᒃᑯᓄᖓ ᓄᓇᕗᑦ ᐱᕙᓪᓕᐊᑎᑦᑎᓂᕐᒧᑦ 

ᑯᐊᐳᕋᐃᓴᐅᔪᒧᑦ ᑲᒪᒋᔭᖃᓪᓗᐊᑕᖅᑐᒧᑦ.  

 

(ᑐᓵᔨᑎᒍᑦ) ᐅᖃᖅᑎ, ᑖᓐᓇ ᒥᓂᔅᑕ ᖃᐅᔨᒪᒻᒪᑦ 

ᓄᓇᕗᒻᒥ ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕋᐃᓴᒃᑯᑦ 51 

ᐳᓴᒥᒃ ᑎᒍᒥᐊᕐᒪᑕ ᐸᓐᓂᖅᑑᒥ ᐃᖃᓗᓕᕆᔨᒃᑯᑦ  

ᓂᕈᐊᕈᓐᓇᐅᑎᖏᓐᓂᒃ. ᐊᒥᐊᒃᑯᖏᑦ 49 ᐳᓴᓐ 

ᐃᖃᓗᓕᕆᔨᑐᖃᒃᑯᓄᑦ ᑎᒍᒥᐊᖅᑕᐅᓪᓗᑎᒃ. 

 

ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᒫᓐᓇ ᐊᐅᓚᓂᕐᒧᑦ 

ᐸᕐᓇᐅᑎᖓᓂ ᓇᓗᓇᐃᖅᑕᐅᓯᒪᕗᖅ ᐃᓚᖓᑦ 

ᓯᕗᓪᓕᐅᑎᓯᒪᔭᖏᑦᑕ ᐃᒪᐃᓕᖓᒻᒪᑦ 

"ᐊᖏᓂᖅᓴᐅᓂᖓ ᐱᒋᔭᐅᔾᔪᑎᖓ 

ᓂᐅᕐᕈᑕᐅᖁᓪᓗᒍ ᐸᓐᓂᖅᑑᒥ ᐃᖃᓗᓕᕆᔨᒃᑯᓐᓂ." 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᐅᓪᓗᒥ ᑕᒪᓐᓇ 

ᖃᓄᐃᓕᖓᓕᕐᒪᖔᖅ? (ᑐᓵᔨᒃᑰᕈᓐᓃᖅᑐᖅ) 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦ ᒥᔅᑕ ᐅᓲᑖᐱᒃ. 

ᒥᓂᔅᑕ ᐱᓕᕆᐊᖃᖅᑐᖅ ᐱᕙᓪᓕᐊᔪᓕᕆᓂᕐᒧᑦ, 

ᒥᓂᔅᑕ ᑕᑉᑐᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᑖᓐᓇ ᖁᔭᓐᓇᒦᖅᐸᕋᑦᑕᐅᖅ ᐊᐱᕆᔪᖅ, 

ᐊᐱᖅᑯᑎᑦᑎᐊᕙᐅᒻᒪᑦ. ᖃᐅᔨᒪᔪᐃᓐᓇᐅᒻᒪᑕ 

ᕿᑭᖅᑖᓗᒻᒥᐅᑦ ᓯᓚᑦᑎᐊᕙᐅᖃᑦᑕᖅᓯᒪᒻᒪᑦ 

ᓯᑯᓯᒪᑦᑎᐊᖅᑐᓂᓗ ᐸᓐᓂᖅᑑᒥ ᐊᒻᒪᓗ 

ᐃᖃᓗᓕᕆᑦᑎᐊᓚᐅᖅᑐᑎᑦ. ᐸᓐᓂᖅᑑᒥ 

ᐃᖃᓗᒐᓱᐊᖅᑏᑦ ᐅᐱᒋᑦᑎᐊᖅᐸᒃᑲ ᐱᓕᕆᒃᑲᐅᒻᒪᑕ. 

 

ᒪᓕᒐᓕᐅᖅᑎ ᖃᐅᔨᒪᒻᒪᑦ ᐃᖃᓗᒃᑕᐅᔪᑦ ᐊᑭᖏᑦ 

ᒪᓕᖃᑦᑕᕐᒪᑕ ᓄᓇᕐᔪᐊᒥ ᐊᑭᒋᔭᐅᔪᓂᑦ. 

ᖃᐅᔨᒪᓪᓗᓂᓗ ᖃᓕᕋᓖᑦ ᐊᑭᖏᑦ 

ᑲᑕᑉᐸᓪᓕᐊᓯᒪᒻᒪᑕ ᓂᕆᐅᒋᔭᐅᓐᖏᑦᑐᑦ 

ᐱᔾᔪᑕᐅᓪᓗᑎᑦ ᐊᓯᐊᓂ ᓄᓇᕐᔪᐊᒥ. ᓄᓇᕗᒻᒥ 

ᐱᕙᓪᓕᐊᑎᑦᑎᔨᒃᑯᑦ ᑕᒪᑐᒥᖓ ᐅᔾᔨᕈᓱᑉᐳᑦ 

ᕿᒥᕐᕈᐊᖅᑐᒍᓗ. 

 

ᓈᓴᐅᑎᓂᑦ ᑐᑭᓯᒋᐊᕈᑎᒃᓴᓂᓪᓗ 

ᓄᐊᑕᐅᕙᓪᓕᐊᒻᒪᑕ ᖃᓄᖅ ᑕᒪᓐᓇ 

ᑲᒪᒋᓂᐊᕐᒪᖔᑦᑎᒍᑦ ᐱᒋᔭᐅᔾᔪᑎᒋᔭᖓ 

ᐱᓕᕆᐊᖑᓂᐊᕐᒪᖔᖅ ᑐᓴᖅᑎᑦᑎᐊᕋᔭᖅᐸᕋ 

ᒪᓕᒐᓕᐅᖅᑎ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᒥᓂᔅᑕ 2012-2013-ᖑᑎᓪᓗᒍ ᑎᑎᖅᑲᖓ 

ᓂᕆᐅᓐᓂᕐᒧᑦ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ 

ᑲᑎᒪᔨᖏᑕ ᐃᒃᓯᕙᐅᑕᖓᓐᓄᑦ ᓴᖅᑭᑎᑕᐅᓚᐅᕐᒪᑦ 

ᒪᓕᒐᓕᐅᕐᕕᒻᒥ ᔫᓂ 6 2012-ᖑᑎᓪᓗᒍ. ᑎᑎᖅᑲᒥ 

ᑐᒃᓯᕋᕐᕕᐅᓚᐅᖅᐳᑦ ᑯᐊᐳᕋᐃᓴᒃᑯᑦ 

ᑐᓴᒐᒃᓴᖃᖃᑦᑕᖁᓪᓗᒍ ᐊᕐᕌᒍᑕᒫᑦ ᑎᓴᒪᐃᖅᑎᓪᓗᒍ 

ᓯᕗᓪᓕᐅᑎᑕᒥᓂᑦ, ᐱᖃᓯᐅᑎᓗᒍ ᐊᖏᓂᖓᓂᒃ 

ᐱᒋᔭᐅᔾᔪᑎᖃᓐᓂᐅᑉ ᐸᓐᓂᖅᑑᒥ 

ᐃᖃᓗᓕᕆᔨᒃᑯᓐᓂ ᓂᐅᕕᐊᖑᒐᔭᕐᓂᖓᓂᒃ. ᒥᓂᔅᑕ 

ᐅᖃᕈᓐᓇᖅᐹ ᑖᒃᑯᐊ ᑯᐊᐳᕋᐃᓴᒃᑯᑦ ᑕᐃᒪᓐᓇᒃ 

ᑐᓴᒐᒃᓴᖃᖅᑎᑦᑎᓯᒪᒻᒪᖔᑕ ᐊᒻᒪᓗ ᐊᓱᐃᓪᓛᖑᒍᓂ 

ᐊᖏᕈᓐᓇᖅᐹ ᓴᖅᑭᖅᑎᑕᐅᖁᓪᓗᒋᑦ 

ᒪᓕᒐᓕᐅᕐᕕᒻᒥ? (ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᒃᑲᓂᖅᐸᕋ ᐊᐱᖅᑯᑎᖓᓄᑦ. 

ᓄᓇᕗᒻᒥ ᐱᕙᓪᓕᐊᑎᑦᑎᔨᒃᑯᑦ 

ᓂᐅᕕᐅᑎᖃᕋᓱᐊᖅᓯᒪᕗᑦ ᐱᒋᔭᐅᔾᔪᑎᒥᓂᒃ 

ᐃᓚᖏᓐᓂᒃ ᓇᒻᒥᓂᖁᑎᒋᔭᒥᓂᑦ. 

ᑐᐊᕕᐅᑎᖃᔾᔮᖏᑦᑐᑦ ᑕᒪᒃᑯᐊ 

ᓂᐅᕕᐅᑎᒋᓇᓱᐊᕐᓗᓂᔾᔪᒃ. ᐅᖃᖅᑎ, 

ᐅᔾᔨᖅᓱᑦᑎᐊᕆᐊᖃᖅᐳᒍᑦ ᓇᒻᒥᓂᖁᑎᒋᔭᕗᑦ 

ᓂᕆᐅᓇᓐᖏᑦᑐᓂᑦ ᐃᓗᐊᓐᖏᓕᐅᕈᑎᖃᖁᓇᒋᑦ. 

ᐃᒪᐃᖁᔨᓐᖏᓇᑦᑕ ᓂᐅᕕᐅᑎᒋᓗᒋᑦ ᐊᒻᒪᓗ 

ᐊᐅᓚᑦᑎᐊᕈᓐᓃᕐᓗᑎᑦ. 

 

ᓄᓇᕗᑦ ᐱᕙᓪᓕᐊᑎᑦᑎᔩᑦ ᐸᓐᓂᖅᑑᒥ 

ᐃᖃᓗᓕᕆᔨᒃᑯᓪᓗ ᐋᖅᑭᒃᓯᒪᓕᖅᐸᑕ 

ᐅᓪᓗᖅᓯᐅᑎᒥᒃ  



ᐊᐃᑉᐱᖅ, ᕕᕝᕗᐊᕆ 26, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᐅᕕᐅᑎᖃᓐᓂᐊᕐᓂᖏᓐᓂᒃ ᐱᒋᔭᐅᔾᔪᑎᓂᑦ, 

ᖃᐅᒃᑲᕋᔭᖅᐸᕋ ᑖᓐᓇ ᒪᓕᒐᓕᐅᖅᑎᐅᖃᑕᐅᔪᖅ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᑐᒡᓕᐊᓂᒃ ᐃᓚᒋᐊᕈᑦ, ᒥᔅᑕ ᐅᓲᑖᐱᒃ.  

 

ᐅᓲᑖᐱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒫᑦᓯ 2, 

2005-ᒥ ᓄᓇᕗᒻᒥ ᐱᕙᓪᓕᐊᑎᑦᑎᔨᒃᑯᑦ 

ᑮᓇᐅᔭᓕᐅᕈᑎᖃᓐᓂᕐᒧᑦ ᐊᑐᐊᒐᖏᑦ ᑐᕌᒐᖏᓪᓗ 

ᓴᖅᑭᑎᑕᐅᓚᐅᖅᓯᒪᕗᑦ ᒪᓕᒐᓕᐅᕐᕕᒻᒥ. ᑖᒃᑯᐊ 

ᓇᓗᓇᐃᔭᖅᓯᒪᓚᐅᖅᐳᑦ ᑯᐊᐳᕇᓴᒃᑯᑦ 

ᐱᒋᔭᐅᔾᔪᑎᓂᑦ ᓂᐅᕕᐅᑎᖃᓐᓂᕐᒧᑦ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᑖᒃᑯᐊ ᐊᑐᐊᒐᐃᑦ ᓱᓕ 

ᑕᐃᒪᐃᓕᖓᒻᒪᖔᑕ? (ᑐᓵᔨᒃᑰᕈᓐᓃᖅᑐᖅ) 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ ᐱᓕᕆᐊᖃᖅᑐᖅ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ, ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᑕᐃᒪ 2005 ᑭᖑᓂᐊᒍᑦ ᑖᒃᑯᐊ 

ᐋᖅᑭᒋᐊᖅᑕᐅᓯᒪᒻᒪᖔᑕ ᖃᐅᔨᒪᓐᖏᑦᑐᖓ 

ᖃᐅᔨᒋᐊᓚᐅᕐᓗᖓ ᐊᔾᔨᒌᒻᒪᖔᑎᒃ 

ᑐᑭᓯᒋᐊᖅᑎᒃᑲᓐᓂᕈᓐᓇᖅᑕᕋ ᒪᓕᒐᓕᐅᖅᑎ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᑭᖑᓪᓕᖅᐹᒥ ᐃᓚᒋᐊᕈᑎ ᐊᐱᖅᑯᑎᒧᑦ, ᒥᔅᑕ 

ᐅᓲᑖᐱᒃ.  

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎ. (ᑐᓵᔨᑎᒍᑦ) ᑖᓐᓇ 

ᒥᓂᔅᑕ ᐊᖏᕈᓐᓇᖅᑳ ᓇᓗᓇᐃᖅᓯᖁᓪᓗᒍ 

ᓄᓇᕗᒻᒥ ᐱᕙᓪᓕᐊᑎᑦᑎᔨᒃᑯᑦ ᐱᒋᔭᐅᔾᔪᑎᒥᓂ 

ᐸᓐᓂᖅᑑᒥ ᐃᖃᓗᓕᕆᔨᒃᑯᓐᓄᑦ 

ᓂᐅᕕᖅᑕᐅᓂᖓᓂᒃ ᐱᓕᕆᐊᖑᓂᐊᖁᓪᓗᒍ 

ᑭᖑᓪᓕᕐᒥ ᑎᑎᕋᓕᕐᒥᒍᓂ ᓂᕆᐅᓐᓂᕐᒧᑦ 

ᑯᐊᐳᕇᓴᐅᑉ  

ᑲᑎᒪᔨᖏᓐᓄᑦ? (ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ ᐱᓕᕆᐊᖃᖅᑐᖅ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ, ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎᑦ. ᐱᕙᓕᐊᔭᐃᑎᑦᑎᔨᒃᑯᑦ 

ᐱᓕᕆᖃᑎᖃᑦᑎᐊᕐᓂᐊᖅᐳᑦ ᑲᑎᒪᔨᓕᒫᓂᑦ. 

ᑕᐃᒪᐃᖃᑦᑕᓚᐅᖅᐳᑦ ᓇᒻᒥᓂᖁᑎᖏᑕ 

ᑲᑎᒪᔨᖏᓐᓂᒃ ᐊᒻᒪ ᑕᐃᒪᐃᓕᖓᓂᐊᕐᓇᕋᖅᓯᒪᕗᑦ 

ᒪᑐᐃᖓᓗᑎᑦ ᑕᐃᒫᑦᑎᐊᖑᓗᑎᑦ 

ᓴᖅᑭᔮᕐᓂᖃᕐᓗᑎᓪᓗ ᑐᕌᒐᖏᓐᓂᒃ ᒪᓕᒃᑐᓂᑦ. 

ᒪᓕᒐᓕᐅᖅᑎ ᖃᐅᔨᒪᑎᓪᓚᕆᓐᓂᐊᖅᐸᕋ 

ᐸᓐᓂᖅᑑᒥ ᐃᖃᓗᓕᕆᔨᒃᑯᑦ ᐱᒋᔭᐅᔾᔪᑎᖏᑦ 

ᓂᐅᕕᐊᖑᓇᓱᓐᓂᖏᓐᓂ ᐊᓯᔾᔨᖅᑐᖃᑐᐊᖅᐸᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᖁᑦᑎᑦᑐᒧᑦ, 

ᒥᔅᑕ ᐃᐊᓕᐊᑦ.  

 

ᐊᐱᖅᑯᑦ 489 - 3(3): ᑐᒃᓯᕋᐅᑎᖃᓐᓂᖅ 

ᐃᖅᑲᓇᐃᔭᕈᓐᓇᐅᑎᒧᑦ ᓈᓴᐅᑎᒥᒃ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᐱᖅᑯᑎᒐ ᒥᓂᔅᑕᖓᓐᓄᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ ᑲᒪᒋᔭᖃᖅᑐᑦ 

ᓄᓇᓕᓐᓂ ᑐᓴᐅᒪᑎᑦᑎᔨᓂᑦ. 

 

ᐊᐅᓱᐃᑦᑐᒨᕋᒪ ᒫᓐᓇᓵᖅ ᖃᔅᓯᑲᓪᓚᐃᑦ ᑕᐃᑲᓂᒥᐅᑦ 

ᐃᓱᒫᓘᑎᖃᓚᐅᖅᐳᑦ ᒐᕙᒪᑐᖃᒃᑯᑦ ᓄᑖᓂᒃ 

ᒪᓕᒐᖃᓕᕐᓂᖏᓐᓂ ᑐᒃᓯᕋᐅᑕᐅᖃᑦᑕᖅᑐᓂᒃ 

ᐃᖅᑲᓇᐃᔭᕐᓂᕐᒧᑦ ᓈᓴᐅᑎᑖᕐᓂᕐᒧᑦ.  

 

ᐅᖃᖅᑎ, ᐱᔨᑦᑎᕋᖅᑐᓕᕆᔨᒃᑯᑦ ᑲᓇᑕᒥ 

ᓇᓗᓇᐃᖅᓯᓯᒪᕗᑦ "ᑐᒃᓯᕋᖅᑐᓕᒫᑦ 

ᐃᖅᑲᓇᐃᔭᕐᓂᕐᒧᑦ ᓈᓴᐅᑎᑖᕐᓂᒃ ᑲᓇᑕᐅᑉ ᐃᓗᐊᓂ 

ᐃᓄᒃ ᑕᕝᕙᐅᔭᕆᐊᖃᕐᓗᓂ ᐱᔨᑦᑎᕋᖅᑐᓕᕆᔨᒃᑯᑦ  

ᑲᓇᑕᒥ ᑎᑎᕋᕐᕕᐊᓂ." 

ᑐᒃᓯᕋᐅᑎᓕᐅᕈᑕᐅᔪᓐᓇᐃᓕᕗᖅ 

ᑎᑎᖅᑲᓂᐊᕐᕕᑎᒍᑦ. 

 

ᐅᖃᖅᑎ, ᒐᕙᒪᑐᖃᒃᑯᑦ ᑲᓇᑕᐅᑉ 

ᓯᓚᑖᓄᐊᕈᓐᓇᐅᑎᓂᑦ ᐱᓇᓱᓐᓂᕐᒥᒃ  

ᐱᔭᕆᐊᑭᓪᓕᑎᕆᓯᒪᑎᓪᓗᒋᑦ 

ᐃᓗᐊᓐᖏᑦᑐᒻᒪᕆᐊᓗᒃ ᐃᖅᑲᓇᐃᔭᕐᓂᕐᒧᑦ 

ᓈᓴᐅᑎᑖᕋᓱᒋᐊᖑ ᐱᔭᖅᑯᖅᑐᒋᐊᖅᑕᐅᓯᒪᓕᕐᒪᑦ. 

ᖃᐅᔨᒪᕗᑎᑦ, ᐅᖃᖅᑎ, ᐱᖓᓱᑐᐊᑯᓗᐃᑦ ᓄᓇᓖᑦ 

ᓄᓇᕗᒻᒥ ᑎᑎᕋᕐᕕᖃᒻᒪᑕ ᐱᔨᑦᑎᕋᖅᑐᓕᕆᔨᒃᑯᓐᓄᑦ 

ᑲᓇᑕᒥ: ᐃᖃᓗᐃᑦ, ᑲᖏᖅᖠᓂᖅ ᐊᒻᒪ 

ᐃᖃᓗᑦᑑᑦᑎᐊᖅ. 

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᒪᓕᒐᓕᐅᕐᕕᒻᒥ ᑕᒪᓐᓇ 

ᐱᓕᕆᕕᖓᓅᕈᔾᔭᐅᓯᒪᒻᒪᖔᖅ? ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᓕᕆᐊᖃᖅᑐᖅ ᒐᕙᒪᐅᖃᑎᒌᓕᕆᔨᓂᓪᓗ, 

ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑕᒪᓐᓇᐃᓛᒃ ᐅᖃᐅᑕᐅᖃᑦᑕᖅᓯᒪᔪᖅ 

ᒐᕙᒪᑐᖃᒃᑯᓐᓂ ᐃᓛᒃ ᑲᓇᑕᐅᑉ 

ᒐᕙᒪᒃᑯᖏᓐᓃᖔᖅᑐᖅ ᐱᓕᕆᐊᑦ ᑕᒪᒃᑯᓂᖓ 

Service Canada-ᑯᓐᓂ ᐱᓕᕆᐊᖑᓲᑦ ᓄᓇᓕᓐᓄᑦ 

ᒥᑭᓂᖅᓴᓄᑦ ᐱᑕᖃᓲᖑᓐᖏᒻᒪᑕ ᑕᒪᓐᓇ 

ᒐᕙᒪᒃᑯᓐᓄᑦ ᑭᒡᒐᖅᑐᐃᔨᓄᑦ ᑕᐃᒃᑯᓄᖓ GLO-

ᑯᓐᓄᑦ ᐱᓕᕆᐊᖑᔪᓐᓇᕐᒪᖔᑕ ᐊᐱᖅᑯᑕᐅᓯᒪᒻᒪᑦ 

ᑕᒪᓐᓇ ᕿᒥᕐᕈᔭᐅᔪᖅ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑖᓐᓇ 

ᐃᑲᔫᑎᓗᐊᓐᖏᑦᑐᖅ ᒫᓐᓇᐅᔪᖅ 

ᓂᕈᐊᖅᑕᐅᕕᒋᓯᒪᔭᑎᓐᓄᑦ 

ᐃᖅᑲᓇᐃᔭᓐᖏᑐᖅᓯᐅᑎᓂᒃ ᐱᒐᓱᐊᖅᑐᓂᒃ. 

ᐅᑯᐊᖑᒻᒥᒻᒪᑕ ᐃᓱᒫᓘᑎᑦ ᒐᕙᒪᒃᑯᑦ 

ᑐᓴᐅᒪᑎᑦᑎᔨᖏᓐᓄᐊᖅᑕᐅᖃᑦᑕᕐᓂᖏᓐᓂᑦ. 

ᖃᐅᔨᒪᒐᒪ ᐊᐅᓱᐃᑦᑐᒥ ᑐᑭᓯᒍᓐᓇᖏᒻᒪᑕ ᓱᒻᒪᑦ 

ᑕᒪᑐᒥᖓ ᒐᕙᒪᑐᖃᒃᑯᑦ  

ᐱᔨᑦᑎᕋᕈᓐᓇᖏᑉᐸᑕ ᐅᕙᑦᑎᓐᓄᑦ ᓄᓇᓕᓐᓂ, 

ᖃᓄᐃᒻᒪᓄᑯᐊ ᑐᓂᔭᐅᓯᑐᐃᓐᓇᐸᑉᐸᑦ ᓄᓇᕗᑦ 

ᒐᕙᒪᒃᑯᓐᓄᑦ. 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᐃᐊᓕᐊᑦ (ᑐᓵᔨᑎᒍᑦ): ᖃᐅᔨᒪᒐᒪ ᑕᐃᒃᑯᐊ 

ᖁᑦᑎᒃᑐᒥ ᓂᕈᐊᖅᑕᐅᕕᒋᓯᒪᔭᒃᑲ ᑕᒪᑐᒥᖓ 

ᖁᕕᐊᓲᑎᖃᔾᔮᓐᖏᑦᑐᑦ, ᐃᖅᑲᓇᐃᔭᕐᓂᕐᒧᑦ 

ᓈᓴᐅᑎᑖᕈᓐᓇᕆᐊᖃᕋᓗᐊᕐᒥᒐᑦᑕ. 

 

ᑐᒡᓕᐊ ᐊᐱᖅᑯᑎᒐ ᑖᒃᑯᐊ ᐱᔨᑦᑎᕋᖅᑎᒃᑯᑦ ᑲᓇᑕᒥ 

ᐱᓕᕆᐊᕆᔭᐅᒻᒪᑕ ᒐᕙᒪᑐᖃᒃᑯᑦ 

ᐃᖅᑲᓇᐃᔭᖅᑐᓕᕆᖏᑕ ᒥᓂᔅᑕᖓᓄᑦ. ᓯᕗᓕᖅᑎ 

ᑐᓴᖅᑎᑦᑎᔪᓐᓇᖅᐹ ᒪᓕᒐᓕᐅᕐᕕᒻᒥ ᑕᒪᑐᒥᖓ 

ᐊᐱᖅᑯᑎᖃᕈᓐᓇᕐᒪᖔ ᑲᓇᑕᐅᑉ ᐱᖁᔭᓕᐅᕐᕕᐊᓄᑦ 

ᓂᕈᐊᖅᓯᒪᔪᖁᑎᑦᑎᓐᓄᑦ ᓄᐃᑎᑕᐅᑎᒍᓐᓇᕐᒪᖔᒍ 

ᒥᓂᔅᑕᐅᖃᑎᒥᓄᑦ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᒐᕙᒪᐅᖃᑎᒌᑦᑐᓕᕆᓂᕐᒥᑦ, ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑕᒪᓐᓇ ᑐᓴᐅᒪᖃᑦᑕᐅᑎᓂᖅ ᐊᒃᓱᒻᒪᕆᐊᓗᒃ 

ᐱᒻᒪᕆᐅᑎᒃᑲᑦᑎᒍ ᒐᕙᒪᐅᓪᓗᑕ. ᑕᐃᒫᒃ 

ᓴᖅᑭᓚᕿᓯᒪᖕᒪᑦ ᒐᕙᒪᒃᑯᓐᓄᑦ ᑭᒡᒐᖅᑐᐃᔨᐅᔪᑦ 

ᑕᐃᒃᑯᐊ GLOs 

ᑐᓴᐅᒪᖃᑦᑕᐅᑎᑦᑎᐊᕈᓐᓇᕐᓂᖅᓴᐅᖁᓪᓗᒋᑦ 

ᐊᒻᒪᑦᑕᐅᖅ ᓄᓇᓖᑦ ᐃᑲᔪᖅᑕᐅᔭᕆᐊᖃᕌᖓᑕ 

ᑕᒪᒃᑯᓂᖓ ᑎᑎᕋᕆᐊᓕᖕᓂᒃ ᐸᐃᑉᐹᓂᒃ 

ᐊᑐᐃᓐᓇᐅᔪᓐᓇᖁᓪᓗᒋᑦ. ᐃᑲᔪᕋᓱᓐᓂᑯᒧᑦ ᑖᒃᑯᐊ 

ᒐᕙᒪᒃᑯᓐᓄᑦ ᑐᖅᑲᖅᑕᕐᕕᐅᔪᑦ ᐃᑲᔪᖃᑦᑕᕐᒥᔪᑦ 

ᑕᒪᒃᑯᓂᖓ ᐃᓐᑲᒻ ᑖᒃᓯᖑᔪᓂᒡᓗ ᐊᒻᒪ 

ᑎᑎᖅᑲᐅᓯᐊᖑᔪᓂᒃ ᖃᓪᓗᓈᑎᑐᑐᐃᓐᓇᖅ 

ᑎᑎᕋᖅᓯᒪᓐᓂᖅᐸᑕ ᑕᕝᕘᓇ ᐃᑲᔪᖃᑦᑕᖅᓯᒪᔪᑦ.  

 

ᑕᐃᒪ ᐅᖃᖅᑲᐅᒐᒪ ᑕᒪᓐᓇ ᖃᓄᖅ ᑲᓇᑕᐅᑉ  

ᒐᕙᒪᒃᑯᖏᓐᓂᒃ ᐱᓕᕆᐊᒃᓴᖏᓐᓂᒃ 

ᐃᓚᒃᑲᓐᓂᕈᓐᓇᕐᒪᖔᑦ ᐅᖃᐅᑕᐅᕙᓪᓕᐊᒻᒪᑦ, 

ᑕᒪᓐᓇ ᓇᓗᓇᓐᖏᑦᑐᖅ ᑲᔪᓯᑦᑎᐊᕐᓂᐊᖅᑐᖅ 

ᐅᖃᐅᑕᐅᕙᓪᓕᐊᓂᖓ ᐊᒻᒪ 

ᑐᓴᐅᒪᑎᑦᑏᓐᓇᕐᓂᐊᕆᕗᖓ ᖃᓄᐃᖅᐹᓪᓕᕐᒪᖔᑕ 

ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒫᑕᒻ ᓯᕗᓕᖅᑎ. 

ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒥᓂᔅᑕ 

ᑭᐅᕋᑖᓐᖏᒻᒪᑦ ᐄᓘᓐᓃᑦ ᐋᒡᒐᓘᓐᓃᑦ 

ᐅᖃᕐᕕᒋᓯᒪᖕᒪᖔᒍ ᓂᕈᐊᖅᑕᐅᓯᒪᔪᖁᑎᕗᑦ 

ᐋᑐᕚᒥ.  

 

ᑕᐃᒪᓕ ᑐᒡᓕᐊ ᐊᐱᖅᑯᑎᒐ, 

ᓄᓇᕗᒻᒥᐅᑐᐊᖑᓐᖏᑦᑐᖅ ᐊᑦᑐᖅᑕᐅᒻᒪᑕ, 

ᓄᓇᑦᑎᐊᕐᓗ ᔫᑳᓂᓗ ᑕᒪᒃᑯᐊᑦᑕᐅᖅ ᒥᑭᓂᖅᓴᓂᒃ 

ᓄᓇᓕᖕᒥᐅᑕᒐᓴᐅᒻᒥᒻᒪᑕᑦᑕᐅᖅ. ᓯᕗᓕᖅᑎ 

ᑖᒃᑯᓂᖓ ᐅᑭᐅᖅᑕᖅᑐᒥ 

ᐊᕕᑦᑐᖅᓯᒪᓂᐅᔪᓃᖃᑎᑦᑎᓐᓂ 

ᓯᕗᓕᖅᑎᐅᖃᑎᒥᓂᒃ ᐱᓕᕆᖃᑎᖃᕐᓂᐊᕐᒪᖔᖅ 

ᑕᒪᓐᓇ ᓄᐃᑎᓂᐊᕐᓗᒍ ᒐᕙᒪᑐᖃᒃᑯᓐᓄᑦ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᒐᕙᒪᐅᖃᑎᒌᑦᑐᓕᕆᓂᕐᒧᓪᓗ, ᒫᑕᒻ ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᖁᔭᓐᓇᒦᖅᐸᕋᓗ ᑖᓐᓇ ᓂᕈᐊᖅᑕᐅᓯᒪᔪᖅ 

ᑕᒪᒃᑯᓂᖓ ᐊᐱᖅᑯᑎᖏᓐᓂᒃ ᐱᒻᒪᕆᐅᔪᓂᒃ. 

ᑕᕝᕙᓂᓕ ᒐᕙᒪᒃᑰᔪᑎᒍᑦ, ᓄᓇᕗᑦ ᒐᕙᒪᒃᑯᖏᑕ 

ᐃᓗᐊᓃᑦᑐᑎᒍᑦ ᓴᖅᑭᑦᑎᓯᒪᒐᑦᑕ ᒐᕙᒪᒃᑯᓐᓄᑦ 

ᑭᒡᒐᖅᑐᐃᔨᐅᔪᒃᓴᓂᒃ ᓄᓇᓕᓕᒫᐸᓗᖕᓄᑦ ᑖᒃᑯᐊ 

ᐱᔪᒪᓯᒪᔪᑦ ᑕᒪᕐᒥᒃ GLO-ᖃᕐᓂᐊᕐᒪᑕ. 

ᑖᒃᑯᐊᓕᑦᑕᐅᖅ ᒐᕙᒪᒃᑯᓐᓄᑦ ᑭᒡᒐᖅᑐᐃᔨᐅᔪᓄᑦ. 

 

ᐃᓱᒪᖅᓱᕐᒪᑕ ᒐᕙᒪᑐᖃᒃᑯᑦ ᑖᒃᑯᐊ 

ᑕᒪᐅᓐᖓᐃᔪᓐᓇᕋᔭᕐᒪᖔᑕ ᑕᐃᒪᓐᓇ  

ᐅᓄᖅᑎᒋᔪᓂᒃ. (ᑐᓵᔨᑎᒍᑦ) ᐃᓱᒪᖅᓱᕐᒪᑕ 

ᒐᕙᒪᑐᖃᒃᑯᑦ ᐃᖅᑲᓇᐃᔭᖅᑎᑦᓯᓂᐊᕐᒪᖔᑕ ᑖᒃᑯᐊ 

ᒐᕙᒪᑐᖃᒃᑯᓐᓂᑦ ᐱᔨᑦᓯᖅᑎᐅᔪᑦ ᓄᓇᓕᓕᒫᓂᑦ.  

 

ᑭᓯᐊᓂ ᑕᒪᒃᑯᐊ ᓄᓇᓕᖕᓂ ᑐᓴᐅᒪᑎᑦᓯᔩᑦ 

ᒪᑐᐃᖓᔪᑦ ᐊᒻᒪᓗ ᑕᐃᑲᓃᒻᒪᑎᒃ 

ᐃᑲᔪᕋᓱᐊᖅᑎᐅᓪᓗᑎᒃ ᑐᓴᐅᒪᖃᑎᒌᖁᓪᓗᒋᑦ 

ᓄᓇᓖᑦ ᐊᒻᒪᓗ ᒐᕙᒪᐅᔪᐃᑦ. ᐃᓛᓐᓂᓗ 

ᐱᓕᕆᐊᖃᓕᖃᑦᑕᖅᖢᑎᒃ ᑕᒪᒃᑯᓂᖓ ᑎᑎᖅᑲᓂᒃ 

ᐱᔭᐅᕙᓪᓕᐊᔪᓂᒃ ᒐᕙᒪᑐᖃᒃᑯᓐᓂᑦ. ᓲᕐᓗ ᐃᒪᓐᓇ 

ᑐᒃᓯᕋᐅᑎᖃᖅᑐᑦ ᑕᒪᒃᑯᓂᖓ 

ᐃᖅᑲᓇᐃᔭᓐᖏᑦᑐᖅᓯᐅᑎᑦᓴᓂᒃ. 

 

ᑕᒪᓐᓇ ᐱᒻᒪᕆᐅᖕᒪᑦ 

ᐱᔨᑦᑎᖅᑕᐅᑦᑎᐊᕆᐊᖃᕐᓂᕗᑦ ᑕᒪᒃᑯᐊ 

ᓄᓇᓕᓕᒫᑦ, ᓇᑭᓕᒫᑦ ᒐᕙᒪᐅᖃᑎᒌᑦᑐᓂᒃ. ᐄ, 

ᑕᒪᓐᓇ ᓴᖅᑭᒍᓐᓇᑦᑎᐊᕐᓂᐊᖅᑕᕋ ᑕᐃᑲᓂ 

ᒐᕙᒪᐅᖃᑎᑦᑎᓐᓄᑦ ᐊᕕᒃᑐᖅᓯᒪᓂᐅᔪᓂ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑭᖑᓪᓕᖅᐹᖅ ᐊᐱᕆᓗᖓ ᐃᓱᒪᒃᑲ 

ᓇᓗᓇᐃᕐᔫᒥᓂᐊᖅᑐᑦ. ᐃᒪᓕᒐᓱᐊᖃᓗᐊᖅᑐᖓ 

ᑮᓇᐅᔭᖅᑖᖃᑦᑕᕋᑦᑕ ᒐᕙᒪᑐᖃᒃᑯᓐᓂᒃ 

ᐅᖃᐅᔾᔭᐅᓐᖏᓐᓇᖅᖢᑕ ᐱᔨᑦᑎᖁᔭᐅᓪᓗᑕ 

ᓄᓇᓕᖕᓂᑦ. 

 

ᐱᔨᑦᑎᕋᖅᑐᓕᕆᔨᒃᑯᑦᑕᐅᖅ ᑲᓇᑕᒥ ᑮᓇᐅᔭᖃᖅᐳᑦ 

ᐱᔨᑦᑎᕋᕆᐊᖃᕆᓪᓗᑎᑦᑕᐅᖅ ᓄᓇᓕᖕᓄᑦ 

ᐱᔪᓐᓇᕋᑎᓪᓗ. ᐅᕙᑦᑎᓄᓪᓕ ᑐᓂᔭᐅᓯᑐᐃᓐᓇᖅᐳᖅ 

ᐊᓐᖔᕈᓗᑐᐃᓐᓇᖅᑐᑕᓗ ᓇᓗᓇᓐᖏᒪᓪᓗ 

ᑲᔪᓯᔭᕆᐊᖃᕐᒪᑦ. ᐃᒪᐃᓕᓇᓱᒃᑐᖓ, ᐱᓗᐊᖅᑐᒥ 

ᖁᑦᑎᑦᑐᒥ, ᐊᖏᕐᓗᑎᒃᑯ ᑭᓯᐊᓂᐅᒋᐊᖃᕙᒃᑲᑦᑕ 

ᑐᓂᔭᐅᖦᖤᐱᑐᐊᕌᖓᑦᑕ.  



ᐊᐃᑉᐱᖅ, ᕕᕝᕗᐊᕆ 26, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓯᒃᑲᖅᐸᓐᖏᓚᒍᓪᓕ ᑕᐃᒃᑯᐊᑎᑐᑦ 

ᐋᑐᐊᒦᑦᑐᑎᑐᑦ. 

 

ᓂᕈᐊᖅᑎᖁᑎᒃᑲ ᖁᑦᑎᑦᑐᒥ 

ᐅᖃᖃᑦᑕᐃᓐᓇᖅᓯᒪᕗᑦ ᐊᑲᖅᓴᖏᓐᓂᕐᒥᓂᑦ 

ᒐᕙᒪᑐᖃᒃᑯᑦ ᐋᖅᑭᒃᑕᖏᓐᓂᑦ ᐊᑐᐊᒐᖏᓐᓂᓪᓗ  

ᐅᖓᓯᐊᓗᒃᖢᑎᒃ ᑕᐅᓇᓂ ᐋᑐᐊᒥ 

ᐃᓱᒪᓐᖏᓯᐊᖅᑐᑎᑦ ᖃᓄᐃᓕᖓᓪᓚᕆᓐᓂᑎᓐᓂᑦ. 

ᐅᑉᐱᕆᒐᓗᐊᖅᑐᒍ ᒐᕙᒪᑐᖃᒃᑯᑦ 

ᑲᔪᓯᑎᑦᑎᔭᕆᐊᖃᕐᒪᑕ ᐱᔭᒃᓴᒥᓂᑦ, 

ᐃᓱᒪᖅᓴᖅᓯᐅᕆᐊᖃᖅᐳᒍᑦ 

ᓇᓕᕌᖅᑕᐅᔪᓐᓇᖅᑐᓕᒫᓂᑦ ᓂᕈᐊᖅᑎᖁᑎᒃᑲ 

ᐃᓗᐊᖅᓯᕚᓪᓕᕈᑎᒃᑲᖃᕈᓐᓇᖁᓪᓗᒋᑦ. 

 

ᑲᓇᑕᒥᐅᑕᐃᓪᓗ ᓇᔪᒐᓖᑦ ᑲᓇᑕᐅᑉ ᓯᓚᑖᓂ 

ᐃᖅᑲᓇᐃᔭᕐᓂᕐᒧᑦ ᓈᓴᐅᑎᓂᑦ ᐱᓇᓱᒃᑯᑎᑦ 

ᑎᑎᖅᑲᓂᐊᖅᑎᒃᑰᕈᓐᓇᖅᑎᑕᐅᕗᑦ, ᐅᕙᒍᓪᓕ 

ᑲᓇᑕᐅᑉ ᐃᓗᐊᓃᑦᑐᑎᒍᑦ ᐊᔪᖅᑎᑕᐅᓪᓗᑕ 

ᑎᑎᖅᑲᓂᐊᖅᑎᒃᑰᕆᐊᒃᓴᖅ. ᑭᖑᓪᓕᖅᐹᖅ 

ᐊᐱᖅᑯᑎᒋᓕᖅᑕᕋ ᐅᓇ: ᒥᓂᔅᑕ ᐊᖏᕈᓐᓇᖅᐹ 

ᐅᓪᓗᒥ ᑎᑎᕋᓐᓂᐊᖁᓪᓗᒍ ᐋᑐᐋᒥ 

ᓂᕈᐊᖅᑕᐅᓯᒪᔪᖁᑎᑦᑎᓐᓄᑦ ᑐᒃᓯᕋᕐᕕᒋᓗᓂᐅᒃ 

ᐊᑐᓐᖏᑎᑕᐅᔪᓐᓇᕐᒪᖔᑦᑕ ᑕᒪᒃᑯᐊ 

ᐃᖅᑲᓇᐃᔭᕐᓂᕐᒧᑦ ᓈᓴᐅᑏᑦ 

ᑐᒃᓯᕋᐅᑕᐅᔪᓐᓇᖅᓯᖁᓪᓗᒋᑦ ᑎᑎᖅᑲᓂᐊᕐᕕᑎᒍᑦ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᓯᕗᓕᖅᑎ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐅᖃᖅᑲᐅᒐᕕᓂᓛᒃ ᐅᓂᒃᑳᖅᑲᐅᒐᒪ 

ᐅᖃᓕᒪᖃᑎᒌᓐᓂᖅᑕᖃᕐᒪᑦ ᖃᓄᖅ 

ᐋᖅᑭᒃᓯᓯᒪᒍᓐᓇᕐᓂᐊᕐᒪᖔᑕ ᑕᒪᒃᑯᐊ 

ᐱᔨᑦᑎᕋᐅᑕᐅᒋᐊᖃᖅᑐᑦ ᒐᕙᒪᑐᖃᒃᑯᓐᓄᑦ ᐊᒻᒪᓗ 

ᑭᐅᔾᔪᑎᐅᑉ ᐃᓚᒋᓪᓗᓂᐅᒃ ᒪᓕᒐᓕᐅᖅᑎᒧᑦ. 

ᓇᓗᓇᓐᖏᑦᑐᖅ ᖃᐅᔨᕕᐅᓚᐅᖅᑎᓪᓗᒋᑦ ᓄᓇᓖᑦ 

ᐃᓗᐊᓐᖏᓕᐅᖅᑎᑕᐅᓂᖏᓐᓂᒃ  

ᒪᓕᒐᓕᐅᖅᑎ ᐅᖃᖅᑲᐅᒻᒪᑦ, ᐊᖏᕈᓐᓇᑦᑎᐊᖅᑐᖓ 

ᑎᑎᕋᕐᓂᐊᕐᓗᖓ ᖃᐅᔨᒋᐊᕐᓗᒍᓗ ᖃᓄᓪᓚᑦᑖᖅ 

ᑕᒪᒃᑯᐊ ᑲᔪᓯᑎᑕᐅᓂᐊᕐᒪᖔᑕ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᖅᑐᐃᔪᖅ 

ᑲᖏᖅᖠᓂᐅᑉ ᐅᐊᓐᓇᖓᓄᑦ, ᒥᔅᑕ ᑰᓕ. 

 

ᐊᐱᖅᑯᑦ 490 - 3(3): ᐅᓐᓂᕐᓗᕈᑎᖃᓐᓂᐅᑉ 

ᐃᓕᖅᑯᓯᖓ ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂ 

(ᑰᓕ) 

ᑰᓕ: ᖁᔭᓐᓇᒦᒃ ᐅᖃᖅᑎ. ᐊᐱᖅᑯᑎᒋᓂᐊᖅᑕᕋ 

ᑖᓐᓇ ᖃᓂᒪᑦᑕᐃᓕᓂᕐᒧᑦ ᐊᒻᒪ ᐃᓄᓕᕆᔨᒃᑯᑦ 

ᒥᓂᔅᑐᖓᓐᓄᑦ. 

 

ᒥᓂᔅᑐ ᐊᐅᓚᔨᑦᑎᐊᖅᑰᒻᒪᑦ ᐊᕐᕌᓂᐅᓚᐅᖅᑐᖅ 

ᑲᑎᒪᑐᐃᓐᓇᖅᑎᓪᓗᑕ ᐱᓕᕆᕕᖓ 

ᖃᐅᔨᓴᖁᓚᐅᖅᓯᒪᒐᑦᑎᒍ ᑕᒪᒃᑯᐊ ᖃᓂᒪᔪᑦ ᐊᒻᒪᓗ 

ᐃᓱᒫᓗᒋᔭᖃᖅᑐᑦ ᖃᓄᖅ 

ᐅᓐᓂᕐᓗᒃᓴᖃᑦᑕᕋᔭᕐᒪᖔᑕ 

ᑐᓴᕆᐊᖃᑦᑕᐅᓪᓚᕆᑦᑐᓂᑦ ᒐᕙᒪᒃᑯᓐᓄᑦ. ᑕᒪᒃᑯᐊ 

ᐃᓱᒫᓗᒋᔭᐅᖃᑦᑕᖅᑐᑦ ᐊᒥᓲᓕᕐᒪᑕ ᑕᒫᓂ 

ᑲᑎᒪᔨᑎᒍᑦ ᓂᓪᓕᖃᑦᑕᖅᑕᕗᑦ ᖃᓂᒪᑦᑕᐃᓕᓂᐅᑉ 

ᒥᒃᓵᓄᑦ ᐃᖢᐊᖅᓴᐅᑎᓪᓗ ᒥᒃᓵᓄᑦ. ᓄᓇᕗᑦᒥᐅᑦ 

ᐱᔪᓐᓇᕐᓂᖃᕆᐊᖃᒻᒪᑕ ᐃᓱᒫᓗᒋᔭᒥᓐᓂᒃ 

ᓴᖅᑭᑎᑦᑎᓗᑎᒃ ᖃᓄᕐᓗ ᑲᒪᒋᔭᐅᑦᑎᐊᕐᓂᖏᒃᑯᑎᒃ 

ᐱᓕᕆᕕᒻᒥ ᐃᖅᑲᓇᐃᔭᖅᑎᖏᓐᓄᑦ. ᒥᓂᔅᑐᓕᑭᐊᖅ 

ᖃᓄᐃᓕᓪᓚᑦᑖᖅᓯᒪᓕᖅᐸ ᑕᒪᒃᑯᐊ ᐱᖁᔨᕗᖔᕈᑦ 

ᑕᐃᓐᓇ ᐊᓂᒍᖅᑎᓚᐅᖅᓯᒪᔭᕗᑦ ᐱᔾᔪᑎᒋᓪᓗᒍ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 

ᐋᓐᓂᐊᖃᖅᑕᐃᓕᓂᕐᒧᑦ ᒥᓂᔅᑕ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᖅᐸᕋ ᒥᔅᑕ ᑰᓕ ᐊᐱᕆᒻᒪᑦ 

ᑖᔅᓱᒥᖓ. ᒪᓕᒐᓕᐅᖅᑎᑕᖃᓐᖏᒻᒪᑦ ᒐᕙᒪᒃᑯᓐᓂ 

ᑕᑯᒍᒪᔪᓂᑦ ᑕᒪᓐᓇ ᐋᓐᓂᐊᖅᑐᓕᕆᓂᕐᒧᑦ 

ᐃᖅᑲᓇᐃᔮᒥᒃ ᐊᖏᖅᑕᐅᔪᖃᕐᓗᓂ. ᖃᖓᑐᐃᓐᓇᖅ 

ᐅᓐᓂᕐᓗᕐᕕᐅᕙᑉᐳᖓ ᖃᐅᑕᒫᑦ ᑕᓪᓕᒪᐃᖅᑐᖅᑐᒍ 

6-ᕌᕐᓗᓂᓗᑭᐊᖅ ᓄᓇᕘᒥ. ᑕᒪᕐᒥᒃ ᐱᓪᓚᕆᐊᓘᕗᑦ  

ᐃᓛᓐᓂᒃ ᐊᑕᐅᓯᐊᑯᓗᑐᐃᓐᓇᐅᓪᓗᓂ 

ᒪᕐᕈᐊᖅᑎᓪᓗᐊᖅ ᐅᓐᓂᕐᓗᖅᑐᖃᖅᐸᒃᑐᓂ. 

ᖃᐅᔨᒪᔪᖓ ᐱᔭᐅᔪᒪᓂᖃᕐᒪᑦ ᑕᖅᑳᓂ. ᑕᒪᒃᑯᐊᓗ 

ᐱᓕᕆᔨᖁᑎᓐᓄᑦ ᐸᔪᕈᑎᒋᓂᐊᖅᐸᒃᑲ 

ᐱᔭᕆᐊᑐᕙᑉᐸᒃᑯᓗᐊᖅᑎᓪᓗᒍ.  

 

ᐊᓪᓚᑕᐅᓂᖃᕆᐊᓕᒃ. ᖁᕕᐊᓱᒃᐳᖓ 

ᐱᔭᕇᓕᕋᑦᑎᒍ, ᐃᒡᓗᓕᐅᖅᑐᑎᑑᕐᒪᑦ. 90 ᐳᓴᖓ 

ᐱᔭᕇᖅᑕᐅᒐᒥ ᐊᒥᐊᒃᑯᖓ 10 ᐳᓴᖓ 

ᐱᔭᕇᕈᓐᓇᐅᓕᐅᖅᑲᖅᑰᔨᓪᓗᓂ ᐱᔭᒻᒪᑦ. 

ᓇᓗᓇᐃᖅᓯᓯᒪᕗᒍᑦ ᐊᔪᓐᖏᑦᑎᐊᖅᑐᓂᑦ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓃᑦᑐᒥᒃ ᑕᒪᑐᒥᖓ 

ᓯᕗᓕᐅᕆᓂᐊᖅᑐᒥᒃ. 

 

ᐋᓐᓂᐊᕕᓕᐊᖅᑐᐃᑦ ᓯᕗᓪᓕᐅᔭᕆᐊᖃᖅᐳᑦ. 

ᐋᖅᑮᔪᒪᕗᒍᑦ ᐋᓐᓂᐊᔪᖅ ᐃᓱᒫᓘᑎᖃᕈᓂ 

ᖃᓄᖅᑑᕈᑕᐅᒐᔭᖅᑐᖅ. ᐋᖅᑮᔪᒪᓐᖏᓐᓇᒪᓕ 

ᑕᐃᒪᐃᑦᑐᓴᐃᓐᓇᕐᒥᒃ ᑭᒃᑯᓕᒫᓄᑦ 

ᓈᒻᒪᒋᔭᐅᒐᔭᓐᖏᑦᑐᒥᒃ. 

ᐋᖅᑮᑦᑎᐊᖃᑦᑕᕆᐊᖃᖅᐳᒍᑦ 

ᖃᓄᖅᑑᕐᕕᐅᔪᓐᓇᖁᓪᓗᒋᑦ ᐋᓐᓂᐊᔪᐃᑦ ᐊᒻᒪ 

ᖃᐅᔨᒪᑎᑕᐅᓗᑎᑦ ᑐᓵᔭᐅᔭᕆᐊᒃᓴᒥᓂᒃ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦ ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᒥ ᐃᓚᒋᐊᕈᑎ ᐊᐱᖅᑯᑎᒧᑦ, ᒥᔅᑕ ᑰᓕ.  

 

ᑰᓕ: ᖁᔭᓐᓇᒦᒃ ᐅᖃᖅᑏ. ᓂᕆᐅᑉᐳᒍᑦ ᑖᒃᑯᐊ 

ᒪᓕᒐᐃᑦ ᓴᖅᑭᑦᑎᐊᕈᒫᕐᒪᑕ ᐋᖅᑭᐸᓪᓕᐊᓂᖏᓐᓂ 

ᐅᖃᖅᑑᒐᓗᐊᖅ ᒥᓂᔅᑕ ᑭᓯᐊᓂ ᑕᐃᒃᑯᐊ 

ᓴᖅᑭᓚᑦᑖᓚᐅᖅᑎᓪᓗᒋᑦ ᓇᓗᓇᐃᑦᑎᐊᕐᓂᐊᕐᒪᑦ 

ᑖᒃᑯᐊ ᐊᑐᖅᑕᐅᔪᓐᓇᓚᑦᑖᕐᒪᖔᑕ 

ᓄᓇᕗᒻᒥᐅᓕᒫᓄᑦ.  

 

ᐊᒻᒪ ᐊᐱᖅᑯᑎᒋᔪᒪᔭᕋ ᐅᓇ ᐱᔾᔪᑎᒋᓪᓗᒍ, 

ᐊᒥᓱᓕᕐᒪᑕ ᓂᕈᐊᖅᑕᐅᕕᒐᓐᓂᒃ 

ᓂᕈᐊᖅᑕᐅᓯᒪᕝᕕᒐᓂ ᐃᓱᒫᓘᒋᔭᕐᒥᓂᒃ 

ᐅᖃᖃᑦᑕᖅᑐᑦ ᐊᒻᒪ ᓈᒻᒪᖏᑦᑐᒻᒪᕆᓐᓂᒃ 

ᓂᑉᓕᖅᑐᖃᓲᖑᓪᓗᓂ ᐃᓱᐊᖅᓴᐃᔨᓄᓪᓘᓐᓃᑦ  

ᐱᓗᐊᖅᑐᒥ ᑭᕙᓪᓕᕐᒥ. ᑖᓐᓇ ᐊᑎᖓ 

ᓴᖅᑭᔾᔮᖏᑕᕋ ᑭᓇ ᑕᐃᒪᐃᓕᓚᐅᕐᒪᖔᖅ ᑭᓯᐊᓂ 

ᓇᓗᓇᐃᓪᓚᕆᑦᑐᖅ ᑕᒪᒃᑯᐊ ᓄᓇᕗᒻᒥᐅᑦ 

ᐅᐱᒋᔭᐅᑦᑎᐊᕆᐊᖃᕐᒪᑕ 

ᓇᕐᕈᒋᔭᐅᒋᐊᖃᓐᖏᒻᒪᕆᒻᒪᑕ. ᒥᓂᔅᑕᖃᐃ ᑕᕝᕗᖓ 

ᓂᑉᓕᕈᓐᓇᖅᐳᖅ ᑖᓐᓇ ᐱᓕᕆᕕᒋᔭᖓ Zero-ᒥᑦ 

ᒪᓕᖁᓪᓗᒋᑦ ᐱᐅᓐᖏᑎᑦᑎᖃᑦᑕᕐᓂᐅᑉ ᒥᔅᓵᓄᑦ 

ᐃᓄᐃᑦ ᐃᓕᖅᑯᓯᖏᑦᑕ ᐱᔾᔪᑎᒋᓪᓗᒍ ᑕᒪᓐᓇ 

ᐅᐱᓐᓇᕈᓐᓃᑎᑦᑎᒻᒪᑦ ᐃᓱᐊᖅᓴᐃᔪᒥᒃ. ᑖᓐᓇ  

ᐱᔾᔪᑎᒋᓪᓗᒍ ᑳᓐᑐᕌᑑᒐᓗᐊᖅᐸᑕᓘᓐᓃᑦ 

ᒥᓂᔅᑕᖃᐃ ᑕᒪᑐᒥᖓ ᓇᓗᓇᐃᖅᓯᑦᑎᐊᕈᓐᓇᖅᐸ 

ᑕᐃᒫᑦᑎᐊᖅ ᐃᓕᖅᑯᓯᖃᕆᐊᖃᕐᓂᖏᓐᓂ? 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ ᐊᒻᒪ ᖁᔭᓐᓇᒦᖅᐸᕋ ᒥᔅᑕ ᑰᓕ. ᑕᐃᒪ 

ᐅᖃᖅᑲᐅᒻᒪᑦ ᑕᒪᒃᑯᐊ ᐋᓐᓂᐊᖅᑐᐃᑦ 

ᓯᕗᓪᓕᐅᑎᒐᑦᑎᒍ. ᐅᑉᐱᕆᕙᕋ ᓄᓇᕗᒻᒥ 

ᐱᐅᑦᑎᐊᖅᑐᒥᒃ ᐋᕐᓂᐊᖅᑐᓕᕆᕙᒃᑲᑦᑕ. ᐊᒥᐊᖅᑎ 

ᑐᑭᓯᓂᓗᖃᑦᑕᕈᓐᓇᖅᐳᑦ ᐋᓐᓂᐊᖅᑐᓕᕆᔩᑦ ᐊᒻᒪ 

ᐋᓐᓂᐊᔪᑦ ᐊᒻᒪᓗ ᐃᓱᒫᓘᑕᐅᔪᓂᑦ 

ᐅᓐᓂᕐᓗᒍᑕᐅᔪᓂᓪᓗ ᐱᒑᖓᑦᑕ ᐋᓐᓂᐊᔪᓂᑦ 

ᒪᓕᒃᑎᖏᓐᓂᓪᓘᓐᓃᑦ ᑭᒡᒐᑐᖅᑐᒥᓪᓘᓐᓃᑦ 

ᐊᒃᓱᕈᖅᐸᒃᐳᒍᑦ ᑕᒪᒃᑯᐊ ᐋᖅᑭᒃᑕᐅᖁᓪᓗᒋᑦ. 

ᐱᔭᕆᐊᖃᕌᖓᓪᓗ ᒪᒥᐊᕝᕕᐅᔪᖃᓲᖑᕗᖅ. 

 

ᐋᓐᓂᐊᔪᑦ ᓯᕗᓪᓕᐅᕗᑦ. ᖃᐅᔨᒪᔪᒍᑦ ᓄᓇᕗᒥ 

ᓇᒥᓕᒫᕐᓗ ᑲᓇᑕᒥ ᐊᖏᓛᖑᒻᒪᑦ ᑎᒥᖏᑕ 

ᖃᓄᐃᓐᓂᕆᔭᖏᑦ, ᖃᑕᓐᖑᑎᖏᓪᓘᓐᓃᑦ 

ᐱᖃᓐᓇᕆᔭᖏᓪᓘᓐᓃᑦ. ᑕᒪᑐᒨᓈᖅᑐᓄᑦ 

ᐊᒃᓱᕈᓐᓇᖅᑐᒻᒪᕆᐊᓘᕗᖅ ᑕᐃᒪᓐᓇᓗ ᐊᒃᓱᐊᓗᒃ 

ᐅᔾᔨᖅᓱᑦᑎᐊᕆᐊᖃᖅᐸᕗᑦ ᐃᓱᒫᓘᑎᖏᑦ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑐᒡᓕᐊᓂᒃ ᐃᓚᒋᐊᕈᑦ, ᒥᔅᑕ ᑰᓕ.  

 

ᑰᓕ: ᖁᔭᓐᓇᒦᒃ. ᑖᓐᓇ ᒥᓂᔅᑕ ᖃᐅᔨᒪᔪᖅ ᑖᒃᑯᐊ 

ᑎᑎᖅᑲᒃᑯᑦ ᑕᐃᑯᖓ ᑐᓂᓚᐅᕋᒃᑲ ᐊᒻᒪᓗ  



ᐊᐃᑉᐱᖅ, ᕕᕝᕗᐊᕆ 26, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᖏᓕᖓ ᐃᓱᒫᓘᓇᓪᓚᕆᑦᑐᒥᒃ. 

 

ᓲᕐᓗ ᑲᑎᒪᔨᐅᑎᓪᓗᑕ ᐅᕙᓂ ᐅᐱᒋᔭᕋ ᒥᓂᔅᑕ 

ᐅᐱᒍᓱᓐᓂᕋᓲᖑᒻᒪᑦ ᐅᕙᓐᓂᒃ ᐃᓅᒐᓗᐊᖅᑎᓪᓗᖓ.  

ᑖᓐᓇ ᐱᐅᔪᓪᓚᕆᐋᓗᒃ. ᑕᐃᒪᐃᑦᑑᒋᐊᖃᕐᒪᑕᑦᑕᐅᖅ 

ᐃᓱᐊᖅᓴᐃᔩᑦ ᑕᒪᒃᑯᓂᖓ ᑲᒪᒋᔭᖃᑦᑕᖅᑕᒥᓂᒃ 

ᐳᓛᖅᑕᒥᓐᓂᒃ ᑕᒫᓂ ᓄᓇᕗᒻᒥ.  

 

ᐅᓇ ᐱᔾᔪᑎᒋᓪᓗᒍ ᑕᐃᒃᑯᐊ ᓘᑦᑖᓕᒫᑦ ᑕᒫᓂ 

ᑳᓐᑐᕌᑐᖑᖃᑦᑕᕐᒪᑕ ᑎᓕᔭᐅᓪᓗᑎᑦ ᓄᓇᕗᑦ 

ᒐᕙᒪᒃᑯᑦ ᐅᐱᒍᓱᑦᑎᐊᖁᓪᓗᒋᑦ ᐃᓄᓐᓂᑦ 

ᐃᓕᖅᑯᓯᖏᓐᓂᒃ ᑖᓐᓇᓗ ᑐᓐᖓᕕᒋᖃᑕᐅᓪᓗᓂᐅᑦ 

ᓄᓇᕗᑦ ᒐᕙᒪᒃᑯᑦ ᐱᓕᕆᐊᖓᑕ. ᒥᓂᔅᑕᖃᐃ 

ᐅᓂᒃᑳᑦᓯᐊᕈᓐᓇᖅᐳᖅ ᖃᓄᖅ 

ᐃᓕᓐᓂᐊᖅᑎᑕᐅᖃᑦᑕᕐᒪᖔᑕ ᐅᐱᒍᓱᒋᐊᖃᕐᓂᐅᑉ 

ᐃᓕᖅᑯᓯᖏᓐᓂ ᑕᒫᓂ ᓄᓇᕗᒻᒥᐅᑦ 

ᐊᔾᔨᒌᖏᑦᑑᒻᒪᑕ ᐊᒻᒪᓗ ᑖᓐᓇ ᓄᑖᖑᔪᖅ ᑕᒪᒃᑯᐊ 

ᐃᖅᑲᓇᐃᔭᖅᑎᑦ ᐅᕝᕙᓘᓐᓃᑦ ᑳᓐᑐᕌᑎᐅᔪᑦ 

ᑕᒪᒃᑯᓂᖓ ᐃᓕᓐᓂᐊᖅᑎᑕᐅᑦᑎᐊᖃᑦᑕᕋᓗᐊᖅᐸᑦ 

ᑕᒪᐅᖓ ᑎᑭᓚᐅᖅᑎᓐᓇᒋᑦ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ ᐊᒻᒪᓗ ᖁᔭᓐᓇᒦᒃ ᒥᔅᑕ ᑰᓕ ᐊᐱᕆᒻᒪᑦ. 

ᑖᓐᓇ ᑭᐅᑦᑎᐊᒻᒪᕆᔪᓐᓇᖏᑕᕋᓗᐊᕋ ᑭᓯᐊᓂ 

ᐋᓐᓂᐊᓯᐅᖅᑏᑦ ᓗᒃᑖᓪᓗ ᑕᒪᐅᖓ ᓄᓇᕗᒨᓲᑦ 

ᐊᑕᐅᓯᐊᕋᑎᑦ ᑎᑭᖃᑦᑕᖅᓯᒪᒻᒪᑕ. ᐅᓄᕐᓂᖅᓴᐃᑦ 

ᐃᓕᓐᓂᐊᖅᑎᑕᐅᓲᑦ ᐋᓐᓂᐊᕕᓕᐊᕌᖓᒥᒃ 

ᓄᓇᓕᓐᓂ.  

ᑐᑭᓯᐊᑦᑎᐊᕆᐊᖃᖅᐳᑦ ᓄᓇᓕᓐᓂᑦ 

ᐱᓕᕆᐊᕆᓂᐊᖅᑕᒥᓂᓪᓗ ᐋᓐᓂᐊᔪᓂᑦ. ᑕᒪᓐᓇ 

ᖁᓪᓕᐅᖅᑰᖅᑐᖅ ᓯᕗᓪᓕᐅᑎᑕᐅᕙᓐᓂᖓ 

ᐱᓕᕆᕕᑦᑎᓐᓂ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑖᓐᓇ 

ᓂᓪᓕᐅᑎᒋᔭᕋ ᑎᑎᕋᕐᕕᒋᓚᐅᕋᒃᑯ ᑐᖏᓕᖓᓗ. 

ᐃᒪᓐᓇᐃᑦᑑᖅᑰᔨᒻᒪᑦ 

ᐅᖃᓐᓂᓗᖅᑐᖃᓐᓇᕋᐃᓚᐅᕐᒪᑦ 

ᐋᓐᓂᐊᖅᑐᓕᕆᔨᓄᑦ ᑕᐃᒫᒍᓐᖏᑦᑐᒥᒃ 

ᒥᑕᐅᑎᖃᕐᓗᓂ ᐅᑯᓂᖓ ᐃᓄᓐᓂᑦ. 

 

ᒥᓂᔅᑕ ᓇᓗᓇᐃᖅᓯᒪᔪᓐᓇᖅᐸ ᓇᓗᓇᐃᕆᔪᓐᓇᖅᐹ 

ᐱᓕᕆᕕᐊᑕ ᖃᓄᖅ ᖃᐅᔨᓴᕐᓂᖃᓲᖑᒻᒪᖔᑕ 

ᑕᐃᒫᒍᓐᖏᑦᑑᖅᑐᖃᖅᑐᒥᓂᐅᑎᓪᓗᒍ 

ᐃᖅᑲᓇᐃᔭᖅᑎᓄᑦ ᑳᓐᑐᕌᒃᑕᐅᔪᓄᓪᓘᓐᓃᑦ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᖅᐸᕋ ᒥᔅᑕ ᑰᓕ ᐊᐱᕆᒻᒥᒻᒪᑦ. 

ᒥᔅᑕ ᑰᓕ ᓂᓪᓕᐅᑎᖃᖅᑰᖅᑐᖅ ᑖᒃᑯᐊ 

ᐱᓚᐅᖅᑕᕗᑦ ᐃᓱᒫᓘᑎᒋᔭᖏᑦ 

ᓴᖅᑭᖅᑎᑕᐅᓚᐅᖅᓯᒪᔪᑦ ᒪᑯᑎᒎᓇ Facebook-

ᑯᑎᒍᑦ. ᐃᒪᐃᖁᒐᔭᓚᐅᖅᑕᕋᓕ ᑕᐃᓐᓇ ᐃᓄᒃ 

ᑎᑎᕋᖅᑐᒥᓂᐅᑉᐸᑦ ᐅᕙᓐᓄᑦ ᑐᖏᓕᓐᓄᓘᓐᓃᑦ 

ᑭᕙᓪᓕᕐᒥ ᐋᓐᓂᐊᖅᑐᓕᕆᔨᒃᑯᑦ 

ᐊᐅᓚᑦᑎᔨᒧᓪᓘᓐᓃᑦ. ᑕᐃᒪᓐᓇᐃᒍᓂ 

ᖃᐅᔨᒋᐊᕈᓐᓇᕋᔭᓚᐅᖅᑐᒍᑦ ᓱᔪᖃᓐᓂᕐᒪᖔᖅ ᒪᑯᐊ 

ᖃᕆᓴᐅᔭᒃᑰᖅᑐᑦ ᓈᒻᒪᓗᐊᕋᓱᒋᓐᖏᓇᒃᑭᑦ 

ᐅᓐᓂᕐᓗᒍᑕᐅᓗᑎᑦ ᐋᓐᓂᐊᖅᑐᓕᕆᔭᐅᓂᕐᒧᑦ 

ᓄᓇᕗᒻᒥ. 

ᐄ, ᑕᐃᓐᓇ ᐃᓱᒫᓘᑕᐅᓚᐅᖅᑐᖅ ᐱᓚᐅᖅᑕᕋ 

ᑎᓕᐅᓚᐅᖅᑐᒍᓗ ᑐᖏᓕᕋ ᖃᐅᔨᒋᐊᖁᓪᓗᒍ. 

ᑕᒪᓐᓇ ᖃᐅᔨᒋᐊᖅᑕᐅᖅᑰᓚᐅᖅᑐᖅ. 

ᐊᑲᐅᑦᑎᐊᕋᔭᖅᑐᖅ ᒥᔅᑕ ᑰᓕ ᐅᖃᖃᑎᖃᕈᓐᓇᖅᐸᑦ 

ᑕᐃᔅᓱᒥᖓ ᐃᓄᒻᒥᒃ ᑎᑎᕋᐅᑎᒋᓗᒍᓗ  

ᐊᓪᓚᒐᑦᑎᓐᓃᓕᖁᓪᓗᒍ ᑖᕗᓐᖓᕆᐊᒃᑲᓂᕐᓗ 

ᖃᐅᔨᒋᐊᕈᓐᓇᖅᓯᓕᕋᔭᕋᑦᑎᒍ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑕᐃᒪ ᑲᑎᒪᔩᑦ ᑖᒃᑯᐊ 2013-ᒧᑦ 

ᐊᐱᖅᑯᑎᑐᐃᓐᓇᐃᑦ ᐅᖃᐅᓯᒃᑯᑦ ᐃᓱᓕᒻᒪᑕ. 

ᑕᕝᕗᖓ ᑲᑎᒪᔾᔪᑎᔅᓴᑎᓐᓄᑦ 

ᓯᕗᒧᐊᖅᐸᓪᓕᐊᑎᓪᓗᑕ. 7. ᑎᑎᕋᖅᓯᒪᔪᑎᒍᑦ 

ᐊᐱᖅᑯᑎᒃᓴᐃᑦ ᒥᓂᔅᑕ ᕋᒻᐴᑦ. 

 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 

 

ᑎᑎᖅᑲᒃᑯᑦ ᐊᐱᖅᑯᑦ 023 - 3(3): ᐊᕐᕌᒍᑕᒫᑦ 

ᐅᖅᓱᐊᓗᒃᑖᕈᑕᐅᔪᒥᓃᑦ ᓄᓇᕗᑦ 

ᒐᕙᒪᒃᑯᖓᓐᓄᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᒃᑯᐊ 

ᑎᑎᕋᖅᓯᒪᔪᓂᑦ ᐊᐱᖅᑯᑎᒃᓴᖃᖅᑐᖓ 

ᒐᕙᒪᓕᕆᔨᒃᑯᑦ ᒥᓂᔅᑕᖓᑦ ᑖᓐᓇ ᐱᔾᔪᑎᖃᖅᑐᖅ 

ᐅᖅᓱᐊᓗᒻᒥᑦ ᓂᐅᕕᖃᑦᑕᓂᕐᒧᑦ ᑖᒃᑯᐊ 

ᐊᐱᖅᑯᑎᒃᓴᑦ ᐊᒃᓱᓪᓛᓗᒃ ᓇᓗᓇᐃᖅᓯᒪᔪᑦ ᓲᕐᓗ 

ᑕᐃᒪᓐᓇ ᑎᑎᖃᖅᑕᐅᑦᑎᐊᕐᓂᐊᖅᐳᑦ 

ᐅᖃᓕᒫᖅᑕᐅᓗᑎᒃ. 

 

1. ᐅᖃᐅᓯᕆᓪᓗᒋᑦ ᑐᑭᓯᒋᐊᕈᑎᒃᓴᑦ 

ᑕᐃᒫᑦᓴᐃᓐᓇᖅ ᐋᖅᑭᒃᓯᒪᓪᓗᑎᒃ ᓄᓇᕗᑦ 

ᒐᕙᒪᖏᑦᑕ ᐱᑕᖃᖅᑎᖃᑦᑕᖅᑕᖏᑦ 

ᑭᐅᔾᔪᑎᓄᑦ ᑎᑎᕋᖅᓯᒪᔪᓄᑦ ᐊᐱᖅᑯᑎᓄᑦ 17 

- 3(2), ᓴᖅᑭᑎᑕᐅᓚᐅᖅᑐᑦ ᒪᓕᒐᓕᐅᕐᕕᖕᒥ 

ᔫᓂ 1, 2010, ᖃᓄᖅ ᐊᖏᑎᒋᔪᓂᒃ 

ᐅᖅᓱᐊᓗᖕᓂᑦ ᓂᐅᕕᓚᐅᖅᐱᓯ ᐊᒻᒪ 

ᓴᖅᑭᑎᑕᐅᔪᓂᒃ 2012? 

 

2. ᕕᕝᕗᐊᕆ 26, 2013-ᒧᑦ ᑎᑭᓪᓗᒍ, ᖃᓄᖅ 

ᐊᖏᑎᒋᔪᓂᒃ ᐅᖅᓱᐊᓗᖃᕐᕕᖃᖅᐸᑦ ᐊᑐᓂ 

ᓄᓇᓕᐅᔪᑦ ᓄᓇᕗᒥ? 

 

3. ᑕᒡᕙᓐᖓᑦ ᔮᓄᐊᕆ 1, 2012-ᒥᑦ ᑎᑭᑦᑐᒍ 

ᑎᓯᐱᕆ 31, 2012, ᓇᓪᓕᐊᑦ ᓄᓇᓕᐅᔪᑦ 

ᓄᓇᕗᒥ ᖃᖓᑕᓲᒃᑯᑦ ᐅᖅᓱᐊᓗᒃᑖᓚᐅᖅᐸᑦ? 

 

4. ᖃᓄᐃᑦᑐᓂᒃ ᐊᑐᐊᒐᕐᓂᒃ ᐊᒻᒪ/ᐅᕝᕙᓗ 

ᒪᓕᒃᑕᐅᒋᐊᓕᓐᓂᒃ ᓄᓇᕗᑦ ᒐᕙᒪᒃᑯᖏᑦ 

ᒪᓕᑉᐸᒃᐸᑦ ᐊᕐᖑᔫᒥᓇᓱᐊᕐᓂᕐᒥᒃ ᐊᔾᔨᒌᒥᒃ 

ᐱᔪᓐᓇᕐᓗᑎᒃ ᐅᖅᓱᐊᓗᓐᓂᒃ ᓄᓇᓕᓐᓂ 

ᐅᖅᓱᒃᓴᐃᒍᑎᕙᒃᑐᓂᒃ? 

 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒪᓕᒐᓕᐅᖅᑎ ᐊᐱᕆᒻᒪᑦ ᑖᒃᑯᐊ ᐊᐱᖅᑯᑎᒋᔭᖓ 

ᐊᓪᓚᖃᓯᐅᔾᔭᐅᓯᒪᖁᓪᓗᒍ ᐅᖃᓕᒫᖅᑕᒥᓂᐅᔪᑎᑐᑦ. 

ᐊᖏᖅᐱᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᓪᓚᖃᓯᐅᔾᔭᐅᓯᒪᓂᐊᓯᕗᖅ 

ᐅᖃᓕᒫᖅᑕᐅᔪᒥᓂᐅᔪᑎᑐᑦ. 

 

ᑎᑎᕋᖅᓯᒪᔪᑎᒍᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᖃᒪᓂᑦᑐᐊᕐᒧᑦ, ᒥᔅᑕ ᐊᐅᐸᓗᒃᑐᖅ. 

 

ᑎᑎᖅᑲᒃᑯᑦ ᐊᐱᖅᑯᑦ 024 - 3(3): 

ᐱᕙᓪᓕᐊᔪᓕᕆᓂᕐᒧᑦ ᐱᖃᑎᒌᓐᓂᕐᒧᑦ 

ᐊᖏᖃᑎᒌᒍᑦ ᓄᓇᕗᑦ ᒐᕙᒪᒃᑯᖓᑦ ᐊᒻᒪᓗ 

ᐊᐳᖅᑎᓐᓈᒥ ᐅᔭᕋᕐᓂᐊᖅᑎᒃᑯᓪᓗ / ᐊᒡᓃᑯ 

ᐅᔭᕋᕐᓂᐊᖅᑎᒃᑯᓪᓗ (ᐊᐅᐸᓗᒃᑐᖅ) 

 

ᐊᐅᐸᓗᒃᑐᖅ: ᖁᔭᓐᓇᒦᒃ ᐅᖃᖅᑏ. ᐅᓪᓗᒥ 

ᐋᖅᑭᑦᑎᒍᐊᖅᑐᖓ ᑖᒃᓱᒥᖓ ᐊᐱᖅᑯᑎᒥᑦ 

ᑎᑎᕋᖅᓯᒪᔪᒥᒃ. ᑖᒃᓱᒥᖓ ᑐᕌᖓᔪᖅ ᒥᓂᔅᑕᒧᑦ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ, ᑖᒃᑯᓄᖓ 

ᑐᕌᖓᓪᓗᓂ ᐊᖏᖃᑎᒌᓐᓂᕐᒥᑦ 

ᐱᓕᕆᖃᑎᒌᑦᑎᐊᕐᓂᖅ ᑖᒃᑯᓂᖓ 

ᐱᕙᓪᓕᐊᔪᓕᕆᓂᕐᒥᑦ ᒐᕙᒪᒃᑯᑦ ᑲᑐᔾᔨᓂᕐᒧᑦ 

ᐊᖏᖃᑎᒌᒍᑎᓂᒃ. ᑖᒃᑯᐊ ᐊᐱᖅᑯᑎᒃᑲ 

ᑕᑭᓗᐊᕐᒪᑎᑦᑕᐅᖅ ᑖᒃᑯᓂᖓ ᑭᐅᔭᐅᑦᑎᐊᖁᓇᖅᑐᓂ 

ᑖᒃᑯᓂᖓ ᓴᖅᑭᑦᑎᒍᐊᓚᐅᖅᐳᖓ ᑐᓂᓗᒍ ᑖᑉᓱᒧᖓ 

ᑎᑎᕋᓚᐅᖅᑐᖓ. 

 

1. ᓄᓇᕗᑦ ᒐᕙᒪᒃᑯᑦ ᐊᒻᒪ ᐅᔭᕋᒃᓯᐅᖅᑎᓄᑦ 

ᑲᑐᔾᔨᖃᑎᒌᖕᓂᐊᕐᓂᕐᒧᑦ ᐊᖏᕈᑏᑦ 

ᐊᑎᓕᐅᖅᑕᐅᓚᐅᖅᓯᒪᔪᑦ ᕕᕗᐊᕆ 17, 

2007-ᒥ ᐱᔾᔪᑎᒋᓪᓗᒋᑦ,  

ᐱᕙᓪᓕᐊᑎᑦᑎᓂᕐᒧᑦ ᐊᖏᕈᑏᑦ ᐃᓗᓕᖏᑦ 

ᒪᓕᑦᑎᐊᖅᐹᑦ ᒪᓕᒋᐊᖃᕐᓂᕐᒥᖕᓂᒃ ᐅᑯᐊ 

ᐊᑖᓂ ᑎᑎᕋᖅᓯᒪᔪᑦ ᐱᔾᔪᑎᒋᓪᓗᒋᑦ: 
 

a. ᐃᓅᓯᕐᒧᑦ ᑮᓇᐅᔭᓕᐅᕋᓱᐊᕐᓂᕐᒧᓪᓗ 

ᐸᕐᓇᐅᑏᑦ, ᓇᑦᑎᖅᓱᑦᑎᐊᕐᓂᖅ, 

ᐅᓂᒃᑳᓕᐅᖃᑦᑕᕐᓂᖅ ᐊᒻᒪ 

ᒥᑭᓪᓕᒋᐊᖅᓯᓂᖅ; 

b. ᐃᓕᓐᓂᐊᕐᓂᓕᕆᓂᖅ, 

ᐱᓕᒻᒪᒃᓴᐃᓂᖅ ᐊᒻᒪ  

ᐃᖅᑲᓇᐃᔭᖅᑐᓕᕆᓂᖅ; 

c. ᐱᓯᓂᓯᓂᒃ ᐱᕙᓪᓕᐊᑎᑦᑎᓂᖅ; ᐊᒻᒪ 

d. ᐊᓯᖏᑦ ᐊᑐᐃᓐᓇᕈᖅᑎᑕᐅᓯᒪᔪᑦ 

ᐊᖏᕈᑏᑦ ᐃᓛᒃᑰᖓᓂᖓ 7 

ᐃᓗᐊᒍᑦ? 
 

2. ᐊᖏᕈᑏᑦ ᐃᓗᐊᓃᑦᑐᖅ ᓈᓴᐅᑎᓕᒃ 9 

ᑐᑭᖓ ᐱᕙᓪᓕᐊᑎᑦᑎᓂᕐᒧᑦ ᐊᖏᕈᑏᑦ 

ᐱᔾᔪᑎᒋᓪᓗᒋᑦ, ᐊᖏᕈᑎᑎᒍᑦ ᖃᓄᐃᑦᑐᓂᒃ 

ᐃᓗᓕᖃᐅᕆᐊᖃᓚᐅᖅᐸᑦ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ 2010-ᒥ, 

2011-ᒥ ᐊᒻᒪ 2012-ᒥᓗ? 
 

ᒪ'ᓇ, ᐅᖃᖅᑎᑦᑎᔩ.  
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑯᖅ. ᐊᖏᖅᐱᓰ ᑖᒃᑯᐊ ᐊᐱᖅᑯᑎᒋᔭᖏᑦ 

ᑕᒪᓐᓇᑦᑕᐅᖅ ᑎᑎᕋᖅᑕᐅᓯᒪᖁᓪᓗᒍ 

ᐅᖃᓕᒫᖅᑕᐅᓯᒪᓗᒋᑦ. 
 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 

ᐅᖃᖅᑎ (ᑐᓵᔨᑎᒍᑦ): ᐊᓪᓚᖃᓯᐅᔾᔭᐅᓯᒪᓂᐊᓯᕗᖅ 

ᐅᖃᓕᒫᖅᑕᐅᔪᒥᓂᐅᔪᑎᑐᑦ. 
 

7. ᑎᑎᕋᖅᓯᒪᔪᑎᒍᑦ ᐊᐱᖅᑯᑏᑦ. ᒥᔅᑕ ᐃᓄᒃ. 
 

ᑎᑎᖅᑲᒃᑯᑦ ᐊᐱᖅᑯᑦ 025 - 3(3): 

ᑎᒃᑯᐊᖅᓯᓃᑦ ᐃᓚᖓ 18-ᒥ ᒐᕙᒪᒃᑯᓐᓂ 

ᐱᔨᑦᑎᕋᖅᑎᓄᑦ ᒪᓕᒐᐅᑉ ᐊᑑᓂ (ᐃᓄᒃ) 
 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑎᑎᕋᖅᓯᒪᔪᑎᒍᑦ 

ᐊᐱᕆᔪᒪᔪᖓ ᒥᓂᔅᑕᒧᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᔾᔪᑎᖃᖅᑐᒥᒃ 

ᑕᒪᒃᑯᐊ ᐃᖅᑲᓇᐃᔮᒃᓴᓄᑦ ᐃᓕᔭᐅᑐᐃᓐᓇᖃᑦᑕᖅᑐᑦ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᒪᓕᒐᖓ 

ᒪᓕᑦᑐᒍ. ᐊᐱᖅᑯᑎᒃᑲ ᐃᓗᓕᖃᕈᓘᔭᓗᐊᕐᒪᑕ 

ᐊᐱᕆᕗᖓ ᓇᓗᓇᐃᖅᓯᒪᖁᓪᓗᒍ ᑖᒃᑯᐊ 

ᐅᖃᓕᒫᖅᑕᐅᔪᕕᓂᐅᖔᖅᑕᐅᓯᒪᖁᓪᓗᒋᑦ.  
 

1. ᐱᓕᕆᕝᕕᒃᑎᒍᑦ, ᒐᕙᒪᒃᑯᓐᓄᑦ 

ᑎᒥᓐᖑᖅᑎᑕᐅᓯᒪᔪᖏᑎᒍᑦ, ᐃᖅᑲᓇᐃᔮᖏᑦᑕ 

ᐊᒡᒍᖅᑐᖅᑕᐅᓯᒪᓂᖏᑦᑎᒍᑦ, 

ᐊᕐᓇᐅᓂᖏᑦᑎᒍᑦ ᐊᖑᑕᐅᓂᖏᑦᑎᒍᓪᓘᓐᓃᑦ, 

ᐊᒻᒪ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᑎᒍᑦ 

ᐃᓅᓂᕋᖅᑕᐅᔪᖏᑦᑎᒍᑦ 

ᐊᒡᒍᖅᑐᖅᑕᐅᓯᒪᓗᑎᒃ, ᖃᔅᓯᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᐅᓂᐊᖅᑐᑦ 

ᑎᒃᑯᐊᖅᑕᐅᖁᔭᐅᓂᖏᑦ ᐊᖏᖅᑕᐅᓚᐅᖅᐸᑦ 

ᓄᓇᕗᒥ ᒥᓂᔅᑕᐃᑦ ᑲᑎᒪᔨᖏᓐᓄᑦ ᐅᑯᓄᖓ 

ᐊᕐᕌᒍᓄᑦ ᐊᑖᓂ ᑕᐃᔭᐅᓯᒪᔪᓂ:  

 

ᐃ. 1999-2000 

ᐅ. 2000-01 

ᐊ. 2001-02 

ᐱ. 2002-03 

ᐳ. 2003-04 

ᐸ. 2004-05 

ᑎ. 2005-06 

ᑐ. 2006-07 

ᑕ. 2007-08 

ᑭ. 2008-09 

ᑯ. 2009-2010 

ᑲ. 2010-11 

ᒋ. 2011-12 

ᒍ. 2012-13 (ᐅᓪᓗᒥᒧᑦ ᑎᑭᓪᓗᒍ)? 

 

ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒪᓕᒐᓕᐅᖅᑏᑦ ᐊᖏᖅᐹᑦ ᑎᑎᖅᑲᒃᑯᑦ ᐊᐱᖅᑯᑎᒃ 

ᑎᑎᕋᖅᑕᐅᓯᒪᖁᓪᓗᒍ ᑲᑎᒪᔾᔪᑎᑦᑎᓐᓂ 

ᐅᖃᓕᒫᖅᑕᐅᓯᒪᔪᑎᑐᑦ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ.  

 

ᐅᖃᖅᑎ (ᑐᓵᔨᑎᒍᑦ): ᑎᑎᕋᖅᑕᐅᓯᒪᓂᐊᓕᖅᐳᖅ 

ᐅᖃᓕᒫᖅᑕᐅᓯᒪᔪᑎᑐᑦ ᐊᓯᖏᓪᓗ ᑎᑎᖅᑲᑎᒍᑦ 

ᐊᐱᖅᑯᑎᒋᔭᐅᖃᐅᔪᐃᑦ.  

 

7. ᑎᑎᖅᑲᒃᑯᑦ ᐊᐱᖅᑯᑏᑦ. ᒥᔅᑕ ᑕᐹᕐᔪᒃ.  

 

ᑎᑎᖅᑲᒃᑯᑦ ᐊᐱᖅᑯᑦ 026 - 3(3): ᓄᓇᕗᑦ 

ᒐᕙᒪᒃᑯᑦ ᑭᐅᔾᔪᑎᖓᑦ 

ᐱᖁᔨᕗᖔᓕᐊᒥᓂᕐᓄᑦ 2012-ᒥ 

ᐊᕐᕌᒍᑕᒫᖅᓯᐅᕐᓂᖃᖅᑎᓪᓗᒋᑦ ᓄᓇᕗᒻᒥ 

ᑲᑐᔾᔨᖃᑎᒌᒃᑯᑦ ᓄᓇᓖᑦ ᒐᕙᒪᓂᑦ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇ 

ᑎᑎᕋᖅᓯᒪᔪᒃᑯᑦ ᐊᐱᖅᑯᑎᒐ ᑐᕌᖓᔪᖅ ᓯᕗᓕᖅᑎᒥ 

ᓄᓇᕘᒧᑦ, ᐄᕙ ᐋᕆᐊᒃ. ᐊᐱᖅᑯᑎᒐ 

ᓇᐃᑦᑐᑯᓘᖕᒪᑦ ᐅᖃᓕᒫᑐᐃᓐᓇᕐᓂᐊᖅᑕᕋ, ᑭᓯᐊᓂ 

ᑭᐅᔭᐅᔾᔪᑎᖏᑦ ᑕᑭᔪᐊᓘᓂᐊᖅᑰᕐᒪᑕ. ᐃᒪᐃᑦᑑᒻᒪᑦ: 

 

1. ᖃᓄᕐᓕ ᓄᓇᕗᑦ ᒐᕙᒪᒃᑯᑦ ᑭᐅᓯᒪᓕᖅᐸᑦ 

ᐱᖁᔨᕗᖔᕈᑕᐅᓚᐅᖅᑐᓂᑦ 

ᐊᕐᕌᒍᑕᒫᖅᓯᐅᑎᖃᖅᑎᓪᓗᒋᑦ 2012-ᒥ ᑖᒃᑯᐊ  

ᓄᓇᕘᒥ ᑲᑐᔾᔨᖃᑎᒌᖑᔪᑦ ᓄᓇᓕᓐᓄᑦ 

ᒐᕙᒪᒋᔭᐅᔪᓄᑦ? 

 

ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᑎᑎᖅᑲᒃᑯᑦ ᐊᐱᖅᑯᑏᑦ. ᒥᔅᑕ ᐃᐊᓕᐊᑦ.  

 

ᑎᑎᖅᑲᒃᑯᑦ ᐊᐱᖅᑯᑦ 027 - 3(3): 

ᑎᒍᔭᐅᒪᕖᑦ, ᐱᕋᔭᒃᑲᓐᓂᖃᑦᑕᕐᓂᐅᔪᑦ ᐊᒻᒪ 

ᐋᖅᑭᒋᐊᕈᑎᐅᓇᓱᒃᑐᓪᓗ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᓪᓗᒥ 

ᑎᑎᖅᑲᒃᑯᑦ ᐊᐱᖅᑯᑎᒃᓴᖃᕋᒪ ᒪᓕᒐᓕᕆᔨᒃᑯᑦ 

ᒥᓂᔅᑕᖓᓐᓄᑦ ᑖᒃᑯᐊ ᐃᑲᔪᖅᑕᐅᕖᑦ ᐊᓯᖏᓪᓗ 

ᐱᔾᔪᑎᒋᓪᓗᒋᑦ. ᐊᐱᕆᕗᖓ ᑎᑎᕋᖅᑕᐅᓯᒪᖁᓪᓗᒋᑦ 

ᐅᖃᓕᒫᖅᑕᐅᓯᒪᔪᑎᑐᑦ.  

 

1. ᕕᕝᕗᐊᕆ 26, 2013-ᒧᑦ ᑎᑭᓪᓗᒍ, ᖃᔅᓯᑦ 

ᐃᓐᓇᐃᑦ ᐊᒻᒪᓗ ᒪᒃᑯᒃᑐᑦ ᑎᒍᔭᐅᓯᒪᓚᐅᖅᐸᑦ 

ᕿᑭᖅᑖᓗᖕᒥ ᐃᑲᔪᖅᑕᐅᕕᖕᒥ, ᑲᖏᖅᖠᓂᕐᒥ 

ᒪᒥᓴᕐᕕᖕᒥ, ᐃᓚᕗᑦ ᒪᒥᓴᕐᕕᖓᓂ, ᐊᒻᒪ 

ᐃᖃᓗᐃᑦ ᒪᒃᑯᒃᑐᑦ 

ᐃᓱᒪᖅᓱᕐᓇᓐᖏᑦᑐᒃᑯᕕᖓᓐᓂ? 

 

2. ᕕᕝᕗᐊᕆ 26, 2013-ᒧᑦ ᑎᑭᓪᓗᒍ, ᖃᔅᓯᑦ 

ᐊᓄᓪᓚᒃᓰᕕᖕᒦᑦᑐᑦ 

ᐃᖅᑲᖅᑐᐃᕕᒃᑎᒎᖅᑎᑕᐅᓂᐊᕐᓂᕐᒥᖕᓂᒃ 

ᐅᑕᖅᑭᕙᑦ? 

 

3. ᕕᕝᕗᐊᕆ 26, 2013-ᒧᑦ ᑎᑭᓪᓗᒍ, ᖃᓄᖅ 

ᐊᑯᓂᐅᑎᒋᔪᖅ ᑎᒍᔭᐅᓯᒪᔪᑦ 

ᐅᑕᖅᑭᖃᑦᑕᕆᐊᖃᖅᐸᑦ 

ᐃᖅᑲᖅᑐᐃᕕᒃᑎᒎᖅᑎᑕᐅᓚᐅᓐᖏᓐᓂᕐᒥᓂᒃ? 

 

4. ᕕᕝᕗᐊᕆ 26, 2013-ᒧᑦ ᑎᑭᓪᓗᒍ, ᐃᓐᓇᐃᑦ 

ᐊᖑᑏᑦ ᐱᕋᔭᖕᓂᕐᒧᑦ ᑎᒍᔭᐅᖃᑦᑕᖅᑐᑦ 

ᖃᔅᓰᖅᑕᖅᖢᑎᒃ ᐅᑎᖅᑕᕋᐅᔭᖃᑦᑕᖅᐸᑦ? 

 

5. ᕕᕝᕗᐊᕆ 26, 2013-ᒧᑦ ᑎᑭᓪᓗᒍ, ᒪᒃᑯᒃᑐᑦ 

ᐊᖑᑏᑦ ᐱᕋᔭᖕᓂᕐᒧᑦ ᑎᒍᔭᐅᖃᑦᑕᖅᑐᑦ 

ᖃᔅᓰᖅᑕᖅᖢᑎᒃ ᐅᑎᖅᑕᕋᐅᔭᖃᑦᑕᖅᐸᑦ? 

 

6. ᕕᕝᕗᐊᕆ 26, 2013-ᒧᑦ ᑎᑭᓪᓗᒍ, ᐃᓐᓇᐃᑦ 

ᐊᕐᓇᐃᑦ ᐱᕋᔭᖕᓂᕐᒧᑦ ᑎᒍᔭᐅᖃᑦᑕᖅᑐᑦ 

ᖃᔅᓰᖅᑕᖅᖢᑎᒃ ᐅᑎᖅᑕᕋᐅᔭᖃᑦᑕᖅᐸᑦ? 

 

7. ᕕᕝᕗᐊᕆ 26, 2013-ᒧᑦ ᑎᑭᓪᓗᒍ, ᒪᒃᑯᒃᑐᑦ 

ᐊᕐᓇᐃᑦ ᐱᕋᔭᖕᓂᕐᒧᑦ ᑎᒍᔭᐅᖃᑦᑕᖅᑐᑦ 

ᖃᔅᓰᖅᑕᖅᖢᑎᒃ ᐅᑎᖅᑕᕋᐅᔭᖃᑦᑕᖅᐸᑦ? 

 

8. ᕕᕝᕗᐊᕆ 26, 2013-ᒧᑦ ᑎᑭᓪᓗᒍ, 

ᖃᓄᐃᑦᑐᓂᒃ ᒪᒥᓴᐅᑎᓂᒃ, 

ᐃᓅᓯᓕᕆᔭᐅᔾᔪᑎᓂᒃ, ᐊᒻᒪᓗ ᐃᓕᓐᓂᐊᕐᓂᕐᒧᑦ 

ᑐᕌᖓᔪᓂᒃ ᐊᑐᐃᓐᓇᕈᐃᕕᐅᓚᐅᖅᐸᑦ 

ᐃᓐᓇᐃᑦ ᐊᓄᓪᓚᒃᓯᐊᕆᔭᐅᔪᑦ? 

 

9. ᕕᕝᕗᐊᕆ 26, 2013-ᒧᑦ ᑎᑭᓪᓗᒍ, 

ᖃᓄᐃᑦᑐᓂᒃ ᒪᒥᓴᐅᑎᓂᒃ, 

ᐃᓅᓯᓕᕆᔭᐅᔾᔪᑎᓂᒃ, ᐊᒻᒪᓗ ᐃᓕᓐᓂᐊᕐᓂᕐᒧᑦ 

ᑐᕌᖓᔪᓂᒃ ᐊᑐᐃᓐᓇᕈᐃᕕᐅᓚᐅᖅᐸᑦ ᒪᒃᑯᒃᑐᑦ 

ᐊᓄᓪᓚᒃᓯᐊᕆᔭᐅᔪᑦ? 

 

10. ᕕᕝᕗᐊᕆ 26, 2013-ᒧᑦ ᑎᑭᓪᓗᒍ, 

ᒪᓕᒐᓕᕆᔨᒃᑯᑦ ᐱᓕᕆᕝᕕᖓᑦ 

ᖃᐅᔨᓴᐃᔾᔪᑎᖃᖅᐹᑦ 

ᐊᑑᑎᖃᑦᑎᐊᕋᓗᐊᕐᒪᖔᖏᑦ ᒪᒥᓴᐃᔾᔪᑏᑦ, 

ᐃᓅᓯᓕᕆᔭᐅᔾᔪᑏᑦ, ᐊᒻᒪᓗ 

ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ ᐃᓐᓇᐃᑦ 

ᑎᒍᔭᐅᓯᒪᔪᑦ? 

 

11. ᕕᕝᕗᐊᕆ 26, 2013-ᒧᑦ ᑎᑭᓪᓗᒍ, 

ᒪᓕᒐᓕᕆᔨᒃᑯᑦ ᐱᓕᕆᕝᕕᖓᑦ 

ᖃᐅᔨᓴᐃᔾᔪᑎᖃᖅᐹᑦ 

ᐊᑑᑎᖃᑦᑎᐊᕋᓗᐊᕐᒪᖔᖏᑦ ᒪᒥᓴᐃᔾᔪᑏᑦ,  

ᐃᓅᓯᓕᕆᔭᐅᔾᔪᑏᑦ, ᐊᒻᒪᓗ 

ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ ᒪᒃᑯᒃᑐᑦ 

ᑎᒍᔭᐅᓯᒪᔪᑦ? 

 

12. ᐊᐃᐳᕈᓪ 1, 2012-ᒥᒃ ᕕᕝᕗᐊᕆ 26, 2013-

ᒧᑦ ᑎᑭᓪᓗᒍ ᖃᔅᓯᑦ ᐳᓴᓐᑎᖏᓐᓃᑦᑐᑦ 

ᐃᓐᓇᐃᑦ ᐊᓄᓪᓚᒃᓯᐊᕆᔭᐅᔪᑦ ᐃᓚᐅᓚᐅᖅᐸᑦ 

ᒪᒥᓴᐃᔾᔪᑎᓄᑦ, ᐃᓅᓯᓕᕆᔭᐅᔾᔪᑎᓄᑦ, ᐊᒻᒪᓗ 

ᐃᓕᓐᓂᐊᕐᓂᕐᓄᑦ? 

 

13. ᐊᐃᐳᕈᓪ 1, 2012-ᒥᒃ ᕕᕝᕗᐊᕆ 26, 2013-

ᒧᑦ ᑎᑭᓪᓗᒍ ᖃᔅᓯᑦ ᐳᓴᓐᑎᖏᓐᓃᑦᑐᑦ 

ᒪᒃᑯᒃᑐᑦ ᐊᓄᓪᓚᒃᓯᐊᕆᔭᐅᔪᑦ ᐃᓚᐅᓚᐅᖅᐸᑦ 

ᒪᒥᓴᐃᔾᔪᑎᓄᑦ, ᐃᓅᓯᓕᕆᔭᐅᔾᔪᑎᓄᑦ, ᐊᒻᒪᓗ 

ᐃᓕᓐᓂᐊᕐᓂᕐᓄᑦ? 

 

14. ᕕᕝᕗᐊᕆ 26, 2013-ᒧᑦ ᑎᑭᓪᓗᒍ, 

ᖃᓄᐃᑦᑐᓂᒃ ᒪᒥᓴᐃᔾᔪᑎᓂᒃ, 

ᐃᓅᓯᓕᕆᔭᐅᔾᔪᑎᓂᒃ, ᐊᒻᒪᓗ 

ᐃᓕᓐᓂᐊᕈᑎᓂᒃ ᐊᑐᐃᓐᓇᕈᐃᓯᒪᕕᐅᓚᐅᖅᐸᑦ 

ᐃᓐᓇᐃᑦ ᐊᓄᓪᓚᒃᓯᖅᑕᐅᓂᕐᒥᓂᒃ 

ᐃᓱᓕᑦᑎᓯᒪᓕᖅᑐᑦ? 

 

15. ᕕᕝᕗᐊᕆ 26, 2013-ᒧᑦ ᑎᑭᓪᓗᒍ, 

ᖃᓄᐃᑦᑐᓂᒃ ᒪᒥᓴᐃᔾᔪᑎᓂᒃ, 

ᐃᓅᓯᓕᕆᔭᐅᔾᔪᑎᓂᒃ, ᐊᒻᒪᓗ 

ᐃᓕᓐᓂᐊᕈᑎᓂᒃ ᐊᑐᐃᓐᓇᕈᐃᓯᒪᕕᐅᓚᐅᖅᐸᑦ 

ᒪᒃᑯᒃᑐᑦ ᐊᓄᓪᓚᒃᓯᖅᑕᐅᓂᕐᒥᓂᒃ 

ᐃᓱᓕᑦᑎᓯᒪᓕᖅᑐᑦ? 

 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒪᓕᒐᓕᐅᖅᑏᑦ ᐊᖏᖅᐹᑦ ᑎᑎᖅᑲᒃᑯᑦ ᐊᐱᖅᑯᑎᒃ 

ᑎᑎᕋᖅᑕᐅᓯᒪᖁᓪᓗᒍ ᑲᑎᒪᔾᔪᑎᑦᑎᓐᓂ 

ᐅᖃᓕᒫᖅᑕᐅᓯᒪᔪᑎᑐᑦ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑕᐅᕗᖅ. 

ᐅᖃᓕᒫᖅᑕᐅᓯᒪᔪᑎᑐᑦ ᑎᑎᕋᖅᑕᐅᔭᕆᐊᓕᒐᓵᓗᐃᑦ 

ᐅᓪᓗᒥ.  

 

7. ᑎᑎᖅᑲᒃᑯᑦ ᐊᐱᖅᑯᑏᑦ. 8. ᑭᐅᔾᔪᑏᑦ 

ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 8: ᑭᐅᔾᔪᑎᑦ ᑎᑎᖅᑲᒃᑯᑦ* 

ᐊᐱᖅᑯᑕᐅᓚᐅᕐᓄᑦ 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 019 - 

3(3): ᓄᓇᕗᑦ ᓯᓚᑦᑐᓴᕐᕕᒻᒥ ᐃᓕᓐᓂᐊᕈᑎᑦ 

ᐃᓕᓐᓂᐊᓕᓐᖏᑦᑐᓂᑦ 

ᐃᓕᓴᐃᓂᕐᒧᐊᖓᔪᓂᑦ (ᑎᑎᕋᖅᑎ) 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 020 - 

3(3): ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓂᑦ 

ᐃᒡᓗᖃᖅᑎᑦᑎᓂᖅ ᐊᒻᒪ ᐃᓄᓕᒫᖅᓯᐅᑎᑦ 

ᐃᒡᓗᐃᑦ ᐊᓂᕆᕐᔪᐊᖅᓯᐅᑎᓂᑦ 

ᓇᕿᑕᕆᓯᒪᔪᐃᑦ (ᑎᑎᕋᖅᑎ) 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 021 - 

3(3): ᓯᐊᒻᒪᖅᑎᕆᓂᐅᑉ 

ᖃᓄᐃᓕᖓᓕᕐᓂᖓ (ᑎᑎᕋᖅᑎ) 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 022 - 

3(3): ᐆᒪᔪᕐᓂᐊᖅᑏᑦ ᐊᒡᒍᑐᖅᑕᐅᕙᓐᓂᖏᑦ 

(ᑎᑎᕋᖅᑎ) 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓴᖅᑭᑦᑎᑎᕗᖓ ᑭᐅᔾᔪᑏᑦ ᑎᑎᖅᑲᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 19, 20, 21, ᐊᒻᒪᓗ 22 

ᐊᐱᕆᔭᐅᓚᐅᖅᑐᑦ ᐅᑭᐊᒃᓵᖅ 2012-ᖑᑎᓪᓗᒍ 

ᑲᑎᒪᓂᐅᓚᐅᖅᑐᒥ ᒪᓕᒐᓕᐅᕐᕕᐅᑉ ᐃᓗᐊᓂ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑎᑎᕋᖅᑏ. 9. 

ᑭᐅᔾᔪᑏᑦ ᒪᑐᐃᕈᑎᒧᑦ. 10. ᐊᑎᓕᐅᕈᑕᐅᓯᒪᔪᑦ 

ᑐᒃᓯᕋᐅᑏᑦ. 11. ᑭᐅᔾᔪᑏᑦ ᐊᑎᓕᐅᕈᑕᐅᓯᒪᔪᓄᑦ 

ᑐᒃᓯᕋᐅᑎᓄᑦ. 12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ. 

13. ᑎᑎᖅᑲᐃᑦ ᓴᖅᑭᑕᐅᓂᖏᑦ. ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 299 - 3(3): 2011-

2012 ᒐᕙᒪᒃᑯᑦ ᑮᓇᐅᔭᖃᕐᕕᖏᑦ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕕᐊᓱᒃᐳᖓ ᓴᖅᑭᑦᑎᔭᕆᐊᒃᓴᖅ 2011-

12-ᒥ ᒐᕙᒪᒃᑯᑦ ᑮᓇᐅᔭᖏᓐᓂᒃ.  

*ᑕᑯᒍᑦ ᐅᐃᒍᓯᒪᔪᖅ ᑎᑎᖅᑐᒐᓕᐊᓂᑦ ᑭᐅᔾᔪᑎᓄᑦ 

ᑎᑎᖅᑲᒃᑯᑦ ᐊᐱᖅᑯᑎᓄᑦ 19-3(3), 20-3(3), 21-

3(3) ᐊᒻᒪᓗ 22-3(3) ᑎᑎᕋᕐᕕᒻᒧᐊᖅᑕᐅᓯᒪᔪᒧᑦ. 



ᐊᐃᑉᐱᖅ, ᕕᕝᕗᐊᕆ 26, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᒪᓂᐊᖅᐳᓯ ᑖᒃᑯᐊ ᐊᐃᑉᐸᖓᓂ 

ᐊᕐᕌᒍᕆᓕᖅᑕᖓᓂ ᓴᖅᑭᓕᕋᒃᑭᑦ ᒐᕙᒪᒃᑯᑦ 

ᑮᓇᐅᔭᖏᑦ ᑭᖑᕙᓐᖏᑦᑐᒥᒃ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐄ, ᐅᐱᒋᕙᒋᑦ, ᒥᓂᔅᑕ 

ᐲᑕᓴᓐ.  

 

>>ᐃᓪᓚᖅᑐᑦ 

 

13. ᑎᑎᖅᑲᐃᑦ ᓴᖅᑭᑕᐅᓂᖏᑦ. ᒥᔅᑕ ᐃᐊᓕᐊᑦ.  

 

ᓴᖅᑭᑕᐅᔪᖅ ᑎᑎᖅᑲᒃ 300 - 3(3): 

ᐃᑲᔪᖅᑐᐃᔾᔪᑎᑦ ᒪᓕᒐᒃᓴᖅ 46-ᒥᒃ, 

ᓂᕿᓂᑦ ᑐᓂᕐᕈᑎᖃᓐᓂᕐᒧᑦ ᒪᓕᒐᕐᒥᒃ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᓴᖅᑭᑦᑐᒪᔭᒃᑲ ᓇᓕᖅᑲᖏᑦ ᑎᑎᖅᑲᐃᑦ ᐃᑲᔪᖅᑑᑏᑦ 

ᐱᓚᐅᖅᑕᒃᑲ ᐱᔾᔪᑎᖃᖅᑐᐃᑦ ᒪᓕᒐᒃᓴᖅ 46-ᒥᒃ, 

ᓂᖀᑦ ᑐᓂᔭᐅᖃᑦᑕᕐᓂᖏᓐᓄᑦ ᒪᓕᒐᖅ. 

ᖁᕕᐊᓱᒃᐳᖓ ᑖᒃᑯᐊ ᐃᑲᔪᖅᑐᕈᑎᑦ ᐱᓯᒪᒐᑦᑎᒍᑦ 

ᐅᑯᓇᓐᖓᑦ, "ᐃᓚᒃᑲ ᓂᕆᑎᓪᓗᒋᑦ ᓄᓇᕗᒥ," 

ᐊᔪᓐᖏᔾᔪᑎᑦ ᓄᓇᕗᒥᒃ/ᐊᔪᓐᖏᔾᔪᑎᑦ ᑲᓇᑕᒥᒃ, 

ᖃᔪᖅᑐᕐᕕᒃᑯᓐᓂᒃ, ᓄᓇᕗᑦ ᑐᓐᖓᕕᒃᑯᓐᓂᒃ, 

ᕗᕉᐱᓱ ᐃᓐᒥᒃ, ᓂᐅᕕᖅᑎᒃᑯᓐᓂᒃ ᐊᒻᒪᓗ 

ᐃᓚᒌᒃᓴᒃᑯᓐᓂᒃ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

13. ᑎᑎᖅᑲᐃᑦ ᓴᖅᑭᑕᐅᓂᖏᑦ. ᒥᓂᔅᑕ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᓂᔅᑕ ᐋᕆᐊᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 301 - 3(3): 

ᐃᓕᓐᓂᐊᖅᑐᓕᕆᔨᒃᑯᑦ ᐊᕐᕌᒍᑕᒫᑦ 

ᐅᓂᒃᑳᖓᑦ 2009-2010 (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᖁᕕᐊᓱᒃᐳᖓ ᓴᖅᑭᑦᑎᑦᑎᔪᓐᓇᕋᒪ 2009-2010 

ᐊᕐᕌᒍᑕᒫᖅᓯᐅᑏᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᑎᑎᕋᖅᓯᒪᔪᑦ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

13. ᑎᑎᖅᑲᐃᑦ ᓴᖅᑭᑕᐅᓂᖏᑦ. ᒥᔅᑕ ᑕᐹᕐᔪᒃ.  

 

ᓴᖅᑭᑕᐅᔪᖅ ᑎᑎᖅᑲᒃ 302 - 3(3): ᑎᑎᖅᑲᐃᑦ 

ᐃᓗᕖᑦ ᓄᑦᑎᖅᑕᐅᓂᖏᓐᓄᑦ ᓴᓂᕋᔭᒻᒥ 

(ᑕᐹᕐᔪᒃ) 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔨ, 

ᐅᑯᐊ ᓴᖅᑭᖅᑎᔪᒪᓪᓗᒋᑦ ᑕᒻᒪᒃᑯᐊ ᑎᑦᑎᖃᑦ, 

ᐊᐅᓪᓚᖅᑎᓯᒪᔪᓪᓗ ᑭᐅᔭᐅᔪᑕᐅᓚᐅᖅᓯᒪᔪᓪᓕ, 

ᐱᔪᑎᖃᖅᑎᓪᓗᒋ ᑕᐃᒃᑯᐊ ᓴᓂᕋᔭᒻᒥ 

ᐃᓗᕕᔪᑕᐅᔪᒥᓃ ᒫᓇᒧ ᓱᓪᓕ ᑐᑭᑖᕈᑕᐅᓯᒪᖏᒪᑕ. 

ᖁᔭᓐᓇᒦ ᐅᖃᖅᑎᑦᑎᔩ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦ ᒥᔅᑕ ᑕᐹᕐᔪᒃ. 13. 

ᓴᖅᑭᖅᑕᐅᔪᑦ ᑎᑦᑎᖃᑦ. ᒥᓂᔅᑕᐅᔪᖅ 

ᒪᓕᒐᓕᕆᓂᕐᒧᑦ, ᒥᓂᔅᑕᐅᔪ ᓯᐅᑦᓴᒃ.  

 

ᓴᖅᑭᑕᐅᔪᖅ ᑎᑎᖅᑲᒃ 303 - 3(3): ᓄᓇᓕᓐᓂ 

ᐃᖅᑲᖅᑐᐃᔪᓕᕆᓂᕐᒧᑦ ᐊᕐᕌᒍᑕᒫᑦ ᐅᓂᒃᑳᖅ 

ᐋᓐᓂᖅᑕᐅᒥᓂᕐᒧᑦ ᐃᑲᔫᑎᓄᑦ ᑲᑎᒪᔨᕋᓛᓂᑦ 

ᐄᐳᕈ 1, 2011-ᒥᒃ ᒫᑦᓯ 31, 2012-ᒧᑦ 

(ᓯᐅᑦᓴᒃ) 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᖁᕕᐊᓱᒃᐳᖓ ᑖᒃᑯᐊ 

ᓴᕿᖅᑕᐅᔪ 2011-ᒥ ᐊᒻᒪᓗ 2012ᒥ ᐊᕐᕌᒍᑕᒫᑦ 

ᐅᓂᒃᑳᖅ ᓄᓇᓕᒫᒡᓂ ᐃᖅᑲᖅᑐᐃᔪᓕᕆᓂᕐᒧᑦ 

ᐋᓐᓂᖅᑕᐅᓯᒪᔪᓄᑦ ᐃᑲᔫᑎᒃ 

ᐃᓱᒪᖅᓴᖅᓯᐅᑕᐅᓂᖏ. ᖁᔭᓐᓇᒦ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦ ᒥᓂᔅᑕ ᓯᐅᑦᓴᒃ. 

ᓴᕿᖅᑕᓂᖏᑦ ᑎᑎᖅᑲᐃᑦ. ᒥᔅᑕ ᐊᐅᐸᓗᒃᑐᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 304 - 3(3): 

ᖃᒪᓂᑦᑐᐊᕐᒥ Hᐋᒻᓚᒃᑯᑦ ᑲᑎᒪᔨᖏᑕ 

ᐱᖁᔨᕗᖔᕈᑎᖓᑦ ᓄᓇᓕᓐᓂ ᐊᖏᔫᑎᑦ 

ᒥᒃᓵᓄᑦ (ᐊᐅᐸᓗᒃᑐᖅ) 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖁᕕᐊᓱᑉᐳᖓᖓ ᐅᓪᓗᒥ ᓴᕿᑎᑦᑎᒋᐊᒃᓴᖅ 

ᐱᖁᔨᕗᖔᕈᑕᐅᓵᓚᐅᖅᑐᓂᑦ ᖃᒪᓂᑦᑐᐊᑉ 

ᕼᐋᒻᓚᒃᑯᖓᑕ ᑲᑎᒪᔨᖏᓐᓄᑦ ᐱᔾᔪᑎᖃᖅᑐᖅ 

ᓄᓇᓕᓐᓂ  



ᐊᐃᑉᐱᖅ, ᕕᕝᕗᐊᕆ 26, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖏᔫᑕᐅᔭᕆᐊᓕᓐᓂᑦ. ᐊᔭᐅᖅᑐᕈᒪᒐᕙᒃᑲ 

ᒪᓕᒐᓕᐅᖅᑎᐅᖃᑎᒃᑲ ᕿᒥᕐᕈᑦᑎᖁᓪᓗᒋᑦ 

ᑎᑎᖅᑲᒥᒃ. (ᑐᓵᔨᒃᑰᕈᓐᓃᖅᑐᖅ) ᒪ'ᓇ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦ ᒥᔅᑕ ᐊᐅᐸᓗᒃᔪᒃ. 

13. ᓴᖅᑭᖅᑕᐅᓂᖏᑦ ᑎᑎᖃᐃᑦ. 

ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᑕᑉᑑᓇ.  

 

ᓴᖅᑭᑕᐅᔪᖅ ᑎᑎᖅᑲᒃ 305 - 3(3): 

ᐊᑦᑕᓇᖅᑐᑦ ᐅᓯᔭᐅᓂᖏᓐᓄᑦ ᐊᕐᕌᒍᑕᒫᑦ 

ᐅᓂᒃᑳᖅ 2011-2012 (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦ 

ᐅᖃᖅᑎ. ᖁᕕᐊᓱᒃᐳᖓ ᓴᖅᑭᑦᑎᒋᐸᖏᑦ 2011-

2012-ᒥ ᐊᕐᕌᒍᑕᒫᑦ ᐅᓂᒃᑳᒥᒃ ᐅᓯᖃᑦᑕᓂᕐᒥᒃ 

ᐅᓗᕆᐊᓇᖅᑐᓂᒃ. ᖁᔭᓐᓇᒦ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦ ᒥᓂᔅᑕ ᑕᑉᑑᓇ. 

13. ᑎᑎᖅᑲᐃᑦ ᓴᕿᑕᐅᓂᖏᓐ. ᒥᓂᔅᑕ 

ᐃᖅᑲᓇᐃᔭᖅᑎᓄᑦ ᐋᓐᓂᖅᑕᐃᓕᒪᔪᓕᕆᔨᒃᑯᓐᓄᑦ, 

ᒥᓂᔅᑕ ᑯᓱᒐᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 306 - 3(3): 2010 

ᐊᕐᕌᒍᑕᒫᑦ ᐅᓂᒃᑳᖅ - ᐃᖅᑲᓇᐃᔭᖅᑎᓄᑦ 

ᐋᓐᓂᖅᑐᓕᕆᔨᒃᑯᑦ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦ 

ᐅᖃᖅᑏ. ᖁᕕᐊᓱᒃᐳᖓ ᓴᖅᑭᒋᐊᒃᓴᖏᑦ 2010-ᒥ 

ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓕᕆᔨᒃᑯᑦ ᐊᕐᕌᒍᑕᒫᑦ 

ᐅᓂᒃᑳᖓᓐᓂᒃ. ᖁᔭᓐᓇᒦ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦ ᒥᓂᔅᑕ ᑯᓱᒐᖅ. 

13. ᑎᑎᖅᑲᐃᑦ ᓴᕿᑕᐅᓂᖏ.  

 

ᓴᖅᑭᑕᐅᔪᖅ ᑎᑎᖅᑲᒃ 307 - 3(3): 2011-

2012 ᐊᕐᕌᒍᑕᒫᑦ ᐅᓂᒃᑳᖅ 

ᓂᕈᐊᖅᑐᓕᕆᔨᒻᒪᕆᐅᑉ - 

ᓂᕈᐊᖅᑐᓕᕆᔨᒃᑯᑦ ᓄᓇᕗᒻᒥ (ᐅᖃᖅᑎ) 

 

ᖁᔭᓐᓇᒦ. ᐊᑕᐅᓯᕐᒥᒃ ᓴᖅᑭᑎᑕᒃᓴᖃᕋᒪ ᐅᓪᓗᒥ. 

ᒪᓕᓪᓗᒍ  

ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᒪᓕᖓᖅ, 

ᓴᕿᑦᑐᒪᕙᒃᑲ 2011-2012 ᐊᕐᕌᒍᑕᒫᑦ ᐅᓂᒃᑳᒥᒃ 

ᓂᕈᐊᖅᑐᓕᕆᔨᒻᒪᕆᒻᒥᒃ ᓄᓇᕗᒻᒥ.  

 

ᑲᔪᓯᓗᑕ ᑲᑎᒪᔪᑎᒃᓴᕗᑦ ᒪᓪᓕᓗᒋ. 14. 

ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓂᑦ. ᒥᔅᑕ 

ᐅᓲᑖᐱᒃ. 

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 039 - 3(3): ᑎᒃᑯᐊᖅᓯᓂᖅ 

ᐅᖃᐅᓯᓕᕆᓂᕐᒧᑦ ᑲᒥᓴᓇᒥᒃ ᓄᓇᕗᒻᒧᑦ - 

ᖃᐅᔨᒃᑲᐃᒍᑦ (ᐅᓲᑖᐱᒃ) 

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᓪᓗᒥ 

ᓇᓗᓇᐃᖅᓯᔪᒪᔪᖓ ᐱᖁᔨᕗᖔᕈᑎᒥᒃ 

ᓴᖀᓂᐊᒍᒻᒪᓗᖓ ᑕᕝᕙᓂ ᕕᕝᕗᐊᓕ 28, 2013 

(ᑐᓵᔨᑎᒍᑦ) ᐱᒋᐊᖅᑎᑦᑎᓛᕋᒪ ᐆᒥᖓ: 

 

ᑕᐃᒪᐃᒻᒪᑦ ᐱᖁᔨᕗᖓ, ᐊᐃᐱᖅᑕᐅᓪᓗᖓ 

ᑭᒡᒐᖅᑐᐃᔪᖅ ᑲᖏᖅᖠᓂᐅᑉ ᓂᒋᐊᓄᑦ 

ᑎᑭᕌᔪᐊᒧᓪᓗ ᒪᓕᒐᓕᐅᕐᕕᒃ ᐃᒪᐃᖁᔨᒻᒪᑕ 

ᑲᒥᔅᓯᓇᒥᒃ ᓄᓇᕗᒻᒧᑦ ᓵᓐᑐᕋ ᐃᓅᑎᕐᒥᒃ 

ᑎᑯᐊᖅᓯᖁᓪᓗᒍ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᓂᕐᒧᑦ 

ᐅᓪᓗᒥ ᐱᒋᐊᕐᓗᓂ. 

 

ᐅᖃᖅᑎ, ᓈᖕᒪᓯᑉᐸᑦ ᐊᖏᖅᑕᐅᔪᒪᓂᐊᕋᒪ ᑖᓇ 

ᐱᖁᔨᕗᖔᕈᑎᒐ ᐱᔪᑎᒡᒋᓪᓗᒍ ᐅᓪᓗᒥ. ᖁᔭᓐᓇᒦ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦ ᒥᔅᑕ ᐅᓲᑖᐱᒃ. 

14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ. ᒥᔅᑕ 

ᐃᐊᓕᐊᑦ.  

 

ᐱᒋᐊᖅᑎᑕᖅ 040 - 3(3): ᒪᓕᒐᓕᐅᕐᕕᒻᒥ 

ᑎᒃᑯᐊᖅᓯᓃᑦ - ᖃᐅᔨᒃᑲᐃᒍᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦ ᐅᖃᖅᑎ. 

ᕕᕗᐊᕆ 28, 2013-ᒥ ᐱᖁᔨᕗᖔᓛᕋᒪ ᐆᒥᖓ: 

 



ᐊᐃᑉᐱᖅ, ᕕᕝᕗᐊᕆ 26, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᐃᒻᒪᑦ ᐱᖁᔨᕗᖓ ᐊᐃᑉᐲᓪᓗᓂ ᓇᑦᑎᓕᖕᒧᑦ 

ᑭᒡᒐᑐᖅᑐᖅ, ᒥᔅᑕ ᕗᕆᑦ ᓯᐊᓪ ᑎᒃᑯᐊᖅᑕᐅᖁᓪᓗᒍᑦ 

ᑲᑎᒪᔨᕋᓛᓄᑦ ᓄᓇᓕᓐᓂ ᐱᕙᓪᓕᐊᔪᓕᕆᓂᕐᒧᓪᓗ,  

ᑲᑎᒪᔨᕋᓛᓄᑦ ᒪᓕᒐᓕᕆᓂᕐᒧᑦ ᐊᒻᒪᓗ 

ᑲᑎᒪᔨᕋᓛᓄᑦ ᕿᒥᕐᕈᓇᒃᑎᒃᑯᑦ ᒐᕙᒪᒃᑯᑦ 

ᐊᐅᓚᓂᖏᓐᓄ ᑮᓇᐅᔭᖏᓐᓄᓪᓗ. 

 

ᐅᖃᖅᑏ, ᓈᒻᒪᓯᑉᐸᑦ ᐊᖏᖅᑕᐅᔪᒪᓂᐊᖅᑐᖓ 

ᑕᒪᐃᓐᓄᑦ ᐱᖁᔨᕗᖔᓕᐊᕆᔪᒪᔭᕋ 

ᐱᓕᕆᐊᕆᒍᒪᓂᐊᕐᓗᒍ ᐅᓪᓗᒥ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦ ᒥᔅᑕ ᐃᐊᓕᐊᑦ. 

14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ. ᒥᔅᑕ 

ᓂᖏᐅᖓᓐ. 

 

ᐱᒋᐊᖅᑎᑕᖅ 041 - 3(3): ᐃᓚᔭᐅᓂᖓ 

ᕿᒥᕐᕈᓂᖅ ᒪᓕᒐᒃᓴᖅ 32-ᒥᒃ, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᒪᓕᒐᕐᓄᑦ 

ᐱᔨᑦᑎᕋᐅᑎᓄᑦ ᒪᓕᒐᕐᒥᒃ - ᖃᐅᔨᒃᑲᐃᒍᑦ 

(ᓂᖏᐅᖓᓐ) 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦ ᐅᖃᖅᑎ. 

ᐅᓪᓗᒥ ᓇᓗᓇᐃᖅᓯᒪᕗᖓ ᕿᑎᖅᑰᕐᒥ, ᕕᕝᕗᐊᕆ 

28, 2013-ᖑᓕᖅᐸᑦ, ᐱᖁᔨᕗᖔᓛᕋᒪ ᐆᒥᖓ:  

 

ᑕᐃᒪᐃᒻᒪᑦ ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ 

ᐊᒥᑦᑐᕐᒧᑦ ᒪᓕᒐᓕᐅᖅᑎᒧᑦ, ᑲᑎᒪᔨᕋᓛᑦ 

ᐅᓂᒃᑳᕈᓐᓇᓛᖁᓪᓗᒋᑦ ᒪᓕᒐᒃᓴᖅ 32-ᒥᒃ ᑕᕝᕗᖓ 

ᑕᒃᖠᒋᐊᖅᑕᐅᖁᓪᓗᒍ ᐅᓪᓗᓄᑦ 120-ᓄᑦ.  

 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. 14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ. 

ᒥᔅᑕ ᓂᖏᐅᖓᓐ. 

 

ᐱᒋᐊᖅᑎᑕᖅ 042 - 3(3): ᐃᓚᔭᐅᓂᖓ 

ᕿᒥᕐᕈᓂᖅ ᒪᓕᒐᒃᓴᖅ 44-ᒥᒃ, ᒪᓕᒐᖅ 

ᐋᖅᑭᒋᐊᑕᐅᖁᓪᓗᒍ ᐃᖅᑲᖅᑐᐃᔨᕋᓛᓄᑦ 

ᒪᓕᒐᖅ - ᖃᐅᔨᒃᑲᐃᒍᑦ (ᓂᖏᐅᖓᓐ) 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᔨᒃᑲᐃᕗᖓ ᕿᑎᖅᑰᖑᓕᖅᐸᑦ, ᕕᕝᕗᐊᕆ 28, 

2013-ᒥ ᐆᒥᖓ ᓄᑦᑎᒋᐊᓛᕋᒪ: 

 

ᑕᐃᒪᐃᒻᒪᑦ ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐊᒥᑦᑐᕐᒧᑦ, ᑲᑎᒪᔨᕋᓛᑦ  

ᐅᓂᒃᑳᕈᓐᓇᓛᖁᓪᓗᒋᑦ ᒪᓕᒐᒃᓴᖅ 44-ᒥᒃ ᑕᕝᕗᖓ 

32-ᒥᒃ ᑕᒃᖠᒋᐊᖅᑕᐅᖁᓪᓗᒍ ᐅᓪᓗᓄᑦ 120-ᓄᑦ.  

 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. 14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ. 

15. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 47 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑖ 3, 2012-2013 - ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓇᓗᓇᐃᖅᓯᒪᕗᖓ ᕿᑎᖅᑰᖅ, ᕕᕝᕗᐊᕆ 

28, 2013-ᒥ, ᒪᓕᒐᒃᓴᖅ 47, ᑮᓇᐅᔭᓂᒃ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᓄᑦ 

ᐋᖅᑭᐅᒪᐃᓐᓇᕈᑎᓄᓪᓗ) ᒪᓕᒐᖅ, ᓈᓴᐅᑎᖓ 3, 

2012-2013, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᑦᑎᓐᓂᑦ 

ᑎᑎᕋᖅᓯᒪᓂᐊᕐᖓᑦ ᒪᓕᒐᒃᓴᖅ 47, ᑮᓇᐅᔭᓂᒃ 

ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) 

ᒪᓕᒐᖅ, ᓈᓴᐅᑎᖓ 3, 2012-2013-ᖑᓗᒍ. 

ᐊᑭᑐᔪᖅᑐᕈᑎᒃᓴᐅᓂᕋᑲᓪᓚᕋᑖᕋᕕᐅᒃ.  

 

ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ, ᒥᓂᔅᑕ ᐲᑕᓴᓐ. 



ᐊᐃᑉᐱᖅ, ᕕᕝᕗᐊᕆ 26, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 48 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑖ 1, 

2013-2014 - ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐄ, ᑕᒻᒪᖅᑕᕋᐅᔭᓕᕋᑦᑕ ᓯᕗᓪᓕᖅᐹᒥᒃ  

ᑲᑎᒪᑎᓪᓗᑕ. ᓇᓗᓇᓐᖏᑦᑐᖅ 

ᑕᒻᒪᓗᐊᕈᓐᓃᕐᓂᐊᕋᑦᑕ ᐅᓪᓗᓂᑦ ᖃᐃᔪᓂᑦ.  

 

ᐅᖃᖅᑏ, ᖃᐅᔨᒃᑲᐃᕗᖓ ᕿᑎᖅᑰᕐᒥ, ᕕᕝᕗᐊᕆ 

28, 2013-ᒥ, ᒪᓕᒐᒃᓴᖅ 48, ᑮᓇᐅᔭᓂᒃ 

ᐃᓚᒋᐊᕈᑦ (ᐊᑭᑐᔪᖅᑐᕈᓄᑦ) ᒪᓕᒐᖅ, ᓈᓴᐅᑎᖓ 

1, 2013-2014, ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

15. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ, ᒥᓂᔅᑕ ᐲᑕᓴᓐ. 

 

ᒪᓕᒐᒃᓴᖅ 51 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᑎᖅᑕᐅᓂᖏᓐᓄᑦ 

ᒪᓕᒐᖅ - ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖃᐅᔨᒃᑲᐃᕗᖓ ᕿᑎᖅᑰᕐᒥ, ᕕᕝᕗᐊᕆ 

28, 2013-ᒥ, ᒪᓕᒐᒃᓴᖅ 51, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᓱᕈᓯᕐᓄᑦ ᐃᓚᒌᓄᓪᓗ 

ᐱᔨᑦᑎᖅᑕᐅᓂᖏᓐᓄᑦ ᒪᓕᒐᖅ, ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

15. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ, ᒥᓂᔅᑕ ᐲᑕᓴᓐ.  

 

ᒪᓕᒐᒃᓴᖅ 53 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐋᓐᓂᐊᖅᑐᓕᕆᔭᐅᓂᕐᒧᑦ ᒪᓕᒐᖅ - 

ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖃᐅᔨᒃᑲᐃᕗᖓ ᕿᑎᖅᑰᕐᒥ, ᕕᕝᕗᐊᕆ 

28, 2013-ᒥ, ᒪᓕᒐᒃᓴᖅ 53, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᐋᓐᓂᐊᖅᑐᓕᕆᔭᐅᓂᕐᒧᑦ 

ᒪᓕᒐᖅ, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

15. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 

 

ᒪᓕᒐᒃᓴᖅ 55 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓕᓐᓂᐊᖅᑎᓄᑦ 

ᐊᑭᓕᖅᓱᖅᑕᐅᖃᑦᑕᕐᓂᖏᓐᓄᑦ ᒪᓕᒐᖅ - 

ᖃᐅᔨᒃᑲᐃᒍᑦ 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᖃᐅᔨᒃᑲᐃᕗᖓ ᕿᑎᖅᑰᕐᒥ, ᕕᕝᕗᐊᕆ 

28, 2013-ᒥ, ᒪᓕᒐᒃᓴᖅ 55, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᐃᓕᓐᓂᐊᖅᑎᓄᑦ 

ᐊᑭᓕᖅᓱᖅᑕᐅᖃᑦᑕᕐᓂᖏᓐᓄᑦ ᒪᓕᒐᖅ, 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

15. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 

ᑲᑎᒪᔾᔪᑎᒃᓴᓄᑦ ᑲᔪᓯᓗᑕ. 16. ᐱᒋᐊᖅᑎᑕᐃᑦ. 

ᒥᔅᑕ ᐅᓱᑖᐱᒃ. 

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᐅᓲᑖᐱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᖏᖅᑕᐅᔪᒪᔪᖓ ᐱᖁᔨᕗᖔᕈᑎᒐ 

ᐱᓕᕆᐊᖑᖁᓪᓗᒍ ᐅᓪᓗᒥ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᑖᓐᓇ ᐊᖏᖅᑕᐅᔪᒪᒻᒪᑦ ᐱᖁᔨᕗᖔᕈᑎᖓ 

ᐱᓕᕆᐊᕆᔪᒪᓪᓗᓂᐅᒃ ᒫᓐᓇᐅᔪᖅ. ᐋᒡᒐᖅᑐᖃᖅᐹ? 

ᐋᒡᒑᖅᑐᖃᖏᒻᒪᑦ ᑲᔪᓯᒋᑦ, ᒥᔅᑕ ᐅᓲᑖᐱᒃ.  

 

ᐱᒋᐊᖅᑎᑕᖅ 039 - 3(3): ᑎᒃᑯᐊᖅᓯᓂᖅ 

ᐅᖃᐅᓯᓕᕆᓂᕐᒧᑦ ᑲᒥᓴᓇᒥᒃ ᓄᓇᕗᒻᒧᑦ 

(ᐅᓲᑖᐱᒃ) (ᐲᑯ)  

 

ᐅᓲᑖᐱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

 

ᐃᒪᐃᒻᒪᑦ ᓈᓴᐅᑎᖓ 18 ᐅᖃᐅᓯᕐᓂᑦ 

ᐃᓕᓴᕆᔭᐅᔪᓂᑦ ᒪᓕᖓᕐᒥ ᐅᖃᖅᓯᒪᒻᒪᑕ 

ᐅᖃᐅᓯᓕᕆᓂᕐᒧᑦ ᑲᒥᓴᓇ ᓄᓇᕗᒻᒧᑦ 

ᑎᒃᑯᐊᖅᑕᐅᖁᓪᓗᒍ ᓄᓇᕗᑦ  



ᐊᐃᑉᐱᖅ, ᕕᕝᕗᐊᕆ 26, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3381 

ᑲᒥᓴᓇᖓᓄᑦ ᒪᓕᓪᓗᓂ ᑎᒃᑯᐊᖅᑕᐅᖁᔭᔪᓂᑦ 

ᒪᓕᒐᓕᐅᕐᕕᒻᒧᑦ ᐃᓕᓯᒪᓂᐊᕐᓗᓂ ᐊᕐᕌᒍᓄᑦ 

ᑎᓴᒪᓄᑦ ᐱᓕᕆᑦᑎᐊᕐᓗᓂ; 

 

ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᕐᕕᒻᒥ ᐊᐅᓚᑦᑎᓂᕐᒧᑦ 

ᐱᔨᑦᑎᕈᑎᓄᓪᓗ ᑲᑎᒪᓖᑦ ᐊᑐᖅᓯᒪᓂᑎᒍᑦ 

ᓂᕈᐊᖅᓯᖃᑦᑕᓂᕐᒥᒃ ᑕᒪᑐᒧᖓ ᐱᓕᕆᐊᒧᑦ; 

 

ᐊᒻᒪᓗ ᐃᒪᐃᒻᒪᑦ, ᒥᔅ ᓵᓐᓄᕋ ᐃᓅᑎᖅ 

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᓚᐅᐱᓕᕐᒪᑦ ᓄᓇᕗᒻᒧᑦ 

ᔮᓐᓄᐊᕆ 14, 2013-ᒥᓂᒃ;  

 

ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᕐᕕᒻᒥ 

ᑎᒃᑯᐊᖅᓯᖁᔨᒍᓐᓇᖅᓯᒻᒪᑕ ᑕᒪᑐᒧᖓ ᐱᓕᕆᐊᒧᒃ; 

 

ᑕᐃᒪᐃᒻᒪᑦ ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ 

ᑲᖏᖅᖠᓂᐅᑉ ᓂᒋᐊᓄᑦ ᑎᑭᕌᕐᔪᐊᒧᓪᓗ, 

ᒪᓕᒐᓕᐅᕐᕕᒃ ᑲᒥᓯᓇᒧᑦ ᓄᓇᕗᒻᒥ 

ᑎᒃᑯᐊᖅᓯᖁᔨᒻᒪᑕ ᒥᔅ ᓵᓐᓄᕋ ᐃᓅᑎᕐᒥᒃ 

ᐅᖃᐅᓯᓕᕆᓂᕐᒧᑦ ᑲᒥᓯᓇᒧᑦ ᓄᓇᕗᒻᒥ ᐅᓪᓗᒥ 

ᐱᒋᐊᕐᓗᓂ. 

 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᐱᖁᔨᕗᖔᕈᑎ ᓈᒻᒪᒻᒪᑦ. ᐱᒋᐊᖅᑎᑕᒧᑦ. 

ᓂᕈᐊᕈᒪᓕᕐᒪᑕ. ᓈᒻᒪᓴᖅᑐᓕᒫᑦ? ᓈᒻᒪᓴᓐᖏᑦᑐᑦ? 

ᐱᖁᔨᕗᖔᕈᑎᒃ ᑲᔪᓯᕗᖅ.  

 

>>ᐸᑦᑕᑐᖅᑐᑦ 

 

ᐅᐱᒋᕙᑦᑎᒋᑦ ᒥᔅ ᐃᓅᑎᖅ. 

 

16. ᐱᖁᔨᕗᖔᕈᑏᑦ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᖏᖅᑕᐅᔪᒪᕗᖓ ᐱᖁᔨᕗᖔᕈᑎᒐ 

ᐱᓕᕆᐊᕆᔪᒪᓪᓗᒍ ᐅᓪᓗᒥ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᑖᓐᓇ ᐊᖏᖅᑕᐅᔪᒪᒻᒪᑦ ᐱᖁᔨᕗᖔᕈᑎᓂ ᐅᓪᓗᒥ 

ᐱᓕᕆᔪᓐᓇᖁᓪᓗᒍ. ᐋᒡᒑᖅᑐᖃᖅᐹ? ᐱᑕᖃᖏᒻᒪᑦ 

ᐊᑏ ᑲᔪᓯᒋᑦ, ᒥᔅᑕ ᐃᐊᓕᐊᑦ.  

 

ᐱᒋᐊᖅᑎᑕᖅ 040 - 3(3): ᒪᓕᒐᓕᐅᕐᕕᒻᒥ 

ᑎᒃᑯᐊᖅᓯᓃᑦ (ᐃᐊᓕᐊᑦ) (ᐲᑯ)  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

 

ᐃᒪᐃᒻᒪᑦ ᓈᓴᐅᑎᖓ 17 ᒪᓕᒐᓕᐅᕐᕕᒻᒧᑦ 

ᓯᕗᓕᖅᑏᑦ ᑲᑎᒪᔨᖏᓐᓄᓪᓗ ᒪᓕᒐᖅ ᐅᖃᖅᓯᒪᒻᒪᑦ 

ᒪᓕᒐᓕᐅᕐᕕᒃ ᑎᒃᑯᐊᖅᓯᔪᓐᓇᕐᒪᑕ ᑲᑎᒪᔨᕋᓛᓂᑦ 

ᐃᑲᔪᖅᑎᒋᓂᐊᖅᑕᒥᓂᒃ ᐱᔭᕆᐊᖃᕌᖓᑦ; 

 

ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᕐᕕᒻᒥ 

ᑎᒃᑯᐊᖅᓯᔪᒪᓕᕐᒪᑕ;  

 

ᑕᐃᒪᐃᒻᒪᑦ ᐱᖁᔨᕗᖓ, ᐊᐃᐱᖅᑕᐅᓪᓗᖓ 

ᓇᑦᑎᓕᒻᒧᑦ ᒪᓕᒐᓕᐅᖅᑎᒧᑦ, ᒥᔅᑕ ᕗᕆᑦ ᓯᐊᓪ 

ᑎᒃᑯᐊᖅᑕᐅᖁᓪᓗᒍᑦ ᑲᑎᒪᔨᕋᓛᓄᑦ ᓄᓇᓕᓐᓂ 

ᐱᕙᓪᓕᐊᔪᓕᕆᓂᕐᒧᓪᓗ, ᑲᑎᒪᔨᕋᓛᓄᑦ 

ᒪᓕᒐᓕᕆᓂᕐᒧᑦ ᐊᒻᒪᓗ ᑲᑎᒪᔨᕋᓛᓄᑦ 

ᕿᒥᕐᕈᓇᒃᑎᒃᑯᑦ ᒐᕙᒪᒃᑯᑦ ᐊᐅᓚᓂᖏᓐᓄ 

ᑮᓇᐅᔭᖏᓐᓄᓪᓗ. 

 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᓈᒻᒪᒻᒪᑦ ᐱᖁᔨᕗᖔᕈᑦ. ᐱᒋᐊᖅᑎᑕᒧᑦ. 

ᓂᕈᐊᕈᒪᓕᕐᒪᑕ. ᑕᐃᒃᑯᐊ ᓈᒻᒪᒍᓱᒃᑐᓕᒫᑦ? 

ᐊᑭᕋᖅᑐᖅᑐᑦ? ᐱᖁᔨᕗᖔᕈᖅ ᑲᔪᓯᕗᖅ.  

 

16. ᐱᖁᔨᕗᖔᕈᑎᑦ. 17. ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᔅᑕ ᐃᐊᓕᐊᑦ.  

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

ᒪᓕᒐᒃᓴᖅ 46 - ᓂᕿᓂᑦ ᑐᓂᕐᕈᑎᖃᓐᓂᕐᒧᑦ 

ᒪᓕᒐᖅ - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ ᐃᖃᓗᐃᑦ 

ᐱᓇᓐᓇᖓᓄᑦ, ᒪᓕᒐᖅ 46, ᓂᕿᓂᑦ 

ᑐᓂᕐᕈᑎᖃᓐᓂᕐᒧᑦ ᒪᓕᒐᖅ, ᐅᖃᓕᒫᖅᑕᐅᖁᓪᓗᒍ 

ᓯᕗᓪᓕᖅᐹᒥᒃ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᐱᖁᔨᕗᖔᕈᑎ ᓈᒻᒪᒻᒪᑦ. ᓈᒻᒪᓴᖅᑐᓕᒫᑦ? 

ᓈᒻᒪᓴᓐᖏᑦᑐᑦ? ᐱᒋᐊᖅᑎᑕᖅ ᑲᔪᓯᕗᖅ. ᑖᓐᓇ 

ᓯᕗᓪᓕᖅᐹᒥ ᒪᓕᒐᒃᓴᖅ ᐅᖃᓕᒫᖅᑕᐅᕗᖅ. 

 

18. ᐊᐃᑉᐸᖓᓂᒃ ᒪᓕᒐᐃᑦ ᐅᖃᓕᒫᖅᑕᐅᓂᖏᑦ. 

ᒥᔅᑕ ᐃᐊᓕᐊᑦ.  

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒪᓕᓪᓗᒍ 62(2), ᐊᖏᖅᑕᐅᔪᕗᖓ 

ᖁᔭᓈᖅᑕᐅᖁᓪᓗᒍ ᐊᑕᐅᓯᕐᒥᒃ ᐅᓪᓗᒥᒃ 

ᐅᑕᖅᑭᔭᕆᐊᖃᕐᓂᖅ ᐅᖃᓕᒫᖅᑕᐅᔪᓐᓇᖁᓪᓗᒍ 

ᒪᓕᒐᒃᓴᖅ 46, ᓂᕿᓂᑦ ᑐᓂᕐᕈᑎᖃᓐᓂᕐᒧᑦ 

ᒪᓕᒐᒃᓴᖅ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᐊᖏᖅᑕᐅᔪᒪᔪᖅ ᒪᓕᒐᒃᓴᖅ 46 ᐅᓪᓗᒥ 

ᐅᖃᓕᒫᖅᑕᐅᔪᓐᓇᖁᓪᓗᒍ ᐊᐃᑉᐹᓂᒃ ᐅᓪᓗᒥ. 

ᐋᒡᒑᖅᑐᖃᖅᐹ? ᐱᑕᖃᖏᒻᒪᑦ ᐊᑏ ᑲᔪᓯᒋᑦ, ᒥᔅᑕ 

ᐃᐊᓕᐊᑦ.  

 

ᒪᓕᒐᒃᓴᖅ 46 - ᓂᕿᓂᑦ ᑐᓂᕐᕈᑎᖃᓐᓂᕐᒧᑦ 

ᒪᓕᒐᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒦᒃ ᐅᖃᖅᑎ. ᓅᑦᑎᕗᖓ ᐊᐃᑉᐱᖅᑕᐅᓪᓗᖓ 

ᐃᖃᓗᐃᑦ ᐱᓇᓐᓇᖓᓄᑦ ᑭᒡᒐᖅᑐᐃᔪᒧᑦ ᒪᓕᒐᒃᓴᖅ 

46, ᓂᕿᓂᑦ ᑐᓂᕐᕈᑎᖃᓐᓂᕐᒧᑦ ᒪᓕᒐᒃᓴᖅ, 

ᐊᐃᑉᐹᓂᒃ ᐅᖃᓕᒫᖅᑕᐅᖁᓪᓗᒍ. 

 

ᐅᖃᖅᑎ, ᑖᓐᓇ ᒪᓕᒐᒃᓴᖅ ᓂᕿᓂᑦ ᑐᓂᓯᖃᑦᑕᖅᑐᐃᑦ 

ᐸᔪᑦᑎᕆᕙᒃᑐᐃᓪᓘᓐᓃᑦ ᑐᓂᔭᐅᔪᒥᓂᕐᓂᑦ ᓂᕿᓂᑦ 

ᐸᓯᔭᒃᓴᐅᖁᔭᐅᖁᓇᒋᑦ ᖃᓂᒪᓂᕐᒧᑦ, ᐋᓐᓂᖅᑕᐅᓂᕐᒧᑦ 

ᐃᓅᒍᓐᓃᕐᓂᕐᒧᓪᓘᓐᓃᑦ ᐊᓯᐊᒍᓪᓘᓐᓃᑦ 

ᐋᓐᓂᕈᑕᐅᔪᒧᑦ ᑕᒪᒃᑯᐊ ᑐᓂᔭᐅᔪᐃᑦ ᓂᖀᑦ 

ᓂᕆᔭᐅᓂᖏᓐᓄᑦ ᑕᐃᓐᓇ ᐱᔮᖅᑯᑕᐅᓐᖏᑦᑐᒥᒃ 

ᐱᓐᓂᖅᐸᑦ ᑐᓂᔭᒧᑦ ᐅᕝᕙᓘᓐᓃᑦ 

ᑕᐃᒫᒍᓐᖏᓗᐊᖅᑐᐊᓗᒃ ᐱᓕᕆᓐᓂᕈᓂ ᑐᓂᓯᑎᓪᓗᒍ 

ᐸᔪᑦᑎᕆᑎᓪᓗᒍᓘᓐᓃᑦ ᓂᕿᓂᑦ. ᑕᒪᓐᓇ 

ᑐᕌᖓᓂᖅᓴᐅᕗᖅ ᐊᐅᓚᑦᑎᔨᐅᔪᓄᑦ 

ᑎᓕᔭᐅᔪᖁᑎᒋᔭᐅᔪᓄᓪᓘᓐᓃᑦ ᐃᖅᑲᓇᐃᔭᖅᑎᓄᑦ 

ᐊᑭᓕᖅᓱᖅᑕᐅᖏᑦᑐᓄᓪᓘᓐᓃᑦ ᑎᒥᐅᔪᓄᑦ ᓂᕿᓂᑦ 

ᑐᓂᓯᓂᕐᒧᐊᖓᖃᑕᐅᔪᓄᑦ ᐸᔪᑦᑎᕆᓂᕐᒧᓪᓘᓐᓃᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᐱᒋᐊᖅᑎᑕᐅᔪᖅ ᓈᒻᒪᑉᐳᖅ. ᐱᔾᔪᑎᓪᓗᐊᑕᖓᓄᑦ. 

ᒥᔅᑕ ᐃᐊᓕᐊᑦ. ᐱᔾᔪᑎᖓᓄᑦ. ᓂᕈᐊᕈᒪᓕᕐᒪᑕ. 

ᓈᒻᒪᓴᖅᑐᓕᒫᑦ. ᐊᖏᓐᖏᑦᑐᑦ. ᑲᔪᓯᕗᖅ. ᒪᓕᒐᒃᓴᖅ 

46 ᐅᖃᓕᒫᖅᑕᐅᓂᖃᓕᖅᐳᖅ ᐊᐃᑉᐹᓂᒃ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᒪᓕᓪᓗᒍ 67(2), ᐃᓘᓐᓇᖏᓐᓄᑦ ᐊᖏᖅᑕᐅᒪᕗᖓ 

ᒪᓕᒐᒃᓴᖅ 46 ᑲᑎᒪᑐᐃᓐᓇᖅᑐᓅᖅᑕᐅᖁᓪᓗᒍ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᐊᖏᖅᑕᐅᔪᒪᒻᒪᑦ ᐊᖏᖅᑕᐅᔪᐃᓐᓇᐅᖁᓪᓗᒍ 

ᒪᓕᒐᒃᓴᖅ 46 ᑲᑎᒪᑐᐃᓐᓇᖅᑐᓄᐊᖅᑕᐅᖁᓪᓗᒍ. 

ᐊᖏᓐᖏᑦᑐᖃᖅᐹ? ᐊᖏᓐᖏᑦᑐᖃᓐᖏᒻᒪᑦ 

ᒪᓕᒐᒃᓴᖅ 46 ᑐᓐᓂᕆᔭᐅᕗᖅ ᑲᑎᒪᑐᐃᓐᓇᖅᑐᓄᑦ. 

 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. 19. 

ᑲᑎᒪᑐᐃᓐᓇᖅᑐᑦ ᒪᓕᒐᒃᓴᓕᕆᓪᓗᑎᑦ 

ᐊᓯᖏᓐᓂᓪᓗ. ᒪᓕᒐᒃᓴᖅ 46 ᐱᓕᕆᐊᖑᓂᐊᖅᑐᖅ 

ᒥᔅᑕ ᐃᓄᒃ ᐃᒃᓯᕙᐅᑕᕆᔭᐅᓗᓂ. 

ᑲᔪᓯᓚᐅᓐᖏᓂᑦᑎᓐᓂ ᓄᖅᑲᖔᓚᐅᑲᓐᓂᐊᖅᑐᒍᑦ 

20 ᒥᓇᑦᑎᓂᑦ. ᐃᖅᓱᖅᑎ. 

 

>>ᓄᖅᑲᑲᐃᓐᓇᖅᑐᑦ 15:52ᒥ ᑲᔪᓯᒃᑲᓂᖅᑐᑎᓪᓗ 

16:25ᒥ 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᐅᓐᓄᓴᒃᑯᑦ. ᒫᓐᓇ 

ᑲᑎᒪᔨᑐᐃᓐᓇᐅᓂᖅ ᐱᒋᐊᖅᑎᑦᑐᒪᓕᖅᖢᒍ. ᒫᓐᓇ 

ᑲᑎᒪᓂᑐᐃᓐᓇᕐᒥ ᑲᑎᒪᓂᖃᓐᓂᐊᖅᑎᓪᓗᑕ 

ᐱᓕᕆᐊᒃᓴᖃᓐᓂᐊᖅᑐᒍᑦ ᒪᓕᒐᒃᓴᖅ 46, ᓂᕿᓂᑦ 

ᑐᓂᓯᖃᑦᑕᕐᓂᖅ. ᑖᓐᓇ ᒪᓕᒐᒃᓴᖅ 

ᐱᓕᕆᐊᒋᒋᐊᕈᓐᓇᖅᐸᕘᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 46 - ᓂᕿᓂᑦ ᑐᓂᕐᕈᑎᖃᓐᓂᕐᒧᑦ 

ᒪᓕᒐᖅ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᔅᓱᒥᖓ 

ᓴᖅᑭᑎᑦᑎᓯᒪᔪᖅ ᒪᓕᒐᒃᓴᒥᒃ 46-ᒥᒃ ᒥᔅᑐ 

ᐃᐊᓕᐊᑦ, ᖃᓄᖓ 

ᐊᐱᖅᓱᖅᑕᐅᕕᒻᒧᐊᖁᒐᓗᐊᖅᖢᑎᑦ 

ᐱᒋᐊᖅᑎᑦᑎᔾᔪᑎᓐᓂᒃ ᐅᓂᒃᑳᕐᓂᐊᕋᕕᑦ. ᒥᔅᑐ 

ᐃᐊᓕᐊᑦ. 

 

ᒥᔅᑐ ᐃᐊᓕᐊᑦ, ᑕᕝᕙᓂ ᐊᐱᖅᓱᖅᑕᐅᕕᒻᒥ 

ᐃᑲᔪᖅᑎᖃᓐᓂᐊᖅᐱᑦ, ᑕᕝᕙᓃᖃᑎᖃᕐᓂᐊᖅᐱᑦ? 

ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᐋᒡᒐ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᒪᓕᒐᒃᓴᒧᑦ 

ᓈᓴᐅᑎᓕᒻᒧᑦ 46, ᒥᔅᑕ ᐃᐊᓕᐊᑦ, 

ᒪᑐᐃᖅᓯᔾᔪᑎᓐᓂᑦ ᐅᓂᒃᑲᐅᑎᓚᐅᖅᑎᒍᑦ 

ᐱᒋᐊᖅᑎᑦᑎᔾᔪᑎᒋᓂᐊᖅᑕᕐᓂᒃ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒪᑐᐃᕈᑎᒃᓴᖃᖅᑐᖓ. 

 

ᐃᒃᓯᕙᐅᑖᖅ, ᖁᕕᐊᓱᑉᐳᖓ ᓴᖅᑮᒍᓐᓇᕋᒥ 

ᐃᓕᒃᓯᓐᓄᑦ ᑲᑎᒪᔨᑐᐃᓐᓇᐅᓂᐊᖅᑎᓪᓗᑕ ᑖᒃᑯᐊ 

ᐱᓕᕆᐊᕆᓂᐊᖅᑎᓪᓗᑎᒍ ᒪᓕᒐᒃᓴᖅ 46, 

ᑐᓂᕐᕈᑎᖃᓐᓂᖅ ᓂᕿᓂᒃ ᒪᓕᒐᒃᓴᖅ. 

ᐱᒋᐊᖅᑳᕈᒪᔪᖓ ᖁᔭᓐᓇᒦᕐᓗᒋᑦ ᒪᓕᒐᓕᐅᖃᑎᒃᑲ 

ᐃᑲᔪᖅᑐᐃᖃᑦᑕᕐᒪᑕ ᑕᒪᒃᑯᓂᖓ ᐱᒻᒪᕆᐅᔪᓂᑦ.  

ᖁᕕᐊᓱᑦᑎᐊᓚᐅᖅᐳᖓᑦᑕᐅᖅ 

ᑐᑭᓯᒋᐊᖅᑎᑦᑎᔪᓐᓇᕋᒪ. ᔭᓐᓄᐊᕆᐅᑎᓪᓗᖑ ᑖᓐᓇ 

ᒪᓕᒐᒃᓴᖅ 46 ᐱᔾᔪᑎᒋᓪᓗᒍ, ᐊᔾᔨᖏᓐᓂᑦ 

ᐱᓯᒪᓪᓗᓯᑦᑕᐅᖅ ᑕᕝᕙᓂ ᐃᔾᔪᓂ ᖃᑯᖅᑕᐅᔪᓂ. 

ᖁᕕᐊᓱᑦᑎᐊᓚᐅᖅᐳᖓ ᑐᓴᖅᑎᑕᐅᖃᑦᑕᓚᐅᕋᒪ 

ᓇᒥᑐᐃᓐᓇᖅ ᐃᑲᔪᕈᑎᔅᓴᑦᑎᓐᓂᑦ ᑭᒃᑯᑐᐃᓐᓇᕐᓄᑦ 

ᓂᕿᖃᑦᑎᐊᖏᑦᑐᓄᑦ ᓄᓇᕗᒥ. 

 

ᐃᖅᑲᐅᒪᔪᔅᓴᐅᕗᓯ ᑲᑎᒪᔨᐅᔪᓯ ᑕᒪᓐᓇ 

ᑐᓂᕐᕈᑎᖃᓐᓂᖅ ᓂᕿᓂᑦ ᒪᓕᒐᓂᑦ 

ᐱᓕᕆᐊᖃᕈᒪᓪᓗᖓ. ᓄᓇᕗᒻᒥᐅᑎᒍᑦ 

ᒪᓕᒐᖃᓐᖏᓇᑦᑕ ᑖᒃᑯᓄᖓ ᑭᒃᑯᑐᐃᓐᓇᕐᓄᑦ  

ᐊᑭᓕᖅᑐᖅᑕᐅᖏᑦᑐᓂᑦ ᐊᓯᖏᓐᓂᓪᓗ ᑎᒥᐅᔪᓂᑦ 

ᑐᓂᓯᓂᕐᒧᑦ. ᑕᒪᒃᑯᐊ ᐃᑲᔪᕋᓱᐊᖃᑦᑕᖅᑐᑦ 

ᐊᑭᓕᖅᓱᖅᑕᐅᓐᖏᒃᖢᑎᒃ ᐃᑲᔪᖃᑦᑕᕐᒪᑕ 

ᓵᑕᐅᑐᐃᓐᓇᕆᐊᖃᒻᒪᑕᓗ ᒪᓕᒐᑎᒍᑦ 

ᐃᖅᑲᖅᑐᐃᕕᒻᒨᖅᑎᑕᐅᓗᑎᑦ 

ᐋᓐᓂᐊᓇᖅᑐᖃᓐᓂᖅᐸᑦ ᓂᕿᒥ 

ᑐᓂᕐᕈᑎᒋᔭᐅᓯᒪᔪᓂᑦ ᐱᔾᔪᑎᖃᕐᓗᑎᑦ. 

 

ᑲᑎᒪᔨᐅᔪᑦ ᖃᐅᔨᒪᒻᒪᑕ ᑲᓇᑕᓕᒫᒥ 

ᒪᓕᒐᓕᐅᖅᓯᒪᒻᒪᑕ ᓴᐳᒻᒥᔭᐅᒍᑎᒃᓴᓂᑦ 

ᑭᒃᑯᑐᐃᓐᓇᕐᓄᑦ ᐊᑭᓕᖅᓱᖅᑕᐅᖏᑦᑐᓄᑦ 

ᐊᓯᖏᓐᓄᓪᓗ ᑎᒥᐅᔪᓄᑦ 

ᑐᓂᕐᕈᑎᖃᑦᑎᐊᕋᓱᐊᖅᑐᓂᑦ. ᑕᒪᒃᑯᐊ ᒪᓕᒐᐃᑦ 

ᐋᓐᑎᐅᕆᐅᒥ ᐊᒻᒪᓗ ᓄᓇᑦᑎᐊᒥ ᐱᑕᖃᒻᒪᑕ 

ᓴᖅᑭᑎᑕᐅᓚᐅᖅᓱᑎᒃ ᑲᑎᒪᔨᑐᐃᓐᓇᕐᓄᑦ 

ᒪᓕᒐᓕᐅᖅᑕᐅᓪᓗᑎᑦ. 

 

ᐃᖅᑲᐅᒪᔪᒃᓴᐅᕗᓯ ᒫᑦᓯ 5, 2012-ᒥ ᑲᑎᒪᑎᓪᓗᑕ 

ᐊᒻᒪᓗ ᓄᕕᐱᕆ 5, 2012-ᒥ ᓴᖅᑭᑎᑦᑎᓚᐅᕋᒪ 

ᒪᓕᒐᕐᓂᑦ ᒫᓐᓇᓵᖑᓚᐅᖅᑐᖅ ᔫᑳᓂᒥᐅᓄᑦ 

ᓄᓇᑦᑎᐊᒥᐅᑕᓄᓪᓗ ᒪᓕᒐᓐᖑᓚᐅᖅᑐᓂᑦ. ᑖᒃᑯᐊ 

ᐊᔾᔨᐸᓗᖏᓐᓂᑦᑕᐅᖅ ᒪᓕᒐᒃᓴᓕᐊᒪ ᑲᓇᑕᒥ 

ᖁᓕᓂᑦ ᑖᒃᑯᓇᓂ ᐊᕕᑦᑐᖅᓯᒪᔪᓂ. 

 

ᒪᓕᒐᒃᓴᖅ 46 ᓄᓇᕗᒥ ᒪᓕᒐᖅ ᑖᒃᑯᐊ 

ᐊᔾᔨᒌᐸᓗᒻᒪᒋᑦ  

ᑲᓇᑕᒥ ᒪᓕᒐᓕᐅᖅᑎᓄᑦ ᑲᔪᓯᑎᑕᐅᓯᒪᔪᓄᑦ. 

 

ᒪᓕᒐᒃᓴᖅ 46 ᐅᖃᖅᓯᒪᒻᒪᑦ ᑭᓇᑐᐃᓐᓇᖅ 

ᑐᓂᕐᕈᑎᖃᖅᑐᖅ ᓂᕿᒥᒃ ᐃᒪᓐᓇ 

ᐋᓐᓂᐊᖅᑖᕈᑎᒋᒐᓗᐊᖅᐸᖏᑦ, 

ᐋᓐᓂᕈᑎᒋᒐᓗᐊᖅᐸᖏᑦ, 

ᑐᖁᔾᔪᑎᒋᒐᓗᐊᖅᐸᖏᓪᓗ ᓂᖀᑦ ᓂᕆᔭᖏᑦ 

ᓵᑕᐅᔪᒃᓴᐅᒐᔭᓐᖏᑦᑐᑦ. ᑕᐃᒫᔅᓴᐃᓐᓇᖅᑕᐅᖅ 

ᑐᑭᒧᐊᑎᑦᑎᔨᐅᔪᑦ, ᑎᒥᐅᔪᓪᓗ 

ᐃᖅᑲᓇᐃᔭᖅᑎᐅᔪᓪᓗ ᐊᑭᓕᖅᓱᖅᑕᐅᓐᖏᑦᑐᑎᒃ 

ᐱᓕᕆᔨᐅᔪᓪᓗ ᑯᐊᐳᕋᐃᓴᒃᑯᓐᓄᑦ  

ᑲᑐᔾᔨᖃᑎᒌᓄᓪᓗ ᑕᐃᒪᓐᓇ ᓵᑕᐅᔪᒃᓴᐃᒐᔭᓐᖏᑦᑐᑦ 

ᓂᕿᓂᒃ ᑐᓂᕐᕈᑎᖃᖅᐸᑕ.  

 

ᒪᓕᒐᒃᓴᖅ 46-ᑕᐅᖅ ᑮᓇᐅᔭᖅᑐᕈᑎᖃᔾᔮᓐᖏᑦᑐᖅ 

ᒐᕙᒪᒃᑯᓐᓂᑦ ᐊᒻᒪᓗ ᐋᖅᑭᒋᐊᕈᑕᐅᓂᐊᓐᖏᑦᑐᖅ 

ᐊᓯᖏᓐᓄᑦ ᒪᓕᒐᕐᓄᑦ ᑕᕝᕙᓂ 

ᐋᓐᓂᐊᖅᑕᐃᓕᒪᓂᕐᒧᑦ ᒪᓕᒐᑎᒍᑦ ᐅᕝᕙᓘᓐᓃᑦ 

ᐱᖁᔭᕋᓛᖏᑎᒍᑦ ᓄᓇᕗᒻᒥ ᑖᒃᑯᐊ 

ᐋᓐᓂᐊᖅᑐᓕᕆᓂᕐᒧᑦ ᒪᓕᒐᕐᒥ ᑕᒪᒃᑯᐊ ᓂᖀᑦ 

ᓂᕿᑦᑎᐊᕙᐅᒋᐊᖃᕐᓂᖏᓐᓄᑦ. 

 

ᑕᒪᓐᓇ ᒪᓕᒐᒃᓴᖅ 46 ᐋᖅᑭᔅᓱᖅᑐᒍ ᑕᐃᒪᓐᓇ 

ᐅᖃᓪᓚᖃᑎᖃᓚᐅᖅᑐᖓ ᑭᒃᑯᑐᐃᓐᓇᕐᓂ 

ᑎᒥᐅᔪᓂᓪᓗ ᓄᓇᕗᒻᒥ ᐃᓚᐅᔪᓂᑦ ᑕᐃᒪᓐᓇ 

ᑐᓂᐅᖅᑲᐃᖃᑦᑕᖅᑐᓂᑦ ᓂᕿᓂᒃ 

ᓂᕿᖃᑦᑎᐊᓐᖏᑦᑐᓄᑦ.  

 

ᐊᒻᒪᓗᑦᑕᐅᖅ ᐅᖃᕈᒪᓪᓗᖓ ᐃᑲᔪᖅᑐᖅᑕᐅᓂᖓ 

ᒪᓕᒐᒃᓴᖅ 46. ᑐᓂᖅᑯᑎᖃᕐᓂᖅ ᓂᕿᓂᒃ ᒪᓕᒐᖅ 

ᑕᒪᓐᓇ ᓯᕗᓪᓕᐅᔾᔭᐅᖁᔭᐅᓚᐅᖅᐳᖅ ᓄᓇᕗᒻᒥ 

ᓂᕿᖃᕐᓂᐅᑉ ᒥᒃᓵᓄᑦ ᑲᑎᒪᕐᔪᐊᖅᑎᓪᓗᒋᑦ.  

 

ᐃᖅᑲᐅᒪᔪᒃᓴᐅᕗᓯ ᓴᖅᑭᑎᑦᑎᓚᐅᕋᒪ ᑕᒪᒃᑯᓂᖓ 

ᑎᑎᖅᑲᓂᒃ ᒪᓕᒐᒃᓴᖅ 46 ᐱᔾᔪᑎᒋᓪᓗᒍ 

ᓂᕆᑎᑦᑎᓂᖅ ᖃᑕᕐᖑᑎᒌᓂᑦ ᓄᓇᕗᒻᒥ 

ᐊᒻᒪᓗᑦᑕᐅᖅ ᓂᕿᓕᐅᖅᑎᓄᑦ ᖃᔪᖅᑐᕐᕕᒻᒥᓗ 

ᐱᓕᕆᐊᕆᖃᑦᑕᖅᑕᖏᑦ ᓄᓇᕗᑦ  

ᑐᓐᖓᕕᒃᑯᑦ, ᕗᕈᕕᓴ ᐃᓐ, ᓂᐅᕕᖅᑎᒃᑯᑦ ᐊᒻᒪᓗ 

ᑯᐊᐸᒃᑯᓐᓄᑦ. ᖁᕕᐊᓱᑉᐳᖓ ᑕᐃᒪᓐᓇ ᑖᒃᑯᐊ 

ᖁᔭᓐᓇᒦᕈᒪᔭᒃᑲ ᑖᒃᑯᐊ ᑎᒥᐅᔪᑦ ᓂᕿᓂᒃ 

ᐱᑖᖅᑎᑦᑎᖃᑦᑕᕐᒪᑕ ᓄᓇᕗᒻᒥ 

ᐃᑲᔪᖅᑐᐃᖃᑦᑕᖅᑐᑎᓪᓗ ᒪᓕᒐᒃᓴᖅ 46 

ᑲᔪᓯᑎᑕᐅᒐᓱᓐᓂᖓᓄᑦ 

ᓂᕿᑖᖅᑎᑦᑎᖃᑦᑕᕐᓂᕐᒧᓪᓗ. 

 

ᐊᒻᒪᓗᑦᑕᐅᖅ ᐃᑲᔪᕈᑕᐅᓂᐊᕐᒪᑦ ᑖᓐᓇ 

ᑲᔪᓯᑎᑕᐅᑉᐸᑦ ᒪᓕᒐᒃᓴᖅ 46 ᓂᕿᑐᖃᖏᓐᓂᑦ  

ᐃᓄᐃᑦ ᓄᓇᓕᓐᓄᑦ ᐱᖃᑦᑕᖁᓪᓗᒋᑦ ᐊᒻᒪᓗᑦᑕᐅᖅ 

ᐅᖃᖅᑐᖃᓚᐅᕐᒪᑦ ᐊᐅᓱᐃᑦᑐᒥᑦ ᐊᖑᓇᓱᐊᖅᑎᒥᑦ 

ᑕᒪᓐᓇ ᑑᒑᓕᓐᓂᑦ ᕿᓚᓗᒐᕐᓂᑦ ᐊᐅᓚᑦᑎᓂᕐᒧᑦ 

ᐸᕐᓇᒍᑎᒋᔭᐅᑦᑎᐊᕐᓂᐊᕐᒪᑦ ᓄᓇᕗᒻᒥ ᐊᒻᒪᓗ 

ᐃᒪᓐᓇ ᐊᒥᖅᑳᖃᑦᑕᐅᑎᓂᐊᕐᒪᑕ ᓂᕿᓂᒃ 

ᑕᒪᒃᑯᓂᖓ. 

 

ᐊᒻᒪᓗᑦᑕᐅᖅ ᖁᔭᓐᓇᒦᕈᒪᔭᒃᑲ ᑕᒪᕐᒥᒃ 

ᑲᑎᒪᔨᐅᖃᑎᒃᑲ ᐃᒪᓐᓇ ᐱᓕᕆᐊᖃᕐᒪᑕ 

ᓂᕿᑖᕐᓂᕐᒧᑦ ᓄᓇᕗᒻᒥ. ᐅᑉᐱᕈᓱᑉᐳᖓ ᑖᓐᓇ 

ᑲᔪᓯᑎᑕᐅᑉᐸᑦ ᒪᓕᒐᒃᓴᖅ 46 ᑐᓂᕐᕈᑎᖃᕐᓂᖅ 

ᓂᕿᓂᖅ ᐱᖁᔭᕐᔪᐊᖅ ᑕᐃᒪᓐᓇ 

ᑳᑦᑕᐃᓕᒪᑎᑦᑎᔾᔫᒥᓂᐊᕐᒪᑦ ᑕᒪᐃᓐᓂᒃ ᐃᓄᓐᓂᑦ. 

 

ᑕᕝᕙ ᐃᒃᓯᕙᐅᑖᖅ ᐱᐊᓂᒃᐳᑦ ᐅᖃᐅᓯᒃᑲ 

ᐊᒻᒪᓗᑦᑕᐅᖅ ᑭᐅᖃᑦᑕᕈᓐᓇᕐᓂᐊᖅᐳᖓ 

ᖃᓄᑐᐃᓐᓇᖅ ᐊᐱᖅᑯᑎᒃᓴᖃᕈᔅᓯ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑖᒃᓱᒧᖓ ᑲᔪᓯᒋᐊᖅᐸᓪᓕᐊᓂᐊᖅᑎᓪᓗᑕ 

ᒪᓕᒐᑦᑎᓐᓂᑦ ᐃᖅᑲᐃᑎᑲᐃᓐᓇᓚᐅᕐᓚᔅᓯ ᒪᕐᕉᓐᓂᒃ 

ᐱᓗᐊᖅᑐᒥᒃ, ᑲᑎᒪᓇᓵᕋᑦᑕ ᐅᕙᓂ. ᑕᐃᒃᑯᐊ 

ᓇᐃᓴᐅᑎᓕᒃ ᓯᕗᓪᓕᖅ 77 (1), ᑭᓇᑐᐃᓐᓇᖅ 

ᐅᖃᓪᓚᒍᒪᒍᓂ 10-ᒥᓂᒥᒃ ᐱᕕᖃᕈᓐᓇᕐᓂᐊᖅᑐᖅ. 

ᐊᒻᒪᓗ  

ᒪᓕᒐᖅᐳᑦ ᐊᐃᑉᐸᖓ 77 (2), ᐃᒃᓯᕙᐅᑕᖅ 

ᐃᓱᒪᖅᓱᕐᓗᓂ ᑭᓇᑐᐃᓐᓇᖅ ᐅᖃᓪᓚᓐᓂᑰᔪᖅ 

ᐅᖃᓪᓚᒃᑲᓐᓂᕈᒪᒍᓂ ᐃᒃᓯᕙᐅᑕᐅᑉ 

ᐃᓕᓴᕆᔪᓐᓇᖅᑕᖓ ᑭᓯᐊᓂ ᐅᖃᓕᓚᒍᒪᔪᓕᒫᑦ 

ᐅᖃᓪᓚᒌᖅᓯᒪᓕᖅᑎᓪᓗᒋᑦ. ᑖᒃᑯᐊ 

ᐃᖅᑲᐅᒪᓂᐊᕋᑦᑎᒍ. ᒫᓐᓇᐅᔪᖅ ᑲᔪᓯᕙᓪᓕᐊᑎᓪᓗᑕ 

ᑖᒃᓱᒧᖓ ᐅᖃᐅᓯᒃᓴᑐᐃᓐᓇᕐᒥᒃ 

ᐅᖃᐅᓯᒃᓴᖃᖅᑐᖃᖅᐹ? ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᓱᒥᖓ ᑭᖑᓪᓕᐅᖅᑲᐅᑎᓪᓗᖓ 

ᐱᖁᔭᒃᓴᐅᔪᒥᑦ 46 ᓂᕿᓄᑦ ᑐᓂᓯᖃᑦᑕᕐᓂᐅᔪᖅ 

ᐅᖃᐅᓯᕆᒃᑲᓐᓂᕈᒪᓪᓗᒍ.  

 

(ᑐᓵᔨᑎᒍᑦ) ᓯᕗᓪᓕᖅᐹᒥ ᑖᓐᓇ ᑐᓂᕐᕈᑎᖃᕐᓂᖅ 

ᓂᕿᓂᒃ ᐱᖁᔭᕐᔪᐊᖅ ᑕᒪᒃᑯᐊ ᓂᖀᑦ ᐱᒻᒪᕆᐅᒻᒪᑕ 

ᐊᒻᒪᓗ ᐊᒥᖅᑳᖃᑦᑕᐅᑎᓂᖅ ᐃᓄᓐᓄᑦ 

ᐃᓕᖅᑯᓯᕆᔭᐅᒻᒪᑦ ᑖᒃᑯᐊ ᐃᓚᖏᑦ 

ᑐᑭᓯᖃᑦᑕᓚᐅᓐᖏᒻᒪᑕ ᑖᒃᑯᐊ 

ᓵᑕᐅᔪᒃᓴᐅᑐᐃᓐᓇᕆᐊᖃᕐᓂᖏᓐᓂᑦ ᑕᒪᒃᑯᓂᖓ 

ᓱᕈᕐᓂᑦ ᓂᕿᓂᒃ ᑐᓂᓯᔪᖃᕐᓂᖅᐸᑦ ᑕᐃᒪᓐᓇ 

ᐃᓕᖅᑯᓯᖃᓐᖏᓐᓇᑦᑕ.  

 

ᐃᓄᐃᑦ ᑕᐃᒪᓐᓇ ᐊᒥᖅᑳᖏᓐᓇᖅᑐᑎᒃ ᓂᕿᓂᒃ 

ᐃᓅᓯᒪᒻᒪᑕ ᑕᐃᒪᓐᓇᐃᓐᓇᖅ ᓲᕐᓗ ᓂᕿᓂᒃ 

ᐊᒥᖅᑳᖃᑦᑕᐅᑎᓪᓗᑎᑦ ᐱᖃᓲᖑᒻᒪᑕ 

ᑐᓂᕐᕈᑎᖃᖃᑦᑕᐅᑎᓪᓗᑎᓪᓗ. ᑕᐃᒪᓐᓇ 

ᐅᐱᓐᓇᕈᑕᐅᒻᒪᑦ ᐃᓐᓇᕐᓂᑦ ᐊᓯᑦᑎᓂᓪᓗ 

ᐊᒻᒪᓗᑦᑕᐅᖅ ᑖᒃᑯᐊᑦᑕᐅᖅ ᐊᒥᖅᑳᖃᑦᑕᕐᓂᖅ 

ᑐᓂᐅᖅᑲᐃᖃᑦᑕᕐᓂᖅ ᓄᓇᓕᓐᓂ ᓂᕿᓂᒃ 

ᐃᓅᖃᑎᒥᓄᑦ ᑕᒪᒃᑯᐊ ᓱᓇᓗᑦᑖᑦ ᓂᕆᔭᐅᓲᖑᒻᒪᑕ. 

 

ᐃᓕᖅᑯᓯᖃᓪᓚᕆᒃᑲᑦᑕᑦᑕᐅᖅ ᐃᓅᓪᓗᑕ ᑕᐃᒪᓐᓇ 

ᓂᕆᖃᑎᖃᕐᓂᕐᒧᑦ. ᑖᓐᓇ ᐃᓕᖅᑯᓯᕆᒐᑦᑎᒍ. 

ᒫᓐᓇᓵᖑᓚᐅᖅᑐᖅ ᐃᓐᓇᑐᖃᖅ 

ᐊᖑᓇᓱᐊᖅᑎᐅᔪᕐᓗ ᐅᖃᓚᐅᕐᒪᑦ ᓄᓇᕗᑦ ᓂᖀᑦ 

ᒥᔅᓵᓄᑦ ᑲᑎᒪᕐᔪᐊᑎᓪᓗᒋᑦ ᐊᓯᔾᔨᖅᓯᒪᓕᕐᒪᑦ 

ᑕᒪᓐᓇ. ᐃᓐᓇᑐᖃᐃᑦ ᑕᐃᒪᓐᓇ 

ᓂᕿᑖᓐᖏᓂᖅᓴᐅᖃᑦᑕᓕᕐᒪᑕ ᐅᓪᓗᒥᐅᓕᖅᑐᖅ  

ᐊᖑᓇᓱᐊᖅᑎᑦ ᐃᓛᓐᓂᒃᑯᑦ ᓂᐅᕐᕈᑎᖃᓲᖑᓕᕐᒪᑕ 

ᓂᕿᓂᒃ ᐊᖑᓇᓱᐊᖅᓯᒪᔭᒥᓐᓂᒃ ᐱᑕᖅᑕᒥᓂᒃ. 

ᑕᐃᒪᓐᓇ ᐊᑭᓕᖅᑐᐃᓂᐊᕐᓗᑎᑦ 

ᐊᑭᓕᖅᑐᖅᑕᐅᒋᐊᖃᖅᑐᓂᒃ. 

 

ᐃᓄᐃᑦ ᖃᐅᔨᒪᔭᐅᑦᑎᐊᕐᒪᑕ ᓄᑖᓂᒃ 

ᐃᓕᖅᑯᓯᖃᖅᐸᓪᓕᐊᒋᐊᔅᓴᖅ ᐊᒻᒪᓗ ᐃᓄᐃᑦ 

ᐱᖅᑯᓯᑐᖃᖏᓪᓗ ᒫᓐᓇᐅᓕᖅᑐᒧᓪᓗ 

ᐊᑐᖅᑕᐅᓕᕈᓐᓇᕐᒪᑦ ᑕᐃᒫᔅᓴᐃᓇᑦᑕᐅᖅ ᑕᕝᕙ 

ᐱᖁᔭᒃᓴᖅ. ᒪᓕᒐᓕᐅᖅᑎᑐᐃᓐᓇᕐᒧᑦ ᑖᓐᓇ 

ᐱᖁᔭᒃᓴᕆᔭᐅᔪᖅ ᑕᐃᒪᓐᓇ ᐊᓯᖏᓐᓂ 

ᐊᔾᔨᐸᓗᒋᓂᐊᖅᐸᖓ ᐱᖁᔭᓕᐅᖅᑕᐅᓯᒪᔪᖅ. ᑖᓐᓇ 

ᒪᓕᒐᒃᓴᖅ ᐱᒍᓐᓇᓂᐊᖅᐳᑦ ᑖᒃᑯᐊ ᓯᓂᒃᑕᕐᕖᑦ  

ᓂᐅᕕᕐᕖᓪᓗ ᓂᕿᓂᒃ ᓱᕈᖅᓯᒪᓐᖏᑦᑐᓂᒃ 

ᑐᓂᓯᒍᓐᓇᖃᑦᑕᓂᐊᕐᒪᑕ ᓵᑕᐅᔪᔅᓴᐅᖏᓪᓗᑎᑦ 

ᒪᓕᒐᑎᒍᑦ. 

 

ᐊᒥᓲᓪᓗᑎᑦ ᖃᐅᔨᒪᔪᒍᑦ ᑕᐃᒪᓐᓇ 

ᐃᓚᐅᖃᑦᑕᖅᓯᒪᕗᒍᑦ ᐊᒥᐊᒃᑯᓂᑦ 

ᑐᓂᐅᖃᐃᖃᑦᑕᖅᓯᒪᓪᓗᑕ ᑕᐃᒪᓐᓇ 

ᓴᐳᔾᔭᐅᖏᓪᓗᑎᑦ ᒪᓕᒐᑎᒍᑦ 

ᐃᒋᑕᐅᑐᐃᓐᓇᓲᖑᒻᒪᑕ.  

 

ᒫᓐᓇ ᑖᒃᑯᐊ ᐊᒥᐊᒃᑯᑦ ᓂᖀᑦ ᑖᒃᑯᐊ 

ᑐᓂᕐᕈᑎᒋᔭᐅᒍᓐᓇᖏᒻᒪᑕ ᒪᓕᒐᑎᒍᑦ 

ᓵᑕᐅᑐᐃᓐᓇᕆᐊᖃᕐᓇᕐᒪᑦ ᐋᓐᓂᐊᓕᖅᑐᖃᕐᓂᖅᐸᑦ. 

ᑕᐃᒪᓐᓇ ᐊᑐᖅᑕᐅᔪᓐᓇᕋᓗᐊᕐᒪᑕ ᑖᒃᑯᐊ ᓂᖀᑦ 

ᑳᒃᑐᓄᑦ ᓂᕆᔭᐅᒍᓐᓇᑦᓯᐊᑐᐊᖅᐸᑕ 

ᓱᕈᖅᓯᒪᓐᖏᑐᐊᖅᐸᑕ ᑕᐃᒪᓐᓇ ᐃᓄᐃᑦ 

ᐃᓕᖅᑯᓯᖃᕐᒪᑕ. ᑖᓐᓇ ᒪᓕᒐᓕᐅᖅᑎᑐᐃᓐᓇᕐᒧᑦ 

ᐱᖁᔭᓕᐅᖅᑕᐅᔪᖅ ᑕᐃᒪᓐᓇ ᐅᖃᖅᓯᒪᒻᒪᑦ. 

 

ᑖᒃᑯᐊ ᐱᓗᐊᖅᑐᒥ ᐃᓄᐃᑦ ᒪᓕᒐᒃᓴᖅ ᑕᐃᒪᓐᓇ 

ᐊᑲᐅᓐᖏᓕᐅᕈᑎᒋᔭᐅ, ᐊᑖᑕᒐ ᑕᐃᒪᓐᓇ 

ᐊᒥᖅᑳᖏᓐᓇᖃᑦᑕᐅᑎᕙᓚᐅᖅᓯᒪᒻᒪᑦ ᓂᕿᓂᒃ. 

ᑕᐃᒪ ᒫᓐᓇᐅᓕᖅᑐᒥ ᑕᐃᒪᓐᓇ ᐱᖁᔭᒃᓴᖅ 

ᑲᔪᓯᑎᒋᐊᖃᕋᑦᑎᒍ ᑕᒪᒃᑯᐊ ᑳᒃᑐᑦ 

ᓂᕿᑖᖅᑎᑕᐅᔪᓐᓇᖁᓪᓗᒋᑦ.  

 

ᖁᔭᓐᓇᒦᖅᐸᕋ ᖁᑦᑎᒃᑐᒥ ᒪᓕᒐᓕᐅᖅᑎ ᑖᔅᓱᒥᖓ 

ᒪᓕᒐᓕᐅᖅᑎᑐᐃᓐᓇᐅᓗᓂ ᐱᖁᔭᓕᐅᓚᐅᕐᒪᑦ  

ᐊᒻᒪᓗ ᑐᖏᓕᕆᐊᔅᓴᖅ ᖁᕕᐊᓱᑦᑎᐊᖅᓱᖓ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. 

ᐅᖃᐅᓯᔅᓴᑐᐃᓐᓇᐃᑦ. ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐃᒃᓯᕙᐅᑖᖅ ᖁᕕᐊᓱᓪᓚᕆᑉᐳᖓ 

ᑖᓐᓇ ᐅᖃᐅᓯᕆᔪᓐᓇᕋᒃᑯ ᒪᓕᒐᒃᓴᖅ. 

ᐃᖃᓗᒃᑑᑦᑎᐊᒥ ᓂᕿᑖᕐᕕᔅᓴᒥᒃ ᒪᑐᐃᖅᓯᓚᐅᕋᑦᑕ 

ᑐᓂᕐᕈᑎᖃᖃᑦᑕᓂᕐᒧᑦ ᓂᕿᓂᒃ ᑕᐃᑲᓂ. ᑕᐃᑲᓂ 

ᐃᓚᒌᓄᑦ ᓂᕿᑖᕐᕕᔅᓴᒥ ᑕᖅᑭᑕᒫᑦ ᐱᑕᖃᕐᒪᑦ  

ᐱᑕᖃᓕᕐᒪᑦ. ᖃᐅᔨᒪᓪᓗᖓᓗ ᑐᐊᕕᕐᓇᑐᒃᑯᑦ 

ᐃᑲᔪᕆᐊᖃᕋᑦᑎᒍ ᑕᒪᒃᑯᐊ ᓂᕿᑖᕐᕕᐅᖃᑦᑕᖅᑐᑦ 

ᓂᕿᑖᖅᑎᑕᐅᔪᓐᓇᖁᓪᓗᒋᑦ ᓄᓇᕗᒥᐅᑦ.  

 

ᐃᒃᓯᕙᐅᑖᖅ, ᖁᔭᓐᓇᒦᕈᒪᔭᕋ ᒪᓕᒐᓕᐅᖅᑎ 

ᐃᐊᓕᐊᑦ ᑖᔅᓱᒥᖓ ᐱᓕᕆᐊᖃᖅᓯᒪᒻᒪᑦ ᐊᒻᒪᓗ 

ᒪᓕᒐᓕᐅᖅᑎᑯᓐᓄᑦ ᐅᖃᐅᓯᕆᔭᐅᖁᓯᒪᓪᓗᓂᐅᒃ 

ᐅᖃᐅᓯᕆᓯᒪᓪᓗᓂᐅᓪᓗ ᐊᐱᖅᑯᑎᒋᓯᒪᓪᓗᓂᐅᓪᓗ 

ᐅᑭᐅᔅᓵᒥ ᑲᑎᒪᕐᔪᐊᑎᓪᓗᑕ. ᑕᐃᒪᓐᓇ ᒪᓕᒐᒃᓴᖅ 

ᑖᓐᓇ. 

 

ᖁᔭᓐᓇᒦᕈᑎᒋᔭᕋᑦᑕᐅᖅ ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᐃᓄᓕᕆᔨᒃᑯᓂᓪᓗ 

ᐃᖅᑲᓇᐃᔭᖅᑎᒃᑲ ᐅᖃᓪᓚᖃᑎᒋᓚᐅᕋᒃᑭᑦ 

ᓄᓇᕗᒻᒥᐅᑦ ᑕᒪᓐᓇ ᑐᓴᐅᒪᑎᑕᐅᔪᓐᓇᖁᓪᓗᒍ.  

 

ᐃᒃᓯᕙᐅᑖᖅ, ᐃᑲᔪᖅᑐᖅᑐᖓ ᑖᓐᓇ 

ᑲᔪᓯᑎᑕᐅᖁᓪᓗᒍ ᒪᓕᒐᒃᓴᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. 

ᐅᖃᐅᓯᔅᓴᑐᐃᓐᓇᖅ ᑖᔅᓱᒧᖓ. ᒥᔅᑕ ᑰᓕ.  

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᖃᓄᐃᖏᑦᑐᐋᓗᒃ ᑖᓐᓇ ᒪᓕᒐᖅ ᐋᖅᑭᑉᐸᑦ ᑭᓯᐊᓂ 

ᓴᓐᖏᑦᑎᒋᐊᖃᕋᓱᒋᔭᕋ ᐅᕙᖓ. ᑕᐃᒃᑯᐊ  

ᓂᐅᕕᐊᒃᓴᓕᒫᖑᓗᐊᖃᑦᑕᓂᐊᖅᐸᓚᐃᒻᒪᑕ 

ᓂᐅᕕᐊᒃᓴᕕᓃᑦ ᓂᐅᕕᖅᑕᐅᓂᑯᕕᓃᑦ 

ᐊᑭᖃᓐᖏᓪᓗᒋᑦ ᑕᑲᓄᖓ ᑐᓂᕐᔪᑕᐅᖃᑦᑕᓂᐊᑦ 

ᓂᕿᓂᑦ ᑐᖅᑯᖅᓯᕕᒻᒧᑦ. ᓂᖃᐃᓗᐊᖃᑦᑕᔾᔮᖏᒻᒪᑕ 

ᓇᓗᓇᖏᒻᒪᑦ ᑕᐃᒃᑯᐊᓗ. 

 

ᓂᖀᓪᓕ ᐊᖑᓇᓱᑦᑎ ᐱᔭᖏᑦ ᐊᖏᕐᕋᖏᓐᓄᑦ 

ᐊᖏᕐᕋᖅᓯᒪᔪᑦ ᐊᐃᖅᓯᕈᒪᔪᓄᑦ ᐃᓲᒪᖅᓲᑕᐅ ᑖᓐᓇ 

ᓱᖁᓯᔾᔮᖏᒻᒪᑦ ᐃᓄᐃᑦ ᐃᓕᖅᑯᓯᖓ  

ᑲᔪᓯᓚᖓᒻᒪᓪᓕ. ᑖᓐᓇᓕ Food Bank ᐅᕙᒃᑯᓪᓕ 

ᑐᑭᓯᒐᒃᑯ ᐃᓄᐃᑦ ᐃᓕᖅᑯᓯᕆᓐᖏᑕᖓᓂᒃ 

ᑕᑲᓄᖓ ᐊᐃᒍᓂᐅᒃ ᐃᒡᓗᕐᔪᐊᒻᒧᑦ ᓇᒧᒃᑭᐊᖅ 

ᑕᐃᒃᑯᐊ ᑐᓂᕐᕈᑕᐅᔪᕕᓃᑦ Merchandise 

ᐱᔭᕕᓃᑦ ᓂᕿᑦ ᐃᒻᒪᖃ ᐃᓱᓕᓐᓂᑯᕕᓃᑦ 

ᐊᒥᓲᖃᑦᑕᓚᖓᔪᑦ. 

 

ᓲᕐᓗ ᐅᖃᕈᓐᓇᕋᒪ ᐅᑉᓛᒃᑯᑦ ᑐᐸᒃᑲᓐᓄ ᓄᓕᐊᕋᓗ 

ᒪᓂᑦᑕᕋᓚᐅᖅᖢᓄᑦ ᐊᒥᓱᕈᓗᐊᓗᒻᒪᕆᓐᓂᒃ, 

ᐅᐊᑦᑎᐊᕈᒃᑲᓐᓂᖅ ᐱᑕᖃᕈᓐᓃᖅᖢᑎᑦ, ᐃᕐᓂᑯᓗᑦᑕ 

date-ᖏᑦ ᑕᑯᒐᒥᒋᒃ ᐅᑯᐊᓗ 

ᐅᖓᑕᐅᔾᔨᓯᒪᔪᐋᓘᓕᖅᑐᑦ garbage-ᒧᑦ 

ᐃᒋᒃᖢᓂᒋᑦ. 

 

ᐅᓇ ᐊᐱᖅᑯᑎᒐ, ᑕᐃᒪᐃᑦᑐᓂᒃ Good on Date-

ᖓ ᓱᖁᑕᐅᖏᑦᑎᐊᕐᓗᓃ ᑕᑲᓄᖓ 

ᐅᓗᕆᐊᓇᖏᑦᑐᒦᖃᑦᑕᓂᐊᕐᒪᑕ 

ᑐᓂᓯᖃᑦᑕᕈᓐᓇᓂᐊᖅᐱᑕ 

ᐃᓕᓐᓂᐊᖅᓯᒪᓂᐊᕋᓗᐊᖅᐹᑦ ᑕᐃᒃᑯᐊ Volunteer-

ᖑᔪᑦ? ᐃᓕᓐᓂᐊᖅᓯᒪᓗᑎᑦ ᑭᓯᐊᓂᐅᖅᑰᕐᒪᑦ 

ᐃᓚᖏᑦ Banned ᑕᐅᓯᒪᔪᕈᓘᓕᖃᑦᑕᕐᒪᑕ. 

ᐃᒃᑯᐊᒎᖅ ᐋᓐᓂᐊᓇᖅᑐᖃᖅᑐᒥ Big Food 

Companies ᑕᒪᐅᖓ ᑎᑭᑎᑦᑎᓯᒪᔪᖃᕐᒪᑦ 

ᐃᒋᑕᐅᔭᕆᐊᓕᐅᒐᓗᐊᑦ Notice-ᖃᓲᖑᒻᒪᑦ.  

ᑕᒪᒃᑯᓂᖓ ᖃᐅᔨᓴᕈᓐᓇᓂᕐᒧᑦ ᑖᓐᓇ Bill 

ᐃᓗᓕᖃᕐᓂᐊᕋᓗᐊᖅᐸ? ᑕᐃᒪᓐᓇᐃᓕᖓᑉᐸᑦ 

ᓂᕈᐊᖃᑕᐅᓚᖓᔭᕋ ᑭᓯᐊᓂᓕ 

ᓴᓐᖏᑦᑎᒋᐊᕈᒪᒐᔭᖅᑕᕋ ᐃᓄᒃ ᐃᒪᓐᓇᐃᓕᖓᔪᒥᒃ 

ᒪᓕᒐ ᐃᓪᓕᕆᔭᐅᓗᓂ ᐃᓄᒃ one person 

ᑭᓇᑐᐃᓐᓇᖅ ᑐᓂᓯᒋᐊᖃᓐᖏᓚᖅ ᑖᓐᓇ Date-ᖓ 

Good on this day-ᖓ year-ᖓ 

ᑎᑎᕋᖅᓯᒪᓂᖓ ᐅᖓᑕᐅᑦᑎᓯᒪᑉᐸᑦ. 

ᑕᐃᒪᓐᓇᐃᓕᖓᓗᒍ ᑎᑎᕋᖅᓯᒪᔪᒥᒃ 

ᐱᕝᕕᒋᔪᒪᓚᔭᕋ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. 

ᐃᖅᑲᐃᓯᓗᖓ ᒫᓐᓇ ᐅᖃᐅᓯᔅᓴᑐᐃᓐᓇᕐᓂᒃ 

ᐅᖃᐅᓯᖃᖁᔨᖅᑲᐅᒐᒪ. ᒥᔅᑕ ᑰᓕ ᐃᒻᒪᖃ ᑖᒃᑯᐊ 

ᐃᓗᓕᖏᓐᓄᐊᕈᑦᑕ 

ᐊᐱᖅᑯᑎᒋᑦᑎᐊᒻᒪᕆᒃᑲᓐᓂᕈᓐᓇᓂᐊᕋᕕᒋᑦ 

ᐊᐱᖅᑯᑎᒋᑦᑎᐊᑲᓐᓂᕈᓐᓇᓂᐊᖅᐸᑎᑦ 

ᐃᒻᒥᒃᑰᖓᔪᓂᒃ ᐱᓕᕆᐊᖃᓕᕈᑦᑕ ᑖᔅᓱᒪ 

ᒪᓕᒐᒃᓴᐅᑉ ᐃᓗᐊᓂ. ᒫᓐᓇ ᑖᔅᓱᒧᖓ 

ᐅᖃᐅᓯᔅᓴᑐᐃᓐᓇᕐᓂᑦ ᓱᓕ ᐅᖃᐅᓯᔅᓴᖃᖅᑐᖃᖅᐹ? 

ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᕕᐊᓱᑉᐳᖓᑦᑕᐅᖅ ᑖᓐᓇ ᐅᔭᖏᒻᒪᑦ 

ᐃᑲᔪᕐᓂᐊᖅᖢᒍᓗ ᐱᖁᔨᕗᖔᕈᑦ. 

 

ᒪᑯᐊ ᓄᓇᓖᑦ ᑲᑎᒪᔭᖅᑐᕐᕕᐅᒐᔪᓐᓂᖅᓴᐃᖅᑲᐃ 

ᐅᔾᔨᕐᓇᓲᖑᒻᒪᑦ ᐃᓛᓐᓂ ᓂᕆᕕᔾᔪᐊᓂᕐᒧᑦ 

ᐸᕐᓇᐃᔪᖃᓚᐅᖅᖢᓂ ᑎᑭᖏᑦᑑᓐᓂᕌᖓᑕ 

ᓂᕆᔭᖅᑐᓂᐊᖅᑐᑦ ᐃᓛᒃ ᑲᑎᒪᔭᖅᑐᓂᐊᖅᑐᑦ 

ᓂᕿᓕᐊᕕᓃᑦ ᐊᒥᓱᑲᓪᓚᒻᒪᕆᐋᓗᐃᑦ 

ᐃᒋᑕᐅᔭᕆᐊᖃᓲᖑᒻᒪᑕ. ᑖᑉᓱᒪ ᓂᕆᔭᖅᑐᕐᕕᐅᑉ 

ᓯᓚᑖᓄᐊᕐᓂᖅ ᐊᔪᕐᓇᓲᖑᒻᒪᑕ ᐃᓛᓐᓂ.  

 

ᑕᐃᒃᑯᐊ ᐊᒥᓱᑲᓪᓚᓐᓄᑦ ᐃᓐᓄᑦ 

ᓂᕆᔭᐅᔪᓐᓇᓚᐅᖅᑑᒐᓗᐊᑦ 

ᐃᒋᑕᐅᔭᕆᐊᖃᓲᖑᒻᒪᑕ ᒪᓕᒐᕐᒥᓂᑦᑕᐅᖅ 

ᒪᓕᑦᑐᑎᒃ ᑕᒪᒃᑯᐊ ᓂᖅᖠᐅᖅᑏᑦ. ᑕᐃᒪᓐᓇᒧᑦ 

ᑕᒪᓐᓇ ᐊᑑᑎᖃᕐᓂᐊᕋᓱᒋᕙᕋ ᐊᖏᔪᒥᒃ. 

ᐃᑲᔪᖅᑐᐸᒃᑲᓗ ᑕᐃᒃᑯᐊ ᓂᖅᖠᐅᖅᑎᐅᕙᒃᑐᑦ 

ᑲᑎᒪᕐᓂᐊᖅᑐᓗᕿᓄᑦ ᑖᓐᓇ ᐊᑐᑦᓯᐊᖅᑕᐅᖁᓪᓗᒍ  

ᐃᑲᔫᑎᖃᕐᓂᐊᕐᒪᑦ ᐊᕿᐊᕈᕐᒥᐅᖅᓴᖅᑐᕈᓐᓇᓂᐊᕐᒪᑦ 

ᐊᒥᓱᓂᒃ ᑳᓐᓂᐊᓚᐅᖅᑐᓂᐅᒐᓗᐊᖅ. 

 

ᐅᓗᕆᐊᓱᖏᓪᓗᑕᓗ ᓂᕿᓂᒃ 

ᑐᓂᓯᔪᓐᓇᖃᑦᑕᕐᓂᐊᕋᑉᑕ ᑭᑑᒥᐊᕈᑉᑕ. ᑕᒪᓐᓇ 

ᐃᑲᔪᕈᒪᓂᑐᐃᓐᓇᐅᒻᒪᑦ ᑳᖏᓂᖅᓴᐅᔪᓐᓇᖁᓪᓗᒋᑦ 

ᓄᓇᕗᒻᒥᐅᑕᐃᑦ ᑕᕝᕘᓇ ᐃᑲᔪᖅᑐᖅᐸᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓱᒐᖅ. ᒥᔅᑕ 

ᓂᓐᖓᖅ.  

 

ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᐱᒋᐊᖅᑎᑦᑎᒻᒪᑦ ᒥᔅᑕ ᐃᐊᓕᐊᑦ ᐊᒻᒪᓗ ᒥᔅ ᐃᐊᓪ 

ᑖᒃᓱᒥᖓ ᓂᖅᑲᓱᕐᓂᕐᒥᒃ ᓂᕿᑦ 

ᐊᒥᒐᓕᖃᑦᑕᖅᑎᓪᓗᒋᑦ ᖁᔭᓐᓇᒦᖅᐸᒃᑲ.  

 

ᓯᕗᓪᓕᕐᒥᖃᐃ ᐃᒃᓯᕙᐅᑖᖅ, ᓄᓇᓕᓐᓄᑦ ᐊᒥᓱᓄᑦ 

ᑎᑭᖃᑦᑕᖅᓯᒪᓪᓗᓂ, ᐃᒃᑯᐊ ᓇᐅᔮᕐᒥᐅᑦ 

ᑭᒡᒐᖅᑐᖅᑕᒃᑲ ᐊᒃᓱᐊᓗᒃ ᐃᓕᑕᕆᓯᒪᒐᒃᑭᑦ ᐊᒻᒪᓗ 

ᒥᔅᑕ ᑯᓱᒐᐅᑉ ᖃᐅᔨᒪᔭᒃᓴᕆᔭᖏᑦ ᐅᕝᕙᓘᓐᓃᑦ 

ᓇᐅᔮᓅᓚᐅᖅᓯᒪᔪᑦ ᓇᐅᔮᓄᐊᖅᑐᓂ ᓈᓚᐅᑎᒃᑯᑦ 

ᑐᓴᖅᓴᐅᕙᓗᑦᑐᒻᒪᕆᐊᓘᒻᒪᑦ ᐃᖃᓗᓐᓂᓪᓗ 

ᐊᖏᕐᕋᐅᔾᔨᒐᒥ ᐃᖃᓗᒥᓂᕐᒥᒡᒎᖅ ᐊᐃᒃᓯᕐᓕᑦ, 

ᑐᒃᑐᒥᓂᕐᒥᒡᖒᖅ ᓄᑖᕐᒥᑦ ᑐᒃᑐᒥᓂᕐᒥᑦ ᐊᐃᒃᓯᕐᓕᑦ, 

ᕿᓚᓗᒐᕐᓂᕈᓂ ᒪᑦᑖᕐᒥ ᐊᐃᒃᓯᕐᓕᑦ, ᑕᒪᓐᓇ 

ᐃᓕᖅᑯᓯᑐᖃᖅ  



ᐊᐃᑉᐱᖅ, ᕕᕝᕗᐊᕆ 26, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᐅᔮᕐᒥᐅᓂᑦ ᓴᖅᑭᑎᑕᐅᓯᒪᑦᑎᐊᕐᒪᑦ. 

 

ᑕᒪᓐᓇ ᐅᖃᐅᓯᐅᔪᖅ ᐄ, ᐃᑲᔪᖅᑐᖅᑎᐊᕐᒥᔭᕋ ᐊᑏ 

ᑲᔪᓯᑎᒋᐊᓚᐅᕐᓚᕗᑦ ᑲᔪᓯᑎᓐᓇᓱᒋᐊᖃᕋᑦᑎᒍ 

ᐊᒻᒪᓗ ᑕᐃᒃᓱᒪ ᐃᓚᓐᓇᕐᒪ, ᒥᔅᑕ ᑰᓕᐅ 

ᐅᖃᐅᓯᕆᖅᑲᐅᔭᖓ ᑲᔪᓯᑎᓐᓇᓱᒋᐊᖃᕋᑦᑎᒍ 

ᐊᒻᒪᓗ ᑕᐃᔅᓱᒪ ᐃᓚᓐᓇᕐᒪ, ᒥᔅᑕ ᑰᓕᐅ 

ᐅᖃᐅᓯᕆᖅᑲᐅᔮ ᐄᓛᒃ ᖁᐊᖅᓵᕐᓇᕐᓂᖓ 

ᑕᒪᔾᔭᐅᒻᒪᑦ, ᑕᐃᒃᑯᐊ ᐅᑎᖅᑎᖁᔭᐅᓯᒪᔪᑦ 

ᐃᓱᒫᓗᒋᒋᐊᖃᖅᑐᑎᒍ. ᐅᓪᓗᒥ ᐃᓅᓯᕗᑦ  

ᐊᓯᐊᓐᖑᕐᒪᑦ ᓄᓇᓕᓐᓄᑦ ᑲᑎᖃᑦᑕᓕᕋᑦᑕ 

ᐊᒥᓲᓕᖅᑐᑕ ᐱᖅᑯᓯᕗᑦ ᐊᓯᐊᓐᖑᖅᐸᓪᓕᐊᓪᓗᓂ 

ᓄᑖᓐᖑᖅᐸᓪᓕᐊᒻᒪᑦ ᒪᓕᓪᓗᒍᑦᑕᐅᖅ ᑕᒪᒃᑯᐊ 

ᐱᖁᔭᐃᑦ ᓴᖅᑭᐸᓪᓕᐊᑎᑦᑕᕆᐊᖃᕋᑦᑎᒍ ᑖᓐᓇ 

ᐃᑲᔪᖅᑐᕐᒥᔭᕋ. 

 

ᑕᑭᔪᒥᑦ ᐅᖃᓪᓚᒍᒪᓐᖏᓐᓇᒪ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᐅᖃᐅᓯᒃᓴᑐᐃᓐᓇᐃᑦ ᑖᒃᓱᒧᖓ. ᒥᔅ ᐅᒡᔪᒃ.  

 

ᐅᒡᔪᒃ: ᖁᐊᓇᖅᑯᑎᑦ ᐃᒃᓯᕙᐅᑖᖅ. ᑖᓐᓇᑦᑕᐅᖅ 

ᐱᖁᔭᖅ ᓴᖅᑭᖅᑕᐅᓇᓱᐊᖅ ᐃᑲᔪᖅᑐᕆᕙᕋ 

ᑳᖃᑦᑕᕐᒪᑕ ᓄᓇᕗᒻᒥᐅᑕᐃᑦ ᖃᐅᔨᒪᑦᑎᐊᓕᖅᑐᒍᑦ. 

ᐃᓪᓗᒋᓐᖏᑦᑕᒥᓐᓄᓪᓗ ᐃᓯᖅᐸᓕᖅᑐᑎᒃ 

ᓂᕿᖃᕐᕕᓐᓂᑦ ᐱᒍᒃᓴᕋᓱᐊᑦ ᑕᐃᒪᓐᓇᒻᒪᕆᒃ 

ᐃᓕᐅᖃᑦᑕᖅᑐᑦ ᐃᓚᐃᑦ ᐄ, ᐃᓯᓵᖃᑦᑕᖅᑐᑦ. 

 

ᐃᑲᔪᖅᑐᕆᕙᕋ ᑖᓐᓇ ᐅᒃᑯᐃᖅᑕᐅᓇᓱᐊᖅᑐᖅ, 

ᐃᓅᑉ ᐃᓕᖅᑯᓯᐊ ᐊᑐᕋᑦᑎᒍ ᓱᓕ 

ᓂᖃᐃᓴᖅᑎᑦᑎᖃᑦᑕᖅᑐᑕ ᐊᖑᔭᕌᖓᑦᑕ ᑖᓐᓇ 

ᐊᑦᑐᖅᑕᐅᓇᓐᖏᒻᒪᑦ ᓂᕿᓄᑦ ᑐᓂᓯᓇᓴᐊᖅᑐᓂᒃ 

ᑖᒃ ᑐᕌᖓᕙᓪᓛᒻᒪᑦ. ᐃᑲᔪᖅᓴᖅᑎᐊᖅᑕᕋ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ. 

ᐅᖃᐅᓯᒃᓴᑐᐃᓐᓇᐃᑦ ᑖᒃᓱᒧᖓ. ᐊᑎᖁᑎᖃᕈᓐᓃᕋᒪ 

ᑖᔅᓱᒧᖓ ᐅᖃᐅᓯᔅᓴᑐᐃᓐᓇᐅᒐᔭᖅᑐᒧᑦ ᑕᐃᒪᐃᒻᒪᑦ 

ᒫᓐᓇ ᑲᔪᓯᕙᓪᓕᐊᔪᒪᓪᓗᖓ ᑖᓐᓇ ᐃᒻᒥᒃᑰᕐᓗᒍ 

ᑕᑯᓇᒍᒪᓪᓗᒍ ᒪᓕᒐᒃᓴᖅ ᓇᐃᓴᐅᑎᓕᒃ 46. 

ᐃᒻᒥᒃᑰᕐᓗᒍ ᑕᑯᓐᓇᒍᓐᓇᖅᓯᕙᕘᑦ ᑖᓐᓇ 

ᐃᒻᒥᒃᑰᖅᑕᖅᑎᓪᓗᒍ? ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᐃᓗᐃᑦᑑᓗᒍ 

ᐱᓕᕆᕙᓪᓕᐊᓂᐊᕋᑦᑎᒍ ᒪᓕᒐᒃᓴᖅ ᓇᐃᓴᐅᑎᓕᒃ 

46, ᓂᕿᓂᒃ ᑐᓂᓯᖃᑦᑕᕐᓂᕐᒧᑦ ᒪᓕᒐᖅ 

ᑎᑎᕋᖅᓯᒪᓂᖓ 1. ᐊᖏᖅᐱᓰ? ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ ᐃᒃᓯᕙᐅᑖᖅ. ᒪᓕᒐᓕᕆᔨ 

ᑎᑎᕋᖁᒐᓗᐊᖅᑐᒍ ᑖᓐᓇ 1-(a) ᐱᐊᓂᑦᑎᓪᓗᒍ 

ᑕᑲᒃᑯᐊ subsection a,b-ᖑᒻᒪᑎᒃ ᐊᒻᒪ c 

ᐃᓚᓕᐅᑎᖁᓪᓗᒍ ᐅᖃᖅᓯᒪᓗᓂ 

ᑐᓂᓯᔪᖃᖃᑦᑕᖁᓐᖏᑦᑐᒍ ᑕᐃᒃᑯᐊ 

ᓂᐅᕕᐊᒃᓴᕕᓂᕐᓂᑦ ᐱᐅᓂᖓ ᐅᓪᓗᖓ 

ᑎᑎᕋᖅᓯᒪᔪᖅ ᐅᖓᑖᓅᖅᓯᒪᑉᐸᑦ. ᑖᓐᓇ 

ᐱᖁᔨᕗᖔᕈᑦ ᑎᑎᕋᖅᑕᐅᖁᒐᔭᖅᑕᕋ ᑖᓐᓇ 

ᓅᑦᑎᒋᐊᕈᒪᓂᐊᕋᒪ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. (ᑐᓵᔨᑎᒍᑦ 

ᓄᖅᑲᖅᑐᖅ) ᑖᓐᓇ ᒪᓕᒐᕐᓂᑦ 

ᖃᐅᔨᒪᑎᒋᔭᖅᐳᖅᑲᐃ ᐅᖃᐅᓯᖃᕈᓐᓇᖅᐹ? ᒥᔅᑕ 

ᐃᐊᓕᐊᑦ, ᑖᓐᓇ ᐅᖃᐅᓯᕆᒍᒪᕕᐅᒃ?  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᑕᖅᑭᑲᐃᓐᓇᕋᓗᐊᕋᒪ ᐃᑭᑦᑕᐅᒻᒥᒃ. 

 

ᒥᔅᑕ ᑰᓕᐅᑉ ᐊᐱᖅᑯᑎᖓᓄᑦ ᑭᐅᒍᒪᓪᓗᖓ. ᑖᓐᓇ 

ᐅᖃᐅᓯᕆᔭᐅᓚᐅᖅᑐᖅ ᑕᒪᒃᑯᐊ ᓂᖀᑦ ᓲᕐᓗ 

ᐃᓱᓕᓯᒪᔪᑦ ᓂᕆᔭᐅᒍᓐᓇᕐᓂᖏᓐᓂ ᑕᒪᓐᓇ 

ᐃᓕᔭᐅᒋᐊᖃᕋᔭᕐᒪᖔᑦ ᐅᖃᐅᓯᕆᓚᐅᕋᑦᑎᒍ. 

ᑖᒃᑯᓇᓂ ᓄᓇᓕᓐᓂ ᐊᓯᖏᓐᓂ ᑲᓇᑕᓕᒫᒥ 

ᐃᓕᔭᐅᓯᒪᖃᑕᐅᖏᑦᑑᒐᓗᐊᖅ ᑕᐃᒪᓐᓇ 

ᐅᖃᓪᓚᑎᓪᓗᒍ ᒪᑐᐃᖅᓯᓪᓗᓂ  



ᐊᐃᑉᐱᖅ, ᕕᕝᕗᐊᕆ 26, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᐅᓯᑐᐃᓐᓇᑰᖅᖢᓂ. ᐃᒪᓐᓇ 

ᐅᑎᒨᕆᐊᕈᒪᖅᑲᐅᒐᒪ. ᖁᔭᓐᓇᒦᖅᐳᖓᓗᑦᑕᐅᖅ 

ᑖᓐᓇ ᒥᓂᔅᑕ ᐃᑲᔪᖅᑐᓂᐊᕐᒪᑕ ᑖᔅᓱᒥᖓ. 

ᑐᓴᐅᒪᑎᑦᑎᒐᓱᐊᕐᓗᓂ ᒪᓕᒐᒃᓴᒥ ᑲᔪᓯᓯᒪᓕᖅᐸᑦ 

ᑖᓐᓇ ᒪᓕᒐᒃᓴᖅ. 

 

ᑖᒃᑯᐊ ᑲᑎᒪᔩᑦ ᖃᐅᔨᒪᔪᔅᓴᐅᒻᒪᑕ ᑖᒃᑯᐊ 

ᓂᕿᑦᓯᐊᕙᓕᕆᓂᖅ ᑲᓇᑕᒥ... 

 

>>ᓄᖅᑲᑲᐃᓐᓇᖅᑐᑦ ᓂᐱᖓ ᐱᐅᔪᓐᓃᕐᓂᖓᓄᑦ 

16:51ᒥ ᑲᔪᓯᒃᑲᓂᖅᑐᑎᓪᓗ 16:56ᒥ 

 

ᐃᒃᓯᕙᐅᑕᖅ: ᒪᒥᐊᓇᖅ ᑲᑎᒪᔨᐅᖃᑎᒃᑲ, 

ᓄᓇᕗᒻᒥᐅᓪᓗ ᐃᓗᐊᓐᖏᓕᐅᕈᑎᖄᕐᔪᓚᐅᑲᒃᑲᑦᑕ 

ᐅᕙᓂ ᐋᖅᑭᑦᑎᐊᕋᑦᑕᓗ ᒫᓐᓇ ᑲᔪᓯᑦᑎᐊᓚᐅᕐᒥᑕ. 

ᒥᔅᑐ ᐃᐊᓕᐊᑦ ᐅᖃᓪᓚᑦᑎᓪᓗᑎᐅᖅᑲᐅᒻᒪᑦ 

ᑲᔪᓯᒋᐊᑐᐃᓐᓇᕈᓐᓇᕈᕕᑦ. ᒥᔅᑐ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᖁᐊᓚᐅᓐᖏᓂᑦᑎᓐᓂ ᑖᒃᑯᓂᖓ 

ᐅᖃᐅᓯᖃᖅᑲᐅᒐᑦᑕ ᐅᓪᓗᖏᓐᓂᑦ ᓱᕈᖅᓯᒪᓕᕌᖓᑕ 

ᓂᕆᔭᐅᔪᓐᓇᐃᓕᒑᖓᑕ ᐱᑕᖃᕆᐊᖃᕐᒪᑦ 

ᓂᐅᕕᖅᐸᒃᑐᑦ ᖃᐅᔨᒪᒋᐊᖃᕐᒪᑕ ᑯᐊᐸᒃᑯᓐᓄᑦ 

ᓂᐅᕕᕐᕕᒻᒪᓪᓗ ᐅᐸᒍᑎᒑᖓᑦᑕ ᖃᐅᔨᒍᐊᓲᖑᒐᑦᑕ 

ᐅᓪᓗᖏᓐᓂᑦ ᑎᑎᕋᖅᓯᒪᔪᓂᑦ ᐃᓚᖏᓪᓗ 

ᐲᖅᑕᐅᒋᐊᖃᓲᖑᓪᓗᑎᒃ. 

 

ᑖᓐᓇ ᒪᓕᒐᒃᓴᖅ ᐱᔾᔪᑎᒋᓪᓗᒍ ᓱᕈᕐᓇᕐᓂᖓᓗ 

ᐃᓱᓕᓯᒪᒑᖓᑦ ᒪᓕᒐᒃᓴᖅ ᐅᖃᐅᓯᖃᕐᒪᑦ. 

ᐊᔾᔨᒌᖅᑰᓐᖏᒻᒪᑕ ᑖᒃᑯᐊ ᐃᓱᓕᕝᕕᖃᖅᐸᑦ 

ᓂᕆᔭᐅᔪᒃᓴᖅ ᑎᑎᕋᖅᓯᒪᔪᖅᑕᖃᖅᐸᑦ ᐅᕙᓂ 

ᐃᓱᓕᓐᓂᐊᖅᑑᓛᖅᓯᒪᑉᐸᑦ ᓂᐊᖂᔭᖅ ᓲᕐᓗ  

ᓂᕆᔭᐅᖏᓐᓇᕈᓐᓇᖅᑑᔭᓄᐊᑦ ᑖᓐᓇ 

ᐅᖃᐅᓯᖃᖅᑐᓂ ᒪᓕᒐᒃᓴᖅ ᑕᐃᒪᐃᑦᑑᒻᒪᑦ. 

ᒪᓕᒐᒃᓴᖅ 46 ᓵᑕᐅᒍᓐᓇᖏᒻᒪᑕ ᑲᑐᔾᔨᖃᑎᒌᑦ 

ᖃᐅᔨᒪᓗᑎᑦ ᑕᐃᒪᓐᓇᒃ ᑐᓂᕐᕈᑎᖃᓐᓂᖅᐸᑕ 

ᓂᕆᔭᐅᒍᓐᓇᐃᓕᓯᒪᔪᓂᑦ ᑕᐃᒪᓐᓇᐃᓕᐅᖅᑰᒻᒪᑦ 

ᒥᔅᑕ ᑰᓕ. 

 

ᑖᒃᑯᐊ ᐅᓪᓗᖓ ᐃᓱᓕᓯᒪᑉᐸᑦ ᑖᓐᓇ 

ᐅᓗᕆᐊᓇᕋᔭᓐᖏᑦᑑᒐᓗᐊᖅ. ᑕᒪᓐᓇ ᐱᔾᔪᑎᒋᓪᓗᒍ 

ᖁᔭᓐᓇᒦᖅᐸᕋ ᒥᓂᔅᑕ ᐲᑕᓴᓐ ᐃᑲᔪᕐᒪᑦ 

ᐃᖅᑲᓇᐃᔭᖅᑎᒥᓐᓂᒃ ᐱᓕᕆᑎᑦᑎᓯᒪᒻᒪᑦ ᑲᓇᑕᒥᓗ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᑲᔪᕈᑎᒃᓴᓂᑦ 

ᓂᐅᕕᖃᑦᑕᖅᑐᓄᑦ ᑎᑎᕋᖅᓯᒪᒻᒪᑕ ᐃᓱᓕᕝᕕᒃᓴᖓ  

ᑎᑎᕋᖅᓯᒪᔪᖅᑕᖃᖅᐸᑦ. ᑎᓕᐅᖅᐸᒃᑲᓗ ᑕᒪᒃᑯᐊ 

ᑐᑭᓯᒋᐊᕈᑎᒃᓴᐃᑦ ᑖᒃᑯᓂᖓ ᐅᖃᓕᒫᖃᑦᑕᖁᓪᓗᒋᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᐊᓕᐊᑦ. ᒥᔅᑐ 

ᑰᓕ. 

 

ᑰᓕ: ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᑐᑭᓯᓇᑦᑎᐊᖅᑐᑦ 

ᑖᒃᑯᐊ ᐊᒻᒪᓗ ᓯᕗᓪᓕᕐᒥ ᐅᖃᕆᐊᕋᓐᓄ 

ᐅᖃᖅᑲᐅᒻᒪᑦ ᑕᐃᒃᑯᐊᒎᖅ ᐳᕌᕕᓐᓯᑦ 

ᑕᐃᒪᓐᓇᐃᑦᑐᓂᑦ ᒪᓕᒐᖃᖅᑐᑦ 

ᑕᐃᒪᓐᓇᐃᑦᑐᓕᐅᖃᑦᑕᖏᒻᒪᑕ 

ᑕᐃᒪᐃᓕᖓᖃᑦᑕᕋᑎᓪᓗ ᐅᓇ ᐅᓪᓗ 

ᑎᑭᓐᖏᓐᓂᖓᓂ ᐅᓇ ᐱᐅᔫᓚᖓᔪᖅ. ᑕᐃᒃᑯᐊ 

ᐃᓚᖏᑦ ᐅᔾᔨᖅᑐᕆᐊᖃᖅᑕᕗᑦ ᑕᕝᕗᓐᖓᑦᑕᐅᑎᒋ 

ᐱᐅᔪᓐᓃᔾᔮᖏᑦᑑᒐᓗᐊᖅ, ᑭᓯᐊᓂ ᐃᓚᖏᑦ 

ᑕᐃᒃᑯᐊ ᐅᖃᐅᓯᕆᒍᓐᓇᕐᒥᒐᑦᑎᒍ ᐆᒧᖓ ᑖᓐᓇ 

ᐱᔭᐅᔭᕆᐊᖃᓪᓚᕆᑦᑑᒍᓐᓇᕐᒪ ᐃᓚᖏᓪᓗ ᐃᒻᒧᐃᑦ 

ᓇᓗᓇᓐᖏᒻᒪᕆᖃᑦᑕᖅᑐᖅ. 

 

ᐆᒥᖓ ᐅᖃᕈᒪᖅᑲᐅᒐᒪ ᓄᓇᕗᑦᒥ 

ᒪᓕᒐᓕᐅᕐᓂᐊᕈᑦᑕ ᓄᓇᕗᑦᒥ 

ᒪᓕᒐᓕᐊᖑᔫᔮᕆᐊᖃᒻᒪᑦ. ᐋᓐᑎᐅᕆᐅ ᒪᓕᒐᖓᑕ 

ᐊᔾᔨᒐᓚᒋᔭᖓ  



ᐊᐃᑉᐱᖅ, ᕕᕝᕗᐊᕆ 26, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᐃᑦᑐᒥᑦᑕᐅᖅ ᒪᓕᒐᖅᑕᖃᒻᒫᓚᒍᒪ 

ᓈᒻᒪᒐᔭᓐᖏᒻᒪᑦ ᓂᐅᕕᕐᕕᒃ ᖃᓂᒃᑐᑯᓘᒻᒪᑦ. 

ᐃᑲᕐᕋᓪᓘᓐᓃᑦ ᐊᒥᓲᓐᖏᑦᑐᓂᑦ ᓂᐅᕕᐊᒃᓴᓂᑦ 

ᓄᑖᓂᑦ ᑎᒍᓯᒍᒪᒍᓂ ᐱᔪᓐᓇᕐᒪᑦ. 

 

ᐅᕙᓐᖓᓪᓕ ᓄᑕᐅᓐᖏᑦᑑᕙᒌᖅᑎᓪᓗᒋᑦ 

ᓂᐅᕕᐊᒃᓴᑦ ᓄᓇᕗᑦᒥ ᑎᑭᓲᑦ, ᑕᒪᒃᑯᐊ ᐃᐴᑎᒧᑦ 

ᐴᖅᓯᒪᔪᑦ ᐱᓗᐊᖅᑐᒥ. ᑕᐃᒪᐃᑦᑑᓂᖓᓄᑦ 

ᐃᒪᓐᓇᐃᓕᖓᔪᒥᒃ ᓅᑦᑎᒋᐊᕈᒪᖅᑲᐅᕗᖓ 

ᒪᓕᒐᒃᓴᖅ ᐋᖅᑭᒋᐊᕐᓗᒍ ᑖᒃᑯᐊ 

ᐅᔾᔨᕆᔭᐅᑦᑎᐊᖁᓪᓗᒋᑦ ᐱᐅᓛᖅ ᐅᓇ ᐅᓪᓘᑉ  

ᑐᖔᓂ ᐊᒻᒪ ᐃᓱᓕᕝᕕᐅᔪᑦ ᐅᔾᔨᕆᔭᐅᒋᐊᕋᔭᖅᐸᑕ 

ᐅᖃᖅᓯᒪᓪᓚᑦᑖᕐᓗᓂ ᒪᓕᒐᒃᓴᒥ ᑕᕝᕙᓂ ᒪᓕᒐᕐᒥ. 

ᑖᓐᓇ ᓅᒋᐊᕈᒪᔭᕋᓗᐊᕋ ᑎᑎᕋᖅᑕᐅᒍᓐᓇᖅᐸᑦ. 

 

ᐃᒪᓐᓇᐃᓕᖓᔪᒥᒃ ᐱᔪᒪᒐᔭᓐᖏᓐᓇᒪ ᐃᓐᓇ ᒥᓂᔅᑕ 

ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ 

ᐅᔾᔨᕈᓱᓐᓂᐊᖅᑰᖅᑑᖓᓃᖓ ᑖᓐᓇ ᐃᓱᐊᕆᖏᓇᒃᑯ 

ᓇᒻᒥᓂᖅ ᓲᖅ. ᐱᖁᔨᕗᖔᓕᐅᕈᒪᔭᕋᓗᐊᕋ ᐃᒻᒪᖃ 

ᑖᓐᓇ ᐱᒋᐊᖅᑎᑦᑎᔪᖅ ᐃᓱᒪᒋᓇᔭᖅᐴᖅ 

ᖃᓄᐃᔅᓴᖏᑉᐸᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. 

ᑐᑭᓯᐅᒪᑦᑎᐊᕐᓂᐊᕋᒪ ᐱᒋᐊᖅᑎᑎᔾᔪᑎᒥᒃ 

ᓴᖅᑭᑎᓕᒑᕖᑦ ᓴᖅᑭᑦᑎᓂᐅᔭᖅᐱᑦ 

ᐋᖅᑭᒋᐊᕈᑎᔅᓴᒥᒃ? ᒥᔅᑕ ᑰᓕ.  

 

ᑰᓕ: ᐄ, ᑕᐃᒪᓐᓇᐃᓕᖓᔪᒪᓪᓗᒍ ᑕᕝᕙᓂ section 

C-ᖑᔪᒪᖅᑲᐅᔭᕋ ᐃᒪᓐᓇᐃᓕᖓᒻᒪᑦ ᒫᓐᓇ 

ᒪᓕᒐᒃᓴᖅ, ᑕᒪᒃᑯᐊ ᐅᑉᓘ ᐅᓇ ᑎᑭᓪᓗᒍ 

ᓂᐅᕕᔅᓴᕕᓂᐅᒍᓂ ᓂᕿ ᐱᐅᔫᔪᓐᓇᖅᑐᖅ 

ᐱᐅᓐᖏᓐᓂᕋᖅᑕᐅᖏᑦᑑᒐᓗᐊᖅ ᐃᓚᖏᑦ 

ᐅᖓᑕᐅᑦᑎᓯᒪᓂᖓ ᓇᓗᓇᓲᖑᖏᒻᒪᑕ ᐱᓗᐊᖅᑐᒥ 

ᑕᐃᒃᑯᐊ ᐃᒍᓇᓕᒑᓲᑦ ᐃᓱᓕᕝᕕᖃᓪᓚᑦᑖᕈᓐᓇᕐᒪᑕ 

ᓲᕐᓗ ᐃᒻᒧᐃᑦ, ᓰᓯᓘᓐᓃᑦ ᐃᓚᖏᓘᓐᓃᑦ ᓱᓇᑭᐊᑦ.  

 

ᑕᐃᒃᑯᐊ ᐱᐅᓛᖅ ᐅᓇ ᐅᓪᓘᑉ ᑐᖔᓂ, 

ᐃᓱᓕᓐᓂᑯᕕᓃᓪᓗ ᑕᐃᓯᒪᑦᑎᐊᒻᒪᕆᓪᓗᒋᑦ 

ᓇᓗᓇᖏᑉᐸᑕ ᑐᓂᕐᕈᑕᐅᖃᑦᑕᖏᓪᓗᑎᑦ  

ᐱᐅᓂᖅᓴᐅᓇᔭᕐᒫᓚᔪᒥᒃ ᑎᑎᕋᖅᓯᒪᓗᒍ 

ᐱᔪᒪᕋᑖᕋᒪ ᑖᓐᓇ. ᑕᐃᒪᓐᓇᐃᓕᖓᔪᒥᒃ 

ᓅᑦᓯᒋᐊᕐᓂᐊᖅᑐᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᖃᐅᔨᒪᔪᖓ 

ᐅᖃᕈᒪᑦᑎᐊᖅᑐᓯ ᐅᖃᐅᓯᔅᓴᖃᑦᑎᐊᖅᑐᓯᓗ 

ᑭᓯᐊᓂ ᑐᑭᓯᐅᒪᖃᑎᒋᑦᑎᐊᕈᒪᒐᒃᑯ ᒥᔅᑕ ᑰᓕ 

ᓴᖅᑭᑦᑎᔪᒪᒻᒪᒎᖅ ᐱᒋᐊᖅᑎᑕᒥᑦ 

ᐱᒋᐊᖅᑎᑎᔾᔪᑎᒥᒃ ᓴᖅᑭᑦᑎᔪᒪᒻᒪᑦ 

ᐃᓚᒋᐊᕈᑎᔅᓴᒥᒃ. ᐃᓱᒪᖃᖅᖢᖓ ᐃᓚᒋᐊᕈᑎᔅᓴᒥᒃ 

ᓴᖅᑭᑦᑎᔪᒪᓂᐊᕈᕕᑦ ᑎᑎᕋᖅᓯᒪᔭᕆᐊᖃᕐᒪᑦ 

ᓄᖅᑲᖓᓚᐅᑲᓪᓗᑕ 

ᑭᓯᐊᓂᐅᔭᕆᐊᖃᓂᐊᖅᑰᖅᖢᓂᓗ. 

ᑕᐃᒪᐃᑦᑕᕆᐊᖃᕐᓂᐊᕈᑦᑕ ᑕᕝᕙᓂ ᐃᒻᒥᒃᑰᕐᓂᖓ 

1, ᖄᖏᓚᐅᖏᓂᑦᑎᓂᓪᓘᓐᓃᑦ ᐃᒻᒪᖃ 

ᓄᖅᑲᖓᓚᐅᑲᒋᐊᖃᕈᑦᑕ ᐃᓚᔾᔪᑎᔅᓴᖓᓂ  

ᑎᑎᕋᕋᓱᓐᓂᕐᓂ ᐃᓱᒪᔅᓴᖅᓯᐅᕈᓐᓇᖅᑐᖓ 

ᑲᑎᒪᔨᐅᖃᑎᕗᓪᓗ ᐊᖏᖅᐸᑕ ᑖᔅᓱᒥᖓ. ᑖᓐᓇ 

ᑕᕝᕗᖓ ᕿᒪᓚᐅᑲᓪᓗᒍ ᐅᑯᐊ ᑕᕝᕙᓃᓐᓂᑎᓐᓂ 

ᐅᖃᕈᒪᔪᑦᑕᐅᖅ ᐱᕕᖃᖅᑎᓚᐅᑲᓪᓚᒃᑲᐃ? ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒥᔅᑕ ᑰᓕ ᐅᖃᖅᑲᐅᔪᖅ ᐅᖃᓵᕐᒪᓄᓇ ᓂᕿᓂᑦ 

ᑐᓐᓂᖅᑯᑎᖃᕐᓂᕐᒧᑦ ᒪᓕᒐᒃᓴᒧᑦ 

ᐋᖅᑭᒋᐊᖅᑕᐅᖁᓪᓗᓂᐅᒃ ᐃᓚᖏᑦ ᑕᐃᒃᑯᐊ 

ᒐᕙᒪᖃᕐᕖᑦ ᐱᑕᖃᐅᖅᑐᑦ. ᒪᑯᐊ ᐸᑏᑏᑦ 

ᐆᒃᑑᑎᒋᔪᒪᔭᕗᑦ ᐅᕗᖓ ᐅᓪᓗᖅ ᑎᑭᓚᐅᖅᑎᓐᓇᒍ 

ᐱᐅᓂᖅᐹᖑᓂᐊᖅᑑᓚᓯᒪᓲᖑᒻᒪᑦ. 

 

ᓄᓇᑦᑎᐊᕐᒥᐅᑦ ᐊᒻᒪᓗ ᔫᑳᓂᒥᐅᑦ 

ᐃᓕᓯᒋᐊᖃᕋᓱᒋᓚᐅᖏᑦᑐᑦ ᑕᐃᒪᐃᑦᑐᑦ ᓂᖀᑦ 

ᐅᕗᖓ ᐃᓱᓕᓪᓗᒍ 

ᐱᐅᓂᐊᖅᑑᓚᓯᒪᔪᖅᑕᖃᖏᒃᑲᓗᐊᖅᐸᑦ. ᐅᓇ 

ᒪᓕᒐᒃᓴᖅ ᓴᖅᑭᑦᑐᒪᔭᕗᑦ ᐅᓄᕐᓂᖅᓴᐃᑦ ᓂᕿᓂᒃ 

ᑐᓐᓂᖁᑎᖃᖃᑦᑕᓂᐊᕐᒪᑕ. ᑕᐃᒪ ᑕᐃᓐᓇ 

ᑐᓐᓂᖅᑯᑎᖃᕐᓂᐊᖅᑐᖅ ᐃᓱᒪᖅᓱᖅᐳᖅ 

ᑐᓂᓯᔪᒪᒍᓂ ᑐᓂᓯᖃᑦᑕᕐᓗᓂ 

ᐃᓱᓕᑦᑎᓯᒪᓐᖏᑦᑐᓂᒃ. 

 

ᐃᒻᒧᐃᑦ ᐅᕝᕙᓘᓐᓃᑦ ᒪᓐᓃᑦ, ᑖᔅᓱᒪ 

ᒪᓕᒐᓕᐅᖅᑎᐅᑉ ᐅᖃᐅᓯᕆᖅᑲᐅᒻᒪᒋᑦ, 

ᐃᓄᓐᓅᖅᑕᐅᓂᐊᖅᐸᑦ ᑕᐃᒪ ᐅᓇ ᐱᖁᔭᒃᓴᖅ 

ᑎᑎᕋᖅᓯᒪᓂᖓ ᒪᓕᓪᓗᒍ  



ᐊᐃᑉᐱᖅ, ᕕᕝᕗᐊᕆ 26, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

1(b)(ii) ᐃᒪᐃᓕᖓᒻᒪᑦ, ᐊᓯᒥᓐᓂᒃ 

ᐃᓱᒫᓘᑎᖃᓐᖏᓪᓗᓂ 

ᐊᑦᑕᓇᕐᔭᐃᖅᓯᒪᔭᕆᐊᖃᓐᖏᓐᓂᖏᓐᓂᓪᓗ 

ᐃᓱᒫᓘᑎᖃᓐᖏᓪᓗᓂ ᑐᓐᓂᖅᑯᑎᖃᖅᐸᑦ 

ᒪᓕᒐᖅᑕᖃᐅᕐᒪᑦ ᐅᖁᒪᐃᓐᓂᓂᐊᕐᓂᕐᒧᑦ. ᒪᓕᒐᖅ 

ᖃᓄᖅ ᓂᖀᑦ ᑲᒪᒋᔭᐅᔭᕆᐊᖃᕐᓂᖏᑦ ᖃᓄᕐᓗ 

ᑲᒪᒋᔭᐅᔭᕆᐊᖃᕐᓂᖏᑦ ᐊᑦᑕᓇᔾᔭᐃᒃᑯᑎᖏᓪᓗ 

ᑕᒪᔾᔭᐅᓲᖑᒻᒪᑕ. ᑲᓇᑕᒥᓗ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᖃᐅᔨᓴᐃᔩᓪᓗ  

ᑎᑎᖅᑲᖁᑎᖃᐅᖅᑐᑦ ᓇᓗᓇᐃᔭᐃᓯᒪᑦᑎᐊᖅᑐᓂᒃ 

ᐅᓇ ᓂᕿ ᐱᐅᔪᖅ ᐅᓇ ᐅᓪᓗᖅ ᐅᓇ 

ᐱᐅᓂᖅᐹᖑᓄᐊᖅᑐᖅ ᐅᓇ ᐅᓪᓗᖅ 

ᑎᑭᓚᐅᖅᑎᓐᓇᒍ.  

 

ᐱᔮᖅᑯᒧᑦ ᑐᓂᓯᔾᔮᖅᑐᔅᓴᐅᖏᒻᒪᑕ ᑕᐃᒃᑯᐊ 

ᐊᓯᒥᓂᒃ ᐃᓱᒪᖃᑦᑎᐊᕐᓗᑎᑦ ᓂᕿᓂᒃ 

ᑐᓐᓂᖅᑯᑎᖃᕐᓂᐊᖅᑐᑦ. ᑕᐃᒪᐃᓕᖓᑉᐸᑦ 

ᐋᖅᑭᒋᐊᕆᐊᕋᓱᒋᓐᖏᑕᕋᓕᐅᓇ ᐱᖁᔭᒃᓴᖅ. 

ᑕᐃᒪᓐᓇ ᓂᓪᓕᐅᑎᖃᕈᒪᖅᑲᐅᔪᖓ, ᐃᒃᓯᕙᐅᑖᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

(ᑐᓵᔨᑎᒎᓕᖅᑐᖅ) ᐅᖃᕈᒪᔪᖓ ᑕᒪᓐᓇ ᓄᑖᖑᒻᒪᑦ 

ᐅᕙᓐᓄᑦ ᐃᒃᓯᕙᐅᑕᐅᑎᓪᓗᖓᓕ. 

ᐃᓱᒪᒋᔭᐅᑦᑎᐊᓂᐊᖅᐳᖓ 10-ᒥᓂᔅᓯᒥᒃ 

ᓄᖅᑲᖓᑎᑦᑎᓂᐊᕋᒪ. ᒥᔅᑕ ᑰᓕ 

ᐅᖃᓪᓚᖃᑎᖃᖁᓂᐊᖅᐸᕋ ᒪᓕᒐᕐᓂᐊᖅᑎᒥᒃ ᐊᒻᒪ 

ᐅᑎᕈᑦᑕ ᓯᕗᒧᐊᒃᐸᓪᓕᐊᔾᔪᑎᒋᓂᐊᕋᒃᑯ ᐅᓇ 

ᐱᖁᔭᒃᓴᖅ ᐅᖃᐅᓯᕆᔭᕗᑦ ᓈᓴᐅᑎᓕᒃ 1, 

ᐃᓚᒋᐊᖅᑕᐅᑉᐸᑦ ᐃᓚᒋᐊᖅᑕᐅᖏᑉᐸᓪᓘᓐᓅᑦ. 

ᑖᓐᓇᐅᑉᐸᑦ 10-ᒥᓂᔅᓯᒥᒃ 

ᓄᖅᑲᖓᓚᐅᑲᓐᓂᐊᖅᑐᒍᑦ. ᖁᔭᓐᓇᒦᒃ.  

 

>>ᓄᖅᑲᖓᑲᐃᓐᓇᖅᑐᑦ 17:06ᒥ ᑲᔪᓯᒃᑲᓂᖅᑐᑎᓪᓗ 

17:25ᒥ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ 

ᑲᔪᓯᒋᐊᕈᓐᓇᖅᓯᒐᑦᑕ ᑲᑎᒪᓂᕆᔭᑦᑎᓐᓄᑦ. ᐃᒻᒪᖃ 

ᑖᒃᑯᐊ ᐅᖃᖃᑎᒌᖁᖅᑲᐅᔭᒃᑲᓗ 

ᐱᓕᕆᓚᐅᖃᖁᖅᑲᐅᔭᒃᑲ ᓯᕗᓪᓕᖅᐹᒥ 

ᐃᓕᓴᕆᖅᑲᐅᒐᒃᑭ. ᒥᔅᑕ ᑰᓕ.  

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

(ᑐᓵᔨᑎᒎᓕᖅᑐᖅ) ᐊᓂᒍᖅᓴᕋᐃᓐᓂᐊᕐᒪᑦ, 

ᖃᐅᔨᒪᑦᑎᐊᕋᓗᐊᖅᑐᖓ ᑖᓐᓇ ᓂᕿᓂᒃ 

ᑐᓐᓂᖅᑯᑎᖃᕐᓂᐊᖅᑐᖅ ᐃᓱᒪᖅᓱᕐᒪᑦ ᑐᓂᓯᔪᒪᒐᒥ 

ᓂᕆᔭᐅᔪᔅᓴᓂᒃ ᐊᒻᒪ ᑕᐃᒪᓐᓇ ᑕᓐᓇ ᐱᖁᔭᒃᓴᖅ 

ᐅᖃᓕᒫᕐᓗᒍ ᑖᓐᓇ ᑐᓂᓯᔪᖅ ᐃᓱᒪᔅᓱᖅᐳᖅ 

ᐊᑦᑕᓇᔾᔭᐃᖅᓯᒪᒐᓗᐊᕐᒪᖔᓪᓗ ᑕᐃᓐᓇ ᑐᓂᓯᔪᖅ 

ᑕᒪᒃᑯᓂᖓ ᐱᔭᒃᓴᖅᑖᖅᐳᖅ.  

 

ᑭᓯᐊᓂ ᐅᓄᖅᑐᖅ ᓄᓇᕗᒻᒥᐅᑕᐃᑦ 

ᖃᐅᔨᒪᖃᑦᑕᖏᒻᒪᑕ ᐅᓇ ᓂᕆᔭᐅᔭᕆᐊᓕᒃ ᐅᓇ 

ᐅᓪᓗ ᑎᑭᓚᐅᖅᑎᓐᓇᒍ ᐱᐅᓂᖅᐹᖑᔪᓐᓇᓂᐊᕐᒪᑦ. 

ᖃᓪᓗᓈᓪᓖᒃᑯᐊ ᐅᔾᔨᖅᓱᑦᑎᐊᕋᒥ ᑕᒪᒃᑯᓂᖓ 

ᓂᕆᔭᒥᓂᒃ ᓂᕿᑦᑎᐊᕙᓕᕆᓂᕐᓗ 

ᐊᑐᐃᓐᓇᐅᓂᖏᑦ ᑕᒪᒃᑯᐊ. ᑕᒪᒃᑯᐊ 

ᐱᑕᓕᐊᓘᒻᒪᑕᓕ ᑕᐅᓇᓂ ᖃᓪᓗᓈᑦ ᓄᓇᖏᓐᓂ. 

ᐅᕙᖓᓘᓐᓃᑦ ᓇᓗᑦᑎᐊᓚᐅᕋᒪ ᑭᓱ 

ᓂᕿᑦᑎᐊᕙᐅᒐᓗᐊᕐᒪᖔᖏᑦ ᐃᓄᐃᑦ ᓂᕿᖏᑦᑕ 

ᐊᓯᖏᑦ. ᒪᑯᐊ ᓂᐅᕕᔅᓴᐃᑦ ᐱᔾᔪᑎᒋᓪᓗᒋᑦ ᐃᓄᐃᑦ 

ᐃᑲᔪᖅᑕᐅᓂᖅᓴᐅᔭᕆᐊᓖᑦ. 

 

 ᐅᑯᑎᒎᓇᖅ ᓇᓗᓇᐃᖅᓯᑦᑎᐊᕆᐊᖃᖅᑐᒍᑦ 

ᑕᒪᒃᑯᐊ ᒥᔅᓵᓄᑦ. ᐄ, ᑖᓐᓇ ᐱᖁᔭᒃᓴᖅ ᑭᓱᒥᒃ 

ᐱᔾᔪᑎᖃᕐᒪᖔᑦ ᓇᓗᔭᕋ. ᐊᒻᒪ, 

ᓄᖅᑲᖓᓚᐅᑲᒃᑭᓪᓗᖓ ᐅᔾᔨᕆᖅᑲᐅᔪᖓ 

ᖃᐅᔨᒪᓐᖏᑦᑐᖓ ᐅᓇ ᑭᓱᒥᒃ ᐱᔾᔪᑎᖃᖅᖢᓂ 

ᐱᖁᔭᒃᓴᓕᐅᕐᒪᖔᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᐊᒧᔪᒪᔭᖓ. 

ᑎᑎᕋᖅᓯᒪᓂᖓᓄᑦ ᐃᒻᒥᒃᑯᑦ 1. ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᓯᕗᓪᓕᕐᒥ ᐊᐱᕆᐊᓪᓚᓚᐅᕐᓚᖓ ᐃᓄᑦᑎᑑᖓᔪᒥᒃ 

ᑖᔅᓱᒧᖓ  



ᐊᐃᑉᐱᖅ, ᕕᕝᕗᐊᕆ 26, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᖁᔭᒃᓴᖅ 46 ᐱᐊᓪᓚᓚᐅᕐᓚᖓ 

ᐊᐱᕆᑦᑎᐊᕐᓂᐊᕋᒪ.  

 

ᐃᒃᓯᕙᐅᑕᖅ: ᒥᔅᑕ ᑕᐹᕐᔪᒃ, ᐊᐱᕆᑦᑎᐊᕐᓂᐊᕋᕕᑦ 

ᐃᓄᑦᑎᑑᖓᔪᒥᒃ ᕿᓂᖅᑐᖃᕐᓂᖓᓂ 

ᐊᓯᓐᓄᐊᓚᐅᑲᒍᓐᓇᖅᐳᖔ? ᖁᔭᓐᓇᒦᒃ, ᒥᔅᑕ 

ᑕᐹᕐᔪᒃ. ᖃᐃᑦᑎᔭᐅᓇᓱᓐᓂᕐᓂ. ᒥᔅᑕ ᓂᓐᖓᖅ.  

 

ᓂᓐᖓ: ᑕᐃᒪ ᐅᖃᐅᓯᕆᓂᐊᖅᑲᐅᔭᕋᓗᐊᕋ ᒥᔅᑕ 

ᑰᓕ. ᐃᒪᓐᓇ ᐅᖃᕐᓂᐊᖅᑲᐅᒐᓗᐊᕋᒪᐃ 

ᐊᓂᒍᖅᑎᓪᓗᒍᖃᐃ (ᑐᓵᔨᑎᒎᓕᖅᑐᖅ) ᒥᔅᑕ 

ᑰᓕᐅᓇ ᐱᔪᓐᓇᐅᑎᖃᑦᑎᐊᖅᑐᑦ 

ᐋᖅᑭᒋᐊᖅᓯᔪᒪᒍᓂ ᐱᖁᔭᒃᓴᕐᒥ 

ᐋᖅᑭᒋᐊᖅᓯᔪᓐᓇᑎᐊᖅᑐᖅ ᐊᒨᓯᒻᒪᑦ 

ᐱᖁᔨᕗᖔᓕᐊᕆᔪᒪᔭᒥᓐᓂᒃ  

ᐋᖅᑭᒋᐊᖅᓯᔾᔪᑕᐅᓂᐊᖅᑐᒥ 

ᓂᓪᓕᐅᑎᔅᓴᖃᕈᓐᓃᑳᓪᓚᑉᐳᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᔅᓱᒧᖓ ᐃᒻᒥᒃᑰᖓᔪᖅ 

ᓈᓴᐅᑎᖓ 1. ᑖᔅᓱᒧᖓ ᓱᓕ 

ᐅᖃᐅᓯᔅᓴᖃᖅᑐᖃᖅᐹ ᒥᔅᑕ 

ᑕᐹᕐᔪᒻᒧᐊᓚᐅᓐᖏᓂᑦᑎᓐᓂ ᓱᓕ ᐃᓄᑦᑎᑑᖓᔪᒥᒃ 

ᖃᐃᑦᑎᔭᐅᓚᐅᓐᖏᒻᒪᑦ? ᒫᓐᓇ ᐃᓄᑦᑎᑑᖓᔪᓂᒃ 

ᕿᓂᖅᑐᖃᕋᓱᒻᒪᑦ ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐅᓇ 

ᓇᕿᑕᐅᒑᖓᑦ ᓯᕙᓂᖅᑐᐋᓘᖃᑦᑕᕐᒪᑦ ᑕᐃᔅᓱᒫᓘᑉ. 

 

>>ᐃᓪᓚᖅᑐᑦ 

 

ᐅᓇ ᐊᐱᖅᑯᑎᒋᓗᐊᕈᒪᔭᕋ, ᖃᓄᖅ ᐃᓄᑦᑎᑐᑦ 

ᑐᑭᖃᖅᑎᑕᐅᒻᒪᖔᑦ ᐃᒍᓇᕐᓘᓐᓃᑦ 

ᐊᓯᓐᖑᖅᓯᒪᔪᕐᓘᓐᓃᑦ, ᖃᓄᖅ ᐃᓄᑦᑐᑦ ᖃᓄᖅ 

ᑕᐃᒍᕋᔅᓴᖃᕐᓂᐊᕐᒪᖔᑕ ᑖᓐᓇ 

ᑐᑭᓯᐅᒪᓐᖏᑎᓪᓗᖓ ᒪᓕᒐᖅ ᑕᐃᓐᓇ 

ᐃᓄᑦᑑᖓᔪᖅ ᐊᐱᕆᔪᓐᓇᒻᒪᕆᓐᖏᓐᓇᒪ ᑖᓐᓇ 

ᐅᖃᐅᓯᖏᑦ ᑕᑯᓚᐅᓱᖓᕐᓗᒋᐅᒐᓗᐊᖅ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒫᓐᓇ 

ᒫᓐᓇ ᐃᑲᔪᕈᓐᓇᖏᑦᑎᐊᒻᒪᕆᒻᒥᒐᒃᑭᑦ 

ᐃᒃᓯᕙᐅᑕᐅᒐᓗᐊᖅᖢᖓ ᐃᓄᑦᑎᑑᖓᔪᒥᒃ 

ᑕᑯᓚᐅᓐᖏᑎᐊᕐᒥᒐᒪ. ᐃᑲᔪᕈᓐᓇᕐᒪᒡᒎᖅ ᒥᔅᑕ 

ᐃᐊᓕᐊᑦ. ᐅᖃᕈᓐᓇᖅᑎᑲᐃᓐᓇᓚᐅᕐᓚᒋᑦ, ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᓇ ᐱᖁᔭᒃᓴᖅ ᐃᓄᑦᑎᑑᓕᖅᑎᑕᐅᓯᒪᔪᖅ, 

ᐅᐃᕖᑎᑐᓪᓗ, ᐃᓄᑦᑎᑐᓪᓗ. ᐅᖃᐅᓯᖅᑕᖏᑦ 

ᐱᔾᔪᑎᒋᓪᓗᒋᑦ ᔮᓐᓄᐊᕆᐅᓚᐅᖅᑐᒥ ᑖᓐᓇ 

ᐱᖁᔭᒃᓴᖅ ᑐᓂᐅᖅᑲᖅᑕᐅᕙᓪᓕᐊᓕᖅᑎᓪᓗᒍ 

ᒪᓕᒐᓕᐅᖅᑎᓕᒫᓄᑦ ᓂᓪᓕᐅᑎᖃᕐᕕᐅᔪᓐᓇᖅᖢᓂ 

ᒥᔅᑕ ᑕᐹᕐᔪᒃ ᐃᓱᒫᓘᑎᖃᓚᐅᖅᑐᖅ ᐅᖃᐅᓯᖅᑕᖏᑦ 

ᐃᓄᑦᑎᑐᑦ ᑎᑎᕋᖅᓯᒪᔪᓂᒃ ᐃᒍᓇᖅ-

ᓚᓯᒪᔪᖅᑕᖃᓚᐅᕐᒪᑦ.  

 

ᑕᐃᒪᐃᑦᑑᒻᒪᑦ ᐃᓱᒪᔅᓴᖅᓯᐅᕈᑎᖃᑦᑎᐊᓚᐅᖅᑐᒍᑦ 

ᖃᓄᖅ ᑖᒃᑯᐊ ᐅᖃᐅᓯᖅᑕᖏᑦ 

ᐋᖅᑭᓱᖅᓯᒪᓂᐊᕐᒪᖔᖏᑦ. ᓂᖀᑦ ᒪᑯᐊ ᐅᓄᖅᑐᑦ 

ᐱᖅᑯᓯᖃᑎᒌᖏᑦᑐᓂᒃ ᐃᒍᓇᖅᓯᐊᕆᔭᐅᖃᑦᑕᕐᒪᑕ 

ᑲᓇᑕᒥᓗ ᓂᕆᔭᐅᕙᒃᖢᑎᑦ ᒪᒃᑯᐊ ᓰᓰᑦ ᓂᖀᓪᓗ 

ᒪᑯᐊᓗ ᐅᖅᑰᔪᕐᒥᐅᑕᔅᓴᔭᐃᑦ ᓂᕿᖁᑎᖏᑦ.  

 

ᑖᓐᓇ ᐃᒍᓇᖅ ᐱᐅᓐᖏᑐᕐᓘᓐᓃᑦ ᓱᕈᖅᓯᒪᔪᕐᓘᓐᓃᑦ 

ᐊᔾᔨᖃᓐᖏᒻᒪᑦ ᑕᐃᒃᑯᓄᖓ ᓴᓇᔭᐅᕙᒃᑐᓂᒃ 

ᐃᒍᓇᖅᓯᐊᕆᔭᐅᕙᒃᑐᓂᒃ ᓂᕿᔅᓴᐅᑎᑕᐅᓪᓗᑎᑦ. 

ᒥᔅᑕ ᑕᐹᕐᔪᒃ ᐃᓱᒫᓘᑎᖃᓚᐅᖅᓯᒪᒻᒪᑦ ᑕᒪᑐᒪ 

ᒥᔅᓵᓄᑦ ᑖᒃᑯᐊ ᑐᓂᔭᐅᓵᕐᒪᑕ. ᖁᔭᓐᓇᒦᖅᐸᕋᓗ 

ᑖᓐᓇ ᓂᓪᓕᐅᑎᒋᒻᒪᒍ. 

 

ᑕᐃᒃᑯᐊ ᐃᓄᑦᑎᑑᓕᕆᔩᑦ ᑖᒃᑯᓂᖓ 

ᐱᓕᕆᐊᖃᓕᖅᑎᓪᓗᒋᑦ ᑕᐃᓐᓇ ᑐᓵᔨ 

ᐊᑐᓚᐅᖅᑕᕗᑦ ᒪᓕᒐᓕᐅᖅᑎᕕᒻᒦᑦᑐᖅ 

ᐅᖃᓪᓚᖃᑎᒋᓚᐅᖅᑕᕗᑦ ᐃᓄᑦᑎᑐᑦ 

ᑎᑎᕋᖅᑕᐅᓂᖏᑦ ᐃᒍᓇᕐᒥᒃ ᐅᖃᐅᓯᖅᑕᒥᒃ 

ᐊᑐᖁᓐᖏᒃᖢᒍ ᐅᐃᒻᒪᐅᑎᒋᔭᐅᒃᖤᓐᓂᐊᕐᒪᑦ. 

ᑕᐃᒪᐃᓐᓂᖓᓄᑦ ᓱᕈᕐᓂᕐᒥᒃ ᑐᑭᓕᒃ, 

ᐃᒍᓇᖅᓯᐊᖑᓂᑰᓐᖏᑦᑐᒥᒃ. 

 

ᐃᓄᑦᑎᑑᓕᖅᓯᒪᔪᖅᑐᖅᑕᐃᒪ ᑕᐃᒪᓐᓇ 

ᑎᑎᕋᖅᓯᒪᓂᐊᖅᐳᖅ. ᐊᒃᓱᐋᓗᒃ ᑖᒃᑯᐊ 

ᐱᑦᑎᐊᖃᑦᑕᕐᒪᑕ.  



ᐊᐃᑉᐱᖅ, ᕕᕝᕗᐊᕆ 26, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᑦᑎᑑᖓᔪᓂᒃ ᐅᖃᓕᒫᖅᐸᑦ ᒥᔅᑕ ᑕᐹᕐᔪᒃ ᐊᑏ 

ᐅᖃᐅᔾᔭᐅᑕ ᖃᓄᐃᓕᖓᒻᒪᖔᖅ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᔅᑕ 

ᑕᐹᕐᔪᒃ ᐊᒻᒪᓗ ᑲᑎᒪᔨᐅᖃᑎᑎᑦ 

ᒪᒥᐊᕝᕕᒋᑲᐃᓐᓇᓚᐅᕐᓚᔅᓯ ᐃᓄᑦᑎᑑᖓᔪᓂᒃ 

ᐱᓯᒪᓐᓂᖏᓐᓇᑦᑕ ᐅᕙᓂ ᑕᒪᓐᓇᓗ 

ᐅᔾᔨᕆᔭᐅᑎᒃᑲᓐᓂᕆᐊᕐᓂᐊᖅᐸᕗᑦ 

ᐃᖅᑲᓇᐃᔭᖅᑎᑎᓐᓄᑦ. ᒫᓐᓇ ᒥᔅᑕ ᑕᐹᕐᔪᒃ 

ᖃᐅᔨᒪᓪᓗᖓ ᐃᓄᑦᑎᑑᖓᔪᓂᒃ ᐱᓯᒪᓕᖅᑐᑎᑦ 

ᓂᓪᓕᐅᓯᕆᒃᑲᓐᓂᕈᒪᒍᕕᐅᒃ ᐱᕕᖃᖅᑎᑉᐸᒋᑦ, ᒥᔅᑕ 

ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᓛᒃ ᑕᕝᕙᓂ 

ᐃᓄᑦᑎᑑᖓᔪᖏᓐᓂ ᐃᓛᒃ ᕿᒥᕐᕈᑎᐊᖅᖢᒍ. 

ᐃᓚᐅᖅᑕᐅᓂᖅᐸᑕᓘᓐᓃᑦ ᓱᕈᖅᓯᒪᓐᓂᖅᐸᑕᓘᓐᓃᑦ 

ᐅᕝᕙᓘᓐᓃᑦ ᐃᓄᒻᒧᑦ ᓂᕆᔭᔅᓴᐅᖏᓐᓂᖅᐸᑦ. ᑖᓐᓇ 

ᖃᓄᐃᓐᖏᑎᐊᖅᑐᖅ ᑭᓯᐊᓂ ᑖᓐᓇ 

ᖃᓪᓗᓈᑑᖓᓂᖓ ᐃᒍᓈᓚᓯᒪᔪᖅ Rotten ᐃᓄᒃᑐᑦ 

ᐃᒻᒪᖃ ᓱᕈᖅᓯᒪᓂᖃᖅᓯᒪᒻᒪᑦ. ᐅᓇ 

ᐊᐱᖅᑯᑎᒋᓗᐊᕈᑎᒋᔭᕋ, ᐅᑯᐊᖃᐃ 

ᑐᕌᖓᓗᐊᑐᐃᓐᓇᕐᒪᑕ ᖃᓪᓗᓈᑦ ᓂᕿᖁᑎᖏᓐᓄᑦ 

ᖃᓪᓗᓈᓂ ᓂᕆᔭᐅᕙᑦᑐᓂᒃ? ᑕᒪᒃᑯᐊᓕ ᑕᐃᓐᓇ 

ᒥᓂᔅᑕ ᐃᐊᓪ ᐅᖃᓪᓚᑎᓪᓗᒍ ᐃᓄᐃᑦ 

ᐃᓕᖅᑯᓯᑐᖄᓗᒋᒻᒪᒍ ᑕᒪᒃᑯᓂᖓ 

ᐃᑲᔫᑎᖃᕕᔾᔪᐊᕈᓐᓇᖅᖢᓂ. ᑕᐃᒪ ᐊᐱᕆᓕᕐᓚᒍ, 

ᐃᒃᓯᕙᐅᑖᖅ, ᑖᔅᓱᒥᖓ ᑎᒍᒥᐊᖅᑎᐅᔪᖅ ᑖᓐᓇ 

ᒪᓕᒐᒃᓴᖅ ᖃᓪᓗᓈᑦ ᓂᕿᑦᑕᐃᓐᓇᖏᓐᓄᑦ 

ᑐᕌᖓᔪᖅ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐋᒃᑲ. ᐅᓇ ᑭᓱᓕᒫᓄᑦ ᓂᕿᓕᒫᓄᑦ ᐊᑐᖅᑐᖅ. 

ᐃᓄᒃᓯᐅᑕᐅᒐᓗᐊᖅᐸᑕ ᐅᕝᕙᓘᓐᓃᑦ 

ᖃᓪᓗᓈᓃᓐᖓᕋᓗᐊᖅᐸᑦ. ᐅᖃᖅᑲᐅᒐᒪ ᐃᒍᓇᖅ 

ᐊᒻᒪᓗ ᐃᒍᓇᖅᓯᐊᕕᓂᖅ, ᓱᕈᖅᓯᒪᔪᖅ 

ᐃᒍᓇᖅᓯᐊᕕᓂᕐᓗ ᐊᔾᔨᒌᓐᖏᒻᒪᑎᒃ. ᐅᓇ 

ᓱᕈᖅᓯᒪᔫᓚᓯᒪᔪᖅ ᐃᒍᓇᖅᓯᐊᒥᒃ ᐱᔾᔪᑎᖃᕐᒪᑦ. 

ᐃᒍᓇᖅᓯᐊᖑᓲᖑᒻᒪᑕ ᑕᐃᒃᑯᐊ  

ᓰᓰᕈᓗᐃᑦ ᑎᐱᕐᓗᒃᑐᕈᓗᐃᑦ 

ᓂᕆᔭᒃᓴᓐᖑᖅᑎᑕᐅᓯᒪᓪᓗᑎᑦ 

ᐃᒍᓇᖅᓯᐊᕆᔭᐅᖃᑦᑕᕐᒪᑕ. 

 

ᐃᒻᒪᖃ ᑕᒻᒪᖅᑐᖓ ᐅᕝᕙᓘᓐᓃᑦ ᐃᒍᓇᐃᑦ, ᐊᐃᕖᑦ 

ᐃᒍᓇᖅᓯᐊᕆᔭᐅᖃᑦᑕᕐᖓᑕ, ᒪᑯᐊᓗ ᒪᒃᑖᑦ 

ᐃᒍᓇᖅᓯᐊᕆᔭᐅᖃᑦᑕᕐᒪᑕ. 

ᐃᔅᓯᓐᓇᑯᑐᐃᓐᓇᐅᖏᒃᖢᑎᑦ ᑲᒪᒋᔭᐅᑦᑎᐊᒃᖢᑎᑦ 

ᐃᒍᓇᖅᓯᐊᕆᔭᐅᖃᑦᑕᕐᒪᑕ. ᐅᓇ 1(a). 

ᐃᒍᓇᖅᓯᐊᕆᒍᓐᓂᐅᒃ ᑲᒪᒋᑦᑎᐊᕐᓗᒍ ᓂᕿᔅᓴᐅᕗᖅ 

ᓂᕆᔭᔅᓴᐅᕗᖅ. ᓱᕈᖅᓯᒪᑉᐸᑦ 

ᐃᒃᖠᓇᑯᓂᑰᓂᑰᓐᓂᖅᐸᑦ ᓂᕆᔭᔅᓴᐅᓐᖏᓚᖅ. ᐅᓇ 

ᑕᐃᒪᓐᓇ ᑐᑭᑖᖅᑎᑦᑎᓇᓱᒃᓯᒪᔫᒐᓗᐊᖅ. ᑕᒪᓐᓇ 

ᓂᓪᓕᐅᑎᒋᒃᑲᓐᓂᕈᒪᑐᐃᓐᓇᓵᖅᑕᕋ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᐃᒻᒥᒃᑯᑦ 

ᑎᑎᕋᖅᓯᒪᓂᖓ 1. ᑖᔅᓱᒧᖓ 

ᐅᖃᐅᓯᔅᓴᖃᖅᑐᖃᖅᐸ? ᐅᖃᐅᓯᔅᓴᖃᖅᑐᖃᖅᐸ 

ᓱᓖ? ᑎᑎᕋᖅᓯᒪᓂᖓ ᐃᒻᒥᒃᑯᑦ 2. ᐅᖃᐅᓯᔅᓴᑦ. 

ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ 

ᐊᐱᖅᑯᑎᒋᔪᒪᓕᕆᓪᓗᒍᐃᓐᓇ ᒪᑯᐊ ᐃᓚᖏᑦ 

ᐊᐃᕝᕙᒐᓱᒋᐊᖅᐸᑐᖅᑲᐃ ᐱᓗᐊᓐᖑᐊᖅᖢᑎᒃ, 

ᐃᓛᓐᓂ ᐊᐃᕝᕙᖃᑦᑕᕐᒪᑕ ᐋᓐᓂᐊᖃᖅᑐᒥᒃ 

ᐱᔮᖅᑯᒻᒨᖏᑦᑑᒐᓗᐊᖅ. 

ᖃᐅᔨᓴᖅᑕᐅᖃᑦᑕᖅᑑᒐᓗᐊᑦ ᑭᓯᐊᓂ ᐊᓯᖏᓪᓗ 

ᑕᒪᒃᑯᐊ ᐃᓄᓐᓄᑦ ᐊᖑᓇᓱᑦᑕᐅᕙᑦᑐᑦ 

ᓇᐅᒃᑯᒃᑭᐊᖅ ᖃᐅᔨᒪᔭᐅᕙᑦᑑᒐᓗᐊᓪᓕ 

ᐊᓐᓂᐊᖃᕐᒪᖔᑕ ᓂᕐᔪᑎ ᑭᓱᑐᐃᓐᓇᐃᑦ ᑭᓯᐊᓂ 

ᐊᐃᕖᑦ ᑕᐃᒃᑯᐊ ᐱᓗᐊᓐᖑᐊᖅᑐᒥ.  

 

ᑕᕝᕙᓕ ᐊᖑᓇᓱᒃᑎᒥ ᐆᒪᔪᕋᓱᑦᑎᒥ 

ᐊᐃᕝᕙᖅᑐᖄᓪᓚᓚᐅᕐᓗᓂ 

ᐋᓐᓂᐊᖃᖅᑐᕕᓂᐅᓐᓂᖅᐸᑦ 

ᖃᐅᔨᓴᖅᑕᐅᖏᓪᓗᓂᓗ ᑕᐃᒃᑯᐊᖃᐃ ᑕᐃᒪ 

ᐸᔅᓯᔭᔅᓴᖑᕋᔭᖅᐳᑦ ᐋᓐᓂᐊᓕᖅᑎᑦᑎᔪᐋᓘᒻᒪᑦ ᐊᒻᒪ 

ᑕᕝᕙᓕᖃᐃ ᑕᕝᕙ ᐃᓚᐅᖃᓯᐅᔾᔭᐅᓯᒪᒐᓗᐊᖅᐳᖅ 

ᑕᐃᓐᓇ ᓴᐳᒻᒥᔭᐅᔭᕆᐊᖃᕐᓂᖓᓂ ᐊᖑᓇᓱᒃᑎᐅᔪᖅ 

ᐱᔮᖅᑯᒨᓐᖏᑦᑐᖅ 

ᐋᓐᓂᐊᓕᖅᑎᑦᑎᔪᕕᓂᐅᓐᓂᖅᐸᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ. ᒥᔅᑕ 

ᐃᐊᓕᐊᑦ.  

 



ᐊᐃᑉᐱᖅ, ᕕᕝᕗᐊᕆ 26, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3394 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒫᑐᐃᓐᓇᖅ ᐊᐱᖅᑯᑎᔅᓴᑦᑎᐊᕙᒃ ᑖᓐᓇ. 

ᓂᓪᓕᐅᑎᒋᔭᐅᖅᑲᐅᔪᖅ ᓲᕐᓗ ᓂᕿᓂᒃ 

ᑐᓐᓂᖅᑯᑎᖃᖃᑦᑕᖅᑐᑦ ᐃᓄᐃᑦ ᐅᓇ ᐱᖁᔭᒃᓴᖅ 

ᐊᐅᓱᐃᑦᑐᕐᒥ ᐅᖃᐅᓯᕆᓪᓗᒍ, ᖃᐅᓱᐃᑦᑐᒥᓪᓗ, 

ᐃᒃᐱᐊᕐᔪᒥᓗ, ᐃᓄᐃᑦ ᐅᓄᕐᓂᖅᓴᐃᑦ 

ᐅᖃᖃᑦᑕᓚᐅᖅᑐᖅ ᐅᓇᓕ ᑐᑭᓯᓐᖏᑕᕗᑦ 

ᓱᒻᒪᑦᑕᐅᖅ ᑕᐃᒪᐃᑦᑐᖅᑕᖃᕆᐊᖃᖅᐸ? 

ᐱᐅᓐᖏᑐᖅᑕᖃᕐᓂᖅᐸᑦ ᓂᕿᒥᒃ ᐋᓐᓂᐊᓕᕐᓂᕈᕕᑦ 

ᓂᕆᕕᔾᔪᐊᖅᑎᓪᓗᒋᑦ ᐋᓐᓂᐊᓕᕐᓂᕈᕕᑦ 

ᐸᓯᔭᐅᔾᔪᑎᔅᓴᖅᑕᕋᔭᓐᖏᑦᑐᖅ. ᑕᐃᒪᐃᑦᑑᓚᐅᖅᑐᖅ  

ᐅᖃᓪᓚᖃᑎᒋᓪᓗᒋᑦ ᑕᐃᒃᑯᐊ ᖁᑦᑎᑐᕐᒥᐅᑦ. ᒫᓂᓕ 

ᐃᖃᓗᓐᓂ ᑕᐃᒪᐃᑦᑐᖅᑕᖃᑐᐃᓐᓇᕆᐊᓕᒃ 

ᐅᕝᕙᓘᓐᓃᑦ ᐃᓄᒋᐊᓐᓂᖅᓴᐅᔪᓂᒃ 

ᐊᖏᓂᖅᓴᐅᔪᓂᓪᓗ ᓄᓇᓕᓐᓂ. 

 

ᐃᓄᒃ ᐅᓇ ᒪᓕᒐᒃᓴᖅ ᓴᖅᑭᑕᐅᔪᖅ ᑕᐃᓐᓇ 

ᑐᓐᓂᖅᑯᑎᖃᖅᑐᕕᓂᖅ ᓂᕿᓂᒃ 

ᑐᓐᓂᖅᑯᑕᐅᔪᔅᓴᓂᒃ ᐸᓯᔭᔅᓴᖑᖅᑎᑕᐅᔪᓐᓇᔮᖏᒻᒪᑦ 

ᑭᓯᐊᓂ ᐱᔮᕆᓐᓂᕈᓂ. ᐱᕙᓪᓕᐊᔾᔪᓰᑦ 

ᐋᖅᑭᓱᖅᑕᐅᓯᒪᓕᕇᖅᑐᑦ ᐅᖁᒪᐃᓐᓂᓂᐊᕐᓂᐅᑉ 

ᐱᖁᔭᕐᔪᐊᖏᑎᒍᑦ. ᐅᓇ ᒪᓕᒐᒃᓴᖅ 

ᐅᖃᐅᓯᕆᓕᖅᑕᑎᓐᓂ ᐱᓐᖏᒻᒪᑕ ᓲᕐᓗ ᐊᐃᕖᑦ 

ᖃᐅᔨᓴᖅᑕᐅᔭᕆᐊᖃᖃᑦᑕᕐᓂᖏᑦ. 

 

ᑕᕝᕙᖃᐃ ᑭᐅᕗᖓ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᐃᒻᒧᒃᑯᑦ 

ᓈᓴᐅᑎᓕᒃ 2. ᐊᐱᖅᑯᑎᔅᓴᑦ. ᐃᒻᒥᒃᑯᑦ ᓈᓴᐅᑎᖓ 

3. ᐊᐱᖅᑯᑎᔅᓴᑦ. ᑲᑎᒪᔩᑦ ᐊᖏᖅᐱᓰ ᑖᓐᓇ 

ᒪᓕᒐᒃᓴᖅ 46, ᓈᒻᒪᒋᓂᕋᕈᓐᓇᖅᓯᕕᓯᐅᒃ 

ᐃᓗᐃᑦᑑᓗᓂ? ᒥᔅᑕ ᓂᓐᖓᖅ.  

 

ᓂᓐᖓᖅ: ᐅᑯᐊ ᐅᖃᓕᒫᕐᕖᒃ 1, 2. 

ᐊᖏᖅᑰᔨᖅᑲᐅᖏᓐᓇᑦᑎᒍ. 

ᐊᖏᖅᑲᐅᔭᕋᓗᐊᕗᖅᑲᐃ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᖁᔭᓐᓇᒦᓪᓗ ᐃᖅᑲᐃᓯᒐᕕᖓ. ᐅᑯᐊ 

ᐃᖅᑲᓇᐃᔭᖅᑎᕗᑦ ᐊᔾᔨᒌᖏᑦᑐᒥ ᐅᖃᐅᓯᖃᕐᒪᑎᒃ. 

ᓇᓗᓇᖏᑦᑎᐊᓂᐊᕐᒪᑦ ᑎᑎᕋᖅᓯᒪᑦᑎᐊᓂᐊᕐᒪᓪᓗ 

ᐊᐱᖅᑯᑎᒋᑦᑎᐊᒻᒪᕆᓚᐅᕐᓛᒃᑲ ᐃᒻᒥᒃᑯᑦ. 

ᐅᑎᓚᐅᑲᓪᓗᑕ ᑎᑎᕋᖅᓯᒪᓂᖓᓄᑦ. 

ᑎᑎᕋᖅᓯᒪᓂᖓ ᐃᒻᒥᒃᑯᑦ 1. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ ᐃᒻᒥᒃᑯᑦ 2. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ ᐃᒥᒃᑯᑦ 3. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᐊᐱᕆᒃᑲᓂᕐᓗᖓ ᑖᓐᓇ ᒪᓕᒐᒃᓴᖅ 

46, ᐃᓗᐃᑦᑑᓗᓂ ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᑲᑎᒪᔩᑦ ᐊᖏᖅᐱᓯ ᒪᓕᓪᓗᒍ 

ᒪᓕᒐᖅ 62(2) ᑖᓐᓇ ᒪᓕᒐᒃᓴᖅ 46 

ᐃᓕᔭᐅᔪᓐᓇᓕᖁᓪᓗᒍ ᐅᖃᓕᒫᖅᑕᐅᔪᔅᓴᐅᑕᐅᓗᓂ 

ᐱᖓᔪᒋᓂᐊᖅᑕᖓᓂ? ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐃᐊᓕᐊᑦ 

ᖁᔭᓐᓇᒦᕈᒪᓪᓗᑎᑦ ᑖᔅᓱᒥᖓ ᓴᖅᑭᑎᑦᑎᓂᑰᒐᕕᑦ 

ᐊᒻᒪᓗ ᑭᖑᓪᓕᖅᐹᒥ ᐅᖃᐅᓯᔅᓴᖃᕈᕕᑦ 

ᐱᕕᖃᖅᑎᑉᐸᒋᑦ ᒫᓐᓇ, ᒥᔅᑕ ᐃᐊᓕᐊᑦ.  

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒪᑐᔾᔪᑎᒃᑲᐅᑯᐊ, ᓯᕗᓪᓕᖅᐹᒥ ᖁᔭᓐᓇᒦᕈᒪᓪᓗᒋᑦ 

ᑕᕝᕙᓂ ᐃᒃᓯᕚᖃᑕᐅᒐᒪ ᐊᕙᓂ 

ᐃᒃᓯᕚᓱᖑᒐᓗᐊᕋᒪ ᐊᐱᖅᓱᖃᑦᑕᕈᓘᔭᖅᑐᖓ 

ᑭᐅᖃᑦᑕᖅᖢᓂ ᐊᑐᕆᐅᕋᒃᑯ. 

 

ᖁᔭᓐᓇᒦᖅᖢᒍ ᒥᔅᑕ ᑰᓕ ᐊᐱᖅᑯᑎᖃᖅᑲᐅᒻᒪᑦ 

ᓂᖀᑦ ᐃᓱᓕᑦᑕᕐᕕᓕᐅᑕᐅᖃᑦᑕᕐᓂᖏᑦᑕ ᒥᔅᓵᓄᑦ. 

ᑕᒪᓐᓇ ᐅᔾᔨᕆᔭᐅᔾᔫᒥᓂᐊᖅᑐᔅᓴᐅᓕᖅᐳᖅ ᑕᖅᑳᓂ  

ᐊᒻᒪᓗ ᖃᓄᖅ ᑐᑭᖃᕐᒪᖔᑦ ᐅᓇ 

ᐱᐅᓂᖅᐹᖑᓂᐊᖅᑐᖅ ᐅᓪᓗᖅ ᑎᑭᓚᐅᖅᑎᓐᓇᒍ 

ᐅᕝᕙᓘᓐᓃᑦ ᓄᑕᐅᔪᓐᓃᖅᑐᖅ. ᑖᒃᑯᐊ 

ᐊᔾᔨᒌᖏᓐᓂᖃᕐᒪᑕ. ᑕᒪᒃᑯᐊ ᐅᔾᔨᕆᔭᕆᐊᖃᖅᑕᕗᑦ 

ᓄᓇᑦᑎᓐᓂ.  

 

ᑕᐃᒪᐃᒃᑲᓗᐊᖅᑎᓪᓗᒍ ᖁᔭᓐᓇᒦᕈᒪᔭᒃᑲ 

ᑕᐃᒃᑯᐊᓕᒫᑦ ᑎᒥᓐᖑᖅᑎᑕᐅᓯᒪᔪᑦ "ᖃᑕᓐᖑᑎᒃᑲ 

ᓂᕆᑎᓪᓗᒋᑦᓄᓇᕗᑦ," ᐊᔪᓐᖏᔾᔪᑎᑦ 

ᓄᓇᕗᒻᒥ/ᐊᔪᓐᖏᔾᔪᑎᑦ ᑲᓇᑕᒥ ᓂᕿᓕᐅᖅᑏᑦ, 

ᖃᔪᖅᑐᕕᒃᑯᑦ ᑲᑐᔾᔨᖃᑎᒌᖏᑦ, ᓄᓇᕗᑦ 

ᑐᓐᖓᕕᒃᑯᑦ, Frobisher Inn, ᓂᐅᕕᕐᕕᒃ, 

ᑯᐊᐸᒃᑯᑦ. ᑎᑎᕋᓚᐅᕐᒪᑕ ᐃᑲᔪᖅᓱᐃᓯᒪᓂᕋᐃᓪᓗᑎᑦ 

ᐊᒻᒪᓗ ᐊᓯᖏᓐᓂ ᑎᑎᖅᑲᓂᒃ ᐅᑕᖅᑭᒻᒥᔪᒍᑦ 

ᐃᑲᔪᖅᓱᐃᓂᕋᖅᑐᓂᒃ. ᑕᐃᒃᑯᐊ 

ᓴᖅᑭᖃᑦᑕᓂᐊᖅᑕᒃᑲ ᑲᑎᒪᓂᑦᑎᓐᓂ. 

 

ᖁᔭᓕᔪᒪᓪᓗᒍ ᑖᓐᓇ ᐊᐃᑉᐲᖅᑲᐅᔪᖅ 

ᐱᖁᔨᕗᖔᕐᒥᒃ ᐊᒻᒪ ᒪᓕᒐᓕᐅᕐᕕᒻᒥ 

ᐃᖅᑲᓇᐃᔭᖅᑏᑦ. ᐃᑲᕐᕋᒐᓵᓗᓐᓄᑦ ᑖᓐᓇ 

ᐃᖅᑲᓇᐃᔮᕆᔭᐅᓚᐅᕐᒪᑦ. 

 

ᐱᖓᓱᐃᓐᓇᒍᓘᒐᓗᐊᖅᑎᓪᓗᒋᑦ ᑖᒃᑯᐊ 

ᓈᓴᐅᑎᖏᑦ.  

ᖁᕕᐊᓇᖅ ᑖᒃᑯᐊ ᒪᓕᒐᓕᐅᕐᕕᒻᒥ ᐃᖅᑲᓇᐃᔭᖅᑏᑦ, 

ᒪᓕᒐᓕᐅᖅᑏᓪᓗ ᕿᒥᕐᕈᓇᑦᑎᐊᕐᒪᑕ 

ᐱᖁᔭᒃᓴᓕᐊᕆᓯᒪᔭᑦᑎᓐᓂ ᐃᓄᒃᓯᐅᑏᑦ ᓂᕿᖏᓪᓗ 

ᐊᒻᒪᓗ ᖃᓪᓗᓈᖅᓯᐅᑏᑦ. 

ᐅᖃᓪᓚᖃᑎᒋᖃᑦᑕᓚᐅᕐᒥᔭᒃᑲ ᐊᖑᓇᓱᒃᑐᓕᕆᔩᑦ 

ᐃᒃᓯᕙᐅᑕᖏᑦ ᐃᓱᒥᐅᑎᒃᓴᔅᓯᐅᕐᕕᕈᓘᔭᖅᖢᒋᑦ 

ᖃᓄᖅ ᑖᓐᓇ ᐱᖁᔭᒃᓴᖅ ᑎᑎᕋᖅᓯᒪᓂᐊᕐᒪᖔᑦ 

ᖃᓄᕐᓗ ᐊᒃᑐᐃᓂᖃᕐᓂᐊᕐᒪᖔᑦ.  

 

ᖁᔭᓐᓇᒦᒃ ᐃᓘᓐᓇᓯ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. (ᑐᓵᔨᑎᒎᕈᓐᓃᖅᑐᖅ) ᑲᑎᒪᔩᑦ 

ᖃᓄᐃᓕᐅᕈᒪᓕᖅᐱᓯ? ᒥᔅᑕ ᓂᖏᐅᖓᓐ.  

 

ᓂᖏᐅᖓᓐ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᓅᑦᓯᒋᐊᕈᒪᔪᖓ ᓄᖅᑲᕈᒪᓕᖅᑐᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᐱᒋᐊᕈᑎᒥᒃ ᐱᒋᐊᕈᑎᑕᖃᕐᒪᑦ ᓇᑎᕐᒥ. 

ᐅᓂᒃᑳᖁᑎᔾᔪᑎᒥᒃ ᑖᓐᓇᓗ ᐅᖁᓘᔭᐅᑕᐅᔪᓐᓇᕋᓂ. 

ᑖᔅᓱᒥᖓ ᐱᒋᐊᖅᑎᑦᑎᔾᔪᑎᒥᒃ ᓈᒻᒪᓴᖅᑐᑦ ᐃᓵᓪᓕᑦ. 

ᓈᒻᒪᓴᓐᖏᑦᑐᑦ. ᑲᔪᓯᔪᖅ. ᒫᓐᓇ ᓇᖏᖅᓯᓂᐊᖅᐳᖓ 

ᐅᓂᒃᑳᓐᓂᐊᕐᓗᖓᓗ ᐅᖃᖅᑎᒧᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑲᔪᓯᒻᒥᓗᑕ 

ᑲᑎᒪᔾᔪᑎᒃᓴᑎᓐᓄᑦ. 20. ᑲᑎᒪᔨᕋᓛᑦ 

ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ. ᒥᔅᑕ ᐃᓄᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ (ᑐᓵᔨᑎᒍᑦ): ᐅᖃᖅᑎ, ᑲᑎᒪᔨᕋᓛᖁᑎᑎᑦ 

ᐃᓱᒪᖅᓴᖅᓯᐅᕈᑎᖃᖅᑲᐅᕗᑦ ᒪᓕᒐᒃᓴᖅ 46-ᒥᒃ 

ᐊᒻᒪᓗ ᐅᓂᒃᑳᕈᒪᓪᓗᖓ ᒪᓕᒐᒃᓴᖅ 46 

ᐅᖃᓕᒫᖅᑕᐅᔪᓐᓇᖅᓯᑲᐅᑎᒋᒻᒪᑦ ᐱᖓᔪᐊᓐᓂᒃ. 

ᐅᖃᖅᑎ, ᐱᒋᐊᖅᑎᑦᑎᕗᖓᓗ ᑲᑎᒪᔨᕋᓛᑦ 

ᑲᑎᒪᑐᐃᓐᓇᕐᓂᖓᓐᓄᑦ ᐅᓂᒃᑳᖅ ᐊᖏᖅᑕᐅᓪᓗᒍ. 

 



ᐊᐃᑉᐱᖅ, ᕕᕝᕗᐊᕆ 26, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᐱᒋᐊᖅᑎᑦᑎᔪᖃᒻᒪᑦ. ᐊᐃᑉᐲᔪᖃᖅᐹ? ᖁᔭᓐᓇᒦᒃ 

ᒥᔅᑕ ᐃᐊᓕᐊᑦ. ᐱᒋᐊᖅᑎᑕᖅ ᓈᒻᒪᑉᐳᖅ. 

ᓈᒻᒪᓴᖅᑐᓕᒫᑦ. ᐊᑭᕋᖅᑐᖅᑐᑦ. ᑲᔪᓯᕗᖅ. 

 

21. ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

ᐱᖓᔪᒃᓵᓐᓂᒃ. ᒥᔅᑕ ᐃᐊᓕᐊᑦ. 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 46 - ᓂᕿᓂᑦ ᑐᓂᕐᕈᑎᖃᓐᓂᕐᒧᑦ 

ᒪᓕᒐᖅ - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ ᑭᒡᒐᖅᑐᐃᔪᖅ  

ᐃᖃᓗᐃᑦ ᐱᓇᓐᓇᖓᓄᑦ ᒪᓕᒐᒃᓴᖅ 46, ᓂᕿᓂᑦ 

ᑐᓂᕐᕈᑎᖃᓐᓂᕐᒧᑦ ᒪᓕᒐᖅ, ᐅᖃᓕᒫᖅᑕᐅᖁᓪᓗᒍ 

ᐱᖓᔪᒃᓵᓐᓂᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᐱᒋᐊᖅᑎᑕᖅ ᓈᒻᒪᑉᐳᖅ. ᓈᒻᒪᓴᖅᑐᓕᒫᑦ. 

ᐊᑭᕋᖅᑐᖅᑐᑦ. ᑲᔪᓯᕗᖅ. ᒪᓕᒐᒃᓴᖅ 46 

ᐅᖃᓕᒫᖅᑕᐅᓂᖃᓕᖅᐳᖅ ᐱᖓᔪᐊᓐᓂᒃ. 

 

22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔾᔪᑎᔅᓴᐃᑦ ᕕᕝᕗᐊᕆ 27-ᒧᑦ: 

 

1. ᑐᒃᓯᐊᕐᓂᖅ 

2. ᑮᓇᐅᔭᓕᕆᓂᕐᒧᑦ ᒪᑐᐃᕈᑎᒃ 

3. ᐊᖓᔪᖅᑳᑦ ᐅᖃᐅᓯᖏᑦ 

4. ᒪᓕᒐᓕᐅᖅᑏᑦ ᐅᖃᐅᓯᖏᑦ 

5. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

6. ᐃᓕᑕᖅᓯᓂᖅ ᐳᓛᖅᑎᓂᑦ 

7. ᐅᖃᐅᓯᒃᑯᑦ ᐊᐱᖅᑯᑎᑦ 

8. ᑎᑎᖅᑲᒃᑯᑦ ᐊᐱᖅᑯᑎᑦ 

9. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

10. ᑭᐅᔾᔪᑎᑦ ᒪᑐᐃᕈᑎᒧᑦ 

11. ᑭᐅᔾᔪᑎᑦ ᑮᓇᐅᔭᓕᕆᓂᕐᒧᑦ ᒪᑐᐃᕈᑎᒧᑦ 

12. ᐊᑎᓕᐅᕈᑕᐅᓯᒪᔪᑦ 

13. ᑭᐅᔾᔪᑎᑦ ᐊᑎᓕᐅᕈᑲᐅᓯᒪᔪᓄᑦ 

14. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

15. ᑎᑎᖅᑲᓂᑦ ᓴᖅᑭᑎᕆᓂᖅ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

17. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

18. ᐱᒋᐊᖅᑎᑕᐃᑦ 

19. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

21. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

22. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

23. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

24. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ ᑎᑎᕋᖅᑎ ᓯᕗᓪᓕᖅᐹᓄᑦ 

ᑲᑎᒪᔾᔪᑎᒃᓴᓄᑦ 2013-ᒥ. 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᐱᖓᑦᑎᓐᖑᕋᓱᓐᓂᖓᓂ, ᕕᕝᕗᐊᕆ 27, 1:30-

ᒧᐊᖅᐸᑦ ᐅᓐᓄᓴᒃᑯᑦ. 

 

ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖅᑐᖅ 17:49ᒧᐊᖅᑎᓪᓗᒍ



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ - ᕕᕝᕗᐊᕆ 26, 2013 



 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᒧᑦ 462 - 3(3): ᐃᓕᓐᓂᐊᕕᓐᓂ ᐃᑲᔪᖅᑎᓄᑦ ᐱᓕᒻᒪᖅᓴᐃᓂᖅ 

 

ᐊᐱᕆᓚᐅᖅᑐᖅ: ᔫ ᐃᓄᒃ, ᒪᓕᒐᓕᐅᖅᑎ (ᑐᓄᓂᖅ) 

 

ᐊᐱᕆᔭᐅᔪᖅ: ᓯᕗᓕᖅᑎ ᐄᕙ ᐋᕆᐊᒃ, ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ 

 

ᐅᓪᓗᖓ: ᓄᕕᐱᕆ 1, 2012 

 

ᐊᐱᖅᑯᑎᒃ: 

 

ᐊᐱᕆᔪᒪᔪᖓ  ᐃᓕᓐᓂᐊᖅᑐᖃᓚᐅᕐᒪᒡᒎᖅ ᐅᑐᐱᕆ 15-ᖑᑎᓪᓗᒍ 25-ᒧᑦ ᑕᒪᒃᑯᓂᖓ ᑕᐃᒪᐃᑦᑐᓕᕆᔨᐅᔪᓂᑦ.  

ᐊᓕᐊᓇᐃᑦ. 

 

ᐅᓇᓕ ᐊᐱᕆᔾᔪᑎᒋᔪᒪᔭᕋ ᖃᓄᐃᒻᒪᑦ ᐃᓄᒃᑎᑐᑐᐃᓐᓇᖅ ᐅᖃᐅᓯᓖᑦ ᐃᑲᔪᕋᓱᐊᖅᑎᐅᖃᑕᐅᔪᑦ 

ᐃᓚᐅᑎᑕᐅᔪᓐᓇᓚᐅᓐᖏᓚᑦ?  

 

ᑭᐅᔾᔪᑎᒃ: 

 

ᐃᓕᓐᓂᐊᕐᕕᓐᓂ ᐃᓅᓯᓕᕆᔩᑦ ᐱᓕᒻᒪᒃᓴᔭᐅᓂᖏᑦ ᖃᓪᓗᓈᑎᑑᖓᓚᐅᖅᑐᑦ. ᒪᕐᕉᓚᐅᖅᑑᒃ ᒪᕐᕉᓐᓂᒃ ᐅᖃᐅᓯᓖᒃ 

ᐃᓕᓴᐃᖃᑕᐅᔫᒃ ᐃᓚᖏᓐᓂᒃ ᐱᓕᒻᒪᒃᓴᐃᒍᑕᐅᔪᓂᒃ. ᐃᓕᓐᓂᐊᕐᓂᓕᕆᔨᒃᑯᑦ ᐸᕐᓇᓯᒪᔪᑦ ᐱᓕᒻᒪᒃᓴᐃᓛᕆᐊᒃᓴᖅ 

ᐃᓄᒃᑎᑐᐃᓐᓇᖅ ᐅᖃᐅᓯᖏᓐᓄᑦ 2013-2014-ᒥ ᐊᑐᐃᓐᓇᐅᑎᑕᐅᑐᐃᓐᓇᕆᐊᖃᓛᖅᑐᓂᒃ ᒪᕐᕉᓐᓂᒃ ᐅᖃᐅᓯᓕᓐᓄᑦ 

ᐃᓕᓴᐃᔨᓄᑦ. 

 



 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᒧᑦ 474 - 3(3): ᓄᓇᕗᑦ ᒐᕙᒪᒃᑯᑦ ᒪᓕᒐᒃᓴᓕᐊᕆᔪᒪᓂᐊᖅᑕᖏᑦ 

 

ᐊᐱᕆᓚᐅᖅᑐᖅ: ᕌᓐ ᐃᐊᓕᐊᑦ, ᒪᓕᒐᓕᐅᖅᑎ (ᖁᑦᑎᒃᑐᖅ) 

 

ᐊᐱᕆᔭᐅᔪᖅ: ᐊᖓᔪᖅᑳᖅ ᓗᐊᓐ ᑯᓱᒐᖅ, ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎ 

 

ᐅᓪᓗᖓ: ᓄᕕᐱᕆ 5, 2012 

 

ᐊᐱᖅᑯᑎᒃ: 

 

ᒐᕙᒪᒃᑯᑦ ᐃᒡᓗᒥ ᓯᕗᓕᖅᑎᖓᑦ ᓇᓗᓇᐃᕆᔪᓐᓇᖅᐹ ᖃᓄᐃᑦᑐᓂᑦ ᒪᓕᒐᓕᕆᔾᔪᑎᖃᕐᓂᐊᕐᒪᖔᑕ ᓂᕈᐊᖅᑕᐅᓯᒪᓂᑦᑕ 

ᐃᓱᐊᓄᑦ? 

 

ᑭᐅᔾᔪᑎᒃ: 

 

ᓄᓇᕗᑦ ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒃᓴᖏᑦ ᐃᒪᐃᓕᖓᕗᑦ ᓱᓕ: 

 

 ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᒪᓕᒐᖅ 

 ᐱᓕᕆᐊᖑᓗᓂ ᐋᖅᑭᒋᐊᖅᑕᐅᖁᓪᓗᒍ ᓄᑕᖅᑲᓄᑦ ᐃᓚᒌᓄᓪᓗ ᐱᔨᑦᑎᕋᐅᑎᓄᑦ ᒪᓕᒐᖅ 

 ᒪᒃᑯᒃᑐᓄᑦ ᐱᕋᔭᒃᐸᒃᑐᑦ ᐃᖅᑲᖅᑐᖅᑕᐅᔭᕆᐊᖃᖅᐸᒃᑐᑦ ᒪᓕᒐᖓ 

 ᐱᓕᕆᐊᖑᓗᓂ ᐋᖅᑭᒋᐊᖅᑕᐅᖁᓪᓗᒍ ᐃᖅᑲᖅᑐᐃᕕᓕᕆᔨᒃᑯᑦ ᒪᓕᒐᖓ 

 ᐊᕐᕌᒍᓕᒫᖅᓯᐅᑦ ᐅᓂᒃᑳᖅᓯᒪᔪᑦ ᐅᖃᐅᓯᐅᓯᒪᔪᓂᒃ (ᓄᓇᕘᒥ ᒪᓕᒐᓕᕆᔨᓄᑦ ᑐᓐᖓᕕᒋᔭᐅᔪᖅ) ᒪᓕᒐᖅ 

 ᐱᓕᕆᐊᖑᓗᓂ ᐋᖅᑭᒋᐊᖅᑕᐅᖁᓪᓗᒍ ᓈᓚᒃᑏᑦ ᒪᓕᒐᖓ 

 ᐱᓕᕆᐊᖑᓗᓂ ᐋᖅᑭᒋᐊᖅᑕᐅᖁᓪᓗᒍ ᐃᒥᐊᓗᓕᕆᓂᕐᒧᑦ ᒪᓕᒐᖅ 

 ᐱᓕᕆᐊᖑᓗᓂ ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒥ ᑖᒃᓯᓄᑦ ᒪᓕᒐᖅ 

 ᑲᑐᔾᔨᖃᑎᒌᒍᑕᐅᔪᖅ ᐊᔪᖅᓴᖅᑐᓂᒃ ᒥᒃᖠᒋᐊᕈᑕᐅᓇᓱᒃᑐᖅ ᒪᓕᒐᖅ 

 ᒪᕐᕉᒃ ᑭᓱᓕᕆᕈᓘᔭᖅᑐᑦ ᒪᓕᒐᓕᐊᖑᔪᑦ ᐋᖅᑭᒋᐊᖅᑕᐅᓯᒪᔪᑦ ᒪᓕᒐᖅ 



 

 

                     
kNK5 moZos3=x 

Nunavut Maligaliurvia  

Legislative Assembly of Nunavut 
                                                   Assemblée législative 

du Nunavut 

 

 

ᑭᐅᔾᔪᑦ ᑎᑎᖅᑲᑎᒍᑦ ᐊᐱᖅᑯᒻᒧᑦ 
 

 
ᐊᐱᕆᔪᖅ: ᔩᓂ ᐅᒡᔪᒃ, ᒪᓕᒐᓕᐅᖅᑎ (ᓇᑦᑎᓕᒃ) 

 

ᐊᐱᕆᔭᖅ: ᒥᓂᔅᑕ ᓲᓴᒃ 

  ᒥᓂᔅᑕ ᑲᒪᒋᔭᓕᒃ ᓄᓇᕗᑦ ᓯᓚᑦᑐᓴᕐᕕᒃᑯᓐᓂᒃ 

 

ᓈᓴᐅᑖ: 19-3(3) 

 

ᐅᓪᓗᖓ: ᓄᕕᐱᕆ 16, 2013 

 

ᐱᔾᔪᑎᓕᒃ: ᓯᓚᑦᑐᓴᕐᕕᒻᒥ ᐃᓕᓐᓂᐊᕈᑎᑦᓴᐃᑦ ᓄᑕᖅᑲᓄᑦ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ 
 

 

  1.  ᐃᓕᓐᓂᐊᖅᑎᑦᓯᓂᖅ 

 

ᓄᑕᖅᑲᓄᑦ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐃᓕᓐᓂᐊᖅᑎᑦᓯᓚᐅᖅᑐᑦ ᐅᑯᓇᓂ ᓄᓇᓕᓐᓂ ᐊᕐᕌᒍᖏᓐᓂᓗ 

ᓇᓗᓇᐃᖅᓯᒪᔪᓂ. ᖃᑦᓯᐅᓂᖏᑦ ᐃᓕᓐᓂᐊᖃᑕᐅᓯᒪᔪᑦ ᑎᑎᖅᓯᒪᒻᒥᔪᑦ. 

 

ᓄᑕᖅᑲᓄᑦ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐃᓕᓐᓂᐊᖅᑎᑕᐅᓯᒪᔪᑦ-ᓄᓇᕗᑦ ᓯᓚᑦᑐᓴᕐᕕᒃ 
 

2005-06 2006-07 2007-08 2008-09 2009-10 2010-11 2011-12 

ᐸᖕᓂᖅᑑᖅ-

11 

ᑭᒻᒥᕈᑦ-5 ᐃᓕᓐᓂᐊᕈᑕᐅ-

ᔪᖃᙱᑦᑐᖅ 

ᐃᓕᓐᓂᐊᕈᑕᐅ-

ᔪᖃᙱᑦᑐᖅ 

ᑭᕙᓪᓕᕐᒥ 

ᐃᓕᓐᓂᐊᖅᑐᑦ 

ᑲᖏᖅᖠᓂᕐᒥ 

-7 

ᒥᑦᑎᒪᑕᓕᒃ-

25 

ᑲᖏᖅᑐᒑᐱᒃ-

16 

ᑭᒻᒥᕈᑦ-9 ᐃᖃᓗᐃᑦ-

10 

  ᐊᕐᕕᐊᑦ-6  ᐸᖕᓂᖅᑑᖅ-6 

ᐃᖃᓗᐃᑦ-

8 

   ᓴᓪᓕᖅ-3   

    ᑎᑭᕋᕐᔪᐊᖅ -

1 

  

    ᐃᒡᓗᓕᒑᕐᔪᒃ 

-1 

  

 

 



 

 

2005-2006-ᒥ ᑲᑎᒪᔨᓄᑦ ᐱᓕᒻᒪᑦᓴᐃᓚᐅᖅᑐᑦ ᕿᑭᖅᑕᓂ ᐅᑯᓇᓂ ᓄᓇᓕᓐᓂ: ᒥᑦᑎᒪᑕᓕᒻᒥ, ᓴᓂᕋᔭᒻᒥ, 

ᐃᒃᐱᐊᕐᔪᒻᒥ, ᑲᖏᖅᑐᒑᐱᒻᒥ, ᑭᙵᕐᓂ ᖃᐅᓱᐃᑦᑐᕐᒥᓗ. ᐱᓕᒻᒪᑦᓴᐃᓂᖅ ᐊᑭᓕᖅᓱᖅᑕᐅᓚᐅᖅᑐᖅ ᑲᑭᕙᒃᑯᓐᓄᑦ. 

 
 

     2.  ᐃᓱᒪᑦᓴᖅᓯᐅᕈᑎᐅᒋᐊᓖᑦ 

 

 ᓄᓇᓕᓐᓂ ᐃᓕᓐᓂᐊᕋᑦᓴᓕᕆᓂᕐᒧᑦ ᐱᓕᕆᔨᖏᑦ ᓯᓚᑦᑐᓴᕐᕕᒻᒥ ᐊᕐᕌᒍᑕᒫᑦ ᓄᓇᓕᓐᓂ ᐱᔭᐅᒍᒪᔪᓂᒃ 

ᖃᐅᔨᓴᕆᐊᖅᐸᑦᑐᑎᒃ ᓄᓇᕗᓕᒫᒥ ᐃᓕᓐᓂᐊᕈᑎᑦᓴᓂᒃ ᐸᕐᓇᐅᑎᖃᖅᐸᓪᓕᐊᖃᑦᑕᕐᓂᖏᓐᓄᑦ. 

ᐱᓕᒻᒪᑦᓴᒍᒪᓪᓚᕆᑦᑐᑦ ᓄᑕᖅᑲᓄᑦ ᐃᓕᓐᓂᐊᕆᐅᖅᓴᔪᓕᕆᓂᕐᒥᒃ ᓇᓗᓇᙱᒃᑲᓗᐊᖅᑎᓪᓗᒍ ᐊᒥᓱᓂ 

ᓄᓇᓕᓐᓂ, ᑭᖑᓪᓕᖅᐹᖅᓯᐅᑦ ᐃᓕᓐᓂᐊᕈᑎᑦᓴᖃᖅᑎᑦᓯᓂᕐᒧᑦ ᐃᓱᒪᓕᐅᕈᑕᐅᖃᑦᑕᕐᓂᖓ ᒪᕐᕉᓐᓂᒃ 

ᐃᓱᒪᑦᓴᖅᓯᐅᕈᑕᐅᒋᐊᖃᖅᐸᑦᑐᖅ: ᖃᓄᑎᒋ ᓄᓇᓕᓐᓂ ᐃᑲᔪᖅᓱᖅᑕᐅᒻᒪᖔᑦ, ᐃᓚᒋᔭᐅᓪᓗᓂ 

ᐊᑐᐃᓐᓇᖅᑕᖃᕐᒪᖔᑦ ᐃᑲᔪᖃᑕᐅᓂᐊᖅᑐᓂᒃ ᐸᐃᕆᕕᓐᓂᒃ (ᒪᑐᐃᖓᕙᒌᖅᑐᓂᒃ ᐸᕐᓇᑕᐅᓯᒪᔪᓂᓪᓘᓐᓃᑦ) 

ᐃᖅᑲᓇᐃᔭᕆᐅᖅᓴᕕᑦᓴᐅᒍᓐᓇᕋᔭᖅᑐᓂᒃ ᐊᑐᐃᓐᓇᐅᕕᐅᒐᔭᖅᑐᓂᓪᓗ ᐊᓯᖏᓐᓂᒃ 

ᐊᑭᓕᖅᓱᐃᖃᑕᐅᒍᓐᓇᖅᑐᓂᒃ. 

 ᓄᑕᖅᑲᓄᑦ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐃᓕᓐᓂᐊᕈᑎᑦᓴᐃᑦ ᐊᑭᓕᖅᓱᖅᑕᐅᒍᑎᖃᙱᑦᑐᑦ ᓄᓇᕗᑦ 

ᒐᕙᒪᒃᑯᖏᓐᓂ ᑮᓇᐅᔭᖃᖅᑎᑦᓯᖃᑦᑕᕐᓂᖏᑎᒍᑦ ᓯᓚᑦᑐᓴᕐᕕᒻᒧᑦ. ᐃᓕᓐᓂᐊᕈᑎᑦᓴᐃᑦ 

ᐊᑐᐃᓐᓇᐅᑎᑕᐅᒍᓐᓇᖅᑐᑦ ᑭᓯᐊᓂ ᐊᓯᖏᓐᓂᒃ ᑮᓇᐅᔭᖃᖅᑎᑦᓯᒍᓐᓇᖅᑐᓂᒃ ᓇᓂᓯᔪᖃᖅᓯᒪᑉᐸᑦ. 

ᑮᓇᐅᔭᖃᖅᑎᑕᐅᓂᒃᑯᑦ ᐃᑲᔪᕈᓐᓇᖅᑐᓂᒃ ᓇᓂᓯᒐᔪᑉᐸᑦᑐᑦ ᑮᓇᐅᔭᖃᖅᑎᑕᐅᓂᒃᑯᑦ ᐊᕕᑦᑐᖅᓯᒪᓂᐅᔪᓂ 

ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐊᒻᒪᓗ/ᐅᕝᕙᓗ ᐃᓕᓐᓂᐊᕐᓂᓕᕆᔨᒃᑯᓐᓂᒃ. 
 
 

3.  ᒫᓐᓇᒧᑦ ᓯᕗᓂᑦᓴᑎᓐᓄᓪᓗ ᐸᕐᓇᑕᐅᓯᒪᔪᑦ 

 

 2012-2013-ᒥ ᓄᓇᕗᑦ ᓯᓚᑦᑐᓴᕐᕕᒃᑯᑦ ᐊᐅᓚᑦᓯᔪᑦ ᓄᑕᖅᑲᓄᑦ ᐃᓕᓐᓂᐊᕆᐅᖅᓴᔪᓕᕆᓂᕐᒥᒃ ᐱᖓᓱᓂ 

ᓄᓇᓕᓐᓂ ᓄᓇᕗᒻᒥ: 

 ᖃᒪᓂᑦᑐᐊᖅ: ᐅᓪᓗᓕᒫᖅᐸᑦᑐᑎᒃ ᐸᐃᑉᐹᑖᕋᓱᐊᖅᑐᑦ ᐃᓕᓐᓂᐊᖅᑐᑦ (ᖁᓕᑦ 

ᐃᓕᓐᓂᐊᕈᑎᑦ). ᐊᑭᓕᖅᓱᖅᑕᐅᔪᖅ ᑲᑐᔾᔭᐅᓪᓗᓂ ᓄᓇᕗᒻᒥ ᐃᓕᓐᓂᐊᕐᓂᓕᕆᔨᒃᑯᖏᓐᓄᑦ. 

 ᓴᓂᕈᔭᒃ: ᐅᓪᓗᓕᒫᖅᐸᑦᑐᑎᒃ ᐸᐃᑉᐹᑖᕋᓱᐊᖅᑐᑦ ᐃᓕᓐᓂᐊᖅᑐᑦ (ᖁᓕᑦ ᐃᓕᓐᓂᐊᕈᑎᑦ). 

ᐊᑭᓕᖅᓱᖅᑕᐅᔪᖅ ᑲᑐᔾᔭᐅᓪᓗᓂ ᑲᑭᕙᒃᑯᓐᓄᑦ. 

 ᒥᑦᑎᒪᑕᓕᒃ: ᒪᕐᕉᒃ ᐃᓕᓐᓂᐊᕈᑏᒃ ᐊᑐᐃᓐᓇᐅᑎᑕᐅᔫᒃ ᐃᓕᓐᓂᐊᖅᑎᓄᑦ 

ᐃᖅᑲᓇᐃᔭᖃᑦᑕᖅᓯᒪᒌᖅᑐᓄᑦ ᓄᑕᖅᑲᓄᑦ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ. 

ᐊᑭᓕᖅᓱᖅᑕᐅᔪᖅ ᑲᑐᔾᔭᐅᓪᓗᓂ ᓄᓇᕗᒻᒥ ᐃᓕᓐᓂᐊᕐᓂᓕᕆᔨᒃᑯᖏᓐᓄᑦ. 

 ᓄᓇᖃᖅᑳᖅᑐᒥᓂᕐᓄᑦ ᓱᕈᓯᓛᓄᑦ ᐃᑲᔫᑎ, ᐱᓕᕆᕕᖓᑦ ᓱᕈᓯᕐᓄᑦ ᒪᒃᑯᑦᑐᑦᓴᓄᓪᓗ ᑲᓇᑕᒥ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑎᒥᖁᑎᖏᑦ ᓇᓗᓇᐃᖅᓯᓯᒪᔪᑦ ᐃᓚᐅᖃᑕᐅᒍᒪᒐᔭᕐᓂᕐᒥᓂᒃ ᐃᑲᔪᖅᓱᐃᓂᕐᒧᑦ 

ᓄᑕᖅᑲᓄᑦ ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᓄᓇᕗᒻᒥ. 

 ᓯᓚᑦᑐᓴᕐᕕᒃᑯᑦ ᑐᓂᓯᓯᒪᔪᑦ ᐊᕐᕌᒍᕋᓴᕐᓄᑦ ᑐᑦᓯᕋᐅᒻᒥᒃ PHAC-ᑯᓐᓄᑦ ᐊᐅᓚᑦᓯᒍᒪᓂᕐᒧᑦ ᓄᑕᖅᑕᓄᑦ 

ᐃᓕᓐᓂᐊᕆᐅᖅᓴᔪᓕᕆᓂᕐᒧᑦ ᐱᓕᒻᒪᑦᓴᐃᒍᑎᑦᓴᓂᒃ ᓄᓇᕗᒻᒥ, ᐱᒋᐊᕋᔭᕐᓗᑎᒃ ᓯᕗᓪᓕᖅᐹᖅᓯᐅᒻᒥᒃ ECE 

ᐃᓕᓐᓂᐊᕋᑦᓴᓂᒃ ᐱᖓᓲᔪᖅᑐᓂ ᓄᓇᓕᓐᓂ ᐱᒋᐊᕋᔭᕐᓗᑎᒃ ᔭᓐᓄᐊᓕ 2013 

(ᑭᙵᐃᑦ/ᐊᕐᕕᐊᑦ/ᑲᖏᖅᖠᓂᖅ/ ᓇᐅᔮᑦ/ᓴᓪᓕᖅ ᑕᓗᕐᔪᐊᕐᓗ). 

 ᐃᓕᓐᓂᐊᕈᑎᑦᓴᐃᑦ ᐊᑐᐃᓐᓇᐅᑎᑕᐅᓕᕋᔭᖅᑐᑦ ᐊᓯᖏᓐᓂ ᓄᓇᓕᓐᓂ. ᓇᒦᓪᓚᑦᑖᕋᔭᕐᓂᖏ ᓱᓕ 

ᓇᓗᓇᐃᖅᑕᐅᒋᐊᓖᑦ ᓄᓇᓕᓐᓂ ᑐᓴᕆᐊᕐᕕᖃᓚᐅᕐᓗᑎᒃ. 

 ᑐᑦᓯᕋᐅᑦ ᑐᒡᓕᐊᓂ ᖃᐅᔨᓴᖅᑕᐅᓂᖓᓃᓕᖅᑐᖅ 
 

 



 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᒧᑦ 020 - 3(3): ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓂᑦ 

ᐃᒡᓗᖃᖅᑎᑦᑎᓂᖅ ᐊᒻᒪ ᐃᓄᓕᒫᖅᓯᐅᑎᑦ ᐃᒡᓗᐃᑦ ᐊᓂᕆᕐᔪᐊᖅᓯᐅᑎᓂᑦ ᓇᕿᑕᕆᓯᒪᔪᐃᑦ 

 

ᐊᐱᕆᓚᐅᖅᑐᖅ: ᔫ ᐃᓄᒃ, ᒪᓕᒐᓕᐅᖅᑎ (ᑐᓄᓂᖅ) 

 

ᐊᐱᕆᔭᐅᔪᖅ: ᐊᖓᔪᖅᑳᖅ ᐲᑕ ᑕᑉᑑᓇ, ᒥᓂᔅᑕ ᑲᒪᒋᔭᓕᒃ ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᐅᓪᓗᖓ: ᓄᕕᐱᕆ 5, 2012 

 

ᐊᐱᖅᑯᑦ:  

 

1. ᓄᓇᓖᑦ ᐊᔾᔨᒌᙱᑦᑐᑦ ᑕᐅᑐᒃᖢᒋᑦ ᐊᒻᒪ ᐃᒡᓗᐃᑦ ᖃᓄᐃᑦᑑᓂᖏᑦ ᒪᓕᒃᖢᒋᑦ, ᖃᔅᓯᓂᒃ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᓄᑦ ᐃᒡᓗᒃᓴᖅᑕᖃᖅᐸ ᐊᒻᒪ ᐃᒡᓗᑦ ᐊᑐᖅᑐᐊᖅᑕᐅᔪᒃᓴᑦ ᐊᓄᕆᕐᔪᐊᕐᒧᑦ ᑎᒃᑕᐅᔾᔭᐃᖅᓯᒪᓪᓗᑎᒃ 

ᐊᑦᑐᖏᖅᓯᒪᔪᖃᖅᐸ?  

 

ᑭᒡᒍᓯᖅ:  

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᖃᖅᑎᑦᑎᕗᑦ ᐃᒡᓗᓂᒃ ᐊᑐᖅᑐᐊᖅᑕᐅᔪᓂᒃ ᓴᕕᕋᔭᖕᓂᒃ ᓱᕋᔭᙱᑦᑐᓂᒃ 

ᓇᕿᑕᕈᓯᖅᓯᒪᔪᓂᒃ ᐃᓚᒋᔭᐅᓪᓗᓂ ᒫᓐᓇᒨᓕᖓᔪᖅ ᐱᐅᓯᒋᐊᕈᑎᓄᓪᓗ ᐱᓕᕆᐊᖅ 1970-ᖏᓐᓂ ᐱᓕᕆᐊᖑᓚᐅᖅᓯᒪᔪᖅ. 

ᒪᐃ 2012-ᒥ, ᐃᖅᑲᓇᐃᔭᖅᑎᓄᑦ ᐃᒡᓗᒋᔭᐅᔪᑦ ᐃᓕᐅᖅᑲᐃᕝᕕᐅᓚᐅᖅᓯᒪᓪᓗᑎᒃ ᓴᕕᕋᔭᖕᓂᒃ ᐊᑦᑐᖏᖅᓱᖅᑕᐅᓪᓗᑎᑦ 

ᓇᑉᐸᖅᑎᕆᑎᓪᓗᒋᑦ ᐋᖅᑭᒋᐊᕈᑎᒃᓴᐅᒃᑲᓐᓂᕋᓱᒃᑐᓂᒃ.  

 

ᑲᑎᖦᖢᒋᑦ 69-ᓂᒃ ᐃᒡᓗᓂᒃ ᐊᑐᖅᑐᐊᖅᑕᐅᔪᒃᓴᓂᒃ ᐃᓄᑑᔪᖅᓯᐅᑎᓂᒃ ᓇᑉᐸᖅᓯᓚᐅᖅᐳᑦ ᒪᕐᕉᖕᓂ ᓄᓇᓕᖕᓂ ᓄᓇᕗᒻᒥ 

ᓴᕕᕋᔭᖕᓂ ᓱᕋᔭᙱᑦᑐᓂᒃ ᓇᕿᑕᕈᓯᖅᓯᒪᓪᓗᑎᑦ. ᑖᒃᑯᐊ ᓇᕿᑕᕈᑏᑦ ᐃᓕᔭᐅᕙᒃᖢᑎᒃ ᐃᒡᓘᑉ ᖄᖓᓄᒃ 

ᐊᑦᑐᖏᖅᓯᒪᓪᓗᑎᒡᓗ ᖃᑦᑕᐅᔭᕐᔪᐊᓄᑦ ᖃᑦᑕᐅᔭᕐᔪᐊᑦ ᐅᔭᖅᑲᓂᒃ ᐃᓗᓪᓕᖅᓱᖅᓯᒪᓪᓗᑎᒃ ᐊᒻᒪ ᒪᓂᕋᐅᑉ ᐃᓗᐊᓄᑦ 

ᒪᖑᒃᑎᖅᓯᒪᓪᓗᑎᒃ. ᑖᓐᓇ ᐱᓕᕆᔾᔪᓯᖅ ᖃᐅᔨᒪᔭᐅᓪᓗᓂ ᐊᓄᕆᕐᔪᐊᒧᑦ ᐱᔭᐅᔾᔭᐃᖅᓯᒪᔪᑦ. ᐊᑖᓂ ᑎᑎᕋᖅᓯᒪᔪᑦ 

ᓄᓇᓕᒃᑎᒍᑦ ᓇᓗᓇᐃᖅᓯᒪᔪᒃᑯᑦ.  

 

ᐊᐅᓱᐃᑦᑐᖅ   ᑎᓴᒪᐅᓪᓗᑎᒃ ᐃᒡᓗᐃᑦ ᐊᑐᖅᑐᐊᖅᑕᐅᔪᒃᓴᑦ ᐃᓄᑑᔪᖅᓯᐅᑎᑦ  

 

ᐸᓐᓂᖅᑑᖅ   65-ᖑᓪᓗᑎᑦ ᐃᒡᓗᐃᑦ ᐊᑐᖅᑐᐊᖅᑕᐅᔪᒃᓴᑦ ᐃᓄᑑᔪᖅᓯᐅᑏᑦ  

 

12-ᖑᓪᓗᑎᒃ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᑎᓴᒪᐅᓕᖅᑲᖓᔪᑦ ᐊᒻᒪ ᐊᕐᕕᓂᓕᐅᓕᖅᑲᖓᔪᑦ ᑲᑎᙵᓪᓗᑎᒃ 

ᐃᒡᓗᐃᑦ ᓴᕕᕋᔭᖕᓂᒃ ᐊᑦᑐᖏᖅᓱᖅᓯᒪᔪᑦ ᐃᒡᓗᐊᓗᐃᑦ ᓇᐸᔪᓐᓇᐅᑎᒃᓴᖏᓐᓂᒃ ᓴᕕᕋᔭᖕᓂᒃ ᑐᙵᕕᓕᖅᓱᖅᓯᒪᔪᑦ. ᑕᒪᓐᓇ 

ᐱᓕᕆᐊᖑᓚᐅᖅᖢᓂ ᐃᑲᔫᑕᐅᓇᓱᒃᖢᓂ ᐋᖅᑭᑦᑎᐊᖅᓯᒪᓚᐅᖅᓯᒪᙱᑦᑐᑦ ᐃᒡᓘᑉ ᖄᖓᓄᑦ ᐃᓕᐅᖅᑲᖅᑕᐅᓚᐅᖅᓯᒪᔪᑦ 

ᓴᓂᕌᑕ ᓯᓚᑖᓄ ᓇᑉᐸᖅᑎᖅᑕᐅᑎᓪᓗᒋᑦ. ᓴᕕᕋᔭᐃᑦ ᐊᑦᑐᖏᖅᓲᑎᑦ ᐋᖅᑭᒃᑕᐅᓚᐅᖅᓯᒪᕗᑦ ᐃᓕᐅᖅᑲᖅᑕᐅᓪᓗᑎᒡᓗ 

ᒪᓕᒃᑕᐅᓪᓗᓂ ᐃᒡᓗᓕᐅᖅᑎᐅᑉ ᐅᓂᒃᑳᓕᐊᖓ ᐊᒻᒪ ᐊᑐᓕᖅᑕᐅᖁᔭᖏᑦ. ᐊᑖᓂ ᑎᑎᕋᖅᓯᒪᔪᑦ ᑕᑯᓗᒋᑦ ᓄᓇᓕᒃᑎᒍᑦ 

ᐊᒡᒍᖅᑐᖅᓯᒪᔪᖅᑎᒍᑦ.  

 

ᒥᑦᑎᒪᑕᓕᒃ   ᒪᕐᕉᒃ ᑎᓴᒪᐅᓕᖅᑲᖓᔪᑦ ᖃᓕᕇᓕᒃ ᐃᖅᑲᓇᐃᔭᖅᑎᓄᑦ ᐃᒡᓗᒃᓴᐃᑦ  

ᒪᕐᕉᒃ ᐊᕐᕕᓂᓕᐅᓕᖅᑲᖓᔪᑦ ᖃᓕᕇᓖᒃ ᐃᖅᑲᓇᐃᔭᖅᑎᓄᑦ ᐃᒡᓗᒃᓴᐃᑦ  

 

ᑭᙵᐃᑦ   ᒪᕐᕉᒃ ᑎᓴᒪᐅᓕᖅᑲᖓᔪᑦ ᖃᓕᕇᓖᒃ ᐃᖅᑲᓇᐃᔭᖅᑎᓄᑦ ᐃᒡᓗᒃᓴᐃᑦ  

ᒪᕐᕉᒃ ᐊᕐᕕᓂᓕᐅᓕᖅᑲᖓᔪᑦ ᖃᓕᕇᓖᒃ ᐃᖅᑲᓇᐃᔭᖅᑎᓄᑦ ᐃᒡᓗᒃᓴᐃᑦ  

 

ᐸᓐᓂᖅᑑᖅ   ᒪᕐᕉᒃ ᑎᓴᒪᐅᓕᖅᑲᖓᔪᑦ ᖃᓕᕇᓖᒃ ᐃᖅᑲᓇᐃᔭᖅᑎᓄᑦ ᐃᒡᓗᒃᓴᐃᑦ  

ᒪᕐᕉᒃ ᐊᕐᕕᓂᓕᐅᓕᖅᑲᖓᔪᑦ ᖃᓕᕇᓖᒃ ᐃᖅᑲᓇᐃᔭᖅᑎᓄᑦ ᐃᒡᓗᒃᓴᐃᑦ  

 



 

 

ᐊᐱᖅᑯᑦ:  

 

2. ᖃᓄᐃᑦᑑᓂᖏᑦ ᐊᒡᒍᖅᑐᖅᓯᒪᓪᓗᑎᒃ ᑮᓇᐅᔭᑎᒍᑦ ᐊᑭᓕᐅᑕᐅᓯᒪᔪᑦ, ᖃᓄᕐᓕ ᐊᑭᖃᖅᑎᒋᕙᑦ ᒫᓐᓇᒧᑦ ᑎᑭᖦᖢᒍ 

ᐊᑐᖅᑕᐅᓯᒪᔪᑦ ᐊᓄᕆᕐᔪᐊᕋᓗᐊᕐᓂᖅᐸᑦ ᐱᔭᐅᔾᔭᐃᖅᓯᒪᓪᓗᑎᒃ ᐊᑦᑐᖏᖅᓯᒪᔪᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᑦ 

ᐃᒡᓗᖏᓐᓄᑦ ᐊᒻᒪ ᐊᑐᖅᑐᐊᖅᑕᐅᔪᒃᓴᓄᑦ ᐃᒡᓗᓄᑦ?  

 

ᑭᒡᒍᓯᖅ:  

 

ᐊᑭᖏᑦ ᐊᓄᕆᕐᔪᐊᕋᓗᐊᕐᓂᖅᐸᑦ ᐱᔭᐅᔾᔭᐃᖅᓯᒪᔪᓄᑦ 69-ᖑᕗᑦ ᐃᓄᑑᔪᖅᓯᐅᑎᑦ ᐸᓐᓂᖅᑑᒥ ᐊᒻᒪ ᑎᓴᒪᐅᓪᓗᑎᒃ 

ᐃᓄᑑᔪᖅᓯᐅᑎᑦ ᐊᐅᓱᐃᑦᑐᕐᒥ ᐊᑭᓕᐊᓂᒃᑕᐅᓯᒪᔪᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂ ᐃᓚᒋᔭᐅᓪᓗᓂ ᒫᓐᓇᒨᓕᖓᔪᓄᑦ 

ᐱᐅᓯᒋᐊᕈᑎᓄᓪᓗ ᐱᓕᕆᐊᓄᑦ 1970-ᖏᓐᓂᒃ ᐱᓕᕆᐊᖑᓚᐅᖅᓯᒪᔪᓄᑦ.  

ᐅᑭᐅᖅᑕᖅᑐᒥ ᓇᖕᒥᓂᖃᖅᑏᑦ REIT, ᐃᒡᓗᓂᒃ ᐊᑐᖅᑐᐊᖅᑎᑦᑎᔨ ᑎᓴᒪᐅᓕᖅᑲᖓᔪᓂᒃ ᐊᕐᕕᓂᓕᐅᓕᖅᑲᖓᔪᓂᒡᓗ 

ᒥᑦᑎᒪᑕᓕᖕᒥ, ᑭᙵᓂ ᐊᒻᒪ ᐸᓐᓂᖅᑑᒥ ᐊᑲᕐᕆᔾᔪᑎᖃᖅᐳᑦ ᐊᑭᓕᕆᐊᓕᓕᒫᓂᒃ ᐊᒻᒪ ᓇᑉᐸᖅᑕᐅᔾᔪᑎᓄᑦ ᐋᖅᑭᒋᐊᕈᑎᓄᑦ 

ᐊᑭᒋᔭᓄᑦ ᑖᒃᑯᓄᖓ ᐃᒡᓗᓄᑦ ᐊᔾᔨᒌᓂᒃ ᓴᓇᓯᒪᔪᓄᑦ ᐊᒻᒪ ᓄᓇᕗᑦ ᒐᕙᒪᒃᑯᑦ ᓇᖕᒥᓂᕆᔭᑎᒃ ᐃᒡᓗᐃᑦ ᐊᔾᔨᒌᓂᒃ 

ᓴᓇᓯᒪᔪᓄᑦ. ᓴᕕᕋᔭᐃᑦ ᐊᑦᑐᖏᖅᓱᖅᑕᐅᓂᖏᑦ ᐋᖅᑭᒋᐊᕈᑕᐅᒃᑲᓐᓂᖅᑐᓪᓗ ᐃᒡᓗᓄᑦ ᐊᑭᖃᓚᐅᙱᖦᖢᓂ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ.  

 

ᐊᐱᖅᑯᑦ:  

 

3. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐸᕐᓇᐃᕙᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᐃᒡᓗᒋᔭᐅᔪᓕᒫᓂᒃ ᐊᒻᒪ/ᐅᕝᕙᓘᓐᓃᑦ 

ᐃᒡᓗᓂᒃ ᐊᑐᖅᑐᐊᖅᑕᐅᔪᒃᓴᓂᒃ ᐊᓄᕐᕆᔾᔪᐊᓕᕐᓂᖅᐸᑦ ᓇᐸᐃᓐᓇᕈᑎᒃᓴᓂᒃ ᐊᑦᑐᖏᖅᓱᐃᔪᒪᓪᓗᑎ ᐊᒻᒪ, 

ᑕᐃᒪᐃᓕᐅᕐᓂᐊᖅᐸᑕ, ᖃᔅᓯᒃᑲᓐᓂᕐᓂᒃ ᐃᖅᑲᓇᐃᔭᖅᑎᓄᑦ ᐃᒡᓗᒃᓴᓂᒃ ᐅᕝᕙᓘᓐᓃᑦ ᐊᑐᖅᑐᐊᖅᑕᐅᔪᒃᓴᑦ ᐃᒡᓗᒃᓴᑦ 

ᐊᓄᕆᕐᔪᐊᓕᕐᓂᖅᐸᑦ ᐊᑦᑐᖏᖅᓯᒪᔭᕆᐊᖃᖅᐸᑦ?  

 

ᑭᒡᒍᓯᖅ:  

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐸᕐᓇᐃᓯᒪᙱᒻᒪᑕ ᐱᖃᖅᑎᑦᑎᓂᕐᒥᒃ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᐃᒡᓗᒋᔭᓄᑦ 

ᐅᕝᕙᓘᓐᓃᑦ ᐃᒡᓗᑦ ᐊᑐᖅᑐᐊᖅᑕᐅᔪᒃᓴᑦ ᐊᓄᕆᕐᔪᐊᓕᕐᓂᖅᐸᑦ ᐊᑐᙱᖅᓱᐃᔾᔪᑎᓂᒃ ᐅᕝᕙᓘᓐᓃᑦ ᐊᑦᑐᖏᖅᓱᐃᓂᕐᒥᒃ.  

 

ᐊᐱᖅᑯᑦ:  

 

4. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᖃᖓᒃᑯᑦ ᐱᕕᖃᓕᓲᖑᕙᑦ ᑦ ᐃᖅᑲᓇᐃᔭᖅᑎᓄᑦ ᐃᒡᓗᒃᓴᒃᑲᓐᓂᕐᓂᒃ ᐊᒻᒪ/ᐅᕝᕙᓘᓐᓃᑦ 

ᐃᒡᓗᓂᒃ ᐊᑐᖅᑐᐊᖅᑕᐅᔪᒃᓴᓂᒃ ᐊᓄᕆᕐᔪᐊᓕᕐᓂᖅᐸᑦ ᐊᑦᑐᖏᖅᓱᐃᔾᔪᑎᒃᓴᓂᒃ?  

 

ᑭᒡᒍᓯᖅ:  

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓂᕆᐅᒋᔭᖃᙱᑦᑐᑦ ᐃᖅᑲᓇᐃᔭᖅᑎᑦ ᐃᒡᓗᖏᓐᓄᑦ ᐃᒡᓗᓄᓪᓘᓐᓃᑦ ᐊᑐᖅᑐᐊᖅᑕᐅᔪᒃᓴᓄᑦ 

ᐊᓄᕆᕐᔪᐊᓕᕐᓂᖅᐸᑦ.  

 

ᐊᐱᖅᑯᑦ:  

 

5. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᖃᐅᔨᒪᔾᔪᑎᖏᑦ ᐊᒻᒪ/ᐅᕝᕙᓘᓐᓃᑦ ᒪᓕᒐᒃᓴᖏᑦ ᑭᓲᖕᒪᑕ ᖃᐅᔨᒪᔾᔪᑎᒃᓴᐅᓪᓗᑎᒃ 

ᐃᖅᑲᓇᐃᔭᖅᑎᓄᑦ ᐃᒡᓗᒃᓴᐃᑦ ᐊᒻᒪ/ᐅᕝᕙᓘᓐᓃᑦ ᐃᒡᓗᑦ ᐊᑐᖅᑐᐊᖅᑕᐅᔪᒃᓴᑦ ᐊᓄᕐᕆᕐᔪᐊᓕᕐᓂᖅᐸᑦ 

ᐊᑦᑐᖏᖅᓯᒪᔾᔪᑎᒃᓴᓄᑦ?  

 

 

 

ᑭᒡᒍᓯᖅ:  



 

 

ᐸᓐᓂᖅᑑᒥ, ᐃᒡᓗᐃᑦ ᐊᒥᓱᑦ 1975-ᖑᓚᐅᖅᑎᓐᓇᒍ ᓴᓇᔭᐅᓚᐅᖅᓯᒪᔪᑦ ᐃᓕᐅᖅᑲᐃᕝᕕᐅᓚᐅᖅᓯᒪᕗᑦ 

ᐊᓄᕆᕐᔪᐊᓕᕐᓂᖅᐸᑦ ᓇᐸᐃᓐᓇᕈᑎᒃᓴᓂᒃ. ᑖᒃᑯᐊ ᐃᒡᓗᐃᑦ ᑐᙵᕕᖃᖅᖢᑎᒃ ᕿᔪᖕᓂᒃ ᐊᓄᕆᕐᔪᐊᓕᑐᐊᖅᐸᑦ 

ᐊᐅᓚᔾᔭᒍᓐᓇᕐᒪᑕ ᐊᑦᑐᖏᖅᓯᒪᙱᑐᐊᖅᐸᑕ. 69-ᖑᔪᑦ ᐃᒡᓗᑦ ᐊᑐᖅᑐᐊᖅᑕᐅᔪᒃᓴᑦ ᐃᓄᑑᔪᖅᓯᐅᑎᑦ ᐸᓐᓂᖅᑑᒥ ᐊᒻᒪ 

ᑎᓴᒪᑦ ᐃᒡᓗᑦ ᐊᑐᖅᑐᐊᖅᑕᐅᔪᒃᓴᑦ ᐃᓄᑑᔪᖅᓯᐅᑎᑦ ᐊᐅᓱᐃᑦᑐᕐᒥ ᓴᓇᔭᐅᓚᐅᖅᓯᒪᕗᑦ ᓴᕕᕋᔭᖕᓂᒃ 

ᐊᑦᑐᖏᖅᓱᐃᕙᙱᑎᓪᓗᒋᑦ ᐊᓄᕐᕆᔾᔪᐊᓕᕐᓂᖅᐸᓪᓗ ᐊᑦᑐᖏᖅᓱᖅᓯᒪᑦᑎᐊᖅᖢᑎᒃ ᐊᓄᕌᒃᑲᐅᓗᐊᕐᓂᖏᑦ ᐱᔾᔪᑕᐅᓪᓗᑎᒃ 

ᑖᒃᑯᓇᓂ ᒪᕐᕉᖕᓂᒃ ᓄᓇᓕᐅᔪᓂᒃ.  

ᓄᑖᖑᓛᓂᒃ ᐃᒡᓗᓕᐊᓂᒃ ᒪᓕᒃᑕᐅᓪᓗᑎᒃ ᑲᓇᑕᒥ ᐃᒡᓗᓄᑦ ᒪᓕᒐᕆᔭᐅᔪᑦ, ᐊᓄᕆᕐᔪᐊᖅᑐᒧᑦ ᐊᑦᑐᖏᖅᓯᓯᒪᔭᕆᐊᒃᓴᖅ 

ᐊᑐᕆᐊᖃᕆᔭᐅᙱᑦᑐᖅ. 



 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᒧᑦ 021 - 3(3): ᓯᐊᒻᒪᖅᑎᕆᓂᐅᑉ ᖃᓄᐃᓕᖓᓕᕐᓂᖓ 

 

ᐊᐱᕆᓚᐅᖅᑐᖅ: ᔫ ᐃᓄᒃ, ᒪᓕᒐᓕᐅᖅᑎ (ᑐᓄᓂᖅ) 

 

ᐊᐱᕆᔭᐅᔪᖅ: ᓯᕗᓕᖅᑎ ᐄᕙ ᐋᕆᐊᒃ, ᒥᓂᔅᑕ ᒐᕙᒪᐅᖃᑎᒌᑦᑐᓕᕆᓂᕐᒧᑦ 

 

ᐅᓪᓗᖓ: ᓄᕕᐱᕆ 5, 2012 

 

ᐊᐱᖅᑯᑎᒃ: 

 

ᑭᐅᔾᔪᑎᒃ: 



 

 

 



 

 



 

 



 

 

 


